
ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐱᖓᑦᓯᖅ, ᓄᕕᐱᕆ 25, 2009 
 

 

ᖁᑉᐱᕐᓂᓖᑦ 564ᒥᒃ 620ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᓄᕕᐱᕆ 25, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
Hᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ, 
ᐱᒋᐊᓚᐅᓐᖏᑦᑎᓐᓂ ᑕᐃᒪ ᑐᔅᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ ᓂᓐᖓᖅ. 
 
>>ᑐᔅᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᐅᓐᓄᔅᓴᑦᑎᐊᕙᒃᑯᑦ ᓯᕗᓕᖅᑏᑦ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ ᐊᒻᒪᓗᑦᑕᐅᖅ ᐳᓛᖅᑐᑦ. 
ᐳᓛᖅᑎᐅᔪᓯ ᐅᓐᓄᓴᖃᑦᑎᐊᖁᒋᕙᔅᓯ, 
ᓄᓇᕘᒥᐅᓪᓗ ᐊᒻᒪᑦᑕᐅᖅ ᕿᑭᖅᑕᖅᔪᐊᕐᒥᐅᑦ 
Hᐊᐃᑦᑎᐊᕆᓪᓗᒋᑦ. 
 
ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ 
ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 040 - 3(2): 

ᐃᖅᑲᓇᐃᔭᖅᑐᓕᕆᔨᑯᑦ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑕᒫᓂ ᐊᕐᕌᒍᒥᑦ ᐊᔅᓱᕈᖅᓯᒪᒐᑦᑕ 
ᓯᓚᖅᔪᐊᕐᒥ ᑮᓇᐅᔭᓕᐅᕐᓂᒃᑯᑦ. ᑕᒫᓂ 
ᑮᓇᐅᔭᓕᐅᕐᓂᒃᑯᑦ ᓇᓗᓇᐸᓗᒃᑎᓪᓗᒍ ᒐᕙᒪᕗᑦ  

ᑲᔪᓰᓐᓇᖅᐳᖅ ᐱᓕᕆᐊᓂᑦ ᐊᒻᒪ ᐱᔨᑦᑎᕋᐅᑎᓂᒃ 
ᓄᓇᕘᒥᐅᓄᑦ ᐊᒻᒪᓗ ᕿᒥᕐᕈᑦᑎᐊᖅᑐᒋᑦ ᑕᒪᒃᑯᐊ 
ᑮᓇᐅᔭᐃᑦ. 
 
ᐅᖃᖅᑏ, ᒫᓐᓇᒃᑯᑦ ᓂᕆᐅᑉᐳᒍᑦ 
ᐊᑭᓕᒃᓴᓕᐅᕐᓂᐊᕐᓂᑦᑎᓐᓂᒃ $30.1-ᒥᓕᐊᓂᒃ 
ᑕᑯᓐᓇᖅᑐᒋᑦ ᐅᑐᐱᕆ 31-ᒧᑦ ᐱᔪᒥᓃᑦ. ᑖᓐᓇ 
ᐅᓄᕐᓂᖅᓴᐅᕌᖅᔪᑦᑐᖅ $29.1-ᒥᓕᐊᓐ 
ᓂᕆᐅᑕᐅᒋᐊᓐᖓᓚᐅᖅᑐᑦ ᓴᖅᑭᑕᐅᓚᐅᖅᓯᒪᔪᑦ 
ᔫᓂᒥᑦ. ᑖᒃᑯᐊ ᐊᑭᓕᒃᓴᐃᑦ ᐱᖃᓯᐅᑎᕗᑦ $19.2-
ᒥᓕᐊᓐ ᒪᓕᒐᓕᐅᕐᕕᐅᑉ ᐊᖏᓚᐅᖅᑕᖏᑦ ᔫᓂᒥᑦ 
ᒐᕙᒪᒃᑯᑦ ᐊᑭᓕᐅᑎᒋᓂᐊᓚᐅᖅᑕᖏᑦ 
ᐊᑭᑐᔪᖅᑐᕈᑎᓄᑦ ᐱᖃᑕᐅᔪᓂᑦ ᑲᓇᑕᒥ 
ᑮᓇᐅᔭᓕᕆᓂᕐᒧᑦ ᖃᓄᖅᑑᕐᓂᕐᒧᑦ ᐸᕐᓇᐅᑎᖓᓂ. 
ᑕᒪᒃᑯᐊ ᐃᓚᖃᖅᑐᑦ ᐊᑭᑐᔪᖅᑐᕈᑎᑦ ᐅᑯᓂᖓ: 
 

• ᐊᖑᒻᒪᑎᒋᐊᖅᑕᐅᓗᑎᒃ ᖃᕆᓴᐅᔭᒃᑯᑦ 
ᑐᓴᕈᑎᓯᐅᑎᑦ ᓯᓚᑦᑐᖅᓴᕐᕕᒻᒥᑦ 

• ᐱᓐᖑᐊᖅᑐᓕᕆᕖᑦ ᒥᑦᑎᒪᑕᓕᒃ, 
ᑕᓗᖅᔪᐊᓂ, ᐃᒡᓗᓕᒑᖅᔪᖕᒥ, ᐃᒡᓗᓕᒻᒥ, 
ᓴᓂᑭᓗᐊᕐᒥ ᐊᒻᒪᓗ ᐃᖃᓗᓪᓕ 

• ᓄᓇᓖᑦ ᐱᖁᑎᖅᔪᐊᖏᓐᓂᒃ ᓴᓂᑭᓗᐊᕐᒥ, 
ᐊᕐᕕᐊᓂ, ᐅᖅᓱᖅᑑᕐᒥ, ᑕᓗᖅᔪᐊᒥ ᐊᒻᒪᓗ 
ᐃᖃᓗᒃᑑᑦᑎᐊᕐᒥ. 

 
ᐃᓚᖓᑦ ᑕᐃᒫᒃ ᐊᑭᒃᓴᖃᕐᕕᐅᓗᐊᖅᐳᖅ ᒐᕙᒪᒃᑯᑦ 
ᑮᓇᐅᔭᖅᑑᑎᖏᓐᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐊᑭᓕᐅᑕᐅᕙᒃᑐᑦ. ᑖᒃᑯᐊ ᓂᕆᐅᒋᔭᕗᑦ ᐊᑭᓕᒃᓴᐃᑦ 
ᓱᓕ ᐊᕙᓗᖃᓯᐅᑎᕗᑦ $14.7-ᓂᑦ 
ᐃᓚᒋᐊᕈᑎᒃᓴᓂᑦ ᐋᓐᓂᐊᖅᑲᓐᓇᖏᑦᑐᓕᕆᔨᒃᑯᓐᓄᑦ 
ᐊᖅᑯᑕᐅᓪᓗᓂ ᒪᓕᒐᒃᓴᖅ 9. 
 
ᐃᑲᔪᕆᐊᒃᑲᓐᓂᖅᑕᐅᖁᓪᓗᒋᑦ 
ᐋᓐᓂᐊᖅᑲᓐᓇᖏᑦᑐᓕᕆᔨᒃᑯᑦ, ᒐᕙᒪᒃᑯᑦ ᒫᓐᓇ 
ᓂᐅᕕᕋᓱᐊᖅᐳᑦ ᐊᕐᕕᐊᓂ ᐋᓐᓂᐊᕕᒻᒥᒃ. ᑕᒪᓐᓇ 
ᐃᓚᒋᔭᐅᕗᖅ ᒪᓕᒐᒃᓴᖅ 10-ᒥ.  
 
ᑕᒫᓂ ᑲᑎᒪᓂᑦᑎᓐᓂ ᓴᖅᑭᑦᑎᓂᐊᖅᐳᖓ 2008-
09 ᑮᓇᐅᔭᓕᕆᔾᔪᑕᐅᑲᐃᓐᓇᖅᑐᒃᓴᓂᑦ ᐊᒻᒪᓗ 
2007-08 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᕕᓂᖏᓐᓂᑦ.  

ᐅᖃᖅᑏ, ᑕᒪᓐᓇ ᐃᒪᐃᓕᖓᑎᑦᑎᕗᖅ ᒐᕙᒪᒃᑯᑦ 
ᓴᖅᑭᖅᑎᒃᓯᒪᔭᖏᓐᓂᑦ ᑮᓇᐅᔭᓕᕆᓂᕐᒧ 
ᒫᓐᓇᒧᐊᖓᓕᖅᑕᐅᓪᓗᑎᑦ. 
 
ᑖᒃᑯᐊ ᐃᓚᒋᐊᕈᑎᒃᓴᐃᑦ ᑮᓇᐅᔭᓂᑦ ᒪᓕᒐᒃᓵᒃ 
ᒪᕐᕉᒃ ᐊᕐᕌᒎᓚᐅᖅᑑᓐᓂᒃ 2007-08 ᐊᒻᒪᓗ 2008-
09 ᓴᖅᑭᑎᑕᐅᓂᐊᖅᑐᑦ ᐃᓚᒋᐊᕈᑕᐅᓪᓗᑎᒃ 
ᑮᓇᐅᔭᓄᑦ ᐋᓐᓂᓐᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ.  
 
2010-11-ᖑᓕᖅᑲᑦ ᒐᕙᒪᒃᑯᑦ ᓴᓂᕐᕙᐃᓂᐊᖅᐳᑦ 
$111 ᒥᓕᐊᓐ ᐊᑭᑐᔫᑎᓄᑦ ᐱᓕᕆᔾᔪᑎᒃᓴᓄᑦ 
ᓄᓇᕘᓕᒫᒥ. 2009-13 ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᒃᑕᐅᔪᑦ ᐊᖏᖅᑕᐅᒻᒪᑦ, $91-ᒥᓕᐊᓐ 
ᓴᓂᕐᕙᒃᑕᐅᓚᐅᖅᐳᑦ 2010-11-ᒧᑦ.  
ᑕᐃᒃᑯᐊ ᑭᖑᕙᖅᓯᒪᓂᖃᖅᑑᒐᓗᐊᑦ 
ᐊᑭᑐᔪᖅᑐᕈᑎᓄᑦ ᐱᓕᕆᐊᖑᔪᑦ, ᒐᕙᒪᒃᑯᑦ 
ᓇᓗᓇᐃᖅᓯᕗᑦ $20-ᒥᓕᐊᓂᒃ 
ᐱᒋᐊᖃᒃᑲᓪᓕᕐᓂᐊᕐᒪᑕ ᑕᒪᒃᑯᐊ 
ᐊᖏᖅᓯᒪᓂᑦᑦᓐᓄᑦ ᑕᒪᑉᑕ ᐅᑯᐊ ᐊᖅᑯᑕᐅᓪᓗᑎᑦ: 
 

• ᖃᖓᑕᓲᖃᖅᑎᑦᑎᓂᖅ 
ᐊᑦᑕᓇᓐᖏᑎᑕᐅᖁᓪᓗᒍ ᓄᓇᓕᓐᓂ 
ᒥᑭᓂᖅᓴᓂ 

• ᐊᖏᔫᑎᑦ ᐱᑕᖃᕆᐊᓖᑦ ᓄᓇᓕᖕᓂᑦ 
ᓇᓗᓇᐃᖅᓯᒪᖁᓪᓗᒋᑦ. ᐅᒃᑑᑎᒋᓗᒍ 
ᐃᓚᒋᐊᖅᑕᐅᓗᑎᑦ ᑕᒪᒃᑯᐊ 
ᐅᖅᓱᐊᓗᖃᐅᑎᑦ ᐸᓐᓂᖅᑑᒥ 

• ᐃᓕᓴᕆᓗᒋᑦ ᓄᓇᕗᒻᒥ ᐱᖅᑯᓯᓕᕆᕕᒃᓴᖅ 
ᓴᓇᔭᐅᒐᔭᕐᓂᖓ ᐊᑭᑦᑐᖅᓯᒪᒻᒪᑦ, ᓱᓕ 
$7-ᒥᓕᐊᓂᒃ ᐃᓚᔭᐅᒋᐊᓚᐅᖅᐳᑦ 
ᑕᒪᑐᒧᓐᖓ 

• ᓴᓇᔭᐅᓂᖓ ᐃᖅᑲᓇᐃᔭᖅᑎᓄᑦ 
ᐃᒡᓗᒃᓴᐃᑦ ᑭᓐᖓᕐᓂ, ᕿᑭᖅᑕᖅᔪᐊᒥ 
ᐊᒻᒪ ᓴᓂᑭᓗᐊᕐᒥ ᑖᒃᑯᓇᓂ ᓄᑖᑦ 
ᐃᓕᓐᓂᐊᕐᕖᑦ ᓴᓇᔭᐅᕕᐅᕙᓪᓕᐊᒻᒪᑦ 
ᐃᓚᒋᐊᖅᑕᐅᓪᓗᑎᒃᓘᓐᓃᑦ ᑕᒪᒃᑯᐊ 
ᐃᓕᓐᓂᐊᖅᑎᕗᑦ 
ᐃᓕᓐᓂᐊᕐᕕᖃᑦᑎᐊᖁᓪᓗᒋᑦ 
ᐱᐅᓂᖅᐹᖑᒍᓐᓇᖅᑐᒥᒃ 
ᐃᓕᓐᓂᐊᖅᐸᓪᓕᐊᑎᓪᓗᒋᑦ. 

• ᐃᓕᑕᕆᓗᒍ ᑕᒪᒃᑯᐊ ᐃᒡᓗᓂᑦ 
ᓇᒻᒥᓂᖅᑖᖃᑦᑕᖅᐸᓪᓕᐊᒍᒪᓂᕆᔭᖏᑦ 
ᐊᒥᓱᐃᑦ ᓄᓇᕘᒥᐅᑦ. ᒐᕙᒪᒃᑯᑦ  

ᐃᑲᔪᖅᐸᓪᓕᐊᕗᑦ ᑕᒪᑐᒧᖓ 
ᐅᓄᖅᓯᒋᐊᖅᑐᖏᑦ ᑕᒪᒃᑯᐊ  ᒪᕐᕈᒋᐊᖅᑐᒍ 
ᑮᓇᐅᔭᖃᖅᑎᑕᐅᓂᖏᑦ ᓇᒻᒥᓂᖅᑖᖅᐸᓪᓕᐊᔪᑦ 
$4-ᒥᓕᐊᓄᐊᖓᓕᖅᑐᒋᑦ. ᑕᒪᓐᓇ 
ᐃᑲᔪᖅᓱᐃᔪᖅ ᒐᕙᒪᒃᑯᑦ ᑐᕌᖅᑕᖏᓐᓂᑦ 
ᐅᓄᖅᓯᒋᐊᖅᐸᓪᓕᐊᓪᓗᒋᑦ 
ᐃᒡᓗᒋᔭᐅᒍᓐᓇᖅᑐᑦ ᓄᓇᕗᒻᒥᐅᓄᑦ. 

 

ᒥᔅᑕ ᐅᖃᖅᑏ, ᒐᕙᒪᕗᑦ ᑲᔪᓯᓯᒪᓂᐊᖅᑐᑦ ᑕᒫᓂ 
ᑮᓇᐅᔭᓂᒃ ᐊᐅᓚᑦᑎᑦᑎᐊᕋᓱᐊᕐᓗᑎᒃ ᐊᑐᕐᓗᒋᑦ 
ᓯᕗᓪᓕᐅᔾᔭᐅᓯᒪᔪᑦ ᑕᒡᕙᓂ ᑕᒪᑉᑕᒥ 
ᓇᓗᓇᐃᖅᑕᐅᓯᒪᔪᑦ. ᐱᓕᕆᖃᑎᒌᒃᓗᑕ 
ᑎᑭᒍᓐᓇᖅᐸᕗᑦ ᑐᕌᕈᒪᔭᕗᑦ ᓄᓇᕗᒥ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 041 - 3(2): 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ 
ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᕐᓂᖅ (ᑕᐹᖅᔪᒃ) 

 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᔾᔪᑎᒋᔭᕋ ᑖᒃᑯᓂᖓ 
ᑐᓴᕈᒪᖁᔨᔪᒧᑦ, ᐱᓕᕆᐊᕆᔭᑦᑎᓐᓂᑦ ᑕᕝᕙᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐃᖃᓗᖕᓃᓛᒃ ᓯᑏᑉᐳᒥ ᑕᒫᓂ 
ᑲᑎᒪᔪᖃᓚᐅᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᑎᑦᑎᓚᐅᖅᑐᑦ ᐃᓕᓐᓂᐊᕐᕖ ᐊᖓᔪᖅᑳᓕᒫᖏᓐᓂᑦ 
ᐃᓕᓐᓂᐊᕐᕖᓪᓗ ᑲᑎᒪᔨᖏᑕ ᐃᒃᓯᕙᐅᑕᖏᓐᓂᑦ 
ᐅᓪᓗᓄᑦ ᐱᖓᓱᓄᑦ ᑖᔅᓱᒥᖓ ᓄᑖᒥᒃ 
ᐃᓕᓐᓂᐊᕐᓂᕐᒧᑦ ᒪᓕᒐᒃᓴᕐᒥᒃ ᑐᑭᓯᓇᓱᐊᖅᑎᒃᖢᑎᒍᑦ. 
 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᓄᑖᖅ ᒫᓐᓇ ᐊᑐᓕᖅᑐᖅ. ᑖᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒥᖓ 
ᐊᒃᓱᕉᑎᖃᒻᒪᕆᖕᓂᐊᖅᐳᑦ ᑖᓐᓇ 
ᐊᑐᓕᑦᑎᐊᕈᓐᓇᖁᓪᓗᒍ ᑕᒫᓂ ᓄᓇᕘᒥ 
ᐃᓕᓐᓂᐊᕐᓂᖅ ᐊᒻᒪᓗ ᓄᓇᓕᖕᓂᑦ ᓯᕗᓕᖅᑎᕆᔭᐅᔪᑦ 
ᑖᒃᑯᐊ ᐱᕙᓪᓕᐊᑦᑎᐊᒃᑲᓐᓂᕈᓐᓇᖁᓪᓗᒋᑦ. 
 

ᐅᓪᓗᓂᒃ ᐱᖓᓲᔪᓂᑦ ᑕᒪᓐᓇ ᐅᖃᐅᓯᐅᑎᓪᓗᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑕᓵᖑᔪᑦ ᐅᑯᐊ 
ᓇᓗᓇᐃᖅᑕᐅᓇᓱᓗᐊᓚᐅᖅᑐᑦ ᐃᓄᒃᑐᑦ ᐅᖃᐅᓯᕐᒧᑦ 
ᐃᓕᓴᐃᓂᐅᕙᒃᑐᖅ ᐃᓕᓐᓂᐊᕐᕖᑦ ᐃᓗᐊᓂ 
ᓴᐃᒪᓇᖅᑐᒦᓐᓂᖅᓴᐅᔪᓐᓇᖁᓪᓗᒋᑦ ᐃᓕᓴᐅᑎᒃᓴᐃᓪᓗ 
ᐊᖅᑭᒃᓱᖅᑕᐅᑦᑎᐊᕆᐊᒃᑲᓐᓂᖁᓪᓗᒋᑦ ᑕᒪᒃᑯᐊᓗ 
ᐃᓕᓐᓂᐊᖅᑑᒐᓗᐊᑦ ᐃᓕᓐᓂᐊᑦᑎᐊᖃᑦᑕᖏᑦᑐᑦ 
ᐃᓕᓐᓂᐊᕐᕕᐅᑉ ᐃᓗᐊᓂ ᖃᓄᖅ 
ᐃᑲᔪᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑕ. ᐃᓐᓇᕐᓂᒃᓗ 
ᐃᖅᑲᓇᐃᔭᖅᑎᑖᕋᓱᒋᐊᖃᕐᓂᖅ ᐊᒻᒪᓗ ᑖᒃᑯᓄᖓ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ 
ᐊᐅᓚᓂᕆᓂᐊᖅᑕᖏᓐᓂᑦ. ᑕᒪᓐᓇ 
ᐃᑲᔪᕐᓂᖃᒻᒪᕆᓚᐅᖅᑐᖅ ᖃᓄᕐᓕ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᓯᔾᔨᖅᐸᓪᓕᐊᓂᐊᕐᒪᖔᑦᑕ ᐃᓕᓐᓂᐊᕐᕖᑦ 
ᐃᓕᓴᐃᔾᔪᑕᐅᕙᒃᑐᓪᓗ ᐃᓗᐊᓐᓂ ᐊᒻᒪᓗ ᑕᒪᓐᓇ 
ᐊᑐᓕᖅᑎᑕᐅᓇᓱᐊᖅᐸᑦ ᑖᒃᑯᐊᓗ ᐃᓕᓴᐃᔨᐅᕙᒃᑐᑦ 
ᐃᖅᑲᓇᐃᔭᖅᑎᓪᓗ ᐊᒻᒪᓗ ᐃᓕᓐᓂᐊᕐᕕᐅᑉ 
ᑲᑎᒪᔨᒋᔭᖏᑦ ᖃᓄᕐᓕ ᐃᒻᒥᖕᓄᑦ 
ᑐᑭᓯᐅᒪᖃᑦᑕᐅᑎᑦᑎᐊᕈᓐᓇᖅᐸᑦ ᐊᒻᒪᓗ ᖃᓄᕐᓗ 
ᑐᑭᓯᕙᓪᓕᐊᑦᑎᐊᕈᓐᓇᕐᒪᖔᑕ ᑕᒪᓐᓇ 
ᐊᑐᓕᖅᑕᐅᕙᓪᓕᐊᓕᖅᑎᓪᓗᒍ. 
 

ᐅᖃᖅᑎᑦᑎᔩ, ᑕᒪᓐᓇ ᑲᑎᒪᓂᐅᓚᐅᖅᑐᖅ ᑕᒪᒃᑯᓂᖓ 
ᐃᑲᔪᒃᑲᓐᓂᒻᒪᕆᓚᐅᖅᐳᖅ ᑖᒃᑯᐊ 
ᐃᑲᔪᖅᑎᒋᑦᑎᐊᕆᐊᖃᕐᓂᖏᑦ ᑲᑎᒪᔩᑦ 
ᐃᓕᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓕᓴᐃᔨᐅᕙᒃᑐᑦ 
ᑕᒪᒃᑯᐊ ᓄᑕᕋᑦᑎᓐᓂᒃ ᓲᕐᓗ ᑲᒪᓂᐊᖅᑎᓪᓗᒋᑦ 
ᐃᑲᔪᖅᑎᒌᑦᑎᐊᕆᐊᖃᕐᓂᖏᓐᓂᑦ. ᑕᒪᓐᓇ 
ᐱᒻᒪᕆᐅᑎᒻᒪᕆᒃᑲᑦᑎᒍᑦ ᑖᒃᑯᐊ ᓄᑕᕋᕆᔭᐅᔪᑦ 
ᐃᓕᓐᓂᐊᖅᑐᑦ ᐃᑲᔪᕆᐊᖃᕋᑦᑎᒍᑦ 
ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ. ᐃᓕᓐᓂᐊᓂᕐᒧᑦ 
ᐊᖏᔪᖅᑳᖑᖏᔪᑦ ᐃᓕᓐᓂᐊᕐᕖᓪᓗ ᑲᑎᒪᔨᖏᑦᑕ 
ᐱᓕᕆᖃᑎᒋᐊᖃᕐᓂᖏᓐᓂᑦ ᑕᐃᒪ 
ᖃᓄᖅᑑᕈᑎᒋᓚᐅᖅᑐᑦ ᑕᒪᒃᑯᐊ ᐃᒻᒥᓐᓄᑦ 
ᐃᑲᔪᖅᐹᓪᓕᕈᓐᓇᕐᒪᖔᑕ ᑕᒫᓂ ᐃᓕᓐᓂᐊᕐᕕᓕᒫᓂᑦ. 
 

ᐅᖃᖅᑎᑦᑎᔩ, ᑕᒪᒃᑯᐊ ᓲᕐᓗ ᐃᓕᓐᓂᐊᖅᓯᒪᑦᑎᐊᖅᐸᑕ 
ᐃᓄᖁᑎᒋᔭᕗᑦ ᑕᒫᓂ 
ᑐᓐᖓᕕᖃᑦᑎᐊᕈᓐᓇᓂᖅᓴᐅᓂᐊᕋᑦᑕ ᓄᓇᕗᒻᒥ 
ᖃᐅᔨᒪᓕᕋᑦᑕ. ᐃᒻᒥᓐᓂᒃ ᐊᐅᓚᔪᓐᓇᕐᓗᑎᑦ 
ᐃᒻᒥᓐᓂᓪᓗ ᐅᐱᒋᕚᓪᓕᕈᓐᓇᕐᓗᑎᑦ. ᐊᒻᒪᓗ ᑕᒪᒃᑯᐊ 
ᐊᓐᓇᐅᒪᓇᓱᐊᕈᑎᖏᑦ ᐆᒪᔾᔪᑎᑐᐊᕈᓇᓱᑦᑕᖏᓂᓛᒃ 
ᐃᑲᔪᖅᐹᕐᓕᕈᓐᓇᖁᓪᓗᒋᑦ ᐊᒻᒪᓗ ᐱᓗᐊᖅᑐᒥᑦ 
ᐃᓅᓯᑦᑎᐊᕆᓐᓂᕐᒧᑦ ᓴᐃᒪᓇᖅᑐᒦᑦᑐᓐᓇᕐᓂᐊᕐᒪᑦ 
ᑕᒫᓂ ᓄᓇᓖᑦ ᐃᓗᐊᓐᓂ.ᒐᕙᒪᒃᑯᑦ ᑕᒪᓐᓇ 
ᐱᔭᔅᓴᕆᒻᒪᒍ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᖅ ᐊᒻᒪᓗ 
ᓄᓇᓕᓐᓂᑦ ᓯᕗᓕᖅᑎᒋᔭᐅᔪᑦ ᑕᒪᓐᓇ 
ᑲᐃᓪᓗᐊᖅᑕᐅᑦᑎᐊᕈᓐᓇᖁᓪᓗᒋᑦ 
ᐃᑲᔪᖅᓯᑦᑎᐊᕆᐊᖃᕋᑦᑎᒍᑦ. ᑕᕝᕙᓂ ᑲᑎᒪᓯᓐᓈᑦ, 
ᐃᓕᓐᓂᐊᖅᓯᓐᓈᑦ ᑕᐃᒪᓐᓇᐃᑎᓪᓗᒋᑦ ᑕᒪᓐᓇ 
ᐃᑲᔪᓚᐅᕐᒪᑕ ᓯᕗᓂᕆᓂᐊᖅᑕᑎᓐᓂᑦ 
ᐱᔭᕆᑐᔫᔮᖏᑦᑑᒐᓗᐊᖅ ᑭᓯᐊᓂ ᓴᐱᕈᓐᓃᑲᓐᓂᖅᐳᒍᑦ 
ᑕᒪᓐᓇ ᑲᒪᒋᔭᐅᔭᕆᐊᖃᕐᒃᓂᖓᓄᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 042 - 3(2): H1N1 

ᓄᕙᓐᓈᓗᒃ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᒫᓐᓇ ᓂᑯᕕᔾᔪᑎᒋᔭᕋ, ᒫᓐᓇ ᑖᒃᑯᐊ  

ᓴᖅᑭᕆᐊᒃᑲᓐᓂᕈᒪᓪᓗᒋᑦ ᑕᒪᑐᒪ H1N1 ᑕᒪᑐᒪ 
ᓄᕙᓐᓇᖅᔪᐊᖑᖃᑦᑕᓚᐅᖅᑑᑉ ᒥᔅᓵᓄᑦ. ᐱᓗᐊᖅᑐᒥᑦ 
ᐊᑯᓂᑲᓵᖅ ᐱᓕᕆᐊᕆᓕᕋᑦᑎᒍᑦ ᑕᕝᕙᓂ 
ᐃᖅᑲᓇᐃᔭᕐᕕᑎᓐᓂᑦ ᐊᒻᒪ ᑲᓇᑕᒥᓕᒫᖅ, ᐊᒻᒪ 
ᓲᖃᐃᒻᒪᓪᓗ ᑕᒫᓂ ᓄᓇᕗᑦᒥᑦ, ᑖᒃᑯᐊ ᑕᖅᑭᐅᖅᑲᐅᔪᑦ 
ᖄᖏᖅᓯᒪᓕᖅᑐᓂᑦ. 
 
ᑭᓯᐊᓂ ᐅᖃᕈᓐᓇᖅᑐᒍᑦ ᐅᓪᓗᒥ ᒫᓐᓇᒧᑦ ᓴᑉᑕᒻᐸᒥ 
ᐱᒋᐊᖅᖢᒍ ᓲᕐᓗ ᓈᓴᒐᒃᓴᐅᓪᓗᐊᖅᑐᑦ ᐊᒡᒐᓐᓄᑦ 
ᑖᒃᑯᐊ ᒫᓐᓇᒧᑦ ᑎᓯᒪᔪᑦ ᐅᓪᓗᒥ ᑎᑭᒃᖢᒍ. ᐊᒻᒪᓗ 
ᐃᓱᒪᒐᓗᐊᖅᐳᒍᑦ ᑕᐃᒪ ᑖᒃᑯᐊ 
ᑲᐴᖅᑕᐅᓚᐅᖅᑎᓪᓗᒋᑦ ᓄᓇᕗᑦᒥᐅᓕᒫᑲᓴᐃᑦ, ᑖᓐᓇ 
ᑲᔪᓯᒃᑲᓐᓂᖁᓗᐊᖏᒃᖢᒍ 
ᓄᖅᑲᖅᔫᒥᓇᔭᖁᒐᓗᐊᖅᖢᑎᒍ. 
 
ᐅᖃᖅᑏ, ᐅᖃᕈᓐᓇᖅᑕᑐᖓᓗ ᑖᓐᓇ 
ᐱᓕᕆᐊᓪᓚᕆᒋᒐᑦᑎᒍᑦ ᐃᖅᑲᓇᐃᔭᕐᕕᑎᓐᓂᑦ 
ᐋᓐᓂᐊᖅᑕᐃᓕᓂᕐᒧᑦ, ᓄᓇᕗᑦᒥᐅᑦ 
ᐊᑦᑕᓇᖅᑐᒦᖁᖏᓪᓚᕆᒃᑲᑦᑎᒍᑦ ᖃᓂᒪᓂᐅᑉ ᒥᒃᓵᓄᑦ, 
ᐃᓚᒌᓕᒫᑦᑎᐊᑦ ᓄᓇᕗᑦᒥ. ᑖᓐᓇ ᐱᔾᔪᑎᒋᓪᓗᒍ ᐅᓇ 
ᑕᒡᒐ ᐱᓇᓱᐊᕋᑦᑎᒍᑦ ᐋᖅᑭᐅᒪᔪᒥᑦ ᓲᕐᓗ 
ᐱᓇᓱᐊᓚᐅᕋᑦᑕ ᑖᒃᑯᐊ H1N1 ᓄᕙᓐᓇᖅᔪᐊᑉ 
ᒥᔅᓵᓄᑦ. ᖃᐴᖅᑕᐅᖁᓪᓗᒋᑦ ᓄᓇᕗᑦᒥᐅᓕᒫᑦ 
ᐅᐸᒃᑕᐅᖃᑦᑕᖅᑎᒃᖢᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᐊᒥᓱᓪᓗ ᑕᐃᒃᑯᐊ ᓇᒻᒥᓂᖅ 
ᐃᖅᑲᓇᐃᔭᕆᐊᖃᑦᑕᓚᐅᖅᑐᑦ ᐊᑭᓕᖅᑕᐅᖏᒃᖢᑎᑦ 
ᐃᑲᔪᕆᐊᖃᑦᑕᓚᐅᖅᑐᑦ.  ᓈᒻᒪᓈᑦᑎᐊᖁᓪᓗᒋᑦ 
ᑕᐃᒃᑯᐊ ᑕᐃᑯᓐᖓᐅᔪᑦ ᐅᑕᖅᑭᑐᐃᓈᖢᖁᓐᖏᒃᖢᒋᑦ 
ᐃᑲᔪᖅᑕᐅᑎᓐᓇᓱᓪᓚᕆᓚᐅᕋᑦᑎᒍᑦ. 
 

ᑕᐃᒪᓕ ᐅᖃᖅᑏ, ᐅᖃᕈᓐᓇᖅᑐᕈ ᓄᕖᒻᐳ 1 – 16ᒧᑦ 
ᑎᑭᒃᖢᒍ ᑕᕝᕗᖓ ᑖᒃᑯᐊ ᑲᐳᖅᑕᐅᔪᑦ ᓄᓇᓕᓐᓂᑦ 
ᐅᑯᐊ ᐃᒫᒃ ᐊᒥᓲᑎᒋᓚᐅᖅᑐᑦ: 18,832, ᐅᕙᓘᓐᓃᑦ 
60-ᐳᓴᓐᑦ ᓄᓇᕗᑦᒥᐅᑦ ᐃᓄᖏᑦ ᑲᐱᔭᐅᖅᑲᐅᔪᑦ 
ᑖᔅᓱᒧᖓ ᓄᕙᑦᑕᐃᓕᓂᕐᒧᑦ H1N1 ᒥᔅᓵᓄ. ᐃᒻᒪᖄᓗ 
16,000 ᑲᐱᔭᐅᓚᐅᕐᒥᔪᑦ ᑕᒪᑐᒧᖓ 
ᓄᕙᓐᓂᑐᐃᓐᓇᓚᑦᑖᒧᑦ ᑐᕌᖅᑐᓄᑦ. ᑕᐃᒪ 
ᐅᔾᔨᕈᓱᓚᐅᕋᑦᑕ ᐃᒡᓗᑦᑐᑦ ᑲᐱᔭᐅᖃᑦᑕᓚᐅᕋᑦᑕ 
ᑕᐃᒃᑯᐊ ᐱᔪᒪᔪᑦ. 
 

ᖁᕕᐊᓱᑉᐳᖓᓗ ᐅᖃᖅᑏ, ᐊᒥᓱᓪᓚᕇᑦ ᑕᒪᑐᒥᖓ 
ᑲᔪᓯᓂᖃᓚᐅᕐᒪᑕ ᑲᐱᔭᐅᔪᒪᓪᓗᑎᑦ ᓲᕐᓗ, ᐃᒻᒥᒃᓂ 
ᒥᐊᓂᕆᔪᒪᓪᓗᑎᑦ, ᐃᓚᒥᓐᓂᓪᓗᑦ ᓴᐳᔾᒻᒥᓯᕈᒪᒡᓗᑎᑦ 
ᑲᐱᔭᐅᒍᑎᑦ ᑐᓂᕐᕈᑎᖃᖏᓂᖅᓴᐅᓂᐊᕐᒪᑕ 
ᖃᓂᒪᓐᓇᒥᑦ. ᑕᐃᒃᑯᐊ ᑕᐃᒪ ᑲᐱᔭᐅᓚᐅᖏᑐᒃ ᓱᓕ 
ᐅᖃᐅᑎᔪᓐᓇᖅᑕᕗᑦ ᑕᐃᑯᖓ ᖃᓂᒪᑦᑕᐃᓕᓂᕐᒧᑦ 
ᑲᒪᕝᕕᐅᔪᒧᑦ ᑕᐃᑯᓐᖓᐅᒍᕕᑦ ᑲᐱᔭᐅᓐᓂᖏᒃᑯᕕᑦ 
ᐅᓪᓗᒥ ᓱᓕ ᐱᒋᐊᕈᓐᓇᖅᑐᑎᑦ. 
 

ᐅᖃᖅᑎ, ᑭᖑᓪᓕᖅᐹᒥᑦ ᐅᓇ ᐅᖃᕈᒪᔭᕋ, 
ᖁᔭᓐᓇᒦᒐᒃᓴᕗᓂᒃᑯᐊ ᐊᒥᓲᒻᒪᑕ. ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᐊᒻᒪᓗ ᑕᐃᒃᑯᐊ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑲᐱᓯᖃᑦᑕᓚᐅᖅᑐᑦ, ᑖᒃᑯᐊ ᖁᔭᓐᓇᒦᕈᒪᓪᓚᕆᑦᑕᕗᑦ 
ᑕᒪᒃᑯᐊ ᐊᒃᓱᕉᓴᓪᓚᕆᖃᑦᑕᖃᐅᒻᒪᑕ ᐅᑭᐅᒐᓴᐃᑦ, 
ᐃᓛᒃ ᑕᑦᑭᒐᓴᐅᓕᖅᑐᑦ. 
 

ᐱᓗᐊᖅᑐᒥᓪᓗ ᑖᒃᑯᐊ ᒥᓂᔅᑑᖃᑎᒻᒪ Department-
ᓕᒫᑦᑎᐊᖏᑦ ᐱᓗᐊᖅᑐᒥᑦ CGS-ᑯᑦ ᑖᒃᑯᐊ 
ᐃᑲᔪᖅᑎᒋᓪᓚᕆᖃᑦᑕᖅᐅᑦᑎᒍᑦ. ᐊᒻᒪᓗ 
ᖁᔭᓐᓇᒦᕈᒪᓪᓗᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᐱᖁᑎᖏᑦ ᐃᓕᓐᓂᐊᕐᕖᓪᓗ ᐊᑐᖃᑦᑕᖅᑲᐅᒐᑦᑎᒍ 
ᑕᐃᒃᑰᓇ ᑲᐳᖅᑕᐅᔭᖅᑑᕐᕕᐅᑎᒃᖢᑎᒍ.  
 
ᖁᔭᓐᓇᒦᕈᒪᔭᖅᐳᒃᑕᐅᖅ ᑕᐃᒃᑯᐊ Rangers, 
Canadian Rangers ᑖᒃᑯᐊ ᐃᒻᒥᓂᒃ 
ᐊᑐᐃᓐᓇᐅᑎᑦᑎᓚᐅᕐᒪᑕ 
ᒥᐊᓂᖅᓯᔨᐅᖃᑦᑕᖅᖢᑎᓪᓗ ᑕᐃᒃᑯᐊᓗ ᓲᕐᓗ 
ᐱᓱᒍᓐᓇᑎᐊᓐᖏᑦᑐᓪᓗ ᐊᔾᔭᖅᑕᐅᔭᕆᐊᓖᑦ 
ᐊᔾᔭᖅᑕᐅᕙᒃᖢᑎᑦ. 
 

RCMP-ᑯᑦ ᐳᑭᖅᑕᓖᑦ, Hᐋᒻᒪᓚᒃᑯᑦ ᐊᒻᒪ 
ᐃᓄᖁᑎᖏᑦ ᐊᒻᒪᓗ ᑕᐃᒃᑯᐊ ᐊᒥᓱᑦ ᓇᒻᒥᓂᖅ 
ᐊᑭᓕᖅᑐᖅᑕᐅᓐᖏᒃᖢᑎᑦ 
ᐃᑲᔪᕆᐊᖅᑐᖅᑐᑯᓘᓚᐅᖅᑐᑦ ᓇᔭᓐᖑᐊᓪᓗ ᐊᒻᒪᓗ 
local businesses ᐃᓚᖏᑦ ᐃᑲᔪᖃᑦᑕᓚᐅᖅᑐᑦ 
ᑳᐱᑐᖅᑎᑕᐅᑦᑎᐊᖃᑦᑕᖅᖢᑎᓪᓗ ᑕᐃᒃᑯᐊ ᑕᐃᑯᖓ 
ᐳᓛᖅᑐᑦ ᑲᐱᔭᐅᔭᖅᑐᖅᑐᑦ. 
 
ᖁᔭᓐᓇᒦᕈᒪᔪᒍᑦ ᐊᒥᓲᒐᓗᐊᑦ ᒫᓐᓇ ᑖᓐᓇ 
ᐃᓱᓕᒻᒪᑦ. ᖁᔭᓐᓇᒦᒃ ᓄᓇᒻᒥᐅᑦ 
ᑲᐱᔭᐅᔭᖅᑐᓚᐅᕋᑉᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 

 
ᐊᖓᔪᖅᑳᑉ ᐅᖃᐅᓯᖓ 043 - 3(2): ᒥᓂᔅᑕᐃᑦ 

ᑐᓴᖅᑎᑦᑎᔪᑦ ᑮᓇᐅᔭᒃᓴᓂᑦ ᑲᓲᑎᓂᖅᔪᐊᕐᒧᑦ 
ᐊᑭᑐᔪᖅᑐᕈᑎᒃᓴᒧᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᕐᕌᓂ ᓯᑎᐱᕆᐅᑎᓪᓗᒍ 
ᐊᕐᕕᐊᓂ ᓕᐅᓇ ᐊᒡᓘᒃᑲᖅ ᐱᖃᑎᒋᓪᓗᒍ, ᑖᓐᓇ 
ᒐᕙᒪᑐᖃᒃᑯᓐᓂ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᑐᓴᖅᑎᑦᑎᓚᐅᖅᐳᒍᑦ 
$4.9-ᒥᓕᐊᓐ ᒐᕙᒪᑐᖃᒃᑯᑦ ᓄᓇᕗᓪᓗ 
ᐱᖁᑎᖅᔪᐊᓕᕆᔾᔪᑎᒃᓴᖏᑦ ᐱᐅᓯᕚᓪᓕᖁᓪᓗᒋᑦ 
ᖃᕆᓴᐅᔭᒃᑯᑦ ᑲᓲᑎᔾᔪᑎᒋᔭᐅᔪᓄᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒥ. 
 
ᑖᒃᑯᐊ ᖃᕆᓴᐅᔭᒃᑯᑦ ᐱᓕᕆᔾᔪᑎᒃᓴᐃᑦ 
ᐊᑐᓕᖅᑎᑕᐅᔪᑦ ᓯᓚᑦᑐᓴᕐᕕᒻᒥ 
ᖃᕆᓴᐅᔭᓕᕆᔨᖏᓐᓄᑦ ᓄᓇᓖᑦ 
ᒐᕙᒪᓕᕆᔨᖏᓐᓂ. ᑐᕌᖓᓂᕆᔭᐅᕗᖅ 
ᐋᖅᑮᔪᒪᓪᓗᑕ ᐊᑐᖅᑕᐅᔪᓐᓇᖅᑐᒥᒃ ᓄᓇᓕᓕᒫᓂ 
ᐊᒻᒪ ᐊᖏᖅᓯᒪᓪᓗᑕ ᖃᓄᓕᒫᖅ 
ᐱᕕᖃᕈᓐᓇᖅᑎᑕᐅᖁᓪᓗᒋᑦ 
ᐃᓕᓐᓂᐊᖅᑎᖁᑎᑦᑎᓐᓄᑦ ᓄᓇᕘᒥ. 
 
ᐅᖃᖅᑏ, ᓄᓇᕗᒻᒥᐅᑦ ᐊᒥᓱᕈᖅᐸᓪᓕᐊᕗᑦ 
ᖁᑦᑎᓂᖅᓴᒥᑦ ᐃᓕᓐᓂᐊᑲᓐᓂᕈᒪᔪᑦ ᐊᕐᕌᒍᑕᒫᑦ. 
ᐊᕕᑦᑐᖅᓯᒪᓂᑑᒐᑦᑕ ᑲᓇᑕᒥ ᓱᓕ 
ᑲᓲᑎᓂᖃᓐᖏᑦᑐᑎᒍᑦ ᐅᖓᓯᒃᑐᒧᑦ ᐊᒻᒪ 
ᖃᕆᓴᐅᔭᑎᒍᑦ ᐃᓕᓐᓂᐊᕈᑎᓂᑦ. 
 
ᑕᒪᒃᑯᐊ ᐃᓗᐊᖅᓯᕚᓪᓕᕈᑏᑦ 
ᐊᓐᖑᑎᑦᑎᒍᑕᐅᓂᐊᖅᐳᑦ ᑕᒪᑐᒨᓇ 
ᐃᓱᒫᓘᑕᐅᔪᓂᑦ ᐊᒻᒪ 
ᐃᓕᓐᓂᐊᕈᑎᒃᓴᖃᖅᑎᑦᑎᒍᑕᐅᒃᑲᓐᓂᕐᓂᐊᖅᑐᓂ 
ᐃᓕᓐᓂᐊᖅᑎᖁᑎᑦᑎᓐᓄᑦ. ᐋᖅᑮᓕᕐᓂᐊᖅᐳᖅ 
ᑐᓐᖓᕕᐅᒍᓐᓇᖅᑐᒥᒃ ᑐᓴᕈᑎᐅᔭᕆᐊᖃᖅᑐᓂᑦ 
ᖃᕆᓴᐅᔭᒃᑯᑦ ᐃᓕᓐᓂᐊᕐᓂᒃᓴᒧᑦ ᐊᒻᒪ 
ᖃᐅᔨᓴᕆᐊᕈᓐᓇᖅᓯᒍᑕᐅᓗᓂ ᓄᓇᕗᒥᐅᓕᒫᓄᑦ 
ᓯᓚᑦᑐᓴᕐᕕᐅᑉ ᐃᓕᓐᓂᐊᕐᕕᓕᒫᖏᓐᓂ. 
 
ᐅᖃᖅᑏ, ᑕᒪᒃᑯᐊ ᑮᓇᐅᔭᐃᕈᑎᒋᔭᕗᑦ 
ᐃᑲᔫᑎᓂᐊᖅᑐᑦ ᐅᕙᑦᑎᓐᓄᑦ 
ᑲᓲᑎᖃᑕᐅᑎᔪᓐᓇᖁᓪᓗᑕ ᐊᒻᒪᓗ ᑲᓇᑕᒥ 
ᓯᓚᖅᔪᐊᒥᓗ. ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐃᒫᒃ  

ᐊᑦᑐᐃᓂᖃᕐᓂᐊᖅᐳᖅ ᑮᓇᐅᔭᓕᐅᕐᓂᕐᒥ 
ᐱᕙᓪᓕᐊᔪᓂᑦ ᐊᓐᖑᒻᒪᑎᔪᓐᓇᖅᑎᑕᐅᓗᑎᑦ 
ᖃᕆᓴᐅᔭᐃᑦ ᑲᓲᑎᓂᕆᔭᖏᑦ ᓄᓇᕘᒥ 
ᐱᕙᓪᓕᐊᔭᖅᑕᐅᓂᖓᑎᒍᑦ. 
 
ᑕᒫᓂ ᑮᓇᐅᔭᐃᕈᑕᐅᔪᑦ ᐃᑲᔫᑎᖃᕐᓂᐊᖅᐳᑦ 
ᓄᓇᕗᒥᐅᓕᒫᑦ ᐃᓅᓯᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ Hᐊᓐᑐ ᑐᑐ.  
 
ᐊᖓᔪᖅᑳᑉ ᐅᖃᐅᓯᖓ 044 - 3(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᑲᔪᓯᓂᖃᑦᑎᐊᕐᓂᖓᑦ: 
ᓴᓇᔨᐅᓕᕐᓂᒃᓴᒧᑦ ᐃᓕᓐᓂᐊᖅᑐᓂᑦ 
ᐃᓕᓐᓂᐊᓕᓵᕈᑎᒃ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 
ᒪᓕᒐᓕᐅᖅᑎᓂᑦ ᐱᖓᔪᐊᓐᓂ ᐊᕐᒑᒍᕆᓕᖅᑕᖓᓂᒃ 
ᐃᓕᓐᓂᐊᕐᓂᖃᕐᓂᐊᕐᒪᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᓂᕐᒥᒃ ᐱᓕᕆᐊᖑᔪᖅ ᖁᓪᓕᖅ 
ᐆᒻᒪᑯᑎᓕᕆᔨᒃᑯᓐᓄᑦ ᑕᖅᑭᐅᓚᐅᖅᑐᒥ. 
ᐃᓕᓐᓂᐊᕐᓂᐅᕙᓚᐅᖅᑐᖅ ᑕᒪᓐᓇ ᐊᑕᖏᖅᑐᒍ 
ᐋᖅᑭᒋᐊᖅᑕᐅᓚᐅᕐᒪᑦ 2009-ᒥ, ᐊᒻᒪᓗ 
ᑲᔪᓯᑦᑎᐊᓂᖅᐸᐅᓪᓗᓂ ᐃᓕᓐᓂᐊᕈᑎᓂᑦ 
ᐃᖅᑲᓇᐃᔭᖅᓯᓐᓈᑦ ᑕᒫᓂ ᓄᓇᕗᒻᒥ.  
 
ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᑦᑎᐊᕐᓂᖏᑦ 
ᐃᑲᔪᖅᑐᐃᓂᖏᓪᓗ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 
ᐊᒻᒪ ᐃᓕᓐᓂᐊᖅᑐᓕᕆᔨᒃᑯ ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ ᑕᑯᑎᑦᑎᒍᑕᐅᕗᖅ ᒐᕙᒪᒃᑯᑦ ᐃᓗᐊᓂ 
ᑲᑐᔾᔨᑦᑎᐊᕈᓐᓇᕐᓂᖏᓐᓂᑦ ᐊᑐᓂ ᑐᕌᒐᕆᔭᖏᓐᓂᑦ 
ᐱᓇᓱᓕᕌᖓᑕ. 
 
42-ᖑᓚᐅᖅᐳᑦ ᑕᕝᕗᖓ ᐱᒋᐊᓚᐅᖅᓯᒪᔪᑦ 
ᐱᖓᓱᐃᓕᖓᔪᒥᒃ ᐃᓕᓐᓂᐊᖅᑎᑕᐅᓪᓗᑎᑦ 
ᓴᓇᓂᐅᔪᓂᑦ ᖁᕝᕙᓯᒃᑯᒧᐊᖓᔪᓂᑦ. ᐅᖃᖅᑏ,  

ᑕᒪᑐᒪᐅᑉ ᐃᓕᓐᓂᐊᕐᓇᐅᑉ ᐃᓱᐊᓂ, 
ᐃᓕᓐᓂᐊᑎᑦᑎᔩᑦ ᑲᑎᒪᔨᕋᓛᑦ ᓂᕈᐊᖅᓯᓚᐅᖅᐳᑦ 
18-ᓂᑦ, ᑖᒃᑯᐊᓗ 83.3-ᐳᓴᖏᑦ 
ᐊᑎᓕᐅᖃᑕᐅᓯᒪᔫᓪᓗᑎᑦ ᓄᓇᑖᕈᑎᒧᑦ, 15-ᖑᔪᑦ 
18-ᖑᔪᓂᑦ. ᑖᒃᑯᐊᓗ ᑲᖏᖅᖠᓂᕐᒦᓐᓂᐊᖅᐳᑦ, 
ᐃᖃᓗᑦᑑᑦᑎᐊᕐᒥᓗ ᐊᒻᒪ ᐃᖃᓗᓐᓂ. 
 
ᐅᖃᖅᑏ, ᑖᓐᓇ ᒪᕐᕈᐃᓕᖅᑲᖓᕗᖅ 
ᑲᔪᓯᑦᑎᐊᕈᑎᒋᓚᐅᖅᑕᖓ. ᖁᓪᓕᒃ 
ᐆᒻᒪᖅᑯᑎᓕᕆᔨᒃ ᐃᓚᓕᐅᔾᔨᕙᓪᓕᐊᕗᑦ ᑖᒃᑯᓂᓐᖓ 
ᓄᑖᖑᔪᓂᑦ 18-ᓂᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᓂᑦ, ᑕᕝᕘᓇᓗ 
ᐸᕐᓇᐃᔭᕈᑎᖃᑦᑎᐊᕐᓂᐊᖅᑐᓂ ᐊᒻᒪ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᑭᓕᐅᑎᓂᑦ 
ᒥᑭᓪᓕᑎᑦᑎᒍᑕᐅᓂᐊᖅᑐᓂ. 
ᐱᕙᓪᓕᐊᑎᑦᑎᒍᑕᐅᓂᐊᕆᓪᓗᓂ ᑕᒪᒃᑯᐊ 18-ᖑᔪᑦ 
ᐅᖓᓯᒃᑐᒧᑦ ᓯᕗᓂᒃᓴᒧᑦ ᐱᒻᒪᕆᐅᔪᓄᓪᓗ ᑖᒃᑯᐊ 
ᐃᓚᒋᔭᖏᓪᓗ ᑮᓇᐅᔭᑎᒍᑦ 
ᐊᔪᖅᓴᓐᖏᓐᓂᖃᑦᑎᐊᕐᓂᐊᕐᒪᑕ ᐊᒻᒪᓗ 
ᐃᓅᓯᖏᑎᒍᑦ ᐱᕕᒃᓴᖃᑦᑎᐊᕐᓂᐊᕐᒪᑕ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᔮᓐ 
ᓂᓐᖓᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 3(2): 

ᐋᓐᓂᐊᕕᓕᐊᕈᔾᔭᐅᔪᐃᑦ 
ᒪᓕᒃᑎᖃᖅᑎᑕᐅᓂᖏᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔩ, 
ᑕᐃᒃᑯᐊ ᓇᐅᔮᓂᑦ ᐊᒻᒪᓗ ᑰᒐᖅᔪᒻᒥᑦ 
ᓂᕈᐊᖅᑕᐅᕕᒋᓯᒪᔭᒃᑲ ᑕᒪᕐᒥᒃ 
ᐅᓪᓗᖃᑦᑎᐊᕆᑦᑏᖅᐸᒃᑲ ᓄᓇᕘᒥᐅᓪᓗ. 
 
ᑕᐃᒫᒃ ᓇᐅᔮᓄᐊᖃᑦᑕᖅᓯᒪᒐᒪ ᐊᒻᒪᓗ ᑰᒐᖅᔪᒻᒥᑦ  

ᑐᓴᖃᑦᑕᖅᓯᒪᒐᒪ ᐃᒻᒪᖄ ᐅᖃᐅᓯᕆᓗᒍ. 
 
ᑕᒪᓐᓇ ᓯᕗᓪᓕᕐᒥᖃᐃ ᖁᔭᓐᓇᒦᓚᐅᕐᓗᖓ 
ᑲᐱᔭᐅᓚᐅᕋᒪ ᐃᒡᓗᒃᑐᑦ. ᒪᓕᒐᓕᐅᖅᑎᐅᖃᑎᒃᑲ 
ᑕᒪᕐᒥᒃ ᑲᐱᔭᐅᖁᖦᖤᕋᓗᐊᕆᕙᒃᑲ. ᑕᒪᓐᓇ 
ᑐᕌᖓᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ. 
ᖃᐅᔨᒪᒐᓗᐊᖅᑐᒍᑦ ᓇᐅᔮᕐᒥᐅᓪᓗ ᑰᒑᖅᔪᒻᒥᐅᓪᓗ 
ᐋᓐᓂᐊᖅᑕᐃᓕᔨᕆᔨᒃᑯᑦ ᒪᓕᒐᖃᑦᑎᐊᖅᑐᐋᓘᒻᒪᑕ 
ᐋᓐᓂᐊᕐᕕᓕᐊᖅᑐᓄᑦ. 
 
ᐊᒻᒪᓗ ᖁᔭᒋᓪᓗᒍ ᒥᓂᔅᑕ ᑕᒪᒃᑯᐊ 
ᖁᕕᐊᓇᓐᖏᑦᑐᒃᑰᕌᖓᒥᒃ ᐋᓐᓂᐊᕐᕕᓕᐊᖅᑐᑦ 
ᐅᓐᓂᕐᓗᕝᕕᒃᓴᖃᓕᕐᒪᑕ ᒐᕙᒪᒃᑯᓐᓂᑦ, ᒥᔅᑕ ᑰᓕ 
ᒥᓂᔅᑕᓐᖑᓚᐅᖅᑎᓪᓗᒍ ᐋᖅᑭᑦᑕᐅᓚᐅᕐᒪᑦ, 
ᐅᖃᓗᕝᕕᐅᔪᓐᓇᖅᖢᓂ, ᐊᒻᒪᓗ 
ᑎᑎᕋᕐᕕᐅᔪᓐᓇᖅᖢᓂ. ᐃᓚᖏᑦ ᐃᓄᐃᑦ 
ᐅᖃᓘᑎᖃᕈᓐᓇᖏᒻᒪᑕ ᐅᖃᖅᑎᑦᑎᔩ, ᐃᓚᖏᓪᓗ 
ᐃᓕᕋᓱᒃᓴᕋᐃᖦᖢᑎᒃ ᐅᓂᕐᓗᒋᐊᔅᓴᖅ. 
 
ᑕᐃᒪ ᐅᖃᐅᑎᔭᐅᖃᑦᑕᕋᒪ ᓇᖕᒥᓂᕐᓗ 
ᖃᐅᔨᖃᑦᑕᖅᖢᖓ ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ 
ᐃᓚᖏᑦ ᐸᐃᕆᔨᖃᖃᑦᑕᕐᒪᑕ ᐊᒡᔭᖅᑕᐅᕙᒃᖢᑎᒃ 
ᐊᒻᒪᓗ ᐃᓚᖏᑦ ᐸᐃᕆᔨᖃᕋᑎᒃ 
ᐊᒡᔭᖅᑕᐅᓐᖏᒃᖢᑎᒃ. ᐊᔪᓐᖏᑦᑎᐊᖅᑐᑦ ᐃᓛᓐᓂᑦ 
ᑕᒪᐃᓐᓂᐅᖏᑦᑑᒐᓗᐊᖅ ᐸᐃᕆᔨᖃᖅᑎᑕᐅᕙᒃᖢᑎᒃ 
ᐱᖃᑎᖃᖅᑎᑕᐅᓪᓗᑎᒃ. ᑕᐃᒃᑯᐊ ᐊᔪᕐᓂᖅᓴᐃᑦ 
ᖃᓪᓗᓈᑐᓪᓗ ᐅᖃᓚᓐᓂᖅ ᐊᔪᕐᓂᖅᓴᐃᑦ ᐃᓚᖏᑦ. 
 
ᐊᒻᒪᓗ ᐋᓐᓂᐊᕈᑎᖃᕐᓂᖅᓴᐃᑦ ᐃᓚᖏᑦ ᐃᓛᓐᓂ 
ᐱᖃᑎᖃᖅᑎᑕᐅᖃᑦᑕᓐᖏᒻᒪᑕ ᑕᒪᑐᒧᖓ 
ᐅᕙᑦᑎᐊᕈ ᐊᐱᖅᓱᕐᓇᖅᓯᑉᐸᑦ ᒥᓂᔅᑐ 
ᐊᐱᕆᓂᐊᖅᐸᕋ ᑕᒪᑐᒧᖓ ᒥᔅᓵᓄᑦ. 

ᐃᓚᖏᓪᓗ ᑕᒪᒃᑯᐊ ᐆᒃᑑᑎᒋᓗᒍ, 
ᕿᑎᕐᓗᒃᑐᐋᓗᒻᒥᑦ ᐋᓐᓂᐊᖅᑐᒥᒃ 
ᐊᐅᓚᖅᑐᖃᓚᐅᖅᓯᒪᒻᒪᑦ ᑎᒍᒥᐊᕈᓐᓇᑦᓯᐊᕋᓂ 
ᐱᖁᑎᒥᓂᒃ ᐊᒻᒪᓗ ᐱᖃᑎᖃᖅᑎᑕᐅᓚᐅᕋᓂ. 
ᐊᒻᒪᓗᑦᑕᐅᖅ ᐱᓚᑦᑐᒐᐅᓂᐊᖅᑐᒥᒃ 
ᐱᓚᑦᑐᒐᐅᓛᖅᑐᒥᒃ ᐃᓱᒫᓗᒍᑎᖃᖅᖢᓂ 
ᐱᓚᑦᑐᖅᑕᐅᓂᐊᕐᓂᕐᒥᓂᒃ ᐃᓚᒥᓂᒃ 
ᐱᖃᑎᖃᖅᑎᑕᐅᔪᖃᓚᐅᓐᖏᒻᒥᒪᑦ. ᑕᒪᒃᑯᐊᖑᒻᒪᑕ 
ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 3(2): 

ᓯᐊᕐᕆᔮᕐᕕᒃᓴᒧᑦ ᒥᑦᑎᒪᑕᓕᒻᒥ 
ᑐᓴᖅᑎᑦᑎᒍᑎᒃ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᓕᐊᓐᓂᐊᖅᑐᐋᓗᒃ ᐅᑎᖅᖢᓂ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. 
 
ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑭᒡᒐᖅᑐᖅᖢᖓ 
ᒥᑦᑎᒪᑕᓕᒻᒥᐅᓂᒃ ᐱᓗᐊᖅᑐᒥᑦ ᑖᒃᑯᓄᖓ 
ᒪᒃᑯᒃᑐᖁᑎᑦᑎᓐᓄᑦ ᒥᑦᑎᑕᒪᓕᒻᒥᑦ. ᐊᒻᒪ 
ᖁᔭᓐᓇᒦᕈᒪᓪᓗᖓ ᑖᒃᑯᓐᓂᖓ Senator ᑕᓂᔅ 
ᐹᑐᓴᓐ, ᐊᒻᒪ ᒥᓂᔅᑕ ᑯᓱᒐᖅ ᑖᒃᑯᓄᖓ 
Hᐋᒪᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑎᑭᓚᐅᕐᒪᑎᒃ 
ᒥᑦᑎᒪᑕᓕᒻᒧᑦ ᐅᖃᕆᐊᖅᑐᓕᖅᖢᑎᒃ 
ᓯᐊᕐᕆᔮᕐᕕᑦᑖᓛᕐᓂᑦᑎᓐᓂᒃ.  
 
ᐃᓛᒃ, ᑖᓐᓇ ᐃᖅᑲᓇᐃᔭᖃᑎᒋᖃᑦᑕᖅᓯᒪᓂᑯᒋᒐᒃᑯ 
Senator ᐹᑐᓴᓐ ᓯᕗᓂᑦᑎᓐᓂᑦ ᐃᓛᒃ, 
ᑭᖑᓂᑦᑎᓐᓂᑦ. ᑕᐃᔅᓱᒪᓂ ᒪᒃᑯᕕᔾᔪᐊᖅᖢᓂ 
lawyer-ᖑᓚᐅᖅᓯᒪᒻᒪᑦ ᒪᓕᒐᕐᓂᒃ ᑐᑭᓯᓂᐊᕐᕕᒻᒥᑦ 
ᐋᖅᑭᔅᓱᐃᓇᓱᖃᑎᒋᓕᖅᖢᑎᒍᑦ. ᐊᒻᒪ 
ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᒋᓪᓗᒍ ᑕᐅᕙᓂ 
ᓄᓇᑦᑎᐊᖅ ᒪᓕᒐᓕᐅᕐᕕᖓᓂᑦ. 
 
ᐃᓛᒃ ᖁᔭᓐᓇᒦᕈᒪᓪᓗᒍ ᓄᑖᖑᓪᓗᓂ senator-
ᖑᓪᓗᓂ ᓄᓇᕘᒻᒧᑦ ᑎᑭᓚᐅᕐᒪᑦ  

ᒥᑦᑎᒪᑕᓪᓕᐊᖅᖢᓂᓗ. ᑖᒃᓱᒥᖓ ᑮᓇᐅᔭᒥᒃ 
ᐅᖃᕆᐊᖅᑐᓕᖅᖢᓂ ᑖᒃᑯᓄᖓ 
ᒪᒃᑯᑦᑐᖁᑎᑦᑎᓐᓄᑦ ᐃᓚᖏᓐᓄᓪᓗ. 
 
ᑖᓐᓇ ᐅᓪᓗᑐᐃᓐᓇᐅᕋᑖᖅᑐᒥᑦ ᒥᑦᑎᒪᑕᓕᒻᒥᐅᑦ 
ᐱᓐᖑᐊᕐᕕᒻᒨᓚᐅᕐᒪᑕ ᑖᔅᓱᒥᖓ senator-ᒥᒃ ᐊᒻᒪ 
ᒥᓂᔅᑕ ᑯᓱᒐᕐᒥᒃ ᑕᑯᔭᖅᑐᖅᖢᑎᒃ, 
ᐅᖃᕆᐊᖅᑐᖅᑎᓪᓗᒋᑦ ᓯᐊᕐᕆᔮᕐᕕᒃᓴᐅᑉ ᒥᔅᓵᓄᑦ 
ᓂᕆᖃᑎᒋᓪᓗᑎᒍᓪᓗ. ᑕᐃᒪ ᑐᑭᓯᔪᖓ ᐊᐅᔭᕉᖅ 
ᑖᓐᓇ ᑎᑭᓐᓂᐊᕐᒪᑦ Arena-ᓴᖅ ᐊᒻᒪ 
ᓴᓇᔭᐅᓯᒋᐊᕐᓂᐊᖅᑐᓂ.  
 
ᐃᓛᒃ ᑭᓯᐊᓂ ᐅᖃᕈᒪᒻᒥᔪᖓ ᐃᓛᒃ 
ᖁᔭᓐᓇᒦᕈᒪᒻᒥᔪᖓ ᒪᓕᒐᓕᐅᖅᑎᐅᓚᐅᖅᑐᖅ 
ᑕᐃᓐᓇ ᐅᕙᓐᓂ ᓯᕗᓪᓕᐅᓪᓗᓂ 
ᐃᓅᔪᓐᓃᓚᐅᖅᓯᒪᔪᖅ, ᔫᐱ ᓄᑕᕋᖅ ᑖᒃᑯᐊᓗ 
ᐃᓚᖏᑦ, ᖁᔭᓐᓇᒦᕈᒪᓪᓗᒋᑦ 
ᑭᒡᒐᑐᐃᓐᓇᕋᓱᓚᐅᕐᒪᑕ ᒪᒃᑯᑦᑐᑦ ᑭᒡᒐᑐᖅᖢᒋᑦ. 
 
ᐊᒻᒪ ᑖᒃᑯᐊ ᒪᐃᔭᐅᓚᐅᖅᑐᑦ ᐲᑕ ᐊᒡᓚᒃ ᐊᒻᒪ 
ᑭᖑᓂᖓᒍᑦ ᑕᐃᕕᑎ ᖃᒪᓂᖅ ᑖᔅᓱᒪ 
ᐱᓕᕇᓐᓇᕋᓱᓚᐅᕐᒥᒻᒪᑎᒃ ᐃᓛᓐᓂ 
ᓴᐱᕐᓇᖅᓯᕙᒃᑲᓗᐊᖅᑐᓂ. ᐊᒻᒪᓗᑦᑕᐅᖅ 
ᐱᓗᐊᖅᑐᒥ ᖁᔭᓐᓇᒦᕐᒥᔭᒃᑲ ᒥᑦᑎᒪᑕᓕᒻᒥᐅᑦ 
ᓴᐱᓕᕈᓐᓇᓚᐅᓐᖏᒻᒪᑕ 
ᐱᓐᖑᐊᕐᕕᖃᑦᑎᐊᕈᒪᓪᓗᑎᑦ Arena-
ᖃᑦᑎᐊᕈᒪᓪᓗᑎᓪᓗ ᓄᓇᒥᓂᒃ.  
 
ᐅᖃᖅᑏ, ᐅᓇ ᐱᐊᓂᑲᓴᒃᑲᓗᐊᕋᒃᑯ 
ᐱᐊᓂᒍᒪᓪᓗᖓ ᐊᐱᕆᕗᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐊᐱᕆᔭᐅᒐᑦᑎ ᐃᓕᔅᓯᓐᓄᓕᒫᑦᑎᐊᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᔅᓴᖏᑦ 
ᐱᔭᕇᕈᒪᒻᒪᒋᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᐱᔭᕇᕈᓐᓇᖅᐳᑎᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 
ᑲᑎᒪᔨᐅᖃᑎᒃᑲ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᒃᑯᐊ ᑕᐃᒪᐃᑦᑐᓂᑦ 
ᐱᓕᕆᐊᖑᔪᓂᑦ ᓲᕐᓗ ᒥᑦᑎᒪᑕᓕᒻᒥ 
ᐊᓐᓂᑭᑦᑐᕐᕕᐅᒐᔭᖅᑐᖅ ᐱᒻᒪᕆᐋᓘᒻᒪᑕ 
ᐃᓅᓯᖃᑦᑎᐊᓂᕐᒧᑦ ᑮᓇᐅᔭᑎᒍᓪᓗ ᒪᑭᒪᑎᐊᓂᕐᒧᑦ 
ᓄᓇᑦᑎᓐᓂᒃ. ᐅᕕᒃᑲᕆᔭᕗᑦ ᓄᓇᑦᑎᓐᓂ 
Hᐋᑭᖅᑎᐅᖃᑦᑕᓂᐊᖅᑐᑦ 
ᐋᓐᓂᑭᑦᑐᕐᕕᐅᖃᑦᑕᓂᐊᖅᑐᑦ ᐊᓯᖏᓪᓗ 
ᐊᓐᓂᑭᑦᑐᖃᑦᑕᓂᐊᖅᑐᑦ ᖁᕕᐊᑦᑎᐊᖅᑐᑦ ᑖᔅᓱᒥᖓ 
ᑭᒡᒐᑐᖅᑕᐅᓪᓗᑎᑦ ᐱᓇᓱᓚᐅᕐᒪᑕ.  
 
ᐅᖃᖅᑏ, ᐅᐱᒋᑦᑎᐊᖅᑕᕋ ᒥᑦᑎᒪᑕᓕᒃ ᑖᔅᓱᒧᖓ 
ᑕᒪᐅᖓ ᑎᑭᐅᑎᔪᓐᓇᕐᖓᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 3(2): 

ᐱᓐᖑᐊᖅᑐᓕᕆᓂᖅ ᐊᒻᒪ ᑭᐱᓐᖑᐃᔭᕐᓂᖅ: 
ᐊᔾᔨᒌᒥᒃ ᐱᕕᖃᖅᑎᑦᑎᖃᑦᑕᕐᓂᖅ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᐱᒻᒪᕆᐅᓂᖓᓂ ᐊᔾᔨᒌᒥᑦ ᐱᖃᕆᐊᖃᕐᓂᖏᑦ 
ᓄᓇᕗᒻᒥᐅᑕᐅᔪᑦ ᐱᓐᖑᐊᖃᑕᐅᖃᑦᑕᖅᑐᑦ 
ᓵᓚᒃᓴᖃᑦᑕᐅᑎᓂᒃᑯᑦ.  
 
ᑎᒥᒧᑦ ᐃᓱᒪᒧᓪᓗ ᖃᓄᐃᓐᖏᑦᑎᐊᓐᖏᓐᓂᖅ 
ᐅᕕᒃᑲᑎᓐᓄᑦ ᐊᑑᑎᖃᒻᒪᕆᑉᐳᖅ. 
ᓱᓕᓗᐊᓐᖑᐊᖅᐳᖅ ᑕᒫᓂ ᓄᓇᕗᒻᒥ, ᑕᒪᒃᑯᐊ 
ᐊᒥᓱᐊᓘᑎᓪᓗᒋᑦ ᐅᕕᒃᑲᐅᔪᑦ. ᑕᐃᒪᓕ 
ᐃᓚᐅᖃᑦᑕᕐᓂᖏᑦ ᐱᓐᖑᐊᓂᕐᓂ 
ᐃᑲᔫᑎᖃᕐᒪᕆᑉᐳᑦ ᐃᓱᒪᖏᓐᓄᑦ ᑎᒥᖏᓐᓄᓪᓗ. 
 
ᐱᓐᖑᐊᕕᔾᔪᐊᕐᓂᖅᑕᖃᖃᑦᑕᖅᐳᖅ ᓄᓇᕘᒥ ᐊᒻᒪ 
ᐃᖏᕐᕋᔭᕆᐊᖃᖅᐸᒃᑐᑎᑦ ᓇᓪᓕᐊᓐᓄᑦ  

ᐱᓐᖑᐊᕐᕕᐅᓂᐊᖅᑐᒧᑦ ᓄᓇᓕᓐᓄᑦ. ᐊᒻᒪᓗ 
ᐃᓚᐅᔾᔪᑏᑦ ᐊᑭᓕᖅᑕᐅᔭᕆᐊᖃᖅᐸᒃᑐᑎᑦ. 
 
ᑭᓯᐊᓂᓕ ᑕᐃᒃᑯᓄᖓ ᐅᖓᓯᓐᓂᖅᓴᓃᓐᖔᖅᑐᓄᑦ 
ᓄᓇᓕᓐᓂᒃ ᐃᖏᕐᕋᔾᔪᑎᖏᑦ ᐊᑭᑐᓂᖅᓴᐅᕙᒻᒪᑕ, 
ᐅᖓᓯᓐᓂᖓ ᒪᓕᒃᑐᒍ. ᐅᒃᐱᕈᓱᑦᑐᖓᓕ ᑕᒪᒃᑯᐊ 
ᐃᖏᕐᕋᔭᕈᑏᑦ ᐊᑭᑐᓗᐊᕐᓂᕆᔭᖏᑦ 
ᓄᖅᑲᖓᔾᔪᑕᐅᔭᕆᐊᖃᓐᖏᒻᒪᑦ 
ᐱᓐᖑᐊᖃᑕᐅᓂᒃᓴᒧᑦ. ᑕᒪᒃᑯᐊ ᐅᕕᒃᑲᖁᑎᕗᑦ 
ᐊᓄᓪᓚᓯᖅᑕᐅᔭᕆᐊᖃᓐᖏᑦᑑᒐᓗᐊᑦ ᓇᒥ 
ᓄᓇᖃᕐᓂᖏᑦ ᐱᔾᔪᑕᐅᓗᓂ. 
 
ᑕᒪᒃᑯᐊ ᐅᖓᓯᑦᑐᒥᐅᑕᐅᓂᖅᓴᐃᑦ ᐅᕕᒃᑲᐃᑦ 
ᐅᖁᒪᐃᒃᓴᑎᑕᐅᑐᐃᓐᓇᖏᓪᓗᑎᑦ, 
ᐃᓱᒪᖁᔨᒐᓗᐊᖅᑐᖓ ᐃᓕᖅᑯᓯᓕᕆᔨᒃᑯᓐᓂᑦ 
ᐱᓇᓱᒃᐸᓪᓕᐊᖁᓪᓗᒋᑦ ᐅᕕᒃᑲᖁᑎᕗᑦ ᓄᓇᕗᒻᒥ 
ᐅᖓᓯᒃᑐᓂ ᓄᓇᖃᖅᑐᑦ 
ᕿᒪᒃᑕᐅᑐᐃᓐᓇᕈᓐᓃᖁᓪᓗᒋᑦ. 
 
ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ 
ᐃᓱᒪᒋᐊᖁᕙᒃᑲ ᖃᓄᖅᑑᑲᓐᓂᖁᕙᒃᑲ ᑕᒪᒃᑯᐊ 
ᐃᓘᓐᓇᑎᑦ 
ᐃᓚᐅᔪᐃᓐᓇᐅᑦᑎᐊᖃᑦᑕᕈᓐᓇᓂᐊᕐᖓᑕ 
ᐱᓐᖑᐊᖅᑐᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 3(2): 

ᑐᓐᖓᓱᒃᑎᑕᐅᑦᑎᐊᕐᓂᖏᑦ ᐃᐊ ᑲᓇᑕ 
ᔮᔨᒃᑯᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᓐᖓᓱᑦᑎᑎᐊᖅᑲᒃᑲ ᑕᒫᓃᑦᑐᑯᓗᐃᑦ ᐃᓐᓇᑯᓗᑉᐳᑦ 
ᖁᕕᐊᒋᕙᔅᓯ ᑕᒫᓃᒍᓐᓇᕐᒥᒐᔅᓯ ᐅᓪᓗᒥ.  
 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ 
ᖁᕕᐊᓱᖃᑎᖃᕈᒪᓪᓗᖓ ᐃᓕᔅᓯᓐᓂᓕᒫᖅ ᑖᒃᑯᐊ 
ᑐᓴᕐᓇᓚᐅᖅᑐᑦ ᖃᖓᑕᓲᓕᕆᔩᑦ, Air Canada 
Jazz ᐅᖃᓚᐅᕐᖓᑕ ᑕᒪᐅᖓ ᐃᖃᓗᓐᓄᑦ 
ᑎᑭᖃᑦᑕᕐᓂᐊᓕᕐᖓᑕ ᐋᑐᕚᒦᓐᖔᕐᓗᑎᑦ ᐊᒻᒪᓗ 
ᒪᓐᑐᕆᐊᒥᑦ ᐊᕐᕌᒍᒋᓛᖅᑕᑎᓐᓂᑦ. ᐅᖃᖅᑎᑦᑎᔩ, 
ᑖᓐᓇ ᖁᕕᐊᒋᔭᕋ ᐃᖃᓗᒻᒥᐅᑕᐅᖃᑎᒃᑲ ᐊᒻᒪᓗ 
ᑭᒡᒐᑐᖅᑕᒃᑲ. 
 
ᑕᑯᓐᓈᖅᑐᒋᑦ ᐅᓪᓗᒥ ᐊᑭᓕᕆᐊᖃᖅᐸᑦᑐᒍᑦ 
ᖃᖓᑕᐅᓰᑦ ᐊᖏᓗᐊᒐᓛᒻᒪᑕ ᐊᒻᒪᓗ 
ᓄᓇᕗᓕᒫᑦᑎᐊᒧᑦ ᑕᒪᓐᓇ ᐃᓱᒫᓘᒋᔭᐅᕙᑦᑐᓂ. 
ᖃᐅᔨᒪᒍᓐᓃᕋᒪᓘᓐᓃᑦ ᖃᓄᑎᒋ 
ᖃᖓᑕᖃᑦᑕᖅᓯᒪᒻᒪᖔᕐᒪ ᐊᒻᒪᓗ ᐊᖏᔪᑲᓪᓚᓐᓂᑦ 
ᑮᓇᐅᔭᐃᖃᑦᑕᖅᓯᒪᔪᖓ ᓇᒻᒥᓂᖅ.  
 
ᑕᐃᒫᒃ ᑖᒃᑯᐊ ᓄᑖᓂᑦ ᐊᓚᒃᑲᕐᕕᐅᕙᓪᓕᐊᑎᓪᓗᑕ 
ᑖᒃᑯᐊ ᖁᕕᐊᒋᔭᕆᐊᖃᖅᐸᕗᑦ ᑭᒃᑯᑐᐃᓐᓇᕐᓄᑦ 
ᒪᑐᐃᒃᑲᓂᕐᓂᕐᐊᖓᑦ ᖃᖓᑕᖃᑦᑕᕐᓂᖅ. ᐃᒫᒃ, 
ᐊᑭᑭᓪᓕᐊᖅᓯᓗᓂᓗ ᖃᖓᑦᑕᐅᑎᒋᕙᑦᑕᑎᓐᓂᑦ. 
ᑕᐃᒫᒃ ᓇᒥᑐᐃᓐᓇᖅ ᐊᑭᑦᑐᕋᐅᑎᔪᖃᓕᕋᐃᒻᒪᑦ 
ᑭᒃᑯᑐᐃᓐᓇᕐᓂᒃ ᑕᒪᒃᑯᐊ ᓂᐅᕕᖃᑦᑕᕆᐊᖃᓲᑦ 
ᓂᐅᕕᕐᕕᖕᒥᑦ ᖃᖓᑕᓲᓕᕆᓂᕐᒥᑦ ᐃᒫᒃ 
ᖁᕕᐊᓇᓲᖑᖕᒪᑦ ᐊᑭᓖᔭᕆᐊᖃᖅᑐᓂ 
ᒥᑭᓐᓂᖅᓴᓂᒃ ᐊᑐᓕᓲᖑᒐᑦᑕ. ᑕᐃᒫᒃ ᑕᒪᓐᓇ 
ᖁᕕᐊᒋᔭᒋᐊᖃᖅᐸᕗᑦ ᑲᑉᐱᒋᐊᒋᖏᓪᓗᒍ. 
 
ᐅᖃᖅᑎᑦᑎᔩ, ᑕᒪᓐᓇᓗ ᐊᒃᑐᐊᓂᖃᓗᐊᖅᑐᖃᐃ 
ᐳᓚᕋᖅᑐᓕᕆᓂᕐᒥᒃ ᑕᒫᓂ ᑕᒪᓐᓇ 
ᐱᕈᖅᐸᓪᓕᐊᓗᐊᖅᓯᒪᖏᒻᒪᑦ ᓄᓇᑦᑎᓐᓂ ᓇᒥᓕᒫᖅ 
ᓄᓇᕗᒻᒥ. ᑕᐃᒫᒃ ᒪᑐᐃᖅᓯᕙᓪᓕᐊᒃᑲᓐᓂᕐᓂᐊᖅᑐᖅ 
ᓇᓗᓇᖏᑦᑐᖅ ᑭᒃᑯᓕᒫᓄᑦ ᒪᑐᐃᖅᓯᒃᑲᓐᓂᕐᓗᓂ 
ᑭᒃᑯᑦ ᑎᑭᑉᐸᓪᓕᐊᔪᑦ ᐊᔾᔨᒌᖏᑦᑐᑦ 
ᖃᐃᕙᓪᓕᐊᖃᑦᑕᕈᓐᓇᖅᓯᓂᐊᕐᖓᑕ. ᑕᐃᒫᒃ 
ᑕᑯᓐᓈᓐᖑᐊᖅᑐᒍ ᐅᓪᓗᒥ, ᑖᓐᓇ 
ᐊᐳᕈᑎᐅᖃᑦᑕᖅᓯᒪᖕᒪᑦ ᖃᖓᑦᑕᐅᓯᓕᕆᓂᖅ 
ᑕᒪᐅᓐᖓ ᓄᓇᕗᒻᒧᑦ. 
 
ᐃᒫᒃ ᐅᓪᓗᒥ ᑕᕝᕙ ᑕᑯᒋᐊᖅᑲᐅᒐᒪ 
ᖃᖓᑦᑕᐅᑎᐅᕙᒃᑐᓂᑦ ᐊᑭᖏᓐᓂᑦ. Air Canada 
ᖃᖓᑕᕙᖕᒪᑕ ᑕᕆᐅᑉ ᐊᑭᐊᓄᑦ ᐅᓪᓗᒥ. ᑎᓰᑉᐱᕆ 
10ᒥ ᖃᖓᑕᓂᐊᕐᓂᕈᒪ $1,163-ᕌᕋᔭᖅᑐᖅ. 
ᑕᑯᒋᐊᓐᖑᐊᕈᒃᑯ ᑕᒫᓂ ᐃᖃᓗᖕᓂᑦ ᐊᑐᕚᒧᑦ 
ᖃᖓᑕᓂᐊᕐᓂᕈᒪ ᓇᓕᐊᓐᓂᑐᐃᓐᓇᖅ  

ᖃᖓᑕᓲᖑᔪᓂᑦ ᐅᓪᓗᒥ, $1,900-ᒥᒃ 
ᐊᑭᓖᒋᐊᖃᕋᔭᕋᒪ. 
 
ᑕᐃᒫᒃ ᐃᓇᒃᑎᖃᑦᑕᕐᓂᐊᕈᑦᑕ ᓯᓚᑎᑦᑎᓐᓂᒃ 
ᒪᐅᓐᖓᖃᑦᑕᖁᔨᓗᑕ ᑕᐃᒫᒃ ᑖᒃᑯᐊ ᐊᑭᖏᑦ 
ᒥᑭᒃᓕᒋᐊᕆᐊᖃᕐᓂᐊᕐᖓᑕ ᐱᖓᓱᑯᓗᑐᐃᓐᓇᓂᒃ 
ᐃᑲᕐᕋᓂᒃ ᖃᖓᑕᖃᑦᑕᕙᒃᑲᓗᐊᖅᑐᑕ, 
ᐊᑭᑐᓂᖅᓴᓂᒃ ᐊᑭᓖᒋᐊᖃᖅᐸᒃᑲᑦᑕ ᑕᕆᐅᑉ 
ᐊᑭᐊᓅᖅᐸᒃᑐᓂ.  
 
ᑕᐃᒫᒃ ᑕᕝᕙ ᖁᕕᐊᓱᖃᑎᒋᕙᒃᑲ ᑭᒡᒐᖅᑐᖅᑕᒃᑲ 
ᐊᒻᒪᓗ ᑐᓐᖓᓱᒃᑎᑦᑎᐊᖅᐸᒃᑲ ᑖᒃᑯᐊ 
ᖃᐃᕙᓪᓕᐊᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ 
ᓂᖏᐅᖓᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 3(2): 

ᑐᓴᒐᒃᓴᖅ ᐃᓕᓐᓂᐊᕐᕕᒃ ᓄᑖᒧᑦ ᓴᓪᓕᓂ 
(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᐅᓯᕆᓂᐊᖅᑕᕋ ᐱᒋᐊᖏᓐᓂᕋᓂ, 
ᓯᕗᓪᓕᐅᔾᔨᒍᒪᓪᓗᖓ ᐃᒃᐱᓐᓂᐊᖃᑎᖃᕆᐊᖅ 
ᑯᓚᐃ ᖃᑕᕐᖑᑎᒌᒃᑐᐃᑦ ᓴᓪᓕᕐᒥᐅᑕᐃᑦ ᐊᒻᒪ 
ᑭᒪᓕᐊᖅᔪᒃ ᐃᓚᒌᒃᑐᐃᑦ ᐃᒡᓗᓕᒑᖅᔪᖕᒥᐅᑕᐃᑦ 
ᐃᓚᒥᓄᑦ ᕿᒪᒃᑕᐅᕋᑖᖅᓯᒪᔪᐊᐱᐅᖕᒪᑕ 
ᐃᓱᒪᒋᕙᑦᓯ. 
 
ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔪᖓᑦᑕᐅᖅ 
ᖁᔭᓐᓇᒦᕈᒪᓪᓗᖓ ᒥᓂᔅᑕ ᑕᐹᖅᔪᒃ ᐊᒻᒪ 
ᐃᖅᑲᓇᐃᔭᖅᑎᖏᑦ ᐊᒻᒪ ᒥᓂᔅᑕ ᑯᓱᒐᖅ 
ᓴᓪᓕᕐᒨᖅᓯᒪᓚᐅᕐᒪᑕ ᓄᕙᑉᐸ 12-ᖑᑎᓪᓗᒍ 
ᓯᕗᓕᖅᑎᓂᒃ ᑲᑎᒪᔭᖅᑐᖃᑎᖃᖅᓱᑎᒃ.  
 

ᐅᖃᖅᑎᑦᑎᔩ, Hᐋᒻᓚᒃᑯᑦ ᑲᑎᒪᔨᖏᑦ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᓕᐊᓇᐃᒍᓱᓚᐅᕐᒪᑕ ᑎᑭᑕᐅᓯᓄᒪᒋᐊᖅ ᑕᐃᓐᓇ 
ᐃᓕᓐᓂᐊᕐᕕᒃᓴᐅᓚᐅᖅᑐᖅ ᐱᔾᔪᑎᒋᓪᓗᒍ ᓴᓪᓕᕐᒧᑦ 
ᑐᕌᖓᓚᐅᖅᑐᖅ. ᐅᖃᐅᓯᒃᓴᖏᑦ 
ᐊᒥᓲᓕᖅᑲᖓᓚᐅᖅᑐᑦ, ᑭᓯᐊᓂᓕ ᐅᔾᔨᕐᓇᓚᐅᖅᑐᖅ 
ᓯᕗᓂᒃᓴᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ  ᑖᓐᓇ 
ᐱᖁᔭᒃᓴᖅ ᐃᓗᓕᖁᑎᒋᓂᐊᖅᑕᖏᑦ 
ᐅᖃᐅᑕᐅᖃᑕᐅᓪᓗᑎᒃ ᐱᒻᒪᕆᐅᔪᖁᑎᔭᐅᓪᓗᑎᓪᓗ. 
 
ᐊᒻᒪᑦᑕᐅᖅ ᐅᖃᖅᑏ, ᖃᐅᔨᒪᒐᑦᑎ ᑖᔅᓱᒧᖓ 
ᓂᓪᓕᐊᔾᔪᑎᖃᖃᑦᑕᖅᓯᒪᓪᓗᖓ, ᑕᒪᓐᓇ 
ᐱᔾᔪᑎᒋᓪᓗᒍ ᐱᒻᒪᕆᐅᔪᖁᑎᖃᐃᓐᓇᕋᓗᐊᕋᑦᑕ 
ᒐᕙᒪᐅᔪᖅ ᓄᓇᓕᓐᓄᑦ ᑐᓴᐅᒪᑎᑦᓯᑦᑎᐊᖃᑦᑕᖅᐸᑦ 
ᐊᒻᒪ ᓄᓇᓕᐅᑉ ᐊᒃᓱᕉᑎᒋᔭᖏᓐᓂᑦ 
ᑐᓵᔭᐅᑦᑎᐊᖃᑦᑕᕈᒪᓪᓗᑎᒃ. ᑕᒪᓐᓇ 
ᐱᒻᒪᕆᐅᔪᖁᑎᒋᒻᒪᔾᔪᒃ ᐊᒻᒪ ᓯᕗᒧᑦ 
ᐃᖏᕐᕋᔾᔪᑕᐅᔪᓐᓇᓪᓚᑦᑖᕈᓐᓇᕐᓂᖓᓂᒃ 
ᖃᐅᔨᓯᒪᒐᑦᑕ ᑕᒪᓐᓇ ᐃᓇᒃᓯᔾᔪᑎᒋᒃᑲᓐᓂᖅᑕᕋ 
ᒥᓂᔅᑕᐅᔪᓂᒃ ᓄᓇᓕᓐᓄᑦ 
ᐳᓛᕆᐊᖃᑦᑕᒃᑲᓐᓂᖁᓪᓗᒋᑦ ᑕᒪᒃᑯᐊ 
ᓯᕗᓕᖅᑎᐅᔪᑦ ᑕᒪᑦᑐᒥᖓ 
ᑐᓐᖓᓱᒃᑎᑦᑎᔾᔪᑎᖃᓪᓚᑦᑖᕐᓕᓂᐊᕐᒪᑕ. 
 
ᐅᖃᖅᑎᑦᑎᔩ, ᑕᐃᒪᐃᓛᒃ ᖁᓅᒻᒥᓚᐅᕋᓗᐊᖅᑐᖓ 
ᑖᓐᓇ ᐃᓕᓐᓂᐊᕐᕕᒃᓴᖅ ᐲᖅᑕᐅᓂᕋᖅᑕᐅᖕᒪᑦ 
ᓯᕗᓪᓕᕐᒥ ᑮᓇᐅᔭᓕᕆᓂᕐᒧᑦ 
ᐅᖃᐅᓯᖃᓛᐅᖅᑳᖅᑎᓪᓗᑕ ᐊᒻᒪ ᒫᓐᓇ 
ᐅᐱᒍᓱᒃᑐᖓ ᓴᖅᑭᑎᑕᐅᓯᒪᒃᑲᓐᓂᓕᕐᓂᖓᓂᒃ. 
ᑭᓯᐊᓂ ᖁᓅᒻᒥᕈᑎᖃᒐᓛᒃᓯᒪᒋᓪᓗᖓ 2014-
ᖑᓕᖅᐸᑦ ᑭᓯᐊᓂ ᓴᖅᑭᑉᐸᓪᓕᐊ 
ᐅᖃᐅᑕᐅᕙᓪᓕᐊᓕᕋᔭᕆᐊᖓᓂᒃ 
ᓂᓪᓕᕈᑕᐅᓯᒪᖕᒪᑦ. 
 
ᑭᓯᐊᓂ ᖃᐅᔨᒪᓂᐊᖅᑐᑦ ᑕᒫᓂ ᒐᕙᒪᐅᔪᐃᑦ 
ᑕᒪᑐᒥᖓ ᓴᓪᓕᕐᒥᐅᑕᑎᒍᓪᓗ 
ᐊᔭᐅᖅᑐᐃᔾᔪᑎᖃᐃᓐᓇᕐᓂᐊᕋᑦᑕ ᑖᓐᓇ 
ᓴᖅᑭᓚᐅᖅᑳᖏᓐᓂᖓᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᑦ, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᑦᑎᓕᖕᒧᑦ, ᒥᔅᑕ ᐸᐅᓗᓯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 3(2): 

ᒪᑐᐃᖅᑕᐅᓂᖓ ᐅᖅᓱᖅᑑᒥ ᐋᓐᓂᐊᕕᒃᓴᖅ 
ᑲᒪᒋᔭᐅᖏᓐᓇᕆᐊᖃᖅᑐᓄᑦ (ᐸᐅᓗᓯ) 

 
ᐸᐅᓗᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, 
ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐃᓄᓐᓂᒃ 
ᐊᒃᓱᕈᑦᑎᐊᓚᐅᖅᑐᑎᓂᑦ ᒪᑐᐃᖅᑕᐅᓂᒃᓴᖓᓄᑦ 
ᑕᐃᓐᓇ ᐋᓐᓂᐊᔪᓄᑦ ᑲᒪᕕᐅᖃᑦᑕᓂᐊᖅᑐᖅ 
ᐅᖅᓱᖅᑑᒥᑦ. 
 
ᐅᖃᖅᑏ, ᐅᖅᓱᖅᑑᕐᒥᐅᑦ ᑐᓐᖓᓱᑦᑎᑦᑎᓚᐅᖅᑐᑦ 
ᒥᓂᔅᑕᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑕᕝᕗᖓ 
ᓄᓇᑦᑎᓐᓄᑦ ᑖᓐᓇ ᒪᑐᐃᖅᑕᐅᑎᓪᓗᒍ ᓅᕕᐱᕆ 4-
ᒥᑦ. ᑭᒡᒐᑐᕐᓗᒋᑦ ᑖᒃᑯᐊ ᓄᓇᓕᐅᔪᖅ ᖁᔭᓐᓇᒦᖅᑲᕋ 
ᒥᓂᔅᑕ ᑰᓕ ᐃᖅᑲᓇᐅᔭᖅᑎᖏᓪᓗ ᑕᕝᕗᖓ 
ᐃᓚᐅᔪᓐᓇᖑᐊᑕᖅᓯᓐᓇᓚᐅᕐᖓᑕ. 
 
ᐅᖃᖅᑏ, ᐊᔅᓱᐊᓗᑦᑕᐅᖅ ᖁᕕᐊᑦᑐᖓ 
ᐅᐱᒋᔪᒪᓪᓗᒋᑦ 14-ᖑᔪᑦ ᐊᕐᓇᐅᔪᑦ ᐅᖅᓱᖅᑑᕐᒥᐅᑦ 
ᐊᖏᖅᓯᒪᓂᖃᑦᑎᐊᓚᐅᕐᖓᑕ ᑕᕝᕗᖓ 
ᐃᓕᓐᓂᐊᖅᑎᑕᐅᔪᓐᓇᕐᓗᑎᑦ ᑲᒪᓂᕐᒧᑦ 
ᐊᔪᖏᔾᔪᑎᖃᓕᖅᑐᑎᑦ ᐃᖅᑲᓇᐃᔭᕈᓐᓇᖅᓯᓕᖅᑐᑎᑦ 
ᑲᒪᕕᒻᒥ ᐊᑐᖅᑕᐅᓯᑉᐸᑦ ᐊᕐᕌᒍ ᓄᑖᖑᓂᐊᓕᖅᑐᒥ 
 
ᐅᖃᖅᑏ, ᖁᕕᐊᓱᒍᑎᒋᓪᓗᒍ ᑖᐃᑲᓂ ᓄᓇᓕᓐᓂ 
ᑖᒃᑯᐊ ᕿᓚᐅᔾᔭᕐᓂᖃᓚᐅᖅᑐᑦ 
ᓂᕆᕕᔾᔪᐊᕐᓂᖃᖅᑐᑎᓪᓗ ᐊᒻᒪ ᒧᒥᖅᑐᑎᑦ 
ᐱᓐᖑᐊᕐᕕᒻᒥ. ᐊᔅᓱᐊᓗᒃ ᖁᕕᐊᓱᓚᐅᖅᑐᖓ 
ᑕᕝᕗᖓ ᓂᔾᔭᐅᓯᔭᖃᑕᐅᔪᓐᓇᓚᐅᕋᒪ. ᑕᕝᕙᓂ 
ᐊᒥᓱᐊᖅᑎᓗᐊᕈᓐᓇᓲᒍᓐᖏᓇᑦᑕ ᐃᓚᐅᖃᑕᐅᓂᕐᒥᒃ 
ᐊᔾᔨᒌᖏᑦᑐᓂᑦ. 
 
ᐅᖃᖅᑏ, ᑕᐃᒪᓕ 24-ᓄᑦ ᐃᑲᕐᕋᓄᐊᖓᔪᓂᑦ 
ᒪᑐᐃᔪᓐᓇᓂᐊᕐᓕᖓ ᑕᐃᓐᓇ ᑲᒪᒋᔭᐅᕕᒃ 
ᐅᖅᓱᖅᑑᒥ ᐃᒪᐃᓕᖓᑎᑦᑎᔪᓐᓇᖅᓯᓂᐊᓯᕗᖅ 
ᐊᒥᓱᑦ ᓄᓇᖅᑲᑎᕗᑦ ᐃᑲᔪᖅᑕᐅᔪᓐᓇᖅᓯᓂᐊᓕᕐᒪᑕ 
ᓄᓇᕘᒥ, ᐊᖏᕐᕋᒥᓂᒃ ᐃᓚᒋᔭᖏᓐᓂᓪᓗ 
ᖃᓂᒃᓴᓂᖅᓴᐅᓗᑎᑦ. ᑕᒪᓐᓇ ᐃᑲᔪᕐᓂᖃᖅᑐᖅ 
ᐅᕙᑦᑎᓐᓄᓕᒫᖅ.  
 

ᐊᒻᒪᓗ ᐅᖃᖅᑏ, ᖁᔭᓐᓇᒦᕈᒪᒻᒥᔭᕋ 
ᒥᓂᔅᑕᕆᓚᐅᖅᓯᒪᔭᕗᑦ 
ᐋᕐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᓕᐅᓇ ᐊᒡᓘᒃᑲᖅ, 
ᒐᕙᒪᑐᖃᒃᑯᓐᓂ ᐋᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᓕᖅᑐᖅ, ᐊᔅᓱᕈᑦᑎᐊᓚᐅᖅᓯᒪᒻᒪᑦ ᑖᔅᓱᒥᖓ 
ᓴᓇᔭᐅᔪᓐᓇᖅᓯᖁᓪᓗᒍ ᐅᖅᓱᖅᑑᒥ, 
ᐊᑐᖅᑕᐅᖃᑦᑕᓂᐊᖅᑐᓂᓗ ᐊᒥᓱᓄᑦ ᓯᕿᓐᖑᔭᖅ 
ᑲᐃᕙᐃᓐᓇᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐸᐅᓗᓯ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᓂᒋᐊᓄᑦ ᑎᑭᕋᖅᔪᐊᒧᓪᓗ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 3(2): 

ᐅᒃᐱᒃ ᐸᑎᖅ ᐃᓅᔪᓐᓃᖅᑐᖅ (ᑯᓱᒐᖅ) 
 
ᐊᖓᔪᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐅᑉᓗᒥᓕ ᓂᑯᕕᔾᔪᑎᒋᔭᕋ 
ᐅᒡᒍᐊᖃᑎᒋᔪᒪᑉᓗᒋᑦ ᐃᓅᖃᑎᕗᑦ ᑲᖏᖅᖠᓂᕐᒥᑦ. 
ᐅᑭᐊᒃᓵᖅ ᑲᖏᖅᖠᓂᕐᒥᐅᑕᖅᑎᒍᑦ ᐃᓐᓇᐃᓚᐅᕋᑉᑕ 
ᒪᒃᑯᒃᓯᕚᓪᓕᖅᑐᒻᒪᕆᑯᓘᔮᓚᐅᕐᒪᑦ 
ᐃᓐᓇᖅᑕᖃᕈᓐᓃᖅᐹᓕᒻᒪᕆᒃᖢᑕᓗ. ᑖᒻᒪ 
ᐃᓐᓇᕆᓚᐅᖅᑕᕗᑦ ᑲᖏᖅᖠᓂᕐᒥᑦ 90 ᐅᖓᑖᓂ 
ᐅᑭᐅᖃᓕᓚᐅᖅᑐᖅ. 
 
ᐅᒃᐱᒃ, ᒥᔅᓴᔅ ᐸᑎᖅ, ᐱᑕᖃᕈᓐᓃᓚᐅᕐᒪᑦ 
ᓄᓇᑉᑎᓐᓂᑦ. ᑖᓐᓇᓗ ᓄᓇᕗᒻᒥ ᓇᓗᓇᖏᑦᑐᖅ 
ᐃᓐᓇᐅᓂᖅᐹᖑᖃᑕᐅᓚᐅᖅᖢᓂ. 
ᐊᔪᖏᓐᓂᕆᓚᐅᖅᑖ, ᓴᓐᖏᓂᕆᓚᐅᖅᑖᓗ 
ᑎᒍᒥᐊᖅᑕᐅᓂᐊᖅᑐᑦ ᓇᓗᓇᓐᖏᑦᑐᖅ 
ᐃᓚᑯᓗᖏᓐᓄᑦ ᑲᖏᖅᖠᓂᕐᒥᑦ. 
 
ᐊᒻᒪ ᐊᓯᖏᓐᓂᑦ ᓄᓇᕗᑦ ᐃᓗᐊᓂ 
ᐃᓚᖃᐅᓚᐅᕐᒪᑦ ᐊᒥᓱᓂᑦ. ᑕᐃᒃᑯᐊ ᐃᓚᖏᑦ 
ᐅᓪᓗᒥ ᐃᖅᑲᐅᒪᔪᒪᓪᓗᒋᑦ ᐊᒻᒪ ᖁᔭᓕᔪᒪᑉᓗᒍ 
ᐅᒃᐱᒃ, ᑲᖏᖅᖠᓂᕐᒧᑦ ᐊᖏᔪᒥᑦ 
ᐃᓕᐅᖅᑲᐃᓚᐅᖅᓯᖕᒪᑦ ᕿᒪᐃᑉᓗᓂᓗ 
ᓯᓚᑐᓂᕆᓚᐅᖅᑕᖓᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓯᕗᓕᖅᑎ ᐄᕙ 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 093 - 

3(2): ᒥᓂᔅᑕᐅᑉ ᑐᒡᓕᐊ ᒪᓕᒐᓕᕆᓂᕐᒧᑦ 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᐃᒪ ᐃᑉᐸᒃᓴᖅ ᐊᐱᕆᔭᐅᑎᓪᓗᖓ ᑖᔅᓱᒧᖓ 
ᐃᖃᓗᖕᓂᑦ ᒪᓕᒐᓕᐅᖅᑎᐅᑉ ᐱᖓᖕᓇᖓᓄᑦ 
ᑭᐅᑎᓪᓗᖓ ᑕᐃᒪᓐᓇᓪᓚᑦᑖᖅ ᑕᒻᒫᖅᔪᖕᓂᕋᒪ 
ᒪᒥᐊᑦᑐᒪᓪᓗᖓ ᐅᖃᕈᒪᒐᒪ. 
 
(ᑐᓵᔨᑎᒍᑦ) ᐃᑉᐸᒃᓴᖅ ᑭᐅᔾᔪᑎᖃᖅᑎᓪᓗᖓ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒥᒃ ᐃᖃᓗᐃᑦ 
ᐱᖓᓐᓇᖓᓄᑦ, ᐅᖃᓚᐅᕋᒪ ᒥᓂᔅᑕᒧᑦ 
ᑐᖏᓕᐅᓚᐅᖅᓯᒪᔪᖅ ᒪᓕᒐᓕᕆᔨᒃᑯᓐᓄᑦ 
ᐲᖅᑕᐅᓚᐅᖅᓯᒪᒻᒪᑦ ᒪᓕᒐᓕᐅᖅᑎᒧᑦ 
ᒥᓂᔅᑕᐅᑎᓪᓗᒍ. ᑖᓐᓇ ᒪᓕᒐᓕᐅᖅᑎ ᓴᖅᑮᓚᐅᕐᒪᑦ 
ᑎᑎᕋᖅᑲᒥᒃ ᐃᒃᐸᒃᓴᖅ ᐃᒪᐃᓕᖓᔪᒥᒃ ᑕᐃᓐᓇ 
ᑐᖏᓕᕆᔭᐅᔪᖅ ᓄᖅᑲᖅᑐᒥᓂᐅᒻᒪᑦ 
ᐱᔾᔪᑎᖓᓂᓪᓗ ᓇᓗᓇᐃᖅᓯᓪᓗᓂ. 
 
ᐅᖃᖅᑏ, ᒪᒥᐊᑉᐳᖓ ᑕᒻᒪᓚᐅᕋᒪ ᑖᔅᓱᒧᖓ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᐱᑕᖃᕈᓐᓃᖅᐸ, 
ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ, 
ᐊᓐᓄᕌᖃᑎᒐ ᓗᐃ ᑕᐹᖅᔪᒃ, 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐊᓐᓄᕌᖃᑏᒃ ᐅᖃᖅᑎᑦᑎᔩ. ᑕᕝᕗᖓ  

ᐅᒡᓚᖅᑕᐅᓯᒪᔪᐊᓐᓅᒐᑦᑕ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᑦ. 
 
ᑖᒃᑯᐊ ᓄᑖᖑᓛᓐᖑᖅᓯᒪᓪᓗᑎᒃ ᐊᕐᕌᒍᓄᑦ 
ᐱᖓᓱᓄᑦ ᐃᒃᓯᕚᕆᐊᖃᓲᖑᖕᒪᑕ ᑖᒃᑯᐊ ᐊᕐᕌᒍᓄᑦ 
ᐱᖓᓱᓄᑦ ᐃᒃᓯᕚᕐᓂᐊᓕᕐᒥᔪᑦ. ᐊᑎᖏᑦ 
ᑕᐃᒍᕐᓂᐊᕋᒃᑭᑦ ᐃᓚᖏᑦ ᑎᑭᓯᒪᖏᒻᒪᑕ. 
 
ᐊᓚᔅ ᐊᔭᓕᒃ ᖁᕐᓗᖅᑑᕐᒥᐅᑕᖅ; 
 
ᑯᓄᒃ ᐆᔪᑯᓗᒃ ᐃᒃᐱᐊᖅᔪᖕᒥᐅᑕᖅ; 
 
ᕋᐃᒋᓕ ᐊᕐᓇᖅᑯᖅ ᕿᑭᖅᑕᖅᔪᐊᕐᒥᐅᑕᖅ; 
 
ᓕᐅᓂ ᖁᓐᓄᑦ ᐃᒡᓗᓕᖕᒥᐅᑕᖅ; 
 
ᓴᒥ ᐲᑕ ᐃᖃᓗᖕᒥᐅᑕᖅ; 
 
ᓚᐃᓴ ᓂᖏᐅᖅ ᐊᐅᓱᐃᑦᑐᕐᒥᐅᑕᖅ; 
 
ᓯᒥᐅᓂ ᐊᖅᐱᒃ ᑭᒻᒥᕈᕐᒥᐅᑕᖅ; 
 
ᐅᓇ ᐅᖃᑦᑎᐊᔾᔮᖅᑰᓐᖏᑕᕋ ᐃᖅᓱᖅᑐᖅ ᐃᑦᑐᖅ 
ᓴᓪᓕᒥᐅᑕᖅ ᑕᕝᕙᓃᖏᑦᑐᖅ? 
 
ᒐᒪᐃᓕ ᕿᓗᖅᑭᓵᖅ ᒥᑦᑎᒪᑕᓕᖕᒥᐅᑕᖅ; 
 
ᐱᑦᑐᓘᓯ ᖄᐱᒃ ᐸᖕᓂᖅᑑᕐᒥᐅᑕᖅ; 
 
ᔭᐃᑯᐱ ᐃᖃᓗᒡᔪᐊᖅ ᖃᖏᖅᖢᒑᐱᖕᒥᐅᑕᖅ; 
 
ᖃᕙᕈᐊᖅ ᖃᑦᓯᔭᖅ ᑭᓐᖓᕐᒥᐅᑕᖅ, 
ᑕᒻᒪᖅᑰᕋᓗᐊᖅᖢᒍ. 
 
ᑖᒃᑯᐊ ᑕᕝᕙ ᑎᑭᓯᒪᔪᑦ. 
 
ᐊᒻᒪ ᓱᓕ ᐱᖓᓱᑦ ᑎᑭᓯᒪᖏᒻᒪᑕ ᐊᓐᑐᕋᐃ ᑕᐅᑐ 
ᐃᒡᓗᓕᒑᖅᔪᖕᒥᐅᑕᖅ, ᐊᕐᓇᐅᔪᖅ ᐊᓗᑭ  

ᑕᓗᖅᔪᐊᕐᒥᐅᑕᖅ ᐊᒻᒪᓗ ᒪᕆ ᐊᖑᑎ 
ᑯᒑᖅᔪᖕᒥᐅᑕᖅ. 
 
ᑖᒃᑯᐊ ᑕᕝᕙ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᑎᒪᔩᑦ. 
 
ᐊᒻᒪᓗ ᑕᕝᕙᓂᑦᑕᐅᖅ ᐃᓕᓴᕆᖃᓯᐅᑎᔪᒪᒻᒪᕆᒃᑕᒃᑲ 
ᐅᖃᖅᑎᑦᓯᔩ, ᑕᕝᕙᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᖢᑎᒃ ᐱᓕᕆᖃᑦᑕᖅᑐᑦ 
ᐊᓐᓄᕉ ᑕᒑᖅ, ᔫᓇ ᑭᐊᓕ, ᐋᓐ ᒧᓚᓐ, ᕉᑕ 
ᑲᓂᖕHᐊᒻ ᐊᒻᒪ ᐃᓄᐃᑦ ᐅᖃᐅᓯᖏᓐᓄᑦ 
ᑕᐃᒎᓯᓕᐅᖅᑎᑖᓴᖑᖃᑕᐅᔪᖅ ᑕᕝᕙᓃᑦᑐᑐᐊᖅ 
ᐃᓚᐃᔾᔭ ᐃᖅᖢᒃ ᑕᐅᕙᓃᑦᑐᑯᓗᒃ ᐊᒻᒪ ᑖᒃᑯᐊᒃ 
ᐃᖅᑲᓇᐃᔭᖅᑎᐊᐃᓐᓄᒃᐳᑦ ᓱᕕᓇᐃ ᒪᐃᒃ ᐊᒻᒪᓗ 
ᐅᓖᓇ ᓇᐅᔪᖅ. 
 
ᑖᒃᑯᓂᖓ ᑲᒪᑦᑎᐊᖅᑐᐊᓘᖕᒪᑖᓯᒃ ᑕᕝᕗᖓ 
ᑐᓐᖓᓱᒃᑎᑕᐅᖁᕙᒃᑲ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᑦᑎᐊᕆᑦᑎ 
ᐃᓐᓇᐅᔪᓯ, ᖃᐅᔨᒪᒋᔅᓯ ᑕᕝᕗᖓ 
ᑐᓐᖓᓱᐃᓐᓇᐅᔭᖅᑐᓯ ᐃᓯᕌᖓᔅᓯ ᑕᒪᐅᖓ 
ᐃᒃᓯᕙᐅᑕᕆᔭᔅᓯᓐᓄᑦ ᓇᓛᓄᑦ 
ᐃᖏᖃᑦᑕᕈᓐᓇᖅᐳᓯ. 
 
ᐊᒻᒪ (ᑐᓵᔨᒃᑯᑦ) ᒪᓕᒐᓕᐅᕐᕕᓕᐊᖅᓯᒪᔪᓄᑦ 
ᐃᓕᓴᕆᔭᐅᓂᖏᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᖁᔭᓐᓇᒦᒃ ᐅᖃᖅᑏ ᑐᓐᖓᓱᒃᑎᑦᑎᓂᕐᓄᑦ ᒥᔅ 
ᓂᖏᐅᕐᒥᒃ ᐊᒻᒪ ᒥᔅᑕ ᐆᔪᑯᓗᒻᒥᒃ, 
ᑖᒃᑯᐊᖑᒻᒥᒻᒪᑎᑦᑕᐅᖅ ᔨᐴᕋ ᐆᔪᑯᓗᒃ ᐊᒻᒪ 
ᐃᕐᓂᖓ ᒐᐃᕗᕆᐅ ᐃᒃᐱᐊᖅᔪᖕᒥᐅᑕᐅᒃ 
ᑕᕝᕙᓃᒻᒥᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
ᐳᓛᖅᑐᓂᒃ ᒪᓕᒐᓕᐅᕐᕕᖕᓄᑦ ᐃᓕᓴᖅᓯᓂᖅ, ᒥᔅᑕ 
ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ, 
ᒫᓐᓇ ᖁᕕᐊᓱᓪᓚᕆᒃᑐᖓ ᑖᒃᑯᐊ ᐊᑎᖏᓐᓂ 
ᑕᐃᖏᓐᓂᕋᖕᓂ. 
 
1986-ᖑᑎᓪᓗᒍ ᐃᒪᐃᓕᔭᐅᓚᐅᖅᓯᒪᒐᒪ ᔭᐃᒻᔅ 
ᐊᕐᕙᕐᓘᑉ ᖃᐅᔨᒪᓪᓚᕆᓚᐅᖅᑕᖓᑦᑕᐅᖅ ᑕᐃᑲᓂ 
ᓛᐸᑐᐊᒥ ᐃᑦᑐᐊᓘᓚᐅᖅᓯᒪᔪᖅ ᑕᐃᓐᓇ ᒫᑎ ᒫᑎᓐ, 
ᒪᕐᕈᐃᖅᖢᓂ ᐸᖕᓂᖅᑑᒥᓗ ᐃᖃᓗᒃᑑᑦᑎᐊᒥᓗ 
ᓇᒃᓴᓚᐅᖅᓯᒪᔭᕗᑦ ᑭᓯᐊᓂ ᐃᓅᔪᓐᓃᕐᓂᐊᓕᖅᖢᓂ 
ᐱᓇᓱᐊᕈᓯᕐᒥ ᑕᑯᔭᖅᑐᓚᐅᖅᓯᒪᒐᒃᑯ ᑕᐅᓄᖓ 
ᓇᐃᓐ ᓛᐸᑐᐊᒧᑦ. ᐊᖏᕐᕋᕆᐊᓕᕋᒪ 
ᐃᒪᐃᓕᓚᐅᖅᓯᒪᖕᒫᖓ ᓛᐸᑐᐊᕐᒥᐅᒡᒎᖅ 
ᐳᐃᒍᖅᑕᐃᓕᓚᒃᑲ. 
 
ᒫᓐᓇ ᖁᕕᐊᓱᒃᑐᓪᓚᕆᐊᓘᔪᖓ ᐅᐱᖦᖢᖓᓗ 
ᓛᐸᑐᐊᕐᒥᐅᑖᖕᓂᒃ ᓵᓐᑐᕋ Hᐅᑉ ᐊᒻᒪ ᑲᐅᕋᓕᓐ 
ᒥᓯᐊᕈᓕᓐ ᑖᒃᑯᐊ Labrador Aboriginal Healing 
Foundation-ᒧᑦ ᐃᖅᑲᓇᐃᔭᖅᑑᒃ 
ᓂᑯᕕᑲᐃᓐᓇᕆᑦᑎᒃ ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ 
ᒪᓕᒐᓕᐅᕐᕕᖕᒧᑦ, ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ 
ᐳᓛᖅᑐᓂᒃ, ᒥᔅ ᐋᕆᐊᒃ, 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐊᒻᒪ ᐃᓕᓴᕆᔪᒪᒋᕙᕋ ᓂᕈᐊᖅᑕᐅᕝᕕᓐᓃᑦᑐᖅ 
ᐃᒃᓯᕚᖅᑐᖅ ᓇᑦᑎᖅ ᖃᓐᖑᖅ ᑕᐅᕙᓂ 
ᑐᓐᖓᓱᖁᓪᓗᒍ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑐᓂᑦ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓄᓇᕗᒻᒥᐅᓗᒃᑖᑎᒍᓪᓕ ᔫᓇ ᑭᐊᓕ 
ᐃᓕᓴᕆᓯᒪᖅᑰᕋᑦᑎᒍ. ᑕᒪᕐᒥᒃ ᐃᓕᓴᕆᔭᕋᓗᐊᒃᑲ 
ᐱᓗᐊᖅᑐᒥ ᓚᐃᓴ ᓂᖏᐅᖅ, ᓄᓇᕗᒥ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐱᕙᓪᓕᐊᔪᓕᕆᔨᒃᑯᓐᓂ ᑲᑎᒪᔨᐅᖃᑎᒋᓚᐅᕋᒃᑯ. 
ᓄᓇᕗᑦ ᒐᕙᒪᒃᑯᑦ ᒪᓕᒐᓕᐅᕐᕕᒡᓗ 
ᑐᒃᓯᕋᕐᕕᒋᒐᓱᒃᑲᓗᐊᖅᖢᒋᑦ ᐊᔪᕐᓇᖅᐸᓚᐅᕐᒪᑦ 
ᐃᑲᔪᕋᓱᒃᑲᓗᐊᖅᖢᓂ ᐊᔪᕐᓇᖅᑐᖅ. ᖁᔭᓐᓇᒦᒃ 
ᑕᒪᒃᓯ ᐃᓕᑕᕆᕙᑉᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐳᓛᖅᑐᓂᑦ 
ᒪᓕᒐᓕᐅᕐᕕᖕᒥ ᐃᓕᓴᖅᓯᓂᖅ. ᐱᑕᖃᕈᓐᓃᖅᐸᑦ, 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. (ᑐᓵᔨᑎᒎᓕᖅᑐᑦ) ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 094 - 3(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓᑦ 
(ᐅᑲᓕᖅ)  

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᔅᓴᖅ 
ᐃᓕᓯᓚᐅᕋᒪ ᑲᑎᒪᕕᑦᑎᓐᓄᑦ ᑖᒃᑯᐊ ᓵᖓᓃᓕᖅᑐᑦ 
ᐅᕙᑦᑎᒍᑦ. ᑖᓐᓇ ᐊᐱᕆᔪᒪᓕᕐᒥᔭᕋ 
ᖃᐅᒻᒪᖅᑯᑎᓕᕆᔨᒃᑯᑦ ᒥᓂᔅᑕᐅᔪᖅ. ᑖᒃᑯᐊ 
ᐸᕐᓇᑕᐅᓯᒪᔪᑦ ᐃᓄᓐᓄᑦ 
ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᒪᖔᑕ 2009-2013-
ᒧᑦ ᑖᒃᑯᐊ ᐅᖃᖅᓯᒪᒻᒪᑕ ᐃᒫᒃ:  
 
ᑖᒃᑯᐊᒎᖅ ᐃᓅᔪᑦ ᖁᓚᖅᐸᒻᒪᑕ ᐊᒻᒪ 
ᐅᒃᐱᕈᓱᓗᐊᕋᑎᑦ ᑕᐃᒫᒃ 
ᐃᓕᓐᓂᐊᖅᑎᑕᐅᒃᑲᓐᓂᕋᓗᐊᕈᑎᑦ ᖁᑦᑎᓂᖅᓴᒧᑦ 
ᐃᓕᔭᐅᒋᐊᔅᓴᖅ ᓇᓗᒻᒪᑕ. ᑕᐃᒫᒃ, ᑖᓐᓇ ᑕᑯᓪᓗᒍ 
ᐃᓅᓪᓗᓂ ᐅᓪᓗᒥ ᐊᑐᖅᑕᕗᑦ 1960-ᒦᒍᓐᓃᕋᑦᑕ 
ᑕᒪᓐᓇ ᐅᖃᐅᓯᖅ ᑕᐅᕗᖓ ᐅᑎᖅᑑᔮᑐᐃᓐᓇᓕᕋᒪ 
ᑖᓐᓇ ᑕᑯᓪᓗᒍ.  
 
ᑖᓐᓇ ᒥᓂᔅᑕᐅᔪᖅ ᑖᔅᓱᒥᖓ ᐃᓚᒋᔭᐅᓯᒪᒻᒪᖔᖅ 
ᐋᖅᑭᔅᓱᐃᔪᓂᑦ, ᖃᓄᐃᓕᐅᖃᑕᐅᓯᒪᒻᒪᖔᖅ ᑖᓐᓇ 
ᐊᐱᕆᖅᑳᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒪᓕᒐᓕᐅᖅᑎ 
Hᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᖅᑯᑎᒋᔭᖓᓄᑦ 
ᒪᓕᒐᓕᐅᖅᑎᐅᑉ. ᓯᕗᓪᓕᖅᐹᒥᒃ 
ᐊᖏᖃᑎᖃᓐᖏᓐᓇᒪ. ᐅᑎᕋᓱᓐᖏᑦᑐᒍᑦ ᑕᐅᕗᖓ 
1960-ᖏᓐᓄᑦ; ᓯᕗᒧᐊᑉᐸᓪᓕᐊᓇᓱᐊᖅᑐᒍᓪᓕ 
ᑕᒫᓃ 2000-ᖏᓐᓃᓕᖅᑎᓪᓗᑕ ᐅᖓᑖᓄᓪᓘᓐᓃᑦ 
ᐊᓪᓛᑦ.  
 
ᐅᖃᖅᑏ, ᐃᑯᒻᒪᖅᑯᑎᓕᕆᔨᒃᑯᑦ 
ᐊᖏᖅᓯᒪᑦᑎᐊᕐᖓᑕ ᐃᖅᑲᓇᐃᔭᖅᑎᑦᑎᓂᕐᒥᒃ 
ᐃᓄᓐᓂᑦ ᑕᒫᓂ ᓄᓇᕗᒻᒥ. 
ᖁᑦᑎᓂᖅᐹᒻᒪᕆᐅᕙᓪᓚᐃᔪᒍᑦ ᐃᓄᓐᓂᑦ 
ᐃᖅᑲᓇᐃᔭᖅᑎᖃᖅᑐᑎᒍᑦ ᑕᕝᕙᓂ ᒐᕙᒪᒃᑯᓐᓂ. 
ᐊᑕᖏᐅᒪᔪᑎᒍᑦ ᐱᓕᕆᕕᑦᑎᓐᓂ 56-ᐳᓴᒦᑦᑐᒍᑦ. 
ᐊᔾᔨᒌᓐᖏᑦᑐᓂᑦ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᒻᒪᑕ, 
ᓲᕐᓗ ᐱᓕᒻᒪᖅᓴᐃᓂᕐᒥ, ᓯᕗᒧᐊᕆᓂᕐᒥ 
ᐊᖓᔪᖅᑲᐅᑎᐅᓂᕐᒧᑦ ᐸᕐᓇᐅᑎᓂᑦ, 
ᐃᓕᓐᓂᐊᑎᑦᑎᓂᕐᒥᒃ ᐃᓄᓐᓂᑦ ᐃᖅᑲᓇᐃᔭᖅᑎᓄᑦ 
ᒪᑯᓂᖓ ᓯᕗᒧᐊᖅᓯᒪᓂᖅᓴᐅᔪᓄᑦ. 
 
ᐊᒻᒪᓗ, ᐅᖃᖅᑏ, ᐋᖅᑭᒋᐊᕆᔪᒪᒐᒪ 
ᓇᓗᓇᐃᖅᓯᒪᔭᐃᑦ. ᒫᓐᓇᒧᑦ ᑎᑭᑦᑐᒍ 
ᐃᑯᒻᒪᖅᑯᑎᓕᕆᔨᒃᑯᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖃᓐᖏᓇᑦᑕ. 
ᐸᕐᓇᐅᑎᓕᐅᓇᓱᓕᖅᑐᒍᑦ ᐊᒻᒪ 
ᖁᕕᐊᓱᑐᐃᓐᓇᕋᔭᖅᑐᖓᓕ ᑕᐃᓐᓇ 
ᐋᖅᑭᑦᑕᐅᓯᒪᓕᖅᐸᑦ ᐊᖏᖅᑕᐅᓯᒪᓕᕐᓗᓂᓗ 
ᑲᑎᒪᔨᖏᓐᓄᑦ, ᐅᕙᓐᓄᑦ ᐊᒻᒪ 
ᓯᕗᓕᖅᑎᐅᖃᑎᓐᓄᑦ ᑐᓂᓗᒍᓗ 
ᒪᓕᒐᓕᐅᖅᑎᓕᒫᓄᑦ ᑕᑯᔭᐅᓗᓂ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᕝᕙ 
ᐋᖅᑭᓱᖅᓯᒪᔪᑦ ᐅᖃᖅᓯᒪᒻᒪᑕ ᑕᕝᕙᓂ 
ᓇᓗᓇᐃᔭᖅᓯᒪᑦᑎᐊᖅᑐᓂᑦ ᑖᒃᑯᓇᓐᖔᖅᑐᑎᑦ.  
 
ᑖᒃᑯᐊ ᑕᑯᓯᒪᒻᒪᖔᒋᑦ ᐊᐱᕆᖅᑲᐅᒐᓗᐊᕋᒃᑯ, 
ᖃᓄᕐᓗ ᐃᓱᒪᒋᒻᒪᖔᒍ, ᐊᖏᖅᓯᒪᑉᐸᖏᑦ  

ᐅᕝᕙᓘᓐᓃᑦ ᐋᒡᒑᖅᓯᒪᕙᖏᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐅᓪᓛᖅ ᑕᑯᖅᑲᐅᒐᒃᑯ 
ᓴᖅᑭᑕᐅᓯᒪᔪᖅ. ᖃᐅᔨᒪᕗᖓ ᐆᒻᒪᖅᑯᑎᓕᕆᔨᒃᑯᑦ 
ᐅᐸᓗᖓᐃᔭᐃᓯᒪᓐᖏᑦᑐᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᒍᑕᐅᔪᒥᒃ, 
ᑎᑎᕋᕆᐊᓐᖓᖅᑕᐅᓯᒪᔪᒥᓪᓘᓐᓃᑦ 
ᑭᓱᑐᐃᓐᓇᒥᓪᓘᓐᓃᑦ ᑲᑎᒪᔨᓄᑦ ᐅᕙᓐᓄᓪᓘᓐᓃᑦ, 
ᑕᕝᕘᓇᓗ ᖃᐅᔨᒪᕗᖓ ᓱᓕ ᐱᓕᕆᐊᖑᓇᓱᐊᕐᒪᑦ. 
 
ᐃᑯᒻᒪᖅᑯᑎᓕᕆᔨᒃᑯᑦ, ᒪᑐᐃᖓᓇᓱᒃᑐᑎᑦ 
ᑕᑯᒃᓴᐅᑦᑎᐊᕋᓱᐊᖅᑐᑎᓪᓗ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᓕᐅᖅᐸᓪᓕᐊᑎᓪᓗᒋᑦ, 
ᓯᕗᒧᐊᖅᓯᒪᓇᓱᐊᖅᓯᒪᕗᑦ ᐃᓚᐅᑎᑦᑎᓇᓱᓐᓂᕐᒥᒃ 
ᐊᒥᓲᓛᖑᔪᓐᓇᖅᑐᓂᑦ ᐃᖅᑲᓇᐃᔭᖅᑎᓂᑦ 
ᑐᓴᕐᕕᒋᓇᓱᒃᑐᒋᑦ ᐃᓱᒪᒋᔭᖏᑦ 
ᐃᓚᖃᓯᐅᔾᔭᐅᖁᓪᓗᒋᑦ ᐸᕐᓇᐅᑎᐅᔪᒫᖅᑐᒥ. 
ᐅᖃᖅᑲᐅᒐᒪᐃᓛᒃ ᐃᑯᒻᒪᖅᑯᑎᓕᕆᔨᒃᑯᑦ ᓱᓕ 
ᐸᕐᓇᐅᑎᒥᒃ ᐋᖅᑭᒃᓯᓯᒪᓐᖏᒻᒪᑕ. 
 
ᐊᐱᖅᑯᑎᖓ ᑭᐅᓗᒍ, ᑎᑎᖅᑲᒃ ᐅᖃᐅᓯᕆᔭᖓ, 
ᑕᐃᓐᓇ ᓴᖅᑭᖅᑎᓚᐅᖅᑕᖓ ᐃᒃᐸᒃᓴᖅ, 
ᐃᓱᒪᒋᒐᔭᖅᑕᕋᓕ 
ᓯᕗᓪᓕᖅᐹᖅᓯᐅᑎᑐᐃᓐᓇᐅᓂᖓᓂᒃ. ᖃᐅᔨᒪᔪᖓ 
ᐊᒥᓱᐊᖅᑎ ᑭᖑᓂᐊᒍᑦ 
ᐋᖅᑭᒋᐊᖅᑕᐅᖃᑦᑕᖅᓯᒪᓕᕐᒪᑦ. ᐅᕙᖓᓕ 
ᐅᖃᐅᓯᕆᓇᓱᒍᒪᓗᐊᓐᖏᑕᕋ ᐊᓪᓛᑦ ᑎᑎᖅᑲᒃ, 
ᑕᐃᒃᑯᐊ ᑐᓴᕈᑎᖏᑦ ᐃᓚᖏᑦ ᐊᓯᔾᔨᖅᓯᒪᓕᕐᒪᑕ 
ᑭᖑᓂᖓᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᑦ ᐃᓚᒋᐊᕈᑦ, ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ 
ᐅᖃᓕᒫᖅᑐᒋᑦ ᖁᐊᖅᓵᓇᒻᒪᕆᒪᑕ. ᐃᒫᒃ ᐃᓅᓪᓗᓂ  

ᐊᔪᕐᓂᕋᖅᑎᑕᐅᓇᓱᑦᑐᓂ ᑕᒪᓐᓇ ᑕᑯᓪᓗᒍ 
ᑕᑯᒥᓇᓐᖏᑎᐊᕐᖓᑦ. 
 
ᐊᒻᒪᓗ ᑖᒃᑯᐊ ᐅᖃᖅᓯᒪᒐᑎᑦ ᐃᒫᒎᖅ 
ᐸᕐᓇᐅᑎᑐᐃᓐᓇᐅᒻᒪᑕ 
ᐋᖅᑭᓱᖅᑕᐅᖑᐊᖅᓯᒪᑐᐃᓐᓇᖅᑑᔮᕋᑎᑦ. ᑭᒃᑯᓐᓄᑦ 
ᑲᒪᒋᔭᐅᓐᓂᕐᖓᑕ? ᑖᔅᓱᒪ ᒥᓂᔅᑑᑉ 
ᑕᑯᓚᐅᕐᓂᖏᑉᐸᒋᑦ. ᑭᐊᑉ ᐊᓚᒃᑲᖅᑎᓚᐅᕐᖓᒋᑦ? 
ᑭᐊ ᑎᑎᕋᖅᑐᓂᒋᑦ? ᑕᐃᒫᒃ, ᑕᒪᓐᓇ ᐃᓱᒪᒋᔭᐅᔪᖅ 
ᕿᒪᔅᓯᒪᒐᑦᑎᒍᓕ. 
 
ᓄᑖᓂᓪᓕ ᑕᑯᖔᕈᒪᒐᑦᑕ ᐊᔪᓐᖏᓐᓂᕗᑦ 
ᑕᑯᔅᓴᐅᑎᑕᐅᒋᐊᖃᕋᓗᐊᕐᖓᑦ 
ᖃᓄᑐᐃᓐᓇᐃᑦᑎᐊᖅ ᐊᔪᓐᖏᑦᑎᐊᕋᓗᐊᕋᑦᑕ 
ᐃᓅᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᓴᕋᑖᓐᖏᓐᓇᒪ ᐊᐱᖅᑯᑎᒥᒃ, 
ᓇᓗᓇᐃᕆᐊᒃᑲᓐᓂᕈᓐᓇᕈᓂᐅᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᑲᓕᖅ, 
ᐊᐱᖅᑯᑎᑎᑦ ᐅᖃᒃᑲᓐᓂᕈᓐᓇᖅᑭᒋᑦ? ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑎᑎᕋᖅᓯᒪᔪᑦ ᐅᖃᖅᓯᒪᓐᖏᒻᒪᑕ Draft ᐃᒫᒃ 
ᐋᖅᑭᓱᖅᑕᐅᖑᐊᖅᓯᒪᑐᐃᓐᓇᖏᑦᑐᑦ. ᑭᐊ 
ᐋᖅᑭᔅᓱᓚᐅᕐᖓᒋᑦ? ᐅᖃᖅᑲᐅᒻᒪᑦ ᒥᓂᔅᑕᐅᔪᖅ 
ᐃᒫᒎᖅ ᑕᑯᓚᐅᕐᓂᖏᒻᒪᒋᑦ. ᓇᓕᐊᑕ 
ᐋᖅᑭᓱᕐᓂᕐᖓᒋᑦ? ᑖᒃᑯᐊ ᐊᖏᔪᖅᑳᖓᑕ ᐊᑎᖓ 
ᑕᕝᕙᓃᒃᑲᓗᐊᖅᑐᓂ, ᑕᐃᔅᓱᒪᖃᐃ 
ᐊᖏᖅᓯᒪᓐᓂᕐᖓᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐊᑖᒍᑦ ᓴᐅᒥᐊᓂ ᑕᑯᒋᐊᕈᕕᑦᓄ,  

ᓇᓗᓇᐃᖅᓯᓯᒪᔪᖅ ᐋᖅᑭᒋᐊᕈᑦ 4-ᓚᒻᒪᑦ.  
 
ᓇᓗᓇᓐᖏᑦᑐᖅ ᐱᓕᕆᐊᕆᔭᐅᕙᓪᓕᐊᔪᖅ ᐊᒻᒪ 
ᐅᖃᖅᑲᐅᒐᒪ ᐃᑯᒻᒪᖅᑯᑎᓕᕆᔨᒃᑯᑦ 
ᐋᖅᑭᒃᓱᐃᕙᓪᓕᐊᖕᒪᑕ. ᑐᓴᕈᒪᖃᑦᑕᖅᓯᒪᕗᑦ 
ᐃᖅᑲᓇᐃᔭᖅᑎᓕᒫᖏᓐᓂᑦ ᑕᒪᒃᑯᓂᓐᖓ 
ᓯᕗᒧᐊᖅᐸᓪᓕᐊᔭᒥᓂᑦ. ᑖᒃᑯᐊ 6-
ᖓᓐᓃᑉᐸᓪᓚᐃᓕᖅᑐᑦ ᐋᖅᑭᒋᐊᖅᑕᐅᔪᓂᑦ 
ᒫᓐᓇᒃᑯᑦ. 
 
ᐅᖃᖅᑲᐅᒐᒪᓗ ᑖᒃᑯᐊ ᓴᖅᑭᑎᓚᐅᕋᓗᐊᖅᑎᓪᓗᒍ 
ᒫᓐᓇ ᐊᔾᔨᒋᓐᖏᑦᑎᐊᒻᒪᕆᓕᖅᑰᖅᑕᖓᓂᒃ, ᑕᒪᓐᓇ 
ᐱᓕᕆᐊᖑᕙᓪᓕᐊᒻᒪᑦ. ᐃᑯᒻᒪᖅᑯᑎᓕᕆᔨᒃᑯᑦ 
ᐅᖃᖅᑲᐅᒐᒪᐃᓛᒃ ᐊᖓᔪᖅᑲᐅᑎᖏᑦ 
ᐃᓛᒃᑰᖓᓗᑎᑦ ᐱᓕᕆᓐᖏᒻᒪᑕ ᑕᐃᒪᐃᑉᐸᔪᒻᒪᑦ 
ᐃᓛᓐᓂᒃᑯᑦ ᑭᖑᓂᑦᑎᓐᓂ, ᓯᕗᒧᐊᕆᓇᓱᒻᒪᑕ 
ᐃᓚᐅᑎᑦᑎᓇᓱᒃᑐᑎᓪᓗ ᐃᖅᑲᓇᐃᔭᖅᑎᓂᑦ 
ᓂᓪᓕᕝᕕᖃᖃᑕᐅᖁᓪᓗᒋᑦ ᑕᒪᑐᒥᓐᖓ 
ᐱᒻᒪᕆᐅᓂᐊᖅᑐᒥᒃ ᐃᓄᐃᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᑦ ᑭᖑᓪᓕᖅᐹᖓᓗ ᐃᓚᒋᐊᕈᑦ, ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓕᐊᑕᑭᐊᖅ 
ᑎᑎᕋᖅᑕᒥᓂᕋᓗᐊᖓ? ᐃᖅᑲᓇᐃᔭᖅᑎᖓ 
ᓇᓕᐊᑭᐊᖅ ᑕᕝᕙᐅᕗᑏᖅᑕᐅᒋᐊᓕᒃ. ᐃᓱᒪᖓ 
ᑖᓐᓇ ᐃᓱᒪᒋᔭᖓ ᑕᒫᓃᓐᖏᒻᒪᑦ. 
 
ᐃᓅᓪᓗᑕ ᐊᔪᓐᖏᓇᑦᑕ ᖃᓄᑐᐃᓐᓇᖅ 
ᐱᔪᓐᓇᕋᓗᐊᕋᑦᑕ ᑕᐃᒫᒃ 
ᐅᖃᐅᔾᔪᖅᑕᐅᒋᐊᖃᓐᖏᓇᑦᑕ. ᓇᓕᐊᑭᐊᖅ 
ᑎᑎᕋᖅᑐᒥᓂᖅ ᑕᐃᑲᓃᒋᐊᖃᓐᖏᑦᑐᖅ. 
ᓇᓕᐊᖑᓐᓂᕐᖓᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᕕᑕᐅᔪᖃᕆᐊᖃᖅᑰᓐᖏᑦᑐᖅ 
ᐃᖅᑲᓇᐃᔮᒥᓂᒃ ᑲᔪᓯᑎᑦᑎᓂᖓᓄᑦ. 
 
ᖃᐅᔨᒋᐊᓚᐅᕋᒪ ᑖᓐᓇ ᑎᑎᖅᑲᒃ ᓴᖅᑭᑕᐅᓂᖓᑕ 
ᑭᖑᓂᐊᒍᑦ, ᐅᑭᐅᑦ ᐱᖓᓱᑦ ᖄᖏᖅᓯᒪᓕᖅᑰᖅᑐᑦ, 
ᑕᐃᓐᓇ ᒥᔅ ᑯᐊᐳᑦ ᐊᖓᔪᖅᑳᖑᑎᓪᓗᒍ ᐊᒻᒪ 
ᒪᓕᒐᓕᐅᖅᑎᐅᑦ ᑎᒃᑯᐊᖅᑰᓚᐅᖅᓯᒪᒋᓪᓗᓂᐅᒃ, 
ᓇᓗᓇᐃᖅᓯᓚᐅᖅᓯᒪᒻᒪᑦ ᐃᖅᑲᓇᐃᔭᖅᑏᑦ 
ᑕᐃᑦᓱᒪᓂ ᑲᑎᑎᑦᑎᕙᓪᓕᐊᓕᓚᐅᖅᓯᒪᒻᒪᑕ 
ᐸᕐᓇᐅᑎᓕᐅᕈᑕᐅᓂᐊᖅᑐᒥᒃ. ᐃᓚᖓᑦ 
ᑎᓕᐅᕈᑎᒋᓚᐅᖅᑕᖏᑦ ᐱᖃᓯᐅᔾᔭᐅᔭᕆᐊᓕᓐᓂᑦ 
ᐸᕐᓇᐅᑎᒥ ᐱᔭᕐᓂᖏᒋᔭᐅᖃᑦᑕᖅᓯᒪᔪᑦ ᐊᒻᒪᓗ 
ᐅᐃᕆᑎᑦᑎᔪᓐᓇᓂᕐᒥᒃ, ᐱᓯᒪᐃᓐᓇᕈᓐᓇᓂᕐᒥᒃ ᐊᒻᒪ 
ᓯᕗᒧᐊᕆᔪᓐᓇᓂᕐᒥᒃ ᐃᓄᓐᓂᑦ ᓄᓇᑖᕈᑎᒧᑦ 
ᐊᑎᓕᐅᖃᑕᐅᓯᒪᔪᓂᑦ. 
 
ᒪᓕᒐᓕᐅᖅᑎ ᑕᐅᑐᖅᑰᕐᒪᒍ ᐊᑕᖏᓐᖏᑦᑐᒥᒃ. 
ᑕᒪᒃᑯᐊ ᐃᓚᖏᑦ ᐃᓚᒋᖅᑰᖅᑕᖏᑦ 
ᓇᓗᓇᐃᖅᑕᐅᓚᐅᖅᓯᒪᔪᑦ ᐊᑐᖅᑕᐅᖃᑦᑕᓚᐅᕐᒪᑕ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ ᑕᐃᒃᓱᒪᓂ. ᐅᓇ 
ᑐᑭᑖᕈᑕᐅᖅᑰᓚᐅᖅᓯᒪᔪᖅ ᐱᔭᕐᓂᖏᑦᑑᓚᐅᖅᑐᑦ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᕆᔭᐅᖁᓪᓗᒋᑦ 
ᐃᓄᓐᓂᑦ ᐃᖅᑲᓇᐃᔭᖅᑎᑖᕈᓐᓇᖁᓪᓗᑕ, 
ᐱᓯᒪᐃᓐᓇᖁᓪᓗᑕ ᐊᒻᒪ ᓯᕗᒧᐊᕆᔪᓐᓇᖁᓪᓗᑕ 
ᐊᒻᒪᓗ ᖃᐅᔨᒪᒍᓐᓇᖁᓪᓗᑕ ᓱᓇᓂᑦ 
ᐱᔭᕆᐊᖃᖅᑕᑎᓐᓂᑦ ᐊᑐᓚᐅᖅᑐᓃᓐᖔᖅᑐᓂᑦ 
ᑕᒪᓐᓇᓗ ᑕᕝᕗᖓᖓᕗᖅ. 
 
ᒐᕙᒪᐅᓪᓗᑕᓕ ᓈᒻᒪᓴᓐᖏᒃᑯᑦᑕ ᑭᓇᑐᐃᓐᓇᕐᒥᒃ 
ᐃᖅᑲᓇᐃᔮᒥᓂᒃ ᑲᔪᓯᑎᑦᑎᑐᐃᓐᓇᑎᓪᓗᒍ 
ᐱᔭᕐᓂᖏᑦᑐᓂᓪᓗ ᑐᓂᓯᓂᖓᓄᑦ 
ᐊᕕᑐᐃᓐᓇᕆᐊᖃᖅᑰᓐᖏᑕᕗᑦ. ᐱᓕᕆᑦᑎᐊᖅᐸᑕᓕ 
ᑎᓕᐅᕆᔾᔪᑎᒥᓂᒃ ᐱᑐᐃᓐᓇᕐᓂᑯᒨᒻᒪᑕ ᐊᒻᒪ 
ᐊᕕᑕᐅᔭᕆᐊᖃᕋᑎᑦ ᐃᒫᕈᓗᑐᐃᓐᓇᖅ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑯᓪᓕᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᓂᓐᖓᖅ. 

ᐊᐱᖅᑯᑦ 095 - 3(2): ᐋᓐᓂᐊᕕᓕᐊᕈᔾᔭᐅᔪᑦ 

ᒪᓕᒃᑎᖃᖅᑎᑕᐅᓂᖏᑦ (ᓂᓐᖓᖅ)  
 
ᓂᓐᖓᖅ: ᖁᔭᓐᓇᒦᑦ ᐅᖃᖅᑎᑦᑎᔩ. 
ᖁᔭᓐᓇᒻᒦᕋᓗᐊᖅᑐᒍᑦ ᐃᓛᒃ ᖁᔭᓐᓇᒻᒦᕈᑎᒋᕙᒃᑲ 
ᐊᑯᓪᓕᐅᕐᒥᐅᑦ ᓇᐅᔮᕐᒥᐅᑦ ᑰᒑᖅᔪᖕᒥᐅᑦ. ᑕᒪᒃᑯᐊ 
ᓇᓪᓕᐅᒃᑯᒫᖃᖏᑦᑐᒃᑯᑦ ᐋᓐᓂᐊᕐᕕᓕᐊᕌᖓᑕ 
ᐊᑭᖃᖅᑑᒐᓗᐊᑦ ᐊᑭᖃᖏᑦᑐᖅᔫᔮᖅᑐᒍ 
ᐊᐅᓪᓚᖅᐸᒃᑲᑦᑕ. ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ. 
 
ᑭᓯᐊᓂ ᐅᓇ ᑐᑭᒋᖕᒪᒍ ᐅᖃᐅᓯᕆᖅᑲᐅᔭᕋ 
ᐃᑲᔪᖅᑕᐅᔭᕆᐊᖃᕐᓂᖅᓴᐃᑦ ᐅᖃᖅᑎᑦᑎᔩ, 
ᐊᔪᕐᓂᖅᓴᐃᑦ ᐃᓄᑑᓗᑎᑦ ᐊᐅᓪᓚᕆᐊᖃᕐᓂᖅ 
ᐋᓐᓂᐊᕐᕕᖕᒧᑦ ᐃᑲᔪᖅᑕᐅᔭᕆᐊᖃᕐᒪᑕ. ᓲᖃᐃᒻᒪ 
ᐅᐱᓐᓇᕋᓂ, ᑕᒪᒃᑯᐊ ᐃᓚᖏᑦ ᐊᔪᓐᖏᑦᑑᒐᓗᐃᑦ 
ᐃᑲᔪᖅᑎᖃᖔᖃᑦᑕᖅᖢᑎᑦ ᐊᔪᕐᓂᖅᓴᐃᑦ ᐃᓚᖏᑦ 
ᐃᑲᔪᖅᑎᖃᓐᖏᖔᖃᑦᑕᕐᒪᑕ. 
 
ᒥᓂᔅᑕ ᐊᐱᕆᔪᒪᔭᕋ, ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ 
ᐊᐅᓪᓚᕐᓂᐊᓕᕌᖓᑕ ᐱᖃᑎᖃᕈᒪᔪᑦ 
ᐃᑲᔪᖅᑎᖃᕈᒪᔪᑦ ᑭᐊ ᐊᖏᖃᑦᑕᖅᑕᖏᑦ 
ᓇᔭᓐᖑᐊᓪᓘᕝᕙ ᓄᓇᓕᖕᓂ ᐅᕝᕙᓘᕝᕙ 
ᕿᑎᕐᒥᐅᓂᒃᑯᑦ ᐃᖃᓗᑦᑑᑦᑎᐊᕐᒥᖔᖅ 
ᐊᖏᖅᑕᐅᔪᓐᓇᖅᖢᑎᑦ ᐅᕝᕙᓘᓐᓃᑦ ᓇᐅᔮᓃᒃᑯᑦᑕ 
ᑲᖏᖅᖠᓂᕐᒥᖔᖅ? 
 
ᖃᓄᖅ ᑕᒪᓐᓇ ᐋᖅᑭᐅᒪᕙ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᑭᐅᑎᒋᐊᓚᐅᖏᓂᕐᓂᑦ ᐅᖃᐅᔾᔨᑲᓐᓂᕈᒪᓪᓗᓯ 
ᐊᐱᕆᓂᐊᕌᖓᔅᓯ ᑭᓇᒧᑦ ᒥᓂᔅᑕᒧᑦ 
ᓇᓗᓇᐃᑦᑎᐊᖃᑦᑕᕐᓗᒍ ᑖᓐᓇ ᑐᑭᓯᔭᕋ  

ᑭᓇᒨᕐᒪᖔᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓐᓄᓪᓗ ᒥᓂᔅᑕ ᑕᒑᖅ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᖁᔭᓐᓇᒦᒃ ᐊᐱᖅᓱᖅᑐᖅ. ᑕᐃᒪ, ᑖᓐᓇ ᖁᔭᓐᓇᒦᖅᖢᒍ 
ᑕᐃᒃᑯᐊ ᐅᖃᐅᓯᕆᔭᑎᑦ ᓱᓕᖅᑲᐅᔪᑦ ᑖᒃᑯᐊ ᓄᓇᕗᑦᒥ 
ᑕᐃᒃᑯᐊ ᐃᓄᓪᓚᕇᑦ, ᑲᓇᑕᐅᑉ ᒐᕙᒪᑐᖃᒃᑯᖏᓐᓄᑦ 
ᐃᑲᔪᖅᑕᐅᖃᑦᑕᕐᒪᑕ ᑮᓇᐅᔭᑦ ᐊᑐᐃᓐᓇᕈᖅᓯᒪᔪᓄᑦ, 
ᓄᓇᖃᖅᑳᕐᓂᑯᕕᓂᕐᓄᑦ ᑲᓇᑕᓕᒫᑦᑎᐊᒧᑦ, ᐃᓄᐃᓪᓗ 
ᑕᒪᑐᒧᖓ ᒥᒃᓵᓄᑦ ᐃᑲᔪᖅᑕᐅᓗᑎᑦ. 
 

ᑖᓐᓇ ᐅᖃᕈᒪᓪᓗᒍ ᐃᒫᒃ, ᑕᐃᒃᑯᐊ ᐅᖃᖅᑲᐅᒐᕕᑦ 
ᐃᑲᔪᖅᑕᐅᔭᕆᐊᖃᕐᓂᖅᓴᐃᑦ ᐃᓚᖓᓂᑦ 
ᐱᖃᑎᖃᖅᑎᑕᐅᖃᑦᑕᖏᖦᖢᑎᑦ. 
ᑕᐃᒪᐃᑦᑐᐃᓐᓇᐅᖏᑦᑐᑦ ᓄᓇᕗᑦᒥ 
ᐃᑲᔪᖅᑎᖃᕆᐊᖃᓪᓚᕆᒃᑐᑦ ᖃᓪᓗᓈᑎᑐᑦ 
ᐅᖃᕈᓐᓇᓐᖏᑐᐊᕈᓂ ᐸᖅᑭᔨᖃᕆᐊᓕᒃ. ᑖᓐᓇ 
ᓇᒧᓪᓘᓐᓃᑦ ᑐᒃᓯᕋᕈᑕᐅᒋᐊᖃᓐᖏᑦᑐᖅ ᑕᐃᒃᑯᐊ 
ᐊᓐᓂᐊᕖᑦ, ᓇᔭᓐᖑᐊᓪᓗ ᑕᐃᒃᑯᐊ ᐊᖏᔪᖅᑳᑦ 
ᖃᐅᔨᒪᑲᐅᑎᒋᖃᑦᑕᖅᑐᑦ. ᒪᓕᒐᐃᓪᓗ ᑕᐃᒃᑯᐊ ᑐᕌᒐᑦ 
ᐅᓂᒃᑳᖅᓯᒪᔪᑦ ᑕᐃᒪᐃᓕᖓᓪᓗᑎᑦ. ᑭᓯᐊᓂᓕ 
ᖃᓂᒪᓂᕐᒧᑦ, ᐋᓐᓂᐊᕐᓂᕐᒧᑦ ᐃᓱᐃᓪᓗᑕᖃᓪᓚᕆᒃᑐᑦ 
ᐊᒃᓱᕉᓴᖕᓂᖃᖅᑐᑦ, ᑎᒥᒻᒧᓪᓗ ᐃᖢᐊᓐᖏᔾᔪᑎᖃᖅᑐᑦ 
ᑕᐃᑲᓐᖓᑦ ᓘᒃᑖᒥᑦ ᐃᖢᐊᖅᓴᐃᔨᒥᑦ, ᐅᓇ 
ᐃᑲᔪᖅᑎᖃᕆᐊᖃᖅᐹ ᑕᐃᒪᐃᓕᔭᐅᒃᑲᓐᓂᖃᑦᑕᖅᑐᑦ 
ᓲᕐᓗ ᒪᕐᕉᖕᓂ ᐅᖃᐅᓯᖃᕈᓐᓇᕋᓗᐊᕐᓗᑎᑦ, ᑎᒥᖓ 
ᐃᖢᐊᖏᑦᑐᒥᓂᐅᒃᐸᑦ. 
 

ᑭᓯᐊᓂᓕ ᐃᒻᒪᖃ ᐃᓚᖏᑦ ᑐᑭᓯᓂᕐᓗᒍᑎᑦ 
ᐊᒥᓲᖃᑦᑕᖂᕐᒪᑕᐃᒃᑯᐊ ᐃᓛᓐᓂᒃᑯᑦ, ᑕᐃᒪᐃᑎᓪᓗᒋᑦ 
ᐃᑲᔪᖅᑕᐅᒋᐊᓕᐅᒐᓗᐊᑦ ᐃᓛᓐᓂᒃᑯᑦ 
ᐃᑲᔪᖅᑕᐅᕌᓂᖃᑦᑕᖏᒻᒪᑕ ᑖᓐᓇ ᐱᔾᔪᑎᒋᓪᓗᒍ, 
ᑕᐃᑲᓂ ᐃᖃᓗᒃᑑᑦᑎᐊᒥᓗ ᑕᐃᓐᓇ 
ᐅᓂᒃᑳᕐᕕᐅᔪᓐᓇᖅᑐᖅ ᓄᓇᕗᒥ ᐊᓐᓂᐊᖃᕐᓇᖏᑦᑐᒧᑦ 
ᑲᒪᔨᐅᔪᖅ, ᐃᓛᒃ ᐸᖅᑭᓂᐊᖅᑑᑉ ᒥᒃᓵᓄᑦ, 
ᐊᐅᓪᓚᕐᓂᕐᒧᓪᓗ ᐊᖏᔪᖅᑳᒥᑦ ᑲᒪᔨᖃᑦᑕᕐᒪᑕ ᐊᒻᒪᓗ 
ᑕᒫᓃᒻᒪᑦ ᐋᓐᓄᓘ ᑕᒑᖅ ᖁᔭᓐᓇᒦᖅᖢᒍ ᑖᓐᓇᑦᑕᐅᖅ 
ᐅᖃᓗᒡᕕᐅᔪᓐᓇᖅᑐᖅ ᓈᒻᒪᓈᑦᑎᐊᖏᑦᑐᒥᑦ 
ᐱᔪᖃᖅᑐᒥᓂᐅᒃᐸᑦ ᐃᑲᔪᖅᑕᐅᔭᕆᐊᓕᖕᓂᑦ. 
ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᑦ ᐅᖃᖅᑎᑦᑎᔩ. ᒪᒥᐊᑉᐳᖓ 
ᑕᐃᓐᓇ ᑕᐃᖅᑲᐅᖏᓐᓇᒃᑯ 
ᐋᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑰᓕ. 

ᑕᐃᒪ ᐅᓇ ᑭᐅᔮᓗᑭᐊᖅ ᑭᐅᓐᖏᑖᓗᑭᐊᖅ 
ᓇᔭᓐᖑᐊᕐᓘᕝᕙ ᑕᕝᕙᓂ ᐃᓱᒪᑕᖅ ᓄᓇᓕᖕᓂ 
ᐱᖃᑎᖃᖁᔨᖏᑉᐸᑦ ᐋᓐᓂᐊᕐᕕᓕᐊᖅᑐᑦ 
ᐱᖃᑎᖃᓐᖏᑦᑐᓐᓇᖅᖢᓂ ᐅᕝᕙᓗᕙ, ᓲᕐᓗᖃᐃ 
ᐃᖃᓗᒃᑑᑦᑎᐊᕐᒥᐅᑕᖅ? 
 
ᓇᓪᓕᐊᖏᒃᑯᐊ ᐃᓱᒪᑕᐅᓂᖅᓴᐅᖃᑦᑕᖅᐸᑦ? 
ᑐᐊᕕᕐᓇᖅᑐᖃᖅᑎᓪᓗᒍ 
ᑐᐊᕕᕐᓇᖅᑐᖃᓗᐊᓐᖏᑎᓪᓗᒍᓘᓐᓃᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 
 
ᐊᖓᔪᖅᑳ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᓐᓇ ᐅᖃᕈᓐᓇᖅᖢᒍ ᑕᒡᕙᓂ ᓄᓇᓕᖕᓂᑦ 
ᑕᐃᒃᑯᐊ ᑐᐊᕕᕐᓇᖅᑐᖃᖅᑎᓪᓗᒍ ᓇᔭᓐᖑᐊᑦ 
ᓇᓗᓕᐅᖅᑲᒍᑎᒃ ᑕᐃᑯᖓ ᓲᕐᓗ ᑭᕙᓪᓕᕐᒦᑉᐸᑦ 
ᑲᖏᖅᖠᓂᕐᒧᑦ ᐅᖄᓚᑲᐃᓐᓇᕈᓐᓇᖅᑐᑦ ᓲᕐᓗ 
ᐃᑲᔪᖅᑎᖃᕆᐊᖃᖅᐸᑦ ᓇᓗᓕᐅᖅᑲᒐᓚᒃᑯᑎᒃ 
ᑲᖏᖅᖠᓂᕐᒧᓪᓘᓐᓃᑦ ᐅᖃᓗᒐᔭᕐᒥᔪᑦ 
ᑐᑭᒧᐊᒃᑎᐊᓄᑦ ᑕᐃᒃᑯᐊ ᐋᓐᓂᐊᕕᖕᒥ ᐃᓚᖏᓐᓄᑦ. 
 
ᑭᓯᐊᓂ ᐱᔾᔪᑎᒋᓪᓗᒍ, ᓯᕗᓪᓕᖅᐹᒥ ᓇᔭᓐᖑᐊᖅ 
ᑖᓐᓇ ᐋᓐᓂᐊᓯᐅᖅᑎ ᑲᒪᔨ ᐱᖁᔨᔭᕆᐊᖃᖅᑐᖅ 
ᐊᒻᒪᓗ ᑐᑭᓯᐅᒪᑎᑦᑎᑦᑎᐊᕆᐊᖃᖅᑐᖅ ᑖᓐᓇ 
ᐊᐅᓪᓚᕐᓂᐊᖅᑐᖅ ᐃᑲᔪᖅᑎᖃᕆᐊᖃᕐᒪᖔᑦ ᐊᒻᒪᓗ 
ᐊᐅᓪᓚᕐᓂᐊᕈᓂ ᑐᑭᓯᓇᓱᑦᑎᐊᖁᔭᕗᑦ 
ᐃᑲᔪᖅᑎᖃᕆᐊᖃᖅᐸᑦ.  
 
ᑖᓐᓇ ᑐᑭᓯᔭᐅᑦᑎᐊᖅᐸᑦ ᑕᐃᒪ ᐊᖏᖅᑕᐅᖏᒃᑯᓂ 
ᐃᒻᒪᖄ ᐅᖓᑖᓄᑦ ᑕᐃᒃᑯᐊ ᓲᕐᓗ 
ᕿᑭᖅᑖᓗᖕᒦᒃᑯᑎᒃ, ᐃᒻᒪᖄ ᑖᒃᑯᐊ 
ᐸᖕᓂᖅᑐᕐᒦᑦᑐᓪᓘᓐᓃᑦ ᐊᐱᕆᔭᐅᓗᑎᒃ 
ᑭᓯᐊᓂᐅᒐᔭᕐᒪᑕ. ᑭᓯᐊᓂ ᓯᕗᓪᓕᖅᐹᒥ, ᑖᓐᓇ 
ᓄᓇᓕᖕᓂᑦ ᐋᖅᑭᒃᑕᐅᔭᕆᐊᖃᖅᑑᒐᓗᐊᖅ 
ᐃᑲᔪᖅᑎᖃᕆᐊᖃᖅᑐᖃᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ ᒥᓂᔅᑕ 
ᑕᒐᖅ ᑰᓕ ᖁᔭᓐᓇᒦᖅᐸᕋ. 
 
ᐃᓚᒋᐊᕈᑎᐅᑉ ᑐᒡᓕᐊ, ᐊᒻᒪᓗ 
ᐅᖃᐅᑎᔭᐅᓚᐅᕐᒥᒐᒪ ᑕᐃᓐᓇᒎᖅ 
ᐊᐅᓪᓚᕐᓂᐊᓕᕋᒥ ᐊᓐᓂᐊᕐᕕᖕᒧᑦ ᓯᕗᓂᐊᒍᑦ 
ᐸᕐᓇᒃᓯᒪᔪᑐᖃᐅᓪᓗᓂ ᐅᖃᐅᑎᔭᐅᑲᐅᖅᑐᖅᖢᓂ 
ᐅᖃᐅᑎᔭᐅᓪᓗᓂ ᐄ ᐱᖃᑎᖃᕈᓐᓇᕈᒫᖅᑐᑎᑦ 
ᕿᑎᕐᒥᒍᑦ ᓲᖃᐃᒻᒪ ᐋᓐᓂᐊᕈᑎᖃᕐᒪᑦ 
ᐱᖃᑎᖃᕈᓐᓇᕈᒫᖅᑐᑎᑦ ᐊᐅᓪᓚᕆᐊᕈᕕᑦ. 
 
ᑕᐃᒪᓕ ᐊᐅᓪᓚᕐᓂᐊᓪᓚᑦᑖᓕᕋᒥ ᑕᖅᑭᖃᐃ 
ᐊᑕᐅᓯᖅ ᐊᓂᒍᓚᐅᖅᑎᓪᓗᒍ, ᐱᖃᑎᖃᕈᓐᓇᕐᓂᕐᒥᒃ 
ᐊᔪᓕᑳᓪᓚᒃᑎᑕᐅᓚᐅᕐᒪᑦ. ᑕᒪᓐᓇ ᒥᓂᔅᑕ ᓲᕐᓗ 
ᐊᐱᕆᔪᒪᕙᕋ ᑕᐃᒃᑯᐊᖃᐃ ᐅᕝᕙᓘᓐᓃᑦ 
ᐅᖃᐅᑎᔪᒪᕙᕋ ᑕᐃᒪᓐᓇ ᐅᖃᐅᑎᔭᐅᓯᒪᔪᑦ 
ᓴᓐᖑᖃᑦᑕᖏᑉᐸᑕ ᓂᕆᐅᓕᑦᑎᐊᖅᑳᖅᖢᓂ 
ᓴᐱᕈᓐᓃᓚᐅᖅᖢᓂ ᐊᐅᓪᓚᕐᓂᐊᓕᒻᒪᕆᒃᑲᒥ 
ᕿᑎᕐᒥᓄᑦ ᐊᔪᕐᓇᖅᓯᑳᓪᓚᒃᖢᓂ ᐱᖃᑎᖃᕆᐊᒃᓴᖅ 
ᓴᐱᕐᓇᖅᓯᑳᓪᓚᒃᖢᓂ ᒪᓕᒃᓗᒍᓗ ᑭᓯᐊᓂᐅᓕᖅᖢᓂ. 
 
ᑕᒪᓐᓇᖃᐃ ᑐᓴᐅᒪᔾᔪᑕᐅᑦᑎᐊᕈᓐᓇᖅᐸ ᓄᓇᓕᖕᓄᑦ 
ᐋᓐᓂᐊᕐᕕᖕᒧᑦ ᐃᖢᐊᖅᓴᐃᔨᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᐄ, 
ᑖᓐᓇ ᐄ ᑐᑭᓯᑦᑎᐊᖅᑕᕋ ᐊᒻᒪᓗ 
ᐃᓱᒫᓗᖕᓇᖅᑐᖃᖅᐸᑦ ᑕᒪᒃᑯᐊ 
ᐃᑲᔪᖅᑕᐅᒋᐊᖃᓗᐊᖅᑐᑦ 
ᐃᑲᔪᖅᑕᐅᑦᑎᐊᕐᓂᖏᑉᐸᑦ, ᑕᐃᒃᑯᐊ 
ᑐᓂᕐᕈᑕᐅᔭᕆᐊᖃᕐᒪᑕ ᑲᒪᔨᑦᑎᓐᓄᑦ ᐊᒻᒪᓗ 
ᑕᐃᑲᓐᖓᑦ ᑭᐅᔭᐅᓂᖅ ᐊᔪᕈᑎᒃ, ᐃᓛᓐᓂᒃᑯᑦ 
ᐅᕙᑦᑎᓐᓄᑦ ᑎᑭᐅᑎᕙᒃᑐᑦ regional office-ᒥ 
ᑭᓯᐊᓂ ᑲᒪᒋᔭᐅᓂᖅᓴᐅᖃᑦᑕᖅᑐᑦ ᐊᒥᓲᖏᑦᑐᓂᒃ  

ᑎᑭᕝᕕᐅᖃᑦᑕᖅᑐᒍᑦ ᑭᓯᐊᓂ 
ᖃᐅᔨᒪᖅᑯᐃᔨᔪᒍᓇᐃᑦ. 
 
ᑕᐃᒃᑯᐊ ᐃᑲᔪᖅᑎᖃᕆᐊᖃᒻᒪᕆᒃᑐᑦ 
ᐱᖃᑎᖃᕆᐊᓖᑦ ᐱᖃᑎᖃᖅᑎᑕᐅᓲᑦ ᐱᔾᔪᑎᒋᓪᓗᒍ 
ᐊᑭᑐᔪᓪᓚᕆᐅᖕᒪᑦ, ᓲᕐᓗ ᐊᕐᕌᓂᐅᖅᑲᐅᔪᖅ 
ᓄᓇᕗᑦᓕᒫᒥ 46,000 ᑕᒪᒃᑯᐊ ᐋᓐᓂᐊᕐᕕᖕᒧᑦ 
ᐊᐅᓪᓚᖅᑐᑦ ᐃᓂᒃᓴᓕᐅᖅᑕᐅᓯᒪᖃᑦᑕᖅᑐᑦ. ᐊᑭᖏᑦ 
ᖃᐅᔨᒋᐊᕋᓱᒐᔭᕈᑦᑎᒍᑦ, ᑖᓐᓇ ᓴᓂᕐᕙᒃᑕᐅᓯᒪᔭᖅᐳᑦ 
ᓄᖑᑲᓵᓂᖃᑦᑕᕐᒪᑦ. ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᐃᑦ 
ᐃᒻᒪᖄ ᐃᓚᖏᑦ ᐃᓱᒪᒋᔭᐅᓕᖃᑦᑕᕐᒪᑕ. 
 
ᑭᓯᐊᓂᓕ ᒪᓕᒐᓕᐅᖅᑎ ᐅᖃᐅᑎᔪᒪᔭᕋ, 
ᐃᑲᔪᖅᑕᐅᔪᖃᑦᑎᐊᖏᓐᓂᖅᐸ ᑐᓴᐅᒪᑎᑕᐅᔪᒪᔪᒍᑦ 
ᑕᐃᓐᓇ ᐱᔭᕆᐊᖃᕐᓗᓂ ᐃᑲᔪᖅᑕᐅᓐᓂᖏᑉᐸᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᒥᓂᔅᑕ 
ᖁᔭᓐᓇᒦᖅᐸᕋ ᑐᑭᓯᒃᑲᓐᓂᕋᒪ. 
 
ᐊᒻᒪ ᓱᓕ ᐅᖃᐅᑎᔭᐅᓚᐅᖅᓯᒪᖕᒥᒐᒪ 
ᐋᓐᓂᐊᕕᓕᐊᕐᓂᐊᖅᖢᓂᒎᖅ 
ᐱᓚᒃᑕᐅᓚᐅᖅᓯᒪᖏᑦᑐᖅ ᐃᓄᒃ. 
ᐱᓚᒃᑕᐅᓚᐅᖅᓯᒪᖏᖦᖢᓂ ᐋᓐᓂᐊᕈᑎᒥᓂᒃ 
ᓇᓂᓯᕝᕕᐅᒐᒥ ᐱᓚᒃᑕᐅᓂᐊᓕᖅᖢᓂ ᐃᓱᒫᓗᒃᖢᓂ 
ᐱᖃᑎᖃᕈᒪᒐᓗᐊᕐᒪᑦ ᐃᓚᒥᓂᒃ ᓇᖕᒥᓂᕐᒥᓂᒃ ᐊᒻᒪ 
ᐊᔪᖅᑎᑕᐅᓚᐅᕐᒥᖕᒪᑦ. 
 
ᐃᓱᒫᓗᒃᑕᐃᓕᓂᕐᒧᑦᑕᐅ ᑕᒪᓐᓇ ᐊᑐᖅᑰᕐᒪᑦ 
ᓯᕗᓪᓕᖅᐹᒥ ᐊᒃᓱᕈᕐᓇᖅᑐᒃᑰᕐᓂᐊᕌᖓᒥᒃ 
ᐱᖃᑎᖃᕈᓐᓇᖅᐸᑕ ᐃᖢᐊᖅᑑᒐᓗᓕᐊᖅ ᐃᓛᒃ  

ᐅᖃᐅᓯᕆᑐᐃᓐᓇᖅᑕᕋᓕ ᐊᐱᖅᑯᑎᒋᓐᖏᑕᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 096 - 3(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒃ 
(ᐃᐊᓕᐊᑦ)  

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᐅᑎᑲᐃᓐᓇᕐᓗᖓ ᒥᔅᑕ ᐅᑲᓕᐅᑉ 
ᐊᐱᖅᑯᑎᒋᖅᑲᐅᔭᖏᓐᓄᑦ, ᒥᓂᔅᑕᐅᔪᖅ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ ᐊᐱᕆᔪᒪᒐᒪ. 
 
ᐅᖃᖅᑲᐅᒐᕕᑦ ᑎᓴᒪᒋᔭᖓᓂᒃ 
ᓇᓕᖅᑲᖃᕐᓇᕋᐃᓪᓗᑎᑦ ᑕᓪᓕᒪᖓᓐᓂᓪᓗ ᐊᒻᒪ 6-
ᒋᔭᖓᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ 
ᓄᓇᕗᑦ ᐃᒡᓗᓕᕆᔨᖅᔪᐊᒃᑯᓐᓄᑦ. ᑕᐃᒪᐃᓕᖓᕚ? 
ᑕᒪᓐᓇ ᑎᑎᖅᑲᒃ ᐊᑐᖅᑕᐅᔪᖅ ᐊᕐᕌᒍᑕᒫᑦ ᑕᖅᑭᑦ 
ᐊᓂᒍᒑᖓᑕᓘᓐᓃᑦ ᐋᖅᑭᒋᐊᖅᑕᐅᕙᑉᐸ 
ᖃᐅᔨᔾᔪᑕᐅᒋᐊᖅᑐᓂᓗ ᓯᕗᒧᐊᖅᐸᓪᓕᐊᓂᖓᓂᒃ? 
ᖁᔭᓐᓇᒦᒃ. 
 
ᐊᐃ, ᑕᒻᒪᕋᒪ ᑖᒃᑯᐊᒍᓐᖏᑦᑐᓄᑦ ᐱᓕᕆᕕᒻᒧᑦ. 
 
>>ᐃᓪᓚᖅᑐᑦ 
 
ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᖁᓪᓕᕐᒧᑦ 
ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐸᐃᑉᐹᖁᑎᒃᑯᕕᒻᒪ ᐊᐃᑉᐸᖔᖓ 
ᑎᒍᓕᕋᓗᐊᕋᒃᑯ. 

ᐅᖃᖅᑲᐅᒐᒪᐃᓛᒃ, ᐃᑯᒻᒪᖅᑯᑎᓕᕆᔨᒃᑯᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖃᓐᖏᒻᒪᑕ 
ᒫᓐᓇᒃᑯᑦ, ᐱᕙᓪᓕᐊᓕᑕᐃᓐᓇᕐᒪᑕ. 
ᐱᓕᕆᐊᖑᕙᓪᓕᐊᔪᖅ. ᐃᓱᒪᓇᔭᖅᑐᖓᓕ 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ 
ᓴᖅᑭᑎᑦᑎᓚᐅᕐᒪᑦ ᑎᒥᐅᔪᒥ ᐊᑐᖅᑕᐅᓚᐅᖅᑐᒥᒃ. 
ᐅᖅᑲᐅᒐᒪᓗ ᐃᑯᒻᒪᖅᑯᑎᓕᕆᔨᒃᑯᑦ 
ᐊᐅᓚᑦᑎᔨᖏᓪᓗ ᐱᕙᓪᓕᐊᔭᕐᒪᒍ ᐊᒻᒪ ᓴᖅᑭᑎᑦᑐᒍ 
ᐃᖅᑲᓇᐃᔭᖅᑎᓄᑦ ᐅᖃᐅᓯᖃᕐᕕᐅᔪᓐᓇᖁᓪᓗᒍ. 
 
ᐅᖃᖅᑲᐅᒻᒥᒐᒪᑦᑕᐅᖅ ᓂᕆᐅᒃᑲᑦᑕ ᐅᑭᐅᑉ 
ᕿᑎᐊᓂᐸᓗᒃ ᐅᐱᕐᖔᒥᓘᓐᓃᑦ ᑭᖑᓪᓕᐹᖅᓯᐅᑎᒥᒃ 
ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᖃᓛᕆᐊᒃᓴᖅ. ᑕᐃᑯᖓ ᑎᑭᑐᐊᕈᑦᑕ 
ᑭᐅᓪᓕᐹᖅᓯᐅᑕᐅᓕᕈᓂ, 
ᖁᕕᐊᓱᓗᐊᓐᖑᐊᕋᔭᖅᐳᖓ ᑐᓂᓗᒍ 
ᒪᓕᒐᓕᐅᖅᑎᓄᑦ ᓴᖅᑭᑎᓪᓗᒍᓗ ᐅᕙᓂ 
ᒪᓕᒐᓕᐅᕐᕕᒻᒥ ᐃᑯᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐅᕙᓐᓄᓪᓗ ᐊᒻᒪ 
ᓯᕗᓕᖅᑎᐅᖃᑎᓐᓄᑦ ᐊᖏᖅᑕᐅᓯᒪᓕᕈᓂ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᑕᕝᕙᓂᑦᑕᐅᖅ… 
 
ᖁᐊᖅᓵᖓᒐᓚᖅᑲᐅᒐᒪ ᐅᖃᖅᓯᒪᒻᒪᑦ ᐃᓚᖏᑦ 
ᐃᖅᑲᓇᐃᔭᖅᑏᑦ ᐅᓗᕆᐊᓱᒻᒪᑕ ᓯᕗᒧᐊᕆᐊᒃᓴᖅ 
ᑲᑉᐱᐊᓱᒐᓚᒻᒪᕆᒃᑐᑎᓪᓗ ᐃᖅᑲᓇᐃᔮᖅᑖᕆᐊᒃᓴᖅ 
ᐃᑯᒻᒪᖅᑯᑎᓕᕆᔨᒃᑯᓐᓂ ᐃᓚᒌᖑᓂᕐᒧᑦ 
ᐊᓯᖏᓐᓄᓗ ᐱᔾᔪᑎᒋᓪᓗᒋᑦ. ᐅᖃᖅᓯᒪᕗᖅ 2010-
ᒥ ᐸᕐᓇᒻᒪᑕ ᐃᓕᓐᓂᐊᖅᑎᑦᑎᓂᕐᒧᑦ.  
 
ᑕᐃᒪᓕ 2010 ᖃᓂᒃᑐᑯᓘᓕᕐᒪᑦ, 
ᐅᓪᓗᖅᓯᐅᑎᖃᓕᖅᐱᓰ ᖃᖓ ᑕᒪᓐᓇ 
ᐊᑐᐃᓐᓇᐅᓂᐊᕐᒪᖔᖅ ᐅᕝᕙᓘᓐᓃᑦ ᖃᖓ 
ᐱᓂᐊᕐᒪᖔᖅ? ᖃᐅᔨᒪᒐᓗᐊᖅᑐᖓ ᐅᖃᖅᑲᐅᒐᕕᑦ 
ᐸᕐᓇᐅᑎᓕᐊᖑᕙᓪᓕᐊᒻᒪᑦ 
ᐊᓯᔾᔨᖅᑕᐅᕙᓪᓕᐊᖏᓐᓇᖅᑐᓂᓗ, ᑭᓯᐊᓂᓕ  

ᐃᓗᐊᓐᖏᓕᐅᕈᑕᐅᒍᓂᓕ… ᐊᒻᒪ ᐅᕙᓂ 
ᐅᖃᖅᓯᒪᓪᓗᓂ 2010 ᑎᑭᑉᐸᑦ 
ᐱᓕᕆᐊᖑᓯᒪᔪᖃᕈᒫᕐᒪᑦ. ᑐᓴᕈᒪᑐᐃᓐᓇᖅᑐᖓ 
ᑕᒪᓐᓇ ᐅᐸᓗᖓᐃᔭᖅᑕᐅᓯᒪᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. ᑭᖑᓪᓕᐹᖅᓯᐅᑦ ᑎᑎᕋᖅᑕᐅᔪᖅ 
ᑕᐃᒪᐃᓕᖓᓐᖏᑦᑎᐊᒻᒪᕆᒋᐊᓕᒃ. 
ᐃᓱᒪᒐᔭᖅᐳᖓᓕ ᑕᒪᓐᓇ ᑎᒥᐅᔫᑉ ᐃᓗᐊᓄᑦ 
ᑐᕌᖓᒻᒪᑦ ᐃᖅᑲᓇᐃᔭᖅᑏᑦ 
ᓂᓪᓕᕕᒃᓴᖃᕈᓐᓇᖁᓪᓗᒋᑦ ᐃᓚᐅᓇᓱᒋᓂᐊᕐᒪᑕ 
ᐸᕐᓇᐅᑎᓕᐅᖅᑕᐅᕙᓪᓕᐊᔪᒥᒃ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᑕᒪᓐᓇ ᐱᓚᐅᓐᖏᑦᑐᖅ 
ᓱᓕ. 
 
ᐅᖃᖅᑲᐅᒻᒥᒐᒪᑦᑕᐅᖅ ᐅᐊᑦᑎᐊᕈ, ᐃᓚᒋᒻᒪᒍ 
ᐃᖅᑲᓇᐃᔭᖅᑎᓄᑦ ᑎᓕᐅᕈᑕᐅᓚᐅᖅᑐᖅ 
ᐱᖃᓯᐅᑎᖁᓪᓗᒋᑦ ᐸᕐᓇᐅᑎᒥ 
ᓇᓗᓇᐃᖅᑕᐅᖁᓪᓗᒋᑦ ᐱᔭᕐᓂᖏᑦᑐᑦ ᐃᓚᖏᓐᓂᑦ 
ᐊᑐᖅᑕᐅᖃᑦᑕᖅᓯᒪᔪᒥᒃ ᐅᑭᐅᒐᓴᕐᓄᑦ ᑕᐃᒪᓗ 
ᖃᐅᔨᒪᓕᕈᑦᑕ ᑲᑎᖅᓱᖅᓯᒪᓕᕐᓗᒍᓗ ᑕᒪᒃᑯᐊ 
ᐅᑯᐊᖑᕗᑦ ᐱᔭᕐᓂᖏᑦᑐᓕᕆᔭᕆᐊᖃᖅᑕᕗᑦ, 
ᖃᓄᖅ ᐸᕐᓇᐅᑎᓕᐅᕈᓐᓇᖅᐱᑕ ᑕᒪᒃᑯᐊ 
ᐊᒃᓱᕈᕐᓇᖅᑐᑦ ᖄᖏᐅᔾᔭᐅᔪᓐᓇᖅᓯᖁᓪᓗᒋᑦ. 
ᑕᕝᕙᓐᖔᖅᑰᖅᑐᖅ ᑕᒪᒃᑯᐊ ᐱᖃᓯᐅᔾᔭᐅᓯᒪᕗᑦ 
ᑎᑎᖅᑲᒥ. 
 
ᐆᑦᑑᑕᐅᔪᖅ ᐅᐱᒍᓱᓕᖅᐸᓪᓕᐊᓂᕐᒧᑦ 
ᐃᓕᓐᓂᐊᕐᓂᖅᑕᖃᖅᐸᑦ ᐃᓚᒋᔭᐅᒐᔭᖅᑰᖅᑐᖅ 
ᖃᓄᖅᑑᕈᑕᐅᓇᓱᐊᕈᑎᓂᑦ ᑕᒪᒃᑯᐊ ᐱᔭᕐᓂᖏᑦᑐᑦ 
ᐱᓕᕆᐊᖑᒍᓐᓇᖅᑎᑕᐅᓕᖁᓪᓗᒋᑦ 
ᐃᑯᒻᒪᖅᑯᑎᓕᕆᔨᒃᑯᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᓪᓗ ᓇᓗᓇᐃᖅᓯᑦᑎᐊᕋᕕᑦ. ᑎᑎᖅᑲᒥ 
ᐅᖃᐅᓯᖃᕐᒥᒻᒪᑦᑕᐅᖅ ᐊᖏᔫᑎᓂᑦ 
ᐃᓱᒫᓘᑎᒋᔭᒥᓂᑦ ᑮᓇᐅᔭᐃᑦ ᐊᑐᐃᓐᓇᐅᖏᒻᒪᑕ. 
ᑎᒥᐅᓪᓗᑎᑦ ᒥᑭᑦᑑᒻᒪᑕ ᒪᑯᑎᒎᓇ 
ᐱᓕᒻᒪᖅᓴᐃᓂᒃᑯᑦ, ᐃᓕᓴᐃᓂᒃᑯᑦ ᐊᒻᒪ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᑎᑦᑎᓂᒃᑯᑦ. 
ᑮᓇᐅᔭᖃᓗᐊᕌᓗᓐᖏᒻᒪᑕ. 
 
ᑕᐃᒪ ᐊᐅᓚᔾᔪᑎᒃᓴᓄᑦ ᑮᓇᐅᔭᐃᑦ ᓴᖅᑭᓂᐊᖅᑐᑎᑦ 
ᔭᓐᓄᐊᕆᒥᐅᖅᑰᖅᑐᖅ, ᐅᐸᒃᑕᐅᓯᒪᕖᑦ 
ᑐᒃᓯᕋᕆᐊᖅᑐᖅᑐᑎᑦ ᑮᓇᐅᔭᓂ ᑕᒪᑐᒧᓐᖓ 
ᐃᓚᒋᔭᐅᔪᒥᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᖅᑏ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑖᒃᑯᐊ ᐃᑯᒻᒪᖅᑯᑎᓕᕆᔨᒃᑯᑦ 
ᐊᔾᔨᖃᓐᖏᒻᒪᑕ ᒐᕙᒪᒃᑯᑦ ᐱᓕᕆᕕᖏᓐᓂᒃ. 
ᑲᑎᒪᔨᖏᑦ ᐊᖏᕈᑎᖃᖃᑦᑕᕐᖓᑕ 
ᑮᓇᐅᔭᖅᑑᑎᒃᓴᕆᓂᐊᖅᑕᖏᓐᓂᒃ. 
 
ᐅᖃᒍᒪᒋᕗᖓ ᑕᐃᒫᒃ ᒥᓂᔅᑕᑦ ᐅᖃᐅᓯᖏᓐᓂ 
ᐅᖃᖅᑲᐅᒐᒪ ᐅᓪᓗᒥᒃᑲᓐᓂᖅ 
ᐃᑲᔪᖃᑎᒌᑦᑎᐊᖅᓯᒪᒻᒪᑕ ᐃᑯᒻᒪᖅᑯᑎᓕᕆᔨᒃᑯᑦ, 
ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 
ᐱᖃᑕᐅᓪᓗᑎᓪᓗ ᒐᕙᒪᑐᖃᒃᑯᑦ.  
 
ᑕᐃᓐᓇ ᐃᓕᓐᓂᐊᕐᓂᖅ ᓴᖅᑭᑕᐅᓚᐅᖅᑐᖅ ᐊᕐᕌᓂ, 
ᑕᒪᓐᓇ ᐱᒋᐊᕈᑎᐅᓪᓗᓂ ᐊᑭᖃᓚᐅᕐᒪᑦ $300,000 
ᒥᒃᓵᓂ. ᐊᒥᓲᓂᖏᑦ ᑖᒃᑯᐊ ᑮᓇᐅᔭᐃᑦ 
ᐱᔭᐅᓚᐅᖅᐳᑦ ᐃᑲᔫᑎᑎᒍᑦ ᒐᕙᒪᑐᖃᒃᑯᓐᓂᑦ. 
ᑕᒪᓐᓇ ᓯᕗᓪᓕᖅᐹᖑᓚᐅᖅᑐᓂ 
ᐃᑯᒻᒪᖅᑯᑎᓕᕆᔨᒃᑯᑦ 
ᐊᑭᓖᔪᑐᐊᖑᒋᐊᖃᓚᐅᓐᖏᑦᑐᑦ ᑖᒃᑯᓂᖓ 
ᐃᓕᓐᓂᐊᓂᕐᒥᒃ. 
 
ᐅᖃᖅᑲᐅᒐᒪᓗ ᑕᒪᓐᓇ ᐆᒃᑑᑎᑦᑎᐊᕙᐅᒻᒪᑦ 
ᐱᓕᕆᖃᑎᒌᑦᑎᐊᕈᓐᓇᓂᒃᑯᑦ ᐊᒻᒪᓗ 
ᐃᑲᔫᑎᒃᓴᒃᑲᓐᓂᕐᓂᑦ ᐱᔪᓐᓇᓚᐅᕋᑦᑕ 
ᐱᖃᓐᖏᑎᓪᓗᑕ ᑕᒪᒃᑯᐊᓗ ᐱᓕᒻᒪᖅᓴᕈᑏᑦ 
ᓴᖅᑭᑦᑐᓐᓇᖅᓯᑦᑐᒋᑦ ᓄᓇᕗᒥᐅᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.. 
ᐱᖓᔪᐊᓐᓂ ᑭᖑᓪᓕᖅᐹᕐᓗ ᐃᓚᒋᐊᕈᑦ ᐊᐱᖅᑯᒻᒧᑦ, 
ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᖃᑖᕐᒪᒍ ᐃᓚᖓ ᐊᐱᖅᑯᑎᒋᓂᐊᖃᑖᖅᑕᕋ 
ᐊᓯᖏᓐᓂᑦ ᑲᔪᓯᓂᖃᑦᑎᐊᓚᐅᕐᒪᖔᑕ 
ᐅᖃᐅᓯᕆᔪᓐᓇᖅᑕᖏᓐᓂᑦ ᐊᑐᓂ 
ᐃᓕᓐᓂᐊᖅᑎᑦᑎᒍᑎᓂᑦ. ᖃᐅᔨᒪᔪᖓ 
ᐃᓕᓐᓂᐊᕐᓂᐅᔪᒥᒃ ᐱᒋᐊᕈᑎᒥᒃ ᑭᐅᕈᔪᕋᑖᕐᖓᒍ, 
ᑭᓯᐊᓂ ᐊᓯᖏᓐᓂᑦ 
ᑲᔪᓯᓂᖃᖅᑐᖃᑦᑎᐊᓚᐅᕐᒪᖔᖅ 
ᐅᓂᒃᑳᕆᔪᓐᓇᖅᑕᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᓯᒋᒐᓚᖅᑲᐅᒐᒃᑭᑦ ᐊᓯᖏᑦ 
ᐃᓕᓐᓂᐊᕈᑕᐅᔪᓐᓇᖅᑐᑦ ᐃᓄᓐᓄᑦ 
ᐃᖅᑲᓇᐃᔭᖅᑎᓄᑦ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᓐ. 
ᑭᓯᐊᓂ ᐊᖏᕐᓂᐊᕋᒪ, ᐃᖅᑲᓇᐃᔭᖅᑎᖁᑎᒃᑲᓗ 
ᐅᖃᐅᑎᓯᒪᓪᓗᒋᑦ, ᑎᑎᕋᖁᓪᓗᒋᑦ 
ᑲᔪᓯᓂᖃᑦᑎᐊᓯᒪᔪᑦ ᐃᓚᖏᓐᓂᑦ ᑕᖅᑳᓃᑦᑐᓂᑦ, 
ᐃᓚᖏᓪᓗ ᐃᑯᒻᒪᖅᑯᑎᓕᕆᔨᒃᑯᑦ 
ᐱᒋᐊᖅᑎᓯᒪᔭᖏᑦ ᐱᕚᓪᓕᕈᑕᐅᔪᓐᓇᖅᑐᓂᑦ 
ᐃᓄᓐᓄᑦ ᑎᒥᖓᑕ ᐃᓗᐊᓂ. 
 
ᐅᖃᖅᑏ, ᐃᓚᒋᔭᖓᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ 
ᐱᕙᓪᓕᐊᔭᕐᓂᐅᔪᒥᒃ ᐱᑕᖃᓚᐅᓐᖏᑦᑐᖅ 
ᑭᖑᓂᑦᑎᓐᓂ ᐃᖅᑲᓇᐃᔭᖅᑎᖁᑎᕗᑦ 
ᐃᓱᒪᕙᓚᐅᖅᓯᒪᒻᒪᑕ ᑭᓇᑭᐊᖅ ᑎᑎᕋᕐᕕᒻᒥ 
ᓄᐃᑎᑦᑎᑐᐃᓐᓇᖅᐸᓚᐅᕐᒪᑦ ᑎᑎᖅᑲᓂᑦ. 
ᐃᑯᒻᒪᖅᑯᑎᓕᕆᔨᒃᑯᑦ ᓯᕗᓕᖅᑎᖏᑦ ᒫᓐᓇ 
ᐋᖅᑮᓯᒪᕗᑦ, ᐅᖃᖅᑲᐅᒐᒪᐃᓛᒃ, ᒪᑐᐃᖓᓂᒃᑯᑦ 
ᐊᒻᒪ ᑕᑯᒃᓴᐅᓂᖅᑎᒍᑦ ᐃᓚᐅᑎᑦᑎᔪᒪᒻᒪᑕ 
ᐃᖅᑲᓇᐃᔭᖅᑎᓂᑦ ᐸᕐᓇᐅᑎᓕᐅᖅᐸᓪᓕᐊᑎᓪᓗᒋᑦ. 
 
ᑐᓴᖅᑎᑕᐅᖃᑖᕋᒪ ᐅᓪᓛᖑᑎᓪᓗᒍ 
ᑐᑭᑖᕈᑎᖃᖅᓯᒪᓕᕐᒪᑕ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐃᔨᓂᑦ ᑲᑎᒪᔨᕋᓛᓄᑦ 
ᑕᐃᒃᑯᐊᓗ ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂᒃ ᐃᓄᓐᓂᒃ 
ᑕᒫᓂ ᐃᖃᓗᓐᓂ ᐊᖏᖅᓯᒪᓕᕐᒪᑎᒃ 
ᑲᑎᒪᔨᕋᓛᖑᑕᐅᓂᐊᕆᐊᒃᓴᖅ ᐊᒻᒪᓗ  

ᐊᑐᓕᒐᒃᓴᓕᐅᕐᓂᐊᖅᑐᑎᑦ ᐊᓯᔾᔨᕈᑎᒃᓴᓂᑦ 
ᐃᓚᒋᐊᕈᑎᒃᓴᓂᓪᓘᓐᓃᑦ ᑭᓯᑐᐃᓐᓇᓂᓪᓘᓐᓃᑦ 
ᑕᒪᓐᓇ ᓯᕗᒧᐊᕆᐊᒃᑲᓐᓂᓚᐅᖅᑎᓐᓇᒍ. 
 
ᐆᑦᑑᑎᒋᓗᒍᖅᑲᐃ ᐊᐅᓚᓂᑎᒍᑦ ᑎᒥᐅᔪᖅ 
ᐃᓚᐅᑎᑦᑎᒻᒪᑦ ᐃᖅᑲᓇᐃᔭᖅᑎᖏᓐᓂᑦ 
ᐅᖃᐅᓯᖃᕈᓐᓇᖁᓪᓗᒋᑦ 
ᐸᕐᓇᐅᑎᓕᐊᖑᕙᓪᓕᐊᔪᓂᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒦᓐᓂᐊᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᑐᓄᓂᕐᒧᑦ, ᒥᔅᑕ 
ᐊᕐᕚᕐᓗᒃ.  
 
ᐊᐱᖅᑯᑦ 097 - 3(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒃ 
(ᐊᕐᕚᕐᓗᒃ)  

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᔅᓱᒧᖓᑦᑕᐅᖅ 
ᒥᓂᔅᑕᐅᔪᒧᑦ, ᖃᓄᖏᒃᑯᐊ ᑕᐃᖃᑦᑕᖅᑕᑎᑦ, 
ᓱᑲᓐᓇᖅᑐᓕᕆᔨᒃᑯᓐᓄᑦ.  
 
>>ᐃᓪᓚᖅᑐᑦ 
 
ᑖᔅᓱᒧᖓ ᐊᐱᕆᔪᒪᔪᖓ. ᑖᒃᑯᐊ, ᖃᓪᓗᓈᑎᑑᖓᔪᖅ 
ᐅᓇ ᐅᓂᒃᑳᖅ ᐃᒪᐃᓕᖓᔪᖅ Revision 4: 
Environmental Scan (ᑐᓵᔨᑎᒎᓕᖅᑐᖅ) 
ᐋᖅᑭᒋᐊᕈᑕᐅᔪᖅ (ᑐᓵᔨᑎᒎᕈᓐᓃᖅᑐᖅ) ᑐᑭᖃᕐᒪᑦ 
ᑕᑯᔭᐅᔪᖅ ᑖᒃᑯᓄᖓ ᑲᒪᔨᐅᔪᓄᑦ, ᐃᒪᓐᓇᐃᑦᑑᕗᖅ 
ᑕᕝᕙ, ᐃᓄᐃᑦ ᐃᒪᓐᓇᐃᑦᑑᕗᑦ, ᐃᒪᓐᓇ 
ᐅᖃᖅᓯᒪᒻᒪᑦ.  
 
ᑖᒃᑯᐊ ᐊᓯᓐᖑᕋᓗᐊᖅᐸᑕ ᐅᓂᒃᑳᖏᑦ 
ᐱᒋᐊᖅᑕᐅᖁᔭᖏᓪᓗ ᐃᓗᐊᓃᑦᑐᑦ ᑖᓐᓇ 
ᑕᑯᓐᓈᖅᑕᕕᓂᖓ ᓯᕗᓪᓕᖅᐹᒥ ᐊᓯᓐᖑᔮᖏᒻᒪᑦ 
ᑕᐃᒪᓐᓇᐃᓐᓇᖅ ᑕᐅᑐᑦᑕᐅᓂᐊᕐᒪᑦ. ᐊᐱᕆᔪᒪᔪᖓ  

ᑐᑭᓯᖅᑲᐅᖏᓐᓇᒪ ᒥᔅᑕ ᐅᑲᓕᖅ ᐊᐱᖅᓱᑎᓪᓗᒍ 
ᐆᒥᖓ. 
 
ᑖᓐᓇ ᐅᓂᒃᑳᖅ ᕿᒥᕐᕈᐊᖅᑕᐅᔪᖅ ᐊᖏᓚᐅᖅᐱᐅᒃ 
ᑕᐃᒪᓐᓇ ᐅᓂᒃᑳᖅᓯᒪᖁᓪᓗᒍ ᐃᓄᓐᓂᑦ 
ᑕᑯᔭᔅᓯᓐᓂᒃ? ᓲᕐᓗ ᐊᖏᔪᖅᑳᑉ, ᐃᖅᑲᓇᐃᔮᒥᓂᒃ 
ᖁᑦᑎᓯᒋᐊᖅᐸᓕᐊᔪᒪᓐᖏᑦᑐᒡᒎᖅ ᖁᕕᐊᓱᑦᑐᒡᒎᖅ 
ᑕᕝᕙᓂ ᐃᓂᒋᔭᒥᓐᓂᒃ ᐊᓯᖏᓂᓪᓗ ᑕᕝᕙᓂ 
environmental scan ᐃᓗᐊᓂ ᑎᑎᕋᖅᓯᒪᔪᖅ. 
 
ᐃᓚᐅᓚᐅᖅᐲᑦ ᐊᒻᒪᓗ ᐊᑎᓕᐅᓚᐅᖅᐱᐅᒃ ᑖᓐᓇ 
ᓴᖅᑭᖁᓪᓗᒍ? ᐃᕝᕕᐅᖏᑉᐸᑦ ᑭᐊ 
ᓴᖅᑭᖁᓚᐅᖅᐸᐅᖅ ᐃᒪᐃᑦᑐᒥᒃ ᑕᐅᑐᖕᓂᕋᖅᖢᓂ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑕ 
ᐱᓕᕆᐊᖃᖅᑐᖅ ᖁᓪᓖᑦ ᐆᒻᒪᖅᑯᑎᓕᕆᔨᒃᑯᓐᓂᑦ, 
ᒥᓂᔅᑕ Hᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ, ᑭᐅᓗᒍ ᑖᒃᓱᒥᖓ ᒪᑉᐱᒐᖅ 
ᓯᕗᓪᓕᖅᐹᖓᓐᓂ ᐊᑎᓕᕐᕕᒃᑕᖃᕐᒪᑦ 
ᐊᑎᓕᐅᖅᑕᐅᓯᒪᒐᓂᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᑭᐅᕚᖔ 
ᑖᓐᓇ ᐊᑎᓕᐅᓚᐅᖏᑕᕋ ᐊᖏᓚᐅᓐᖏᑕᕋ 
ᓴᖅᑭᔫᒥᑎᑕᐅᓂᑯ QEC-ᑯᓐᓂᑦ ᓴᖅᑭᔫᒥᑎᑕᐅᓂᑯ 
ᐃᒪᓐᓇ ᑕᐅᑐᖕᓂᕐᒥᓂᒃ ᐅᓂᒃᑳᕆᔭᖓᑦ. ᐅᕙᖓ  

ᒥᓂᔅᑕᐅᓪᓗᖓ ᐊᑎᓕᐅᓚᐅᓐᖏᑕᕋ 
ᑕᑯᓚᐅᖏᓐᓇᒃᑯ ᐃᒪᓐᓇ ᑭᐅᕚᖔ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᓇᓗᓇᐃᕈᒪᔭᕋ ᑖᓐᓇ ᑎᑎᖅᑲᐃᑦ 
ᑎᒥᐅᔫᑉ ᓯᓚᑖᓄᑦ ᓴᖅᑭᖅᑎᑕᐅᓚᐅᓐᖏᒻᒪᑦ. 
ᐃᒪᐃᓕᒻᒪᑦ ᑎᒥᐅᔪᖅ, ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᓕᐅᖅᐸᓪᓕᐊᓂᑎᒍᑦ, ᐃᓚᐅᑎᑦᑎᔪᒪᒻᒪᑕ 
ᐃᓄᓐᓂᑦ ᐃᖅᑲᓇᐃᔭᖅᑎᖏᓐᓂᑦ. ᑕᐃᒪᓐᓇᐃᒻᒪᑦ 
ᑖᓐᓇ ᑎᑎᖅᑲᒃ ᑎᒥᐅᔫᑉ ᐃᓗᐊᓅᖓᓂᖃᖅᐳᖅ. 
 
ᐊᓪᓕᖅᐹᖓᓐᓂ ᓇᓗᓇᐃᖅᓯᓯᒪᕗᖅ ᐋᖅᑭᒋᐊᕈᑦ 
4-ᖑᓂᖓᓂᒃ, ᑕᐃᒪᐃᒻᒪᓪᓗ ᓇᓗᓇᓐᖏᑦᑐᖅ 
ᐊᓯᖏᓐᓂᑦ ᐋᖅᑭᐊᕆᓂᖅᑕᖃᓚᐅᕐᒪᑦ ᓯᕗᓂᐊᓂ, 
ᐱᖓᓱᒃᑲᓐᓂᕐᓂᑦ. ᓇᓗᓇᓐᖏᑦᑐᖅ ᑭᖑᓂᐊᒍᓪᓗ 
ᐊᑕᐅᓯᒃᑲᓐᓂᕐᒥᒃ ᒪᕐᕉᓂᓪᓘᓐᓃᑦ 
ᐋᖅᑭᒋᐊᕆᓂᖃᖅᓯᒪᓕᖅᑐᖅ ᑕᐃᒪᐃᒻᒪᓪᓗ 
ᑭᖑᓪᓕᖅᐹᒍᓐᖏᑦᑐᖅ ᑖᓐᓇ ᑎᑎᖅᑲᒃ. 
 
ᐃᑯᒻᒪᖅᑯᑎᓕᕆᔨᒃᑯᑦ, ᑐᓴᕋᓱᐊᕐᓂᑎᒍᑦ 
ᐃᖅᑲᓇᐃᔭᖅᑎᖁᑎᒥᓂᑦ, 
ᓴᖅᑭᑎᑦᑎᔪᒥᓂᐅᑐᐃᓐᓇᕆᐊᓖᑦ ᑎᒥᐅᑉ 
ᐅᓗᐊᓄᑐᐊᑦᑎᐊᖅ. ᑭᓯᐊᓂᓕ, ᓯᕗᓪᓕᖅᐹᒥᒃ, 
ᓯᓚᑖᓄᑦ ᑎᒥᐅᔪᖅ ᓴᖅᑮᓯᒪᓐᖏᒻᒪᑦ. ᐊᐃᑉᐹᒍ, 
ᐅᖃᖅᑲᐅᒐᒪ, ᒪᑉᐱᒐᖅ ᓯᕗᓪᓕᖅᐹᖓᓐᓂ 
ᒥᓂᔅᑕᐅᑉ ᐊᑎᓕᐅᕐᕕᒋᒐᔭᓐᖑᐊᖅᑕᖓᓂ 
ᐊᑎᓕᐅᖅᓯᒪᔪᖅᑕᖃᓐᖏᒻᒪᑦ. ᑭᐅᔪᒃᓴᕆᒐᓗᐊᖅᐸᕋ 
ᐊᐱᖅᑯᑎᖓᑕ ᐊᐃᑉᐹ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗ. 
 
ᐊᕐᕚᕐᓗ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᓯᑕᒪᒋᔭᖓᓂ ᐋᖅᑭᒋᐊᖅᑕᐅᓯᒪᓕᖅᑐᖅ, ᒥᓂᔅᑕ 
ᐅᖃᖃᑖᕐᒪᑦ.  ᓯᑕᒪᖓᓂᑦ 
ᐋᖅᑭᒋᐊᓚᐅᕋᓗᐊᖅᑎᓪᓗᒍ, ᐊᕙᓗᐊᑎᒍᑦ 
ᖃᐅᔨᒋᐊᕐᓂᖅ, ᒪᑉᐱᒐᖅ 13-ᒋᔭᖓᓂ 22-ᖑᔪᓂᑦ 
ᐊᓯᔾᔨᓐᖏᒻᒪᑦ. ᓴᖅᑭᖅᑎᑕᐅᓯᒪᕗᖅ 
ᐊᔾᔨᑐᐃᓐᓇᕆᓪᓗᓂᐅᒃ ᓯᕗᓪᓕᖅᐸᐅᓚᐅᖅᑐᖅ 
ᐋᖅᑭᒋᐊᖅᑕᐅᓚᐅᖅᑐᖅ. 
 

ᑕᐃᒪᓕ ᑕᒪᓐᓇ ᑕᐅᑐᒐᕆᔭᐅᒻᒪᑦ 
ᐊᐅᓚᑦᑎᔨᒋᔭᐅᔪᓄᑦ, ᑕᒪᓐᓇ ᓯᖁᒥᒃᓯᕗᖅ 
ᐊᑐᐊᒐᖅ 23-ᒥ ᓄᓇᑖᕈᑎᐅᑉ ᐊᖏᕈᑎᖓᓂ. 
ᑕᒪᓐᓇᓗ ᓯᖁᒥᒃᓯᕗᖅ ᑲᓇᑕᐅᑉ ᐱᖁᔭᖅᔪᐊᖓᓂᒃ 
ᐃᓚᐃᓐᓈᕆᐊᖃᓐᖏᓐᓂᕐᒧᑦ ᓇᓪᓕᐊᓐᓂᑐᐃᓐᓇᖅ 
ᑲᓇᑕᒥᐅᑕᐅᔪᒥᒃ ᐃᒪᓐᓇᒃ ᐱᐅᓐᖏᓗᐊᖅᑐᒥᒃ. 
 
ᑕᑯᓐᖏᓐᓇᒪᓕ ᑕᒪᑐᒥᓐᖓ ᓄᓇᖁᑎᑦᑎᓐᓂ 
ᑕᐃᒪᐃᓕᖓᐃᓐᓇᕈᒪᓂᕆᔭᕐᓂ ᑕᕝᕙᓂᑦᑕᐃᓐᓇᖅ 
ᐃᖅᑲᓇᐃᔮᒥ. ᐊᐅᓚᑦᑎᔨᐅᓕᕈᒪᓐᖏᓚᖓ. 
ᓄᓇᑦᑎᓐᓂᒥᐅᑕᐃᑦ ᐃᖃᓗᑦᑑᑦᑎᐊᕐᒧᑦ 
ᐱᓕᒻᒪᖅᓴᕆᐊᖃᖅᑐᖅᐸᑉᐳᑦ, ᐃᖃᓗᓐᓄᓪᓗ 
ᓇᒧᓕᒫᖅ, ᐃᓚᒋᔭᖏᑦ ᒪᓕᒃᑐᑎᑦ ᐃᓛᓐᓂᒃᑯᓪᓗ 
ᐃᓚᒋᔭᒥᓂᑦ ᕿᒪᐃᕙᒃᑐᑎᑦ. 
 
ᑕᐃᒪᓕ ᐅᓇ ᐊᐱᖅᑯᑎᒋᔭᕋ: ᖃᓄᖅ 
ᐊᓯᔾᔨᕐᓂᐊᖅᐱᓰ? ᖃᓄᖅ ᐊᓯᔾᔨᕐᓂᐊᕋᓱᒋᕕᒋᑦ 
ᐱᓕᕆᕕᑦᑎᓐᓂ ᐊᕙᓗᐊᑎᒍᑦ ᖃᐅᔨᓴᕐᓂᐅᔪᒥᒃ, 
ᐃᓄᐃᑦ ᑕᑯᓐᓇᖅᑕᖓᑎᒎᒐᓗᐊᖅ, ᐋᖅᑭᒋᐊᕈᑦ 4-
ᖓᓂ, 5-ᖓᓂ, 6-ᖓᓂ, 7-ᖓᓂ 
ᖃᑦᑎᐊᖅᑎᐊᓗᑭᐊᖅ ᐋᖅᑭᒋᐊᕆᓂᕆᔭᑦᑎᓐᓂᑦ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑲᐅᒐᒪᐃᓛᒃ 
ᑭᐅᔾᔪᑎᒋᒋᐊᓐᖓᖅᑲᐅᔭᕐᓂ ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᐱᖓᓐᓇᖓᓄᑦ, 
ᐅᖃᐅᓯᖃᕈᒪᓗᐊᓐᖏᓐᓇᒪ ᑎᑎᖅᑲᒥᒃ 
ᑕᐃᒪᐃᓕᖓᒍᓐᓃᑐᐃᓐᓇᕆᐊᖃᓕᖅᑐᒥᒃ, 
ᐊᖏᖅᑕᐅᓯᒪᓇᓂ ᐱᒻᒪᑦ. 
 
ᐅᖃᖅᑲᐅᒐᒪᓗ ᐃᒪᐃᓕᒍᓐᓇᕋᒪ ᐃᖅᑲᓇᐃᔭᖅᑏᑦ 
ᑎᓕᐅᖅᑕᐅᓚᐅᖅᓯᒪᒻᒪᑕ 
ᐊᖓᔪᖅᑳᕆᓚᐅᖅᓯᒪᔭᒥᓐᓄᑦ 
ᓇᓗᓇᐃᖅᓯᖁᔭᐅᓪᓗᑎᑦ ᐱᔭᕐᓂᖏᑦᑐᑦ 
ᐃᓚᖏᓐᓂᑦ ᐊᑐᖅᑕᐅᓪᓚᕆᔭᐅᓚᐅᖅᓯᒪᔪᓂᑦ 
ᒪᑐᒥᓐᖓ ᐃᓄᓐᓂᑦ ᐃᖅᑲᓇᐃᖅᑎᑦᑎᓂᕐᒥᒃ, 
ᐱᓯᒪᐃᓐᓇᓂᕐᒥᒃ ᐊᒻᒪ ᓯᕗᒧᐊᕆᓂᕐᒥᒃ ᑎᒥᐅᑉ 
ᐃᓗᐊᓂ. 

ᑕᒪᒃᑯᐊ ᐃᓚᖏᑦ ᑎᑎᕋᖅᑕᐅᓯᒪᕗᑦ ᑕᕝᕙᓂ, 
ᐃᓱᒪᓇᔭᖅᐳᖓ, ᐃᓚᒋᔭᖏᑦ ᐱᔭᕐᓂᖏᑦᑐᑦ 
ᑎᒥᐅᔪᒧᑦ ᐊᑐᖅᑕᐅᓯᒪᔪᑦ. 
ᓇᓗᓇᐃᖅᓯᓇᓱᒍᑎᖃᓚᐅᖅᐳᑦ ᓱᓇᐅᒻᒪᖔᑕ 
ᑕᒪᒃᑯᐊ ᐱᔭᕐᓂᖏᑦᑐᑦ ᑎᒥᐅᔪᑎᒍᑦ 
ᓇᓗᓇᐃᖅᑕᐅᑐᐊᕈᑎᑦ ᖃᓄᖅᑑᕋᓱᒍᓐᓇᕐᓂᐊᕐᒪᑕ 
ᐃᓗᐊᓐᖏᓕᐅᕈᑕᐅᔪᓐᓃᖁᓪᓗᒋᑦ ᐊᒻᒪ 
ᓄᖅᑲᖓᔾᔪᑕᐅᔪᓐᓃᖁᓪᓗᒋᑦ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᓱᐃᓪᓛᒃ ᖃᐅᔨᒪᒍᑦᑕ ᐱᔭᕐᓂᖏᑦᑑᓂᖓᓂᒃ 
ᖃᓄᕐᓕ ᑕᐃᒪ ᐃᑲᔪᕈᓐᓇᖅᐱᑕ 
ᖄᖏᐅᑎᔪᓐᓇᖅᑎᑕᐅᖁᓪᓗᒍ 
ᓯᕗᒧᐊᕈᓐᓇᖅᓯᓕᖁᓪᓗᒋᑦ ᐊᒻᒪ 
ᐱᕚᓪᓕᖅᑎᑕᐅᔪᓐᓇᖁᓪᓗᒋᑦ ᐊᒻᒪ ᐊᓯᐊᓂᒃ 
ᐃᖅᑲᓇᐃᔮᒃᓴᖅᓯᐅᕋᓱᐊᕈᓐᓇᖁᓪᓗᒋᑦ ᑎᒥᐅᑉ 
ᐃᓗᐊᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐊᖅᕚᕐᓗᒃ. 
 
ᐊᖅᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᑕᒪᓐᓇ ᓱᕋᐃᒌᖅᑐᖅ ᓇᓗᓇᒋᓐᖏᓚᕋ. ᐃᓄᓕᒫᑦ 
ᑐᓴᐅᒪᔭᕇᖅᓯᒪᕗᑦ ᐃᓱᒫᓘᑎᒋᔭᑦᑎᓐᓂᑦ. 
ᐊᕙᓗᐊᑎᒍᑦ ᖃᐅᔨᓴᕐᓂᖅ ᓯᕗᓂᐊᓂ ᐋᖅᑭᒋᐊᕈᑦ 
4-ᖓᓂ ᑕᕐᕋᖃᓐᖏᒻᒪᑦ ᐱᓇᓱᐊᖅᑕᕗᑦ ᑎᑎᖅᑲᒥᒃ 
ᐊᓯᖏᓐᓂᓪᓗ ᑎᑎᖅᑲᓂᑦ ᒐᕙᒪᒃᑯᓐᓄᑦ 
ᓴᖅᑭᖅᑎᑕᐅᓯᒪᓕᖅᑐᑦ ᐅᑭᐅᑦ ᖁᓖᑦ 
ᖄᖏᖅᓯᒪᓕᖅᑐᓂᑦ. 
 
ᑖᓐᓇ ᒥᓂᔅᑕ ᑎᓕᐅᕆᒍᓐᓇᖅᑲ ᑎᒥᐅᔪᒥᒃ 
ᑎᓕᐅᕆᒍᓐᓇᖅᐹ ᐊᕙᓗᐊᓂᒃ ᖃᐅᔨᓴᖁᓪᓗᒍ 
ᑕᕐᕋᖃᕐᓂᖅᓴᒥᒃ ᒐᕙᒪᒃᑯᑦ ᑎᑎᖅᑲᖏᓐᓂᑦ 
ᐅᑭᐅᖑᓕᖅᑐᓂᑦ ᖁᓕᓂᑦ, ᐱᓗᐊᖅᑐᒥᒃ ᑕᐃᒃᑯᐊ 
ᑎᑎᖅᑲᐃᑦ ᓯᕗᓕᖅᑎᒃᑯᓐᓄᑦ ᑎᓕᐅᕈᑕᐅᓯᒪᔪᑦ 
ᒐᕙᒪᒃᑯᑦ ᑐᕌᒐᖏᓪᓕᑦ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᐊᖏᖃᑎᒋᖏᓇᒃᑯ  

ᒪᓕᒐᓕᐅᖅᑎᐅᑉ ᐅᖃᖅᑕᖓᓂᒃ 
ᓱᕋᐃᓯᒪᔪᖃᕇᕐᓇᕋᐃᑎᓪᓗᒍ. 
 
ᐅᖃᖅᑲᐅᒐᒪ ᐅᐊᑦᑎᐊᓵᖅ, ᐊᓯᔾᔩᔪᒪᒍᕕᑦ 
ᐱᐅᓯᕚᓪᓕᖅᑎᑦᑎᒍᒪᒍᕕᓪᓗ, ᖃᐅᔨᒪᒋᐊᖃᕋᕕᑦ 
ᑭᓱ ᑕᒻᒪᖅᓯᒪᒻᒪᖔ. ᑖᓐᓇᓴᐃᓐᓇᖅ ᑕᑯᓐᓇᕈᕕᐅᒃ, 
ᑐᓴᖅᑎᑕᐅᓯᒪᕕᔾᔪᐊᕐᓂᕆᔭᕗᑦ ᐊᒻᒪ 
ᐃᑲᔪᖅᑐᖅᑕᐅᓯᒪᓂᕗᑦ ᒐᕙᒪᒃᑯᑦ 
ᖃᓄᐃᑉᐸᓪᓕᐊᓂᕆᔭᖓᓄᑦ ᖃᐅᔨᓴᕐᓂᐅᔪᒥ ᐊᒥᓱᑦ 
ᖁᕕᐊᓱᒻᒪᕆᓚᐅᕐᒪᑕ ᐅᖃᕈᓐᓇᖅᑎᑕᐅᒻᒪᑕ 
ᐃᓱᒫᓘᑎᒥᓂᑦ ᓱᓇᓂᓪᓗ ᐊᓯᔾᔩᖁᔨᒻᒪᖔᑕ ᐊᒻᒪ 
ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑕ ᓱᓇᑐᐃᓐᓇᐃᑦ, 
ᑕᐃᒪᐃᓕᐅᕋᓱᐊᖅᓯᒪᕗᑦ ᐃᑯᒻᒪᖅᑯᑎᓕᕆᔨᒃᑯᑦ 
ᑕᒫᓂ ᐃᖅᑲᓇᐃᔭᖅᑎᓂᑦ. 
 
ᐱᖃᓯᐅᔾᔭᐅᑎᓐᓇᒋᑦ ᐃᓚᖏᑦ ᑕᕝᕙᓃᓪᓚᕆᑦᑐᑦ 
ᐊᔾᔨᑐᐃᓐᓇᕆᒻᒪᒍ ᓂᐊᖁᐃᑦ ᐳᓚᑎᒃᑯᕕᐅᒃ 
ᓯᐅᕋᕐᒥ ᐱᑕᖃᓐᖏᓐᖑᐊᓕᖅᑐᒍᓗ, ᑕᐃᒪᓕ 
ᑭᓱᑐᐃᓐᓇᐃᑦ ᐱᕚᓪᓕᔾᔮᓐᖏᓚᑦ. 
ᐱᓕᕆᔪᓐᓇᕋᔭᓐᖏᑦᑐᒍᑦ ᖄᖏᐅᑎᓗᑕᓗ 
ᐱᔭᕐᓂᖏᑦᑐᓂᑦ ᑕᒪᒃᑯᓂᓐᖓ. 
 
ᑕᒪᑐᒧᓐᖓ ᑎᓕᐅᕈᑕᐅᓯᒪᔪᖅ ᐅᓇ 
ᓇᓗᓇᐃᖅᑕᐅᖁᓪᓗᒋᑦ ᐱᔭᕐᓂᖏᑦᑐᑦ ᐃᓚᖏᓐᓂᑦ. 
ᑕᒪᑐᒥᓐᖓ ᑕᕝᕙ ᑖᓐᓇ ᐱᓇᓱᐊᖅᐳᖅ. 
ᐃᓕᓴᖅᓯᓚᐅᓐᖏᓂᑦᑎᓐᓂᒃ ᖃᐅᔨᓗᑕᓗ 
ᓱᓇᐅᒻᒪᖔᑕ ᑕᒪᒃᑯᐊ ᐱᔭᕐᓂᖏᑦᑐᐃᑦ, 
ᓯᕗᒧᐊᕈᓐᓇᔾᔮᓐᖏᑦᑐᒍᑦ ᐱᓕᕆᐊᕆᓗᒋᓪᓗ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᖅᔪᐊᒧᑦ, ᒥᔅᑕ 
ᕋᒻᐴᑦ. 
 
ᐊᐱᖅᑯᑦ 098 - 3(2): ᐅᖅᓴᐃᖃᑦᑕᕐᓂᖅ 

ᓴᓂᑭᓗᐊᕐᒥ (ᕋᒻᐴᑦ)  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓄᑦ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᑖᒃᑯᐊ ᐅᖅᓴᐃᓂᕐᒧᑦ  

ᑳᓐᑐᕌᓕᕆᕙᒻᒪᑕ ᓄᓇᑦᑎᓐᓂ. ᒥᓂᔅᑕ 
ᖃᐅᔨᒪᔪᒃᓴᐅᒻᒪᑦ ᑕᒪᓐᓇ ᓴᓂᑭᓗᐊᕐᒥᑦ 
ᐅᖅᓴᐃᖃᑦᑕᕐᓂᖅ ᖃᖓᑕᓲᓂᑦ. 
 
ᑐᑭᓯᐊᔭᒃᑯᓪᓕ ᖃᖓᑕᓲᑦ 
ᐅᖅᓴᕈᓐᓇᖃᑦᑕᖅᓯᒪᒍᓐᓃᕐᒪᑕ ᓄᓇᑦᑎᓐᓂ 
ᓄᕕᐱᕆ 10-ᒥᓂᒃ ᐅᖅᓴᐃᒍᑏᑦ ᐱᔾᔪᑎᒋᓪᓗᒋᑦ 
ᖃᖓᑕᓲᒃᑯᕕᒻᒥ. 
 
ᐃᓗᐊᓐᖏᓕᐅᕈᑎᖃᖅᑰᔨᒻᒪᑦ ᐅᖅᓴᐃᑎᒧᑦ ᐊᒻᒪ 
ᐅᖅᓴᕐᕕᐅᑉ ᓱᓪᓕᓕᖓᓂ ᖃᖓᑕᓲᒃᑯᕕᒻᒥ. 
ᑕᐃᒪᐃᓐᓂᖓᓄᑦ ᐋᓐᓂᐊᔪᓂᑦ ᐅᓯᔪᐃᑦ ᖃᖓᑕᓲᑦ 
ᐅᖅᓴᕆᐊᖃᖃᑦᑕᓕᖅᓯᒪᕗᑦ ᑯᐸᐃᑦ ᑕᕐᕋᖓᓂ 
ᐊᓯᓂᓪᓘᓐᓃᑦ ᐅᑎᓚᐅᓐᖏᓐᓂᖏᓐᓂ ᐅᐃᓂᐸᐃᒧᑦ. 
 
ᒥᓂᔅᑕ ᑐᓴᖅᑎᑕᐅᓯᒪᕚ 
ᐃᖅᑲᓇᐃᔭᖅᑎᖁᑎᖏᓐᓄᑦ ᑕᒪᑐᒥᓐᖓ ᐊᒻᒪ 
ᐱᓕᕆᕕᖏᑦ ᑭᓱᓂᑦ ᖃᓄᖅᑑᖅᓯᒪᓕᖅᐸᑦ 
ᑕᒪᑐᒥᓐᖓ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᕋᒻᐴᑦ. ᒥᓂᔅᑕ 
ᓄᓇᓖᑦ ᒐᕙᒪᓕᕆᔨᖏᓐᓄᑦ, ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ, ᒪᓕᒐᓕᐅᖅᑎ ᓱᓕᔪᖅ. 
 
ᐱᓇᓱᐊᕈᓰᒃ ᒪᕐᕉᓕᖅᑑᖅᑲᐃ ᑖᒃᑯᐊ ᐊᑕᒍᑎᖓᑦ 
ᐅᖅᓱᐊᓗᖃᐅᑎᖓ ᑖᒃᑯᐊ ᓄᒃᑎᖅᑎᔾᔪᑎᖓ 
ᐊᐅᓚᒍᓐᓃᓚᐅᕐᒪᑦ ᐃᖏᕐᕋᑦᑎᐊᕈᓐᓃᓚᐅᕐᒪᑦ. 
ᑕᐃᒪᐃᓐᓂᖓᓄᑦ ᐊᑲᐅᓐᖏᓕᐅᓕᖅᓯᒪᕗᑦ 
ᐅᖅᓴᒐᓱᒑᖓᑕ ᖃᖓᑕᓲᓂᑦ. 
 
ᓇᓗᓇᐃᕈᒪᕙᕋ ᒪᓕᒐᓕᐅᖅᑎ ᖃᖓᑕᓲᖅᑎᓕᒫᑦ 
ᓴᓂᑭᓗᐊᓕᐊᖅᐸᒃᑐᑦ ᖃᐅᔨᒃᑲᖅᑕᐅᓯᒪᒻᒪᑕ 
ᑕᒪᑐᒥᓐᖓ ᐃᓗᐊᓐᖏᓕᐅᕈᑎᒥᒃ. ᐄ,  

ᑕᐃᒪᐃᓚᐅᖅᑐᖅ ᐱᓇᓱᐊᕈᓯᐅᓕᖅᑑᓐᓂᒃ ᒪᕐᕉᓐᓂᒃ 
ᖄᖏᖅᓯᒪᓕᖅᑐᓂᑦ. ᑖᒃᓱᒪᐅᑉ ᐅᐃᒍᖃᕐᕕᖓ 
ᐊᔾᔨᐅᖏᑦᑐᒥᒃ ᓴᓇᔭᐅᓂᑯᒥᓂᐅᒻᒪᑦ ᐊᒻᒪ 
ᐱᓕᕆᕕᑦᑎᓐᓄᑦ ᑎᑭᓴᐃᓯᒪᓕᖅᑐᑎᑦ 
ᑕᐅᖅᓯᒍᑎᒃᓴᖓᓂᒃ. ᑎᑭᓯᒪᔭᕆᐊᖃᓚᐅᖅᑑᒐᓗᐊᖅ 
ᐅᓪᓘᒃ ᒪᕐᕉᒃ ᖄᖏᖅᓯᒪᓕᖅᑑᓐᓂᒃ ᑭᓯᐊᓂ ᓱᓕ 
ᑎᑭᓚᐅᕐᓂᖏᒻᒪᑦ. ᑎᑭᒃᑐᒃᓴᐅᓕᖅᑑᒐᓗᐊᖅ 
ᖃᖓᑐᐃᓐᓇᑦᑎᐊᖅ, ᑎᑭᑎᑕᐅᓇᓱᓕᖅᑑᒐᓗᐊᖅ 
ᓴᓂᑭᓗᐊᕐᒧᑦ ᒫᓐᓇ. 
 
ᐄ, ᐃᓗᐊᓐᖏᓕᐅᕈᑎᒃ ᑖᓐᓇ ᖃᐅᔨᒪᔭᕋ ᐊᒻᒪ 
ᐋᖅᑭᓐᓇᓱᓕᖅᑕᕗᑦ ᑐᐊᕕᕐᓇᖅᑐᒥᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒻᒪᑦ ᒥᓂᔅᑕ. 
ᑕᐃᒪ ᐅᖃᖅᑲᐅᒐᕕᑦ ᑖᒃᑯᐊ ᓄᓇᓯᐅᓪᓗ ᐊᒻᒪᓗ 
ᐅᖅᓱᐊᓗᒃᑕᐅᑦ ᐊᑕᔪᖃᕐᕕᖓᓂᒃ.  
 
ᐅᖃᐅᔾᔭᐅᓯᒪᒻᒥᔪᖓᑦᑕᐅᖅ ᐃᓱᒫᓘᑕᐅᔪᓂᑦ 
ᓈᓴᐃᔾᔪᑎᑕᖃᓐᖏᓐᓂᖓᓂᒃ ᖃᖓᑕᓲᒃᑯᕕᒻᒥ. 
ᑖᓐᓇ ᒥᓂᔅᑕ ᐱᓕᕆᖃᑎᖃᕈᓐᓇᖅᑳ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᓐᓂᒃ ᑕᒪᑐᒥᖓ ᐱᓕᕆᐊᖃᖁᓪᓗᒋᑦ 
ᖃᖓᑕᓲᑦ ᓄᓇᓯᐅᒻᒧᑦ 
ᐅᖅᓴᖅᑕᐅᒋᐊᖃᕐᓂᐊᖏᒻᒪᑕ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐱᓕᕆᕕᓪᓗᐊᑕᒃᑯᑦ  
ᐱᓕᕆᖃᑎᒋᓂᐊᖅᐸᕗᑦ ᑕᒪᓐᓇ ᐋᖅᑭᑦᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᕋᖅᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᔪᒪᒻᒥᒐᒪ ᑖᒃᑯᐊ ᓄᑖᖅ ᐅᖅᓱᐊᓘᑎᒃ 
ᑎᑭᑎᑕᐅᓚᐅᕋᓗᐊᖅᑎᓪᓗᒍ ᔪᓚᐃᒥ, ᓱᓕ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᐅᓚᓐᖏᒻᒪᑦ ᐱᔾᔪᑕᐅᓪᓗᑎᑦ ᐊᔾᔨᒌᓐᖏᑦᑐᑦ. ᑖᓐᓇ 
ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᖁᓪᓗᒍ ᑕᒪᑐᒥᓐᖓ 
ᐅᕙᓐᓄᓪᓗ ᑐᓴᖅᑎᓛᕐᓂᐊᕐᓗᖓ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᖓᑕᔫᒃᑯᕕᒻᒧᑦ 
ᑐᕌᖓᓐᖏᑦᑑᒐᓗᐊᖅ ᑭᓯᐊᓂ ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᒃᓴᕕᑦ. ᑕᒪᓐᓇ ᐱᔾᔪᑎᖃᖅᐳᖅ ᓄᑖᖅ 
ᐅᖅᓱᐊᓗᓐᓂᐅᑎᒃ ᓄᓇᓯᐅᒻᒥᒃ ᐊᐅᔭᐅᓚᐅᖅᑐᖅ 
ᑎᑭᑎᑕᐅᓚᐅᖅᑐᒥᒃ ᓇᓪᓕᐅᒃᑯᒫᖑᓂᐊᕐᓗᓂ 
ᐅᖅᓱᐊᓗᓐᓂᐅᑕᐅᔭᕇᒻᑐᒥᒃ ᑕᐃᑲᓂ. ᐅᓇ 
ᐱᔾᔪᑕᐅᕗᖅ ᓄᓇᓯᐅᑎᐅᑉ 
ᓇᓪᓕᐅᒃᑯᒫᓕᐅᖅᑕᐅᓂᖓ. 
 
ᑳᓐᑐᕌᑎᒋᔭᖅ, ᓴᐃᓚᔅ ᑐᑲᓗᒃ ᐅᖅᓴᐃᔨᒃᑯᑦ 
ᐊᑲᐅᓐᖏᓕᐅᕈᑎᖃᓚᐅᕐᒪᑕ ᓄᓇᓯᐅᒻᒥᒃ 
ᓇᓪᓕᐅᒃᑯᒫᓕᐅᖅᑕᐅᓂᖓᓂᒃ. 
ᖃᐅᔨᒃᑲᖅᑕᐅᓯᒪᕗᖓ ᑕᒪᓐᓇ 
ᐋᖅᑭᑦᑕᐅᕙᓪᓕᐊᓯᒻᒪᑦ ᐊᒻᒪ 
ᓇᓪᓕᐅᒃᑯᒫᖃᖅᑎᑕᐅᓂᐊᓕᖅᑐᓂ 
ᐊᑐᖅᑕᐅᔪᓐᓇᖅᓯᓂᐊᓕᖅᑐᓂᓗ ᒫᓐᓇᑯᓗᒃᑯᑦ. 
ᐊᒻᒪᓗ ᐊᓯᔾᔨᖅᑐᖃᑲᓪᓚᓐᓂᖅᐸᑦ 
ᖁᕕᐊᓱᑐᐃᓐᓇᕐᓂᐊᖅᑐᖓ ᒪᓕᒐᓕᐅᖅᑎ 
ᓴᓂᑭᓗᐊᕐᒧᑦ ᖃᐅᔨᑎᒋᐊᒃᓴᖓᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 099 - 3(2): 

ᓇᓗᓇᐃᖅᑕᐅᒋᐊᖅᓯᒪᔪᑦ ᓄᑖᑦ H1N1 
ᓄᕙᔾᔪᐊᓕᕈᑕᐅᔪᑦ (ᐃᐊᓕᐊᑦ)  

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᖓ ᐃᓵᔅᓯᒪᖅᑳᕋᑖᖅᑑᒐᓗᐊᖅ ᒥᔅᑕ ᓯᐊᓪ. 
 
ᐊᐱᖅᑯᑎᒐ ᑐᕌᖓᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ, 
ᒥᔅᑕ ᑕᒑᖅ ᑰᓕᒧᑦ. ᒥᓂᔅᑕᐃ ᐅᖃᐅᓯᖏᓐᓂ 
ᐅᖃᖅᑲᐅᒻᒪᑦ ᓄᕙᖅᔪᐊᒥᒃ ᐱᓯᒪᓕᖅᑐᑦ 
ᖃᑦᓰᓐᓇᑯᓗᐃᑦ ᓇᓗᓇᐃᖅᑕᐅᓯᒪᓕᕐᒪᑕ 
ᓯᑎᐱᕆᒥᓂᒃ. ᑐᓴᕈᒪᔪᖓᓕ ᒥᓂᔅᑕ 
ᓇᓗᓇᐃᖅᓯᒍᓐᓇᕐᒪᖔᖅ ᖃᑦᓯᓪᓚᕇᑦ ᓄᕙᖅᔪᐊᒥᒃ 
ᐱᓯᒪᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᑕᒑᖅ 
ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇᐅᔪᖅ ᓰᑎᕝᕙᒥᓂᒃ 11-ᖑᔪᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᕐᕉᓐᓂᒃ 
ᑲᓲᑎᓂᖅᔪᐊᒃᑯᑦ ᑐᑭᓯᒋᐊᕐᕕᖃᖅᐳᑦ, 
ᒐᕙᒪᒃᑯᓐᓄᓕᒫᖓᔪᖅ ᐊᒻᒪ ᓄᕙᓐᓂᕐᒧᐊᖓᔪᖅ. 
ᖃᐅᔨᔪᒪᒐᓗᐊᖅᑐᖓ ᖃᑦᑎᐊᖅᑎ ᑖᒃᑯᐊᒃ 
ᖃᐅᔨᒋᐊᖅᑕᐅᕙᒻᒪᖔᑎᒃ ᐊᒻᒪᓗ 
ᐋᖅᑭᒋᐊᖅᑕᐅᕙᒻᒪᖔᑎᒃ ᑐᓴᒐᒃᓴᐃᑦ 
ᒫᓐᓇᒧᐊᖓᑎᑕᐅᖁᓪᓗᒋᑦ ᓄᓇᕗᒥᐅᓄᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓄᑖᖅ ᑲᓲᑎᓂᖅᔪᐊᕐᒦᑦᑐᖅ 
ᓴᖅᑭᑕᐅᓚᐅᖅᓯᒪᕗᖅ ᑕᖅᑭᐅᓚᐅᖅᑐᒥ, 
ᒪᓕᒐᓕᐅᖅᑎᒧᑦ ᐅᖃᕈᓐᓇᖅᑐᖓ ᑕᖅᑭᓕᒫᒥᒃ 
ᐊᐅᓚᓕᖅᑐᖅ. ᐊᑕᐅᓯᐊᖅᑐᓂ 
ᐋᖅᑭᒋᐊᖅᑕᐅᓯᒪᓕᖅᑐᖅ. ᓇᓗᓇᐃᖅᓯᓚᐅᕋᒪ 
ᐃᖅᑲᓇᐃᔭᖅᑎᖁᑎᓐᓄᑦ 
ᐱᖃᓯᐅᑎᔭᕆᐊᖃᕐᓂᖏᓐᓂᑦ ᓄᓇᓕᓐᓂᑦ 
ᖃᖓᓪᓚᕆᑦ ᑲᐴᖅᑕᐅᒍᑕᐅᓂᐊᖅᑐᑦ 
ᐊᑐᓕᕐᓂᐊᕐᒪᖔᑕ, ᑭᓯᐊᓂᓕ ᐊᑕᐅᓯᐊᑐᐃᓐᓇᖅ 
ᐋᖅᑭᒋᐊᖅᑕᐅᓯᒪᓕᖅᑐᑦ ᑕᖅᑭᐅᓚᐅᖅᑐᒥᓂᒃ 
ᑕᒪᓐᓇᓗ ᖃᓄᐃᒐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ? ᐋᒡᒑ? 
ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ.  
 
ᐊᐱᖅᑯᑦ 100 - 3(2): New Holland 

ᐱᓕᕆᔾᔪᑎᑦ ᐱᐅᓐᖏᓐᓂᖃᕐᓂᖏᑦ (ᓯᐊᓪ)  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐃᓪᓗᓕᕆᔨᖅᔪᐊᒃᑯᓐᓄᑦ ᒥᓂᔅᑕᐅᔪᒧᑦ  

ᐊᐱᕆᔪᒪᓕᕐᒥᒐᒃᑯ ᐱᓐᓇᔭᓗᐊᖅᑑᔮᓕᕐᖓᑦ.  
 
ᑐᑭᓯᐊᔭᑎᒍᑦ ᐊᑲᐅᓐᖏᓕᐅᕈᑎᖃᖅᓯᒪᒻᒪᑦ 
ᑕᐃᒃᑯᓂᓐᖓ New Holland ᓴᓇᔾᔪᑎᓂᑦ 
ᓄᓇᓯᐅᑏᑦ ᑎᑭᓵᖑᓚᐅᖅᑐᑦ. ᐅᓇ ᐊᐱᖅᑯᑎᒐ: 
ᒥᓂᔅᑕᐅᔪᖅ ᖃᓄᐃᓕᐅᖅᐸ ᑕᐃᒃᑯᓕᓪᖓ 13-14-
ᖑᔪᓪᓘᓐᓃᑦ ᑭᕕᔅᓯᔾᔪᑎᐅᔪᓂᑦ? ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓪᓗᓕᕆᔨᖅᔪᐊᒃᑯᓐᓄᑦ ᒥᓂᔅᑕ, Hᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓂᕆᐅᓐᖏᓯᐊᖅᑐᖓ ᑖᒃᓱᒥᓐᖓ 
ᐊᐱᖅᑯᑎᖃᕐᒪᑦ. 
 
ᐅᖃᖅᑏ, ᐅᖃᕈᓐᓇᑐᐃᓐᓇᖅᑐᖓ 
ᐃᓪᓗᓕᕆᔨᖅᔪᐊᒃᑯᑦ ᐋᖅᑮᓚᐅᕐᒪᑕ 
ᐊᐅᓚᔾᔪᑎᔅᓴᐅᔪᓂᑦ ᑕᐃᒃᑯᓄᖓ ᑭᕕᔅᓯᔾᔪᑎᓄᑦ 
ᐊᒻᒪ ᑐᓂᔭᐅᓯᒪᓕᖅᑐᑎᑦ, ᖁᔭᓐᓇᒦᕈᒪᓪᓗᒍᓗ 
ᒪᓕᒐᓕᐅᖅᑎ, ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᓕᕆᔨᒃᑯᓐᓄᑦ. ᓱᓕ ᐅᑕᖅᑭᒐᑦᑕ 
ᑭᐅᔾᔪᑎᒃᓴᖏᓐᓂᑦ ᑕᒪᒃᑯᐊ ᐊᐅᓚᔾᔪᑎᒃᓴᖏᓐᓄᑦ 
ᐅᖃᐅᓯᕆᔭᖏᓐᓄᑦ ᑭᕕᓯᔾᔪᑎᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 
ᐅᖃᕋᓱᒃᐲᑦ ᖃᓄᐃᓕᔭᐅᓯᒪᓐᖏᑦᑐᑦ. 
ᖃᐅᔨᒋᐊᖅᓯᒪᕖᑦ ᐊᓯᖏᓐᓂᑦ ᑕᐃᒪᐃᑦᑐᓂᑦ 
ᓂᐅᕕᐊᒃᓴᖃᖅᑐᓂᑦ ᐊᑭᒋᔭᖏᓐᓂᑦ ᐊᒻᒪ 
ᐊᔾᔨᒌᓐᖏᑦᑐᓂᑦ ᐋᖅᑭᒃᓯᒪᓂᖃᕐᓂᕆᔭᖏᓐᓂᑦ? 
ᑐᓴᖅᓯᒪᒐᒪ ᐃᒡᓗᓕᕆᔨᖅᔪᐊᒃᑯᑦ ᖃᐅᔨᒋᐊᖅᑐᑎᑦ 
ᑐᕈᒫᒃᑯᓐᓂᑦ ᐊᑭᒋᔭᖏᓐᓂᑦ ᑖᓐᓇᓗ 
ᐊᐱᖅᑯᑎᒋᓚᕿᕙᕋ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐱᓕᕆᖃᑎᖃᑦᑎᐊᐸᓪᓚᐃᔪᖅ 
ᑐᕈᒫᒃᑯᓐᓂᒃ. 
 
ᐅᖃᖅᑏ, ᐅᖃᖅᑲᐅᒐᒪ ᑐᓴᖅᑎᑕᐅᓯᒪᓕᕈᑦᑕ 
ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᓐᓂᑦ, 
ᐊᓯᔾᔨᕆᐊᖃᖅᐸᑕ ᕿᒥᕐᕈᓚᐅᖅᑎᓪᓗᒋᑦ 
ᐊᐅᓚᑕᐅᔭᕆᐊᖃᕐᓂᖏᓐᓄᑦ ᑖᒃᑯᐊ 
ᐃᒡᓗᓕᕆᔨᖅᔪᐊᒃᑯᑦ ᖃᓄᖅᑑᕆᐊᓛᖅᑯᑦ. 
 
ᐅᖃᖅᐸᑕ ᐊᓯᔾᔨᖅᑕᐅᔪᖃᕆᐊᖃᕐᓂᖓᓂᒃ 
ᐊᑐᖅᑐᓂᑦ ᑕᐃᓐᓇ ᑎᑭᐅᑎᒃᑯᑦᑎᒍ 
ᐋᖅᑮᓕᕋᔭᖅᑰᖅᐳᒍᑦ ᐊᒻᒪ ᖁᕕᐊᓱᖁᓪᓗᒍ 
ᒪᓕᒐᓕᐅᖅᑎ ᐊᓯᓕᒫᖏᓪᓗ 
ᓇᓚᐅᒃᓵᑎᑦᑎᒋᐊᕋᔭᖅᐳᒍᑦ 
ᑐᒃᓯᕋᐅᑎᓕᐅᖁᔨᓗᑕᓘᓐᓃᑦ 
ᐱᔭᕆᐊᖃᖅᑐᖃᒃᑲᓐᓂᕆᐊᖃᕐᓂᖅᐸᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᓪᓗ ᒥᔅᑕ ᓯᐊ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ.  
 
ᐊᐱᖅᑯᑦ 101 - 3(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒃ 
(ᐅᑲᓕᖅ)  

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ 
ᐃᓚᒃᑲ ᐊᐱᖅᓱᖃᑦᑕᑎᓪᓗᒋᑦ ᐊᐱᖅᑯᑎᔅᓴᓂᑦ 
ᐊᓚᒃᑲᐃᑲᓐᓂᑐᐃᓐᓇᖅᑑᔮᕋᒪ ᑖᓐᓇ 
ᖃᐅᒻᒪᖅᑯᑎᓕᕆᔨᒃᑯᑦ ᒥᓂᔅᑕᐅᔪᖅ.  
 
ᐃᓅᓪᓗᑕ ᐊᔾᔨᒋᔭᐅᒐᓗᐊᕋᑦᑕ 
ᐊᔪᓐᖏᓂᖅᓴᐅᖏᑦᑐᒍᑦ 
ᐱᒃᑲᓂᖅᓴᐅᓗᐊᕋᓱᑉᐸᖏᒃᑲᓗᐊᖅᑐᒍᑦ. 
ᑕᐃᒪᐃᑦᑎᓪᓗᒍ ᑖᓐᓇ ᑎᑎᕋᖅᓯᒪᔪᖅ, 
ᑎᑎᕋᖅᑐᒥᓂᖅ ᓇᓕᐊᑭᐊᖅ ᑕᐃᑲᓂ  

ᐃᖅᑲᓇᐃᔭᖅᑐᖅ ᑕᒪᑐᒥᖓ 
ᐃᓕᓐᓂᐊᖅᑎᑕᐅᒋᐊᓕᐅᒐᓗᐊᖅ ᐃᓄᐃᑦ 
ᐃᓕᖅᑯᓯᖏᑦ ᒥᑭᓂᖅᓴᐅᖏᒻᒪᑕ. ᐃᓅᓪᓗᖓ 
ᓂᕈᐊᓚᐅᓐᖏᓐᓇᒪ ᐃᓅᔪᒪᓪᓗᖓ ᐃᓅᓚᐅᕋᒪ 
ᑕᐃᒫᒃ. ᐊᔪᕐᓂᓴᐅᓪᓗᖓ ᐊᔪᓐᖏᓂᖅᓴᐅᓪᓗᖓ 
ᑕᐃᒫᒃ ᐃᓅᓚᐅᕋᒪ.  
 
ᑕᐃᒫᒃ ᑖᓐᓇ ᒥᓂᔅᑕᐅᔪᖅ ᐊᓪᓚᑦᑎᖏᑦ 
ᐃᖅᑲᓇᐃᔭᖅᑎᖏᑦ ᑎᓕᒋᐊᖃᖅᑑᔮᖅᑕᖏᑦ ᑕᒪᓐᓇ 
ᐃᓱᒪᒋᔭᐅᔪᖅ ᐃᖅᑲᓇᐃᔭᖅᑎᖏᓐᓄᑦ ᐊᓯᓂᒋᐊᓕᒃ. 
ᐅᓪᓗᒥ ᑕᑯᓐᓈᕋᓱᓪᓗᓂ ᑕᐃᓐᓇ ᓇᓕᐊᑐᐃᓐᓇᖅ 
ᐃᖅᑲᓇᐃᔭᖅᑎᖓ ᐃᒫᒃ ᖃᕋᓴᖓ 
ᐊᑦᑐᖅᑕᐅᒋᐊᓕᐅᒐᓗᐊᖅ ᐅᖃᐅᔾᔪᑕᐅᑦᑎᐊᕐᓗᓂ 
ᑕᒪᓐᓇ ᐃᓱᒪᒋᔭᖓ ᐋᖅᑭᒋᐊᕆᐊᓕᒃ 
ᐅᕙᒎᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᖁᓪᓗᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ 
Hᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᑕᐅᓯᐊᕐᓇᖓ 
ᐃᖅᑯᓕᖅᑲᐅᔪᖓ ᑖᓐᓇ ᑎᑎᕋᖅᑕᖅ 
ᐊᖏᖅᑕᐅᓯᒪᓐᖏᑦᑐᖅ ᑎᑎᕋᖅᑕᐅᓕᓵᖅᓯᒪᔪᖅ 
ᐋᖅᑭᒋᐊᖅᑕᐅᓕᖅᑭᑦᑖᖅᓯᒪᓪᓗᓂᓗ. 
 
ᐅᖃᖅᑲᐅᒐᒪᓗᐃᓛᒃ, ᐄ, ᐊᖏᖃᑎᒋᑦᑎᐊᖅᑕᕋ 
ᒪᓕᒐᓕᐅᖅᑎᐅᔪᖅ ᐃᓄᐃᑦ ᐱᔪᓐᓇᕐᒪᑕ. 
ᐅᖃᐅᓯᖃᕐᖓᓪᓕ ᑕᕝᕙᓂ ᑎᑎᖅᑲᒥ 
ᐊᖏᔪᖅᑳᕆᔭᐅᓚᐅᖅᑐᒧᖅᑲᐃ ᑎᓕᕈᑕᐅᓚᐅᖅᑐᖅ, 
ᑭᓱᓂᒃᑭᐊᕐᖓᐃ ᐊᒃᓱᕉᑎᖃᖅᑭᑕ. ᐊᐱᖅᓱᖅᑐᒋᑦ 
ᑕᐃᒃᑯᐊ ᐃᖅᑲᓇᐃᔭᖅᑏᑦ ᓱᒻᒪᓄᑯᐊ 
ᐃᒪᐃᓕᐅᕋᓱᓐᖏᒻᒪᑦ… 
 
ᐃᓚᖏᓄᑯᐊ ᑕᐃᒃᑯᐊ ᑭᐅᔾᔪᑕᐅᓚᐅᖅᑐᑦ 
ᐃᓚᖏᓪᓗ ᐆᑦᑑᑕᐅᓪᓗᑎᑦ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐊᑐᓚᐅᖅᑕᒥᓂᖏᓐᓂᑦ, 
ᐃᒫᑐᐃᓐᓇᖅ ᓄᐃᓯᒪᓐᖏᑦᑐᓂᑦ. ᐅᖃᑐᐃᓐᓇᕐᒪᑦ  

ᐅᑯᐊᖑᕗᑦ ᐃᓚᖏᑦ ᐃᑯᒻᒪᖅᑯᑎᓕᕆᔨᒃᑯᑦ 
ᐊᒃᓱᕉᑎᒋᓚᐅᖅᑕᒥᓂᖏᑦ. ᐃᑯᒻᒪᖅᑯᑎᓕᕆᔨᒃᑯᓐᓄᑦ 
ᑕᒪᑐᒨᓇ ᐊᕝᕕᐊᕈᑕᐅᓚᐅᖅᑐᓂᑦ ᐲᔭᐃᓇᓱᐊᖅᑐᑦ. 
ᖃᓄᖅ ᑕᒪᒃᑯᐊ ᑲᒪᒋᔪᓐᓇᖅᐱᑎᒍ ᐃᓱᒫᓘᑎᑦ 
ᐃᓄᐃᑦ ᐃᖅᑲᓇᐃᔭᖅᑏᑦ, ᐱᔪᒪᒍᑎᑦ, 
ᓯᕗᒧᐊᕈᓐᓇᓂᖅᓴᐅᖁᓪᓗᒋᑦ ᑎᒥᐅᔫᑉ ᐃᓗᐊᓂ? 
ᐄ, ᑕᐃᒪᐃᓕᐅᕋᓱᐊᖅᐳᒍᑦ. ᑎᒥᐅᔪᖅ 
ᑕᐃᒪᐃᓕᐅᕋᓱᒃᐳᖅ. 
 
ᑭᓱᑐᐃᓐᓇᐃᑦ ᐱᐅᓯᕚᓪᓕᕐᓂᐊᕈᑎᑦ, ᑕᒪᒃᑯᐊ 
ᖃᐅᔨᔭᐅᔭᕆᐊᖃᖅᐳᑦ ᓱᓇᐅᒻᒪᖔᑕ ᐊᒃᓱᕈᕐᓇᖅᑐᑦ. 
ᒪᓕᒐᓕᐅᖅᑏᑦ ᐅᖃᐅᓯᕇᓐᓇᖅᑕᖏᑦ ᑖᒃᑯᐊ ᑕᕝᕙ 
ᐊᒃᓱᕈᕐᓇᕆᔭᐅᖃᑦᑕᖅᓯᒪᔪᑦ. ᑕᒪᒃᑯᓂᓐᖓ 
ᐃᑯᒻᒪᖅᑯᑎᓕᕆᔨᒃᑯᑦ ᐅᖃᖃᑎᖃᕋᓱᒃᐳᑦ 
ᐃᖅᑲᓇᐃᔭᖅᑎᓂᑦ, ᑕᒪᒃᑯᐊᖑᒻᒪᑕ ᑐᓴᖅᓯᒪᔭᖏᑦ 
ᐃᓄᓐᓂᑦ ᐃᖅᑲᓇᐃᔭᖅᑎᖏᓐᓂᑦ. 
 
ᑕᒪᒃᑯᐊᓗ ᖃᐅᔨᒪᔭᕆᐊᖃᕋᑦᑎᒍ ᐊᒃᓱᕈᕐᓇᖅᑐᑦ 
ᐊᒻᒪ ᐊᕝᕕᐊᕈᑕᐅᕙᒃᑐᑦ ᖃᓄᖅᑑᕈᓐᓇᕐᓂᐊᕋᑦᑎᒍ, 
ᐃᓄᐃᑦ ᐱᕕᒃᓴᖃᕐᓂᖅᓴᐅᔪᓐᓇᖅᓯᖁᓪᓗᒋᑦ 
ᑎᒥᐅᔪᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
(ᑐᓵᔨᒃᑰᕈᓐᓃᖅᑐᖅ) ᓇᓗᓇᕈᓐᓃᓚᐅᕐᖓᓪᓗ 
ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᐃᒫᒃ 
ᑲᔪᓯᒍᓐᓇᑎᐊᖅᑐᒋᖏᒻᒪᑕᒎᖅ ᐃᒫᒃ 
ᐃᓕᓐᓂᐊᖅᑎᑕᐅᓗᑎᑦ ᐃᒫᒃ ᑲᒪᒃᑲᓂᕐᓂᐊᕐᓗᑎᑦ. 
ᐅᓪᓗᒦ, ᑕᒪᓐᓇᓕ ᐊᓂᒍᖅᓯᒪᕙᓪᓚᐃᓕᕋᓗᐊᕐᒪᑦ. 
 
ᑖᓐᓇᓕ ᐲᖅᑕᐅᖁᔭᕋ ᑎᑎᕋᖅᑕᐅᓯᒪᔪᖅ 
ᑎᑎᕋᓚᐅᖅᑐᕐᓗ ᑖᔅᓱᒥᖓ ᐲᖅᑕᐅᓗᓂ. ᒥᓂᔅᑕ 
ᑕᐃᒪᐃᒍᒪᓂᐊᖅᐹ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᓴᖅᑭᓚᐅᓐᖏᑕᕋ ᐃᒻᒥᓂᖑᓇ 
ᓴᖅᑭᓚᐅᖅᑕᖓ ᐲᕈᓐᓇᖅᑕᖓ. 
ᐊᑎᓕᐅᖅᑕᐅᓯᒪᖏᑦᑐᖅ. ᐊᓪᓚᕕᒋᔭᐅᔪᒥᑦ 
ᓴᖅᑭᑕᐅᓚᐅᖅᓯᒪᔪᖅ ᐅᖃᐅᓯᒃᓴᓕᐊᑐᐃᓐᓇᐅᓪᓗᓂ. 
 
ᐅᖃᖅᑲᐅᒐᒪᓗ ᑕᒪᒃᑯᐊ ᐃᓱᒫᓗᒍᑕᐅᔪᑦ 
ᑐᓴᖅᑕᐅᕙᑦᑐᑦ ᐃᖅᑲᓇᐃᔭᖅᑎᑦᑎᓐᓂᑦ. 
ᒫᓐᖓᑐᐃᓐᓇᖅ ᓯᖅᑭᖅᓯᒪᓐᖏᑦᑐᑦ. ᐅᖃᐅᓯᕆᔭᐅᔪᑦ 
ᖁᔭᓇᕈᓘᕈᕕᒋᑦ ᐃᑲᔫᑎᐅᔾᔮᓐᖏᑦᑐᖅ ᑕᒪᒃᑯᐊ 
ᐱᒻᒪᕆᐅᔪᐃᑦ ᐃᓱᒫᓘᑎᓪᓗ 
ᐱᓕᕆᐊᖑᓂᐊᑐᐊᖅᐸᑕ. ᐅᖃᖅᑲᐅᒐᒪᓗ 
ᑕᐃᒫᔅᓴᐃᓇᖅᑕᐅᖅ ᖃᓄᐃᑉᐱᑕ 
ᐱᓕᕆᐊᖑᑎᓪᓗᒍ. ᐅᖃᖅᑐᖃᖅᑲᐅᒻᒪᑦ ᑕᒪᒃᑯᐊ 
ᑲᔪᓯᓐᖏᒻᒪᑕ, ᓯᕗᓂᐊᓂᓗ 
ᓈᓚᒃᑕᐅᕙᓚᐅᓐᖏᒻᒪᑕ. 
 
ᑕᒪᒃᑯᐊ ᐊᒃᓱᕈᕐᓇᖅᑐᑦ ᑲᒪᒋᔪᓐᓇᕐᓂᐊᕈᑦᑎᒍ 
ᐃᓄᓐᓄᑦ ᐃᖅᑲᓇᐃᔭᖅᑎᓄᑦ, 
ᓇᓗᓇᐃᕆᐊᖃᕐᓂᐊᖅᑕᕗᑦ ᓱᓇᐅᒻᒪᖔᑕ, ᐊᒻᒪᓗ 
ᖃᐅᔨᒪᓕᑐᐊᕈᑦᑎᒍ ᐋᖅᑭᑉᐸᓪᓕᐊᓕᕐᓗᒋᑦ. 
ᑕᐃᒪᐃᓕᐅᕋᓱᐊᖅᐳᑦ ᐃᑯᒻᒪᖅᑯᑎᓕᕆᔨᒃᑯᑦ. 
ᐆᒻᒪᖅᑯᑎᓕᕆᔨᒃᑯᓐᓂᑦ ᐃᒫᒃ 
ᖃᐅᔨᒪᓐᖏᑦᑑᔭᕋᓱᓐᖏᑦᑐᑦ ᓲᕐᓗ “ᑕᒪᒃᑯᐊ 
ᑐᓴᕐᓂᖏᒻᒪᑕ ᐅᖃᐅᓯᕆᔾᔮᓐᖏᑕᕗᑦ ᐃᓕᒃᓯᓐᓄᑦ.” 
 
ᑕᒪᒃᑯᐊ ᐅᖃᐅᓯᐅᖃᑦᑕᖅᓯᒪᓪᓚᕆᑉᐳᑦ. ᐃᓄᓐᓄᑦ 
ᐃᖅᑲᓇᐃᔭᖅᑎᓄᑦ ᐅᖃᖅᑕᐅᖃᑦᑕᖅᓯᒪᔪᑦ 
ᐃᑯᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᓴᖅᑭᑕᐅᓯᒪᓐᖏᑦᑐᑦ. ᑕᒪᒃᑯᐊ ᑎᓕᐅᕈᑕᐅᓚᐅᖅᐳᑦ 
ᓯᕗᓂᑦᑎᓐᓂ ᓇᓗᓇᐃᖅᑕᐅᖁᓪᓗᒋᑦ 
ᐊᒃᓱᕈᕐᓇᕆᔭᐅᓯᒪᔪᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 
ᑎᒥᐅᔪᒥ. 
 
ᑕᒪᒃᑯᐊ ᐃᓄᓐᓄᑦ ᐅᖃᖅᑕᐅᖃᑦᑕᖅᓯᒪᕗᑦ, 
ᑕᒪᕐᒥᐅᖏᑦᑑᒐᓗᐊᖅ. ᑖᓐᓇ ᒪᓕᒐᓕᐅᖅᑎ ᐃᒫᒃ  

ᐊᑕᖏᖅᑐᐊᓘᓱᒋᑦᑎᓕᕐᖓᑦ ᐃᖅᑲᓇᐃᔭᖅᑎᓕᒫᑦ 
ᐃᓅᔭᕆᐊᒃᓴᖏᓐᓂᑦ. 
 
ᐊᑕᐅᓯᕐᒧᖅᑲᐃ ᑕᐃᒪᐃᓚᐅᖅᑑᒐᓗᐊᖅ, ᖃᓄᖅ 
ᖁᕝᕙᓯᓐᓂᖅᓴᒧᑦ ᐃᖅᑲᓇᐃᔮᖅᑖᕋᓱᓐᓂᕐᒧᑦ 
ᓇᓗᓇᐃᖅᓯᓯᒪᒍᓐᓇᕐᖓᑕ ᑭᓱᒥᒃ 
ᐊᕝᕕᐊᕈᑎᖃᕐᒪᖔᑕ, 
ᐃᓕᓐᓂᐊᖅᑎᑲᓐᓂᕈᓐᓇᕐᓂᐊᕋᑦᑎᒍᑦ ᐊᒻᒪᓗ 
ᖁᕝᕙᓯᓐᓂᖅᓴᒧᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ 
ᑕᕝᕙᓂ. ᖁᔭᓐᓇᒦᑦ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᓛᒃ ᐊᔪᕐᓇᕆᔫᔮᕋᒃᑯ ᐃᒫᒃ ᓇᖏᖅᓯᓗᖓ 
ᐅᓂᒃᑳᕋᓱᓪᓗᖓᓗ ᖃᓄᖅ 
ᓇᓕᒧᐊᖃᑎᒋᔭᐅᒻᒪᖔᕐᒪ. ᒐᕙᒪᒃᑯᑎᒍᑦ 
ᑎᒥᖁᑎᖏᑦ ᐅᓪᓗᒥᒃᑯᑦ ᑕᒫᓂ ᓄᓇᕗᒻᒥ 
ᐃᒪᐃᓕᒍᑎᑦ ᖃᓄᐊᓗᑭᐊᖅ ᐃᓅᓪᓗᖓ 
ᐊᕝᕕᐊᕈᑎᒃᓴᓕᐅᒃᑲᓐᓂᖅᓯᒪᓇᕋᖅᑕᐅᓗᖓ 
ᑲᒪᒋᔭᒃᓴᖅᑖᒃᑲᓐᓂᕈᑎᒃᓴᓄᑦ, ᑕᒪᓐᓇ 
ᐃᓱᒫᓘᑎᒋᔭᕋ. 
 
ᑖᓐᓇ ᑎᑎᖅᑲᓕᐊᖑᓯᒪᔪᖅ ᒐᕙᒪᒃᑯᑦ ᑎᒥᖁᑎᖏᑕ 
ᐃᓚᖓᓐᓄᑦ ᓄᓇᕘᒥ. ᑭᓇᒧᑦ ᑎᑎᕋᖅᑕᐅᓚᐅᖅᐸ? 
ᖃᓄᐃᓘᕈᑕᐅᓚᖓᕙ? ᒥᓂᔅᑕ ᐊᖏᖃᑎᖃᖅᐹ 
ᑖᒃᓱᒥᓐᖓ ᑎᑎᖅᑲᒥᒃ? ᒥᓂᔅᑕ ᐅᖃᕋᓱᒃᐹ 
ᐅᓇᓪᓗᐊᑕᖅ ᑎᑎᖅᑲᓃᑦᑐᖅ ᒪᓕᔾᔮᓐᖏᑕᕘᑦ? 
(ᑐᓵᔨᒃᑰᕈᓐᓃᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐊᒥᓲᒻᒪᑕ ᑕᕝᕙᓂ ᐊᐱᖅᑯᑎᒋᔭᖓᓂ, 
ᐊᑕᐅᓯᖅ ᑭᐅᓂᐊᖅᐸᕋ. 
 
ᐅᖃᖅᑲᐅᒐᒪ ᒪᓕᒐᓕᐅᖅᑎᐅᖃᑎᓐᓄᑦ ᑐᓄᓂᕐᒧᑦ 
ᐊᐱᕆᒻᒪᖓ ᐊᖏᖃᑎᒋᒻᒪᖔᒃᑯ, ᐊᒻᒪ ᓱᓕᓪᓗᓂ  

ᒪᓕᒐᓕᐅᖅᑎ, ᐅᓇ ᐊᖏᓛᖑᔪᖅ ᒪᑉᐱᒐᐅᑉ 
ᓯᕗᓂᐊᓃᑦᑐᖅ ᒥᓂᔅᑕᐅᑉ ᑐᒡᓕᐊ, ᑎᒥᐅᔪᒧᑦ 
ᐊᖓᔪᖅᑳᖑᔪᖅ, ᐊᑎᓕᐅᖅᓯᒪᓐᖏᒻᒪᒍ. 
ᐅᖃᖅᑲᐅᒐᒪᓗ ᑲᑎᒪᔩᑦ ᑕᒪᑐᒥᓐᖓ 
ᑕᑯᓚᐅᓐᖏᒻᒪᑕ ᐊᖏᓚᐅᕋᑎᓪᓗ ᐊᒻᒪᓗ 
ᐊᑎᓕᐅᕐᕕᒃᓴᖃᕋᓗᐊᖅᑐᓂ ᒥᓂᔅᑕᐅᓂᕐᓄᑦ 
ᐊᑎᓕᐅᖅᓯᒪᓐᖏᑕᕋ. ᑕᐃᒪᐃᓕᖓᓂᖓᓄᑦ 
ᐊᖏᖅᓯᒪᓐᖏᓂᓐᓂᒃ ᓇᓗᓇᐃᖅᓯᖅᑰᖅᑐᖅ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂ ᐊᐱᖅᑯᑎ, ᑭᖑᓪᓕᖅᐹᒥᓪᓗ ᒥᔅᑕ 
ᐅᑲᓕᖅ. (ᑐᓵᔨ ᓄᖅᑲᖅᑐᖅ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᓇᓄᓕᒻᒧᑦ, ᒥᓂᔅᑕ 
ᓂᖏᐅᖓᓐ. 
 
ᐊᐱᖅᑯᑦ 102 - 3(2): ᓄᓇᓯᐅᑎᒃᑯᕕᒃᓴᖅ 

ᓄᑖᒧᑦ ᓴᓕᒎᑎᑖᒧᑦ ᐃᒡᓗᓕᒑᖅᔪᒻᒥ 
(ᓂᖏᐅᖓᓐ)  

ᓂᖏᐅᖓᓐ: ᖁᔭᓐᓇᒦᒃ ᒥᔅᑕ ᐅᖃᖅᑎ. 
ᐊᐱᕆᔪᒪᔪᖓ ᒥᓂᔅᑕᕆᔭᐅᔪᒥᑦ ᐃᖏᕐᕋᔪᓕᕆᔨᒧᑦ. 
 
ᐃᒡᓗᓕᒑᖅᔪᒻᒥᑦ ᐊᐅᔭᖅ grader-ᒥᑦ 
ᑎᑭᑦᑐᖃᓚᐅᕐᒥᒪᑦ ᓄᑖᕐᒥᑦ ᒥᕝᕕᓕᕆᔨᒃᑯᑦ ᑖᓐᓇ 
ᐱᖁᑎᒋᓂᐊᖅᖢᓂᔾᔪᒃ. ᑭᓯᐊᓂ 
ᐃᑎᕐᕕᔅᓴᖃᓐᖏᒻᒪᑦ. Hᐋᒻᒪᓚᒃᑯᑦ garage-ᖁᑖᓂ 
ᑭᓯᐊᓂ ᐃᑎᖅᑕᕐᕕᖃᕋᓱᐊᓗᓂᐅᓕᒑᔪ ᓄᓇᓕᐅᑉ 
ᐃᓗᐊᓂ. ᒥᓂᔅᑕ ᐊᐱᕆᔪᒪᔭᕋᓗᐊᕋ ᑖᓐᓇ 
ᐃᑎᖅᑕᕐᕕᑕᖃᖁᓪᓗᒍ grader ᓄᑖᖅ 
ᓯᕗᓂᒃᓴᓕᐅᖅᑕᐅᓂᐊᕋᓗᐊᕆᕚ? ᖁᔭᓐᓇᒦᒃ 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 
ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖃᐅᔨᒪᔭᕋ ᑖᓐᓇ ᐃᓚᖏᓪᓗ ᑕᐃᒃᑯᐊ 
ᓇᒦᕝᕕᔅᓴᖃᖃᑦᑕᖏᒻᒪᑕ ᓄᓇᓯᐅᑎᐅᔫᒐᓗᐊᑦ 
ᑲᒪᔾᔪᑕᐅᕙᑦᑐᑦ ᒥᑦᑕᕐᕕᐅᔪᓂᒃ ᑕᒪᓐᓇ 
ᕿᒥᕐᕈᓇᖅᐸᓪᓕᐊᔭᕗᑦ. ᑐᑭᓯᓯᒪᑦᑎᐊᕈᒪᓛᖅᐳᒍᑦ  

ᖃᓄᐃᑦᑐᓂᒃ ᐱᖃᕆᐊᖃᕐᒪᖔᑕ ᓄᓇᓕᓐᓂᒃ 
ᐱᒋᐊᖅᓯᒪᓕᕋᓗᐊᖅᑐᒍᑦ ᐃᓂᔅᓴᕆᒐᔭᖅᑕᖏᓐᓂᑦ 
ᑕᒪᒃᑯᐊ ᖃᖓᑕᓲᒃᑯᕕᓕᕆᔾᔪᑎᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᒥᔅᑕ ᓂᖏᐅᖓᑦ. 
 
ᓂᖏᐅᖓᑦ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ 
ᑕᒪᓐᓇ ᖃᐅᔨᒫᓂᒻᒪᒍ ᒥᓂᔅᑕ 
ᐊᑲᐅᓪᓕᐅᕈᑕᐅᖃᑦᑕᓲᖅ ᓇᓗᓇᐃᕈᓐᓇᖅᐹ ᖃᑯᒍᑦ 
ᑕᐃᓐᓇ garage-ᑖᖅᑎᑕᐅᔪᓪᓗᐊᕋᔭᕐᒪᖔᑦ ᑖᓐᓇ 
ᐊᐱᖅᑯᑎᒋᔭᕋ ᐱᔾᔪᑎᖃᕐᒪᑦ Hᐊᒻᒪᓚᒃᑯᑦ garage-
ᖓ ᐃᑎᖅᑕᕐᕕᐅᖃᑦᑕᒪᑦᑕᐅ ᓄᓇᒃᑰᕈᑎᖏᓐᓄᑦ 
ᐊᓂᑕᐅᓪᓗᑎ ᑭᓯᐊᓂᐅᔭᕆᐊᖃᖃᑦᑕᓕᒑᒻᒪᑕ 
ᐃᓂᖃᑦᑎᐊᕈᓐᓃᓗᐊᕐᓂᖅ ᐱᕆᔾᔪᑎᒋᓪᓗᒍ ᑕᒪᓐᓇ 
ᑲᒪᒋᔭᐅᓵᓕᕋᔭᕋᓗᐊᖅᐹ 
ᐃᑎᖅᑕᕐᕕᖃᕆᐊᖃᕐᓂᐊᕐᒪᑦ grader 
ᓄᑖᖑᓐᓂᓪᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑕᑦᑐᐃᓂ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᓐᓇ ᖃᐅᔨᒋᐊᓪᓚᕆᓂᐊᖅᑲᕋ. 
ᐊᓯᖏᑦᑕᐅᖅ ᓄᓇᓕᐅᔪᑦ ᑕᐃᒪᑦᑐᖃᕆᐊᖃᕐᒥᒻᒪᑕ 
ᓄᓇᓯᐅᑎᖃᕐᕕᐅᔪᓂᒃ. ᐃᓚᖏᑦ 
ᓂᓪᓚᓱᑦᑐᒻᒪᕆᐊᓘᕙᑦᑐᑎᒃ ᐃᓚᖏᓪᓗ 
ᓄᑖᖑᓂᖅᓴᐅᔪᑦ ᓄᓇᓯᐅᑎᐅᔪᑦ ᓂᐅᕕᖅᑕᐅᕙᑦᑐᑦ, 
ᓴᐳᑎᓯᓇᓱᒋᐊᖃᕋᑦᑎᒍ ᓱᕋᔅᓴᕋᐃᓗᐊᕐᓂᐊᖏᒻᒪᑕ 
ᒥᕝᕕᒻᒧᑦ ᑲᒪᔾᔪᑕᐅᖃᑦᑕᖅᑐᑦ. ᖁᔭᓐᓇᒦᒃ 
ᐃᔅᓯᕙᐅᑕᖅ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ. ᒥᓂᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᐅᖃᖅᑎᑦᑎᔩ. ᑖᓐᓇᐃᓛᒃ 
ᐅᔾᔨᕆᒐᓗᐊᖅᑐᖓ CGS-ᑯᓪᓗ ᕿᒥᕐᕈᕙᓪᓕᐊᔪᑦ 
ᓱᓇᑦ ᐊᕝᕕᐊᕈᑕᐅᓗᐊᕐᒪᖔᑕ ᓄᓇᓕᓐᓂ  

ᐃᓚᒋᔭᐅᖃᑕᐅᒐᔭᖅᑐᒃᓴᐅᒻᒪᑦ ᑕᒪᒃᑯᐊ ᓄᓇᓕᓐᓄᑦ 
ᑐᑦᑕᖅᑎᓪᓗᒋᑦ.  
 
ᐸᕐᓇᑕᐅᓯᒪᑦᑎᐊᓐᖏᓗᐊᖅᑐᒥᓂᐅᓂᖏᑦ 
ᐅᔾᔨᕐᓇᖃᑦᑕᕐᒪᑕ ᓄᓇᓕᒻᒥᐅᑕᐅᓪᓗᓂ. ᑕᐃᒪᓐᓇᒧᑦ 
ᐱᓇᓱᐊᕈᑎᒃᓴᓂᑦ ᐱᑕᖃᑦᑎᐊᖏᑦᑎᑦᑎᓐᓈᑦ 
Hᐋᒻᓚᐅᔪᐃᑦ ᒪᓂᒎᑎᓐᖔᕋᓱᓕᕆᓗᑎᒃ 
ᑎᑭᑎᑕᐅᓐᖑᐊᑕᖅᓯᓇᖅᑑᒐᓗᐊᓄᑦ 
ᐱᖁᑎᖃᑦᑎᐊᖏᓐᓂᖅᑕᐅᖅ ᐱᔾᔪᑎᒋᓪᓗᒍ 
ᐊᕐᓕᐊᓇᕐᓂᖅᓴᐅᖃᑦᑕᖅᓱᓂᓗ. 
 
ᑕᐃᒪᐃᒻᒪᑦ ᑕᒪᓐᓇ ᕿᒥᕐᕈᓵᓕᕆᐊᕈᓐᓇᖅᐸᐅᒃ 
ᒥᓂᔅᑑᔪᖅ ᑖᒃᓱᒥᖓ ᐃᖏᕐᕋᔪᓕᕆᓂᕐᒧᑦ. 
ᐅᔾᔨᕆᒐᓗᐊᖅᑐᖓ ᐃᓪᓗᓕᒑᖅᔪᒃ 
ᑕᐃᒪᐃᑦᑐᑑᓐᖏᓐᓈᒻᒪᐅᒃ ᑭᓯᐊᓂ 
ᐱᒻᒪᕆᐅᔪᖁᑎᒋᒻᒥᒪᔾᔪᑦᑕᐅᖅ ᑖᓐᓇ. Hᐋᒻᒪᓚᒃᑯᑦ 
ᑲᑎᒪᖃᑎᒋᓚᐅᕋᒃᑭᑦ ᑲᑎᒪᔨᖏᑦ. ᑖᓐᓇ 
ᕿᒥᕐᕈᓵᓕᕆᐊᕈᓐᓇᖅᐸᐅᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᕿᒥᕐᕈᓪᓚᕆᓂᐊᖅᑕᕗᑦ ᐊᒻᒪᓗ 
ᕿᒥᕐᕈᐃᓐᓇᕐᓂᐊᖅᑕᕗᑦ ᑖᒃᑯᐊ ᓄᓇᕗᒻᒥᐅᓂᑦ 
ᓯᕗᓕᐅᔾᔭᐅᖁᔭᐅᔪᑦ ᓄᓇᓕᓐᓂ ᐃᓪᓗᓕᒑᖅᔪᒃᑕᐅᖅ 
ᐱᖃᑕᐅᓪᓗᓂ. ᕿᓂᕋᓱᐃᓐᓇᓂᐊᕐᒥᔪᒍᑦ ᖃᓄᖅ 
ᑕᒪᒃᑯᐊ ᐊᑯᓂᒃ 
ᓱᕋᑲᐅᑎᒋᔪᓐᓇᖏᓂᖅᓴᐅᔪᓐᓇᓂᐊᒪᖔᑕ ᐱᖁᑏᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᔪᓐᓇᖅᓯᒻᒥᔭᓯ 
ᓯᕿᓐᖑᔭᖅ. ᐊᐱᖅᓱᕐᓇᖅ ᐃᓱᓕᓯᒪᓕᕐᒪᑦ. 
ᑲᑎᒪᔾᔪᑎᔅᓴᑎᓐᓄᑦ ᐅᑎᓪᓗᑕ, 7. ᑎᑎᖅᑲᑎᒍᑦ 
ᐊᐱᖅᑯᑏᑦ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᖅ 8. 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 
ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᑲᒥᓴᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᔅᓴᖅ 10. 
ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 
ᐊᑎᓕᐅᕈᑕᐅᓯᒪᔪᖅ 002 - 3(2): ᖃᐅᓱᐃᑦᑐᒥ 

ᐃᒥᖅᑐᕈᑎᒃ ᓱᓪᓗᓕᒃ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑎᓕᐅᖅᑕᐅᓯᒪᔪᒥᒃ ᐱᑕᖃᖅᑐᖓ 
ᓂᕈᐊᖅᑎᖁᑎᓐᓃᓐᖔᖅᑐᖅ ᖃᐅᓱᐃᑦᑐᒥᒃ. ᑖᓐᓇ 
ᑐᒃᓯᕋᐅᑎᐅᕗᖅ ᓄᓇᕗᑦ ᒐᕙᒪᒃᑯᖏᑦ 
ᐃᓱᒪᔅᓴᖅᓯᐅᕆᐊᖁᓪᓗᒋᑦ ᑕᐃᓐᓇ 
ᓱᓪᓗᓕᖃᕐᕕᐅᔪᖅ ᓄᓇᓕᓐᓂ ᖃᐅᓱᐃᑦᑐᒥ 
ᓄᑖᕈᕆᐊᖅᑕᐅᖁᓪᓗᒍ. 
 
ᐅᖃᖅᑏ, 73-ᓄᑦ ᐊᑎᓕᐅᖅᑕᐅᓯᒪᔪᖅ. ᑖᒃᑯᐊ 
ᓈᓚᑦᑕᐅᖁᔪᒥᓇᐅᒐᓗᐊᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. 
ᑲᑎᒪᔾᔪᑎᔅᓴᖅ 11. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᔅᓴᓂᑦ. ᑲᑎᒪᔾᔪᑎᔅᓴᖅ 
13. ᑎᑎᖅᑲᑦ ᓴᖅᑭᑕᐅᔪᑦ. ᒥᔅᑕ ᐊᐅᐸᓗᒃᑐᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 051 - 3(2): ᓯᑎᐱᕆ 

30, 2009-ᒧᑦ ᑲᑎᒪᔾᔪᑎᒥᓂᖏᑦ ᑲᓇᑕᐅᑉ 
ᐱᖁᔭᓕᐅᕐᕕᖓᑕ ᑮᓇᐅᔭᓕᕆᓂᕐᒧᑦ 
ᑲᑎᒪᔨᕋᓛᖏᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓴᖅᑮᔪᒪᔪᖓ ᐅᓪᓗᒥ ᐊᔾᔨᖓᓂᒃ ᓯᑎᐱᕆ 
30, 2009, ᑲᑎᒪᔾᔪᑎᒥᓂᐅᔪᑦ ᑲᑎᒪᔨᕋᓛᑦ 
ᑮᓇᐅᔭᓕᕆᓂᕐᒧᑦ ᑲᓇᑕᒥ ᒪᓕᒐᓕᐅᕐᕕᖓᓂ. 
ᑲᑎᒪᔨᕋᓛᑦ ᑖᒃᑯᐊ ᓈᓚᓐᓂᖃᓚᐅᖅᓯᒪᒻᒪᑕ 
ᔭᓗᓇᐃ-ᒥ ᑕᐃᒃᑯᐊ ᓄᓇᓕᓐᓂ ᖃᒪᓂᑦᑐᐊᕐᒥ 
ᐅᓂᒃᑳᕆᐊᖅᑐᓚᐅᖅᑐᑎᑦ. 
 
ᑎᓕᐅᒃᑲᓐᓂᕈᒪᕙᕋ ᒥᓂᔅᑕᕆᔭᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓂᓪᓗ  

ᕿᒥᕐᕈᖁᓪᓗᒍ ᑲᑎᒪᔾᔪᑎᒥᓂᐅᔪᓂᑦ ᖃᐅᑉᐸᑦ 
ᐊᐱᖅᑯᑎᖃᕐᕕᒋᓛᕋᒃᑯ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᑰᓕ.  
 
ᓴᖅᑭᑕᐅᔪᖅ ᑎᑎᖅᑲᒃ 052 - 3(2): 

ᒥᓂᔅᑕᐅᔪᐃᑦ 
ᒐᕙᒪᑐᖃᒃᑯᓐᓄᑦ/ᐊᕕᑦᑐᖅᓯᒪᔪᓄᑦ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᓂᖓᑦ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒃᐳᖓ ᓴᖅᑮᒋᐊᔅᓴᖅ ᑲᓇᑕᒥ 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥᓪᓗ ᒥᓂᔅᑕᐅᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑲᑎᒪᓂᕆᓚᐅᖅᑕᖓᓂ ᓯᑎᐱᕆ 17, 2009, 
ᐅᐃᓂᐸᐃᒡ-ᒥ ᒫᓂᑑᐸᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐲᑕᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 053 - 3(2): 2007-

2008 ᑐᓂᕐᕈᓯᐊᑦ ᐃᑲᔫᑕᐅᔪᓄᓪᓗ 
ᐅᓂᒃᑳᖅ (ᐲᑕᓴᓐ) 

 
ᓴᖅᑭᑕᐅᔪᖅ ᑎᑎᖅᑲᒃ 054 - 3(2): 2008-

2009 ᑐᓂᕐᕈᓯᐊᑦ ᐃᑲᔫᑕᐅᔪᓄᓪᓗ 
ᐅᓂᒃᑳᖅ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒃᐳᖓ 2007-08, 2008-09 
ᐃᑲᔪᕈᑏᑦ ᑐᓂᕐᕈᑎᒥᓃᑦ ᐅᓂᒃᑳᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃ. ᒥᔅᑕ ᐃᐊᓕᐊᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 055 - 3(2): 

ᑎᑎᖅᑲᐅᓯᐊᖅ ᖃᐅᓱᐃᑦᑑᑉ 
Hᐋᒻᓚᒃᑯᖓᓐᓂᒃ ᐃᑲᔪᖅᑐᐃᒍᑎᒃ 
ᐃᒥᖅᑐᕈᑎᒧᑦ ᓱᓪᓗᓕᒻᒧᑦ ᐊᑎᓕᐅᕈᑎᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᔪᖓ ᐊᔾᔨᖓᓂ Hᐋᒻᒪᓚᒃᑯᓐᓂᑦ 
ᖃᐅᓱᐃᑦᑐᒥ ᐃᑲᔪᖅᑐᐃᔪᑦ ᓄᓇᓕᓐᓂ 
ᐊᐱᕆᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᑖᔅᓱᒪ 
ᐊᑐᖅᑕᐅᒃᑲᓐᓃᓐᓇᕈᒪᓪᓗᓂ ᓱᓪᓗᓕᖃᕐᕕᐅᔪᖅ  

ᑖᒃᑯᐊᓗ. ᑖᓐᓇ ᐃᓱᒪᒋᔭᐅᑦᑎᐊᖁᓂᐊᖅᑲᕋ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 
ᒥᔅᑕ ᐲᑕᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 056 - 3(2): 2007-

2008 ᐃᓄᓕᒫᖅᓯᐅᑎᓄᑦ ᑮᓇᐅᔭᖃᕐᕖᑦ 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴ 2007-08 
ᒐᕙᒪᒃᑯᓐᓄᑦ ᑮᓇᐅᔭᖅᑐᕈᒥᑎᓂᕐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 057 - 3(2): 

ᖃᖓᑕᓲᒃᑯᑦ ᐊᔾᔨᓕᐅᖅᑕᒥᓂᖅ ᓄᑖᖅ 
ᖃᖓᑕᓲᒃᑯᕕᒃ ᐃᑉᐱᐊᖅᔪᒻᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᔪᖓ ᐊᔾᔨᓕᐅᑕᐅᓚᐅᖅᑐᒥᒃ ᓄᑖᖑᔪᖅ 
ᖃᖓᑕᓲᒃᑯᕕᒃ ᐃᒃᐱᐊᖅᔪᒻᒥ ᐊᐅᔭᐅᓚᐅᖅᑐᖅ. 
ᑖᓐᓇ ᓴᖅᑭᔮᖅᑎᑦᑎᔪᖅ ᐅᑕᖅᑭᕕᐅᔪᒥᒃ ᐊᒻᒪᓗ 
ᒥᕝᕕᖓᓂ, ᖃᓂᒋᓪᓗᓂᐅᒃ ᐃᒥᖅᑕᕐᕕᐅᕙᒃᑑᑉ 
ᑕᕝᕗᖓ ᓄᓇᓕᓐᓄᑦ ᐃᑉᐱᐊᖅᔪᒻᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 14. ᐱᖁᔨᕗᖔᓕᐅᕐᓂᕐᒧᑦ 
ᖃᐅᔨᒃᑲᐅᑦ. 15. ᐱᖁᔨᕗᖔᓕᐅᕐᓂᕐᒧᑦ 
ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 
ᒪᓕᒐᒃᓴᐃᑦ. ᓗᐊᓐ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᒪᓕᒐᒃᓴᖅ 12 - ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᓄᑦ 
ᐱᔨᑦᑎᕋᐅᑎᓄᑦ ᐃᑦᑐᖅᓯᐅᑎᒃᓴᓄᑦ 
ᐸᕐᓇᐅᑎᓂᑦ ᓴᐳᒻᒥᑎᑦᑎᓂᕐᒧᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 
ᐅᓪᓗᑐᐃᓐᓇᕐᒥ ᓄᕕᐱᕆ 27, 2009 ᒪᓕᒐᒃᓴᖅ 
12, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 
ᐃᑲᔪᕈᑕᐅᕙᑦᑐᑦ ᓄᖅᑲᖅᑐᖅᓯᐅᑎᖏᓐᓄᑦ ᒪᓕᒐᖅ, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔨᕗᖔᕐᓂᕐᒧᑦ. ᑕᒑᖅ 
ᑰᓕ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᒃᑯᑦ 
ᑲᑎᒪᔩᑦ ᒪᓕᒐᖓᑦ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒃᑲᐃᕗᖓ ᑕᓪᓕᒥᐅᓕᖅᑲᑦ ᓄᕕᐱᕆ 
27, 2009 ᒪᓕᒐᒃᓴᖅ 21, ᒪᓕᒐᖅ 
ᐋᖅᑭᒋᐊᕆᔾᔪᑕᐅᔪᖅ ᐆᒻᒪᖅᑯᑏᑦ 
ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᖅ, ᓯᕗᓪᓕᖅᐹᒥ ᐅᖃᐅᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ. ᓯᕗᓕᖅᐹᒥᑦ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 14 - ᐊᓯᖏᓐᓄᑦ ᒪᓕᒐᕐᓄᑦ 
ᐋᖅᑭᒋᐊᕆᔾᔪᑕᐅᔪᖅ ᒪᓕᒐᖅ - 
ᖃᐅᔨᒃᑲᐃᒍᑦ 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᑲᑦ ᓄᕕᐱᕆ 
27, 2009 ᒪᓕᒐᒃᓴᖅ 14, ᐊᓯᖏᓐᓄᑦ ᒪᓕᒐᕐᓄᑦ 
ᐋᖅᑭᒋᐊᕆᔾᔪᑕᐅᔪᖅ ᒪᓕᒐᖅ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᖃᐅᔨᒃᑲᐃᔪᑦ ᐱᖁᔨᕗᖔᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. ᒥᓂᔅᑕ ᑕᐹᖅᔪᒃ.  

 
ᒪᓕᒐᒃᓴᖅ 18 - ᐅᖃᐅᓯᕐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᔾᔪᑕᐅᔪᖅ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑏ. 
ᒫᓐᓇ ᑐᓴᖅᑎᑦᑐᒪᕙᒌᕈᒪᕙᕗᑦ 
ᐅᓪᓗᑐᐃᓐᓇᐅᓕᖅᐸᑦ ᓄᐱᕕᕆ 27, 2009, ᑖᓐᓇ 
ᒪᓕᒐᔅᓴᖅ 18 ᐅᖃᐅᓯᕐᓄᑦ ᒪᓕᒐᐅᔪᓄᑦ 
ᐋᖅᑭᔅᓯᒋᐊᕈᑎᔅᓴᐅᔪᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. (ᑐᓵᔨᑎᒍᑦ) 
ᐱᖁᔨᕗᖔᓕᐅᕐᓂᕐᒧᑦ ᖃᐅᔨᒃᑲᐃᑦ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᖅ. 16. 
ᐱᖁᔨᕗᖔᓕᐅᕈᑏᑦ. 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 18. ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ. 19. ᑲᑎᒪᑐᐃᓐᓇᖅᑎᓪᓗᒋᑦ 
ᐃᓱᒪᔅᓴᖅᓯᐅᕈᑕᐅᔪᑦ ᐱᖁᔭᔅᓴᑦ ᐊᓯᖏᓪᓗ. 
ᒪᓕᒐᒃᓴᐃᑦ 6, 7, 8, 9 ᐊᒻᒪ 10. ᒥᔅᑕ ᐅᑲᓕᖅ 
ᐃᒃᓯᕙᐅᑕᕆᔭᐅᓗᓂ.  
 
ᐱᒋᐊᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᓂᕐᒧᑦ 20 
ᒥᓂᔅᓯᒥ ᓄᖅᑲᖓᑲᐃᓐᓇᓂᐊᖅᑐᒍᑦ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 15:24ᒥ ᑲᔪᓯᒃᑲᓂᖅᑐᑎᓪᓗ 
16:02ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᑕᐃᒫ? ᐄ, ᐅᓐᓄᓴᒃᑯᑦ 
ᑕᐃᒪ ᑲᑎᒪᑐᐃᓐᓇᕈᓐᓇᓯᒻᒥᒐᑦᑕ ᖁᔭᓐᓇᒦᖅᑐᓯ 
ᑕᒪᐅᓐᖓᕈᓐᓇᕋᔅᓯ ᐊᒻᒪᓗ ᐱᒋᐊᕈᓐᓇᖅᓯᔫᔮᕋᑦᑕ. 
ᑖᒃᑯᐊ ᑕᕝᕙ ᐅᕙᒍᑦ ᓵᖓᓅᖅᓯᒪᔪᑦ ᑖᒃᑯᐊ 
ᒪᓕᒐᒃᓴᑦ 6, 7, 8, 9, ᐊᒻᒪ 10. 
ᖃᓄᐃᓘᕈᒪᓂᐊᖅᑭᓯ ᒪᓕᒐᓕᐅᖅᑎᐅᒃᑲ? ᒥᔅᑕ 
ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᕿᒥᕐᕈᒋᐊᕈᒪᔭᕗᑦ ᒪᓕᒐᒃᓴᖅ 8, ᓄᓇᓕᓐᓂᑦ  

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᓄᑦ ᑲᒪᒋᖅᑳᕐᓗᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᑦᑐᖅ. 
ᑕᐃᒫᒃ ᖃᓄᐃᔅᓴᖏᓚᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᐆᑲᐃ ᖁᔭᓐᓇᒦᒃ. ᑕᐃᒪ 
ᐱᒋᐊᕈᓐᓇᖅᓯᔫᔮᕋᑦᑕ ᑖᓐᓇ ᐊᐱᕆᔪᒪᓂᐊᓕᕐᒥᔭᕋ 
ᒥᓂᔅᑕ ᑯᓱᒐᖅ ᑖᒃᑯᓄᖓ ᓄᓇᓕᓐᓄᑦ 
ᒐᕙᒪᓕᕆᔨᓄᑦ ᐊᒻᒪᓗ ᖃᓄᖅ ᐱᒋᐊᕈᑎᔅᓴᖏᑦ 
ᐅᓂᒃᑳᕆᔪᒪᒻᒪᖔᖏᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑕᓖᒃ. ᐄ, ᐅᓂᑉᑳᕆᐊᕈᒪᕗᖓ. 
 
ᐃᒃᓯᕙᐅᑕᖅ: ᐊᑏ. ᐱᒋᐊᕈᓐᓇᖅᓯᔪᑎᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᔅᓯᕙᐅᑖᖅ ᑕᒫᓃᖃᑎᒋᔭᒃᑲᓗ. ᖁᕕᐊᓱᑉᐳᖓ 
ᓵᑉᓯᓐᓄᑦ ᐅᓂᒃᑳᕈᓐᓇᓯᒻᒥᒐᒪ ᐱᖁᑎᖅᔪᐊᑦ ᒥᔅᓵᓄᑦ 
ᐊᑐᒐᒃᓴᐅᔪᒥᓇᖅᑐᓂᑦ ᐅᑭᐅᓄᑦ ᑕᓪᓕᒪᓄᑦ 2010-
ᒥᑦ 2015-ᒧᑦ. ᐊᒻᒪᓗ ᐊᑐᒐᒃᓴᐅᓂᐊᖅᑐᖅ 2010-
2011-ᒥᑦ ᑖᒃᑯᓂᖓ Community Government 
Services-ᑯᓐᓂᑦ. 
 
(ᑐᓵᔨᑎᒍᑦ) ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᖅᑏᑦ 
ᐊᒥᓱᓂᑦ ᐱᓕᕆᐊᖃᖃᑦᑕᕐᖓᑕ ᐊᑭᑐᔫᑎᓄᑦ 
ᒐᕙᒪᒃᑯᓐᓄᑦ, ᐱᔭᕆᐊᑐᔪᓄᑦ ᐊᒻᒪ 
ᐊᖏᔪᖅᑳᕆᔭᐅᔪᑦ ᐊᔾᔨᒌᖏᑦᑐᓂᑦ ᐱᔨᑦᑎᐸᒻᒪᑕ 
ᐱᓕᕆᕕᓐᓄᑦ ᐃᑲᔪᕐᓂᐊᕐᓗᑎᑦ ᐊᑭᑐᔪᖅᑐᕈᑎᓄᑦ  

ᐸᕐᓇᒍᑎᖏᓐᓄᑦ ᐱᒋᐊᓐᖓᕈᑕᐅᖃᑦᑕᖅᑐᑦ 
ᓇᓗᓇᐃᖅᓯᓪᓗᑎᑦ ᐊᒻᒪᓗ 
ᐱᔭᕆᐊᖅᑐᖅᐸᓪᓕᐊᓂᖏᓐᓄᑦ ᑲᒪᒋᔭᐅᓂᖏᓪᓗ. 
 
ᐊᒻᒪᓗ ᐃᑲᔪᕋᓱᑦᑐᑕ ᐊᔾᔨᒌᓐᖏᑦᑐᓂᑦ 
ᐱᓕᕆᕕᓐᓄᑦ ᑖᒃᑯᐊ ᐱᔨᑦᑎᖅᑎᐅᔪᑦ 
ᑮᓇᐅᔭᖃᖅᑎᑦᑎᕙᑉᐳᑦ ᖃᐅᔨᓴᖅᐸᑦᑐᑎᓪᓗ 
ᖃᓄᐃᑦᑐᓂᑦ ᐱᖁᑎᖅᔪᐊᖃᕆᐊᖃᕐᒪᖔᑦ 
ᓄᓇᓕᓐᓂᑦ. ᐱᓇᓱᓐᓂᕆᕙᑦᑕᕗᑦ 
ᑲᑐᔾᔨᖃᑎᖃᕆᐊᖃᖅᐸᑉᐳᒍᑦ ᒐᕙᒪᒃᑯᓐᓂᑦ 
ᐊᔾᔨᒌᓐᖏᑦᑐᓂᑦ Hᐋᒻᒪᓚᒃᑯᑦ ᓄᓇᓕᐅᔪᓪᓗ 
ᑭᒡᒐᑐᖅᑕᐅᖏᓐᓂᑦ. ᐱᔨᑦᑎᖅᑎᐅᔪᐃᑦ 
ᐃᓕᓴᖅᓯᓯᒪᕗᑦ ᓂᕆᐅᒋᔭᐅᔪᓂᑦ ᑐᑭᓯᐅᒪᖁᓪᓗᒋᑦ 
ᑕᒪᒃᑯᓄᖓ ᐊᑭᑐᔫᑎᓄᑦ ᐱᖁᑎᖅᔪᐊᖑᔪᓄᑦ 
ᐊᔾᔨᒋᔭᐅᖃᑦᑕᕐᓗᑎᑦ. 
 
ᐱᓕᕆᕕᒋᔭᕗᑦ ᖃᐅᔨᒪᔪᒍᑦ ᓄᓇᓕᓐᓂᑦ 
ᐃᓱᒫᓗᒋᔭᐅᔪᓂᑦ ᑕᒪᒃᑯᐊ ᑕᑯᒃᓴᐅᓐᖏᓗᐊᕐᖓᑕ 
ᐊᑭᑐᔫᑎᓄᑦ ᐃᓕᖅᑯᓯᐅᕙᑦᑐᑦ. ᑕᐃᒪᓕ ᓄᓇᕗᒻᒥ 
ᓄᓇᓕᓐᓂᑦ ᐱᖁᑎᖅᔪᐊᓄᑦ ᖃᐅᔨᒪᔨᑕᕆᔭᐅᔪᑦ 
ᑲᑎᒪᔨᕋᓛᖑᔪᑦ ᐱᒋᐊᖅᑎᑕᐅᓚᐅᖅᓯᒪᕗᑦ 
ᑭᒡᒐᖅᑐᖅᑎᖃᖅᑐᑎᒃ ᒐᕙᒪᒃᑯᓐᓂᑦ Hᐋᒻᓚᒃᑯᓐᓂᑦ 
ᓇᓗᓇᐃᖅᓯᖃᑦᑕᕐᓂᐊᕐᖓᑕ ᓄᓇᓕᓐᓂᑦ 
ᓯᕗᓪᓕᐅᔾᔭᐅᖁᔭᐅᔪᓂ. 
 
ᐊᒻᒪᓗᑦᑕᐅᖅ ᑲᒪᒋᔭᖃᖅᓯᒪᓕᖅᑐᑦ ᓄᓇᓕᓐᓂ 
ᑲᑎᑕᐅᓯᒪᔪᑦ ᐱᖁᑎᖅᔪᐊᓄᑦ ᐸᕐᓇᒍᑕᐅᔪᐃᑦ 
ᓴᖅᑮᕕᐅᖁᓪᓗᒋᑦ ᓄᓇᕗᒻᒥ ᓄᓇᓖᑦ ᐊᑐᓂᑦ. 
ᑕᒪᒃᑯᐊ ᐋᖅᑭᒃᑕᐅᕙᒃᑐᑦ ᐊᑐᓂ ᓄᓇᓕᓐᓂᑦ 
ᑲᑎᒪᖃᑎᖃᖅᑐᑎᒃ ᐊᒻᒪᓗ ᑕᒪᒃᑯᓄᖓ 
ᑎᑭᐅᑎᔾᔪᑎᒋᔪᓐᓇᕐᓂᐊᖅᑕᕗᑦ ᐱᓇᓱᐊᖅᑕᕗᑦ 
ᐃᓕᖅᑯᓯᑦᑎᒍᑦ ᐃᓅᓯᑦᑎᒍᑦ ᑮᓇᐅᔭᓕᐅᕋᓱᖕᓂᒃᑯᑦ 
ᑕᒪᒃᑯᐊᓗ ᐱᖃᓯᐅᑎᕙᖕᒥᔪᑦ ᐱᑕᖃᕇᖅᑐᓂᑦ. 
 
ᑕᒪᒃᑯᐊᓕ ᐱᖁᑎᖅᔪᐊᓄᑦ ᐊᑐᕐᓂᐊᖅᑕᕗᑦ 
ᐊᕐᕌᒍᓂᑦ ᑕᓪᓕᒪᓂᑦ ᐊᕙᑎᓄᑦ  

ᐃᑲᔪᖅᐹᓪᓕᕐᓂᐊᖅᑐᑦ ᐊᑐᓂᑦ ᓄᓇᓕᓐᓂᑦ 
ᐱᔪᒪᔭᖏᑦ ᐱᓃᓐᓇᕐᓗᒋᑦ. ᐅᒃᐱᕈᓱᒃᑲᑦᑕ ᑕᒪᓐᓇ 
ᐸᕐᓇᓂᕐᒧᑦ ᒪᑐᐃᖓᓂᕆᔭᑦᑎᓐᓂ 
ᐱᕚᓪᓕᖅᑎᑦᑎᓂᐊᖅᑐᖅ ᑭᓐᖒᒪᔭᐅᔪᓂᑦ 
ᐱᖁᑎᖅᔪᐊᓂᑦ ᓄᓇᕗᒻᒥ. 
 
ᐃᓚᒋᔭᐅᑎᓪᓗᖓ ᐊᔾᔨᒌᖏᑦᑐᓂᑦ ᒪᐃᔭᐅᔪ6 
ᑲᑎᒪᓂᖃᖅᑎᓪᓗᒋᑦ ᐅᖃᖃᑦᑕᓚᐅᕐᒪᑕ ᑕᐃᒃᑯᐊ 
ᑐᐊᐸᔭᑕᕈᑕᐅᔪᑦ ᑕᐃᒪᓕ ᐃᖅᑲᓇᐃᔭᖅᑎᒃᑲ 
ᕿᒥᕐᕈᓕᓚᐅᕐᒪᑕ ᑐᐊᐸᐅᔪᓂᑦ ᐱᑕᖃᕆᐊᖏᓐᓂᑦ 
ᑕᐅᕙᓂ ᐱᒋᐊᕐᖓᖅᑐᑎᒃ ᕿᑎᕐᒥᐅᓂ. 
 
ᐱᓕᕆᕕᕗᑦ ᓂᐅᕕᖅᓯᒪᕗᑦ ᓯᖁᓪᓗᐃᑎᒥᒃ 
ᑲᑐᔾᔭᐅᓂᐊᖅᑐᓂ ᕿᑎᕐᒥᐅᓂᑦ ᓄᓇᓕᓐᓂ 
ᐊᖅᑯᑎᓄᑦ ᐊᑐᖅᑕᐅᖃᑦᑕᓂᐊᖅᑐᖅ. 
ᐱᕕᖃᖅᓯᒪᓕᕈᑦᑕ ᖃᐅᔨᓴᖅᓯᒪᓕᕈᑦᑕ 
ᑲᔪᓯᑦᑎᐊᕐᒪᖔᖅ ᕿᒥᕐᕈᒃᑲᓐᓂᓛᕐᒥᔪᒍᑦ 
ᐊᔾᔨᐸᓗᐊᓂᒃ ᐱᓕᕆᔪᓐᓇᕋᔭᕐᒪᖔᖅᑕ ᑭᕙᓪᓕᕐᒥ 
ᕿᑭᖅᑖᓗᒻᒥᓗ. 
 
ᐃᓱᒫᓗᒍᑕᐅᔪᑦ ᐅᖃᐅᑕᐅᖃᑦᑕᖅᓯᒪᒻᒥᔪᑦ ᓲᕐᓗ 
ᐳᐃᔾᔪᕋᕐᕕᐅᔪᑦ ᐊᒻᒪᓗ Hᐋᑭᕐᕕᖕᒧᑦ ᓂᓚᖓ 
ᐃᑲᔪᖅᑕᐅᒍᒪᖃᑦᑕᕋᓗᐊᖅᑎᓪᓗᑕ ᒐᕙᒪᑐᖃᒃᑯᓐᓂᑦ 
ᑭᓯᐊᓂ ᑕᒪᒃᑯᐊ ᑐᓂᔭᐃᓐᓇᕆᔪᓐᓇᖏᓐᓇᑦᑎᒍ. 
ᑭᓯᐊᓂ ᑕᐃᒪ ᐱᓕᕆᐊᕆᔭᕗᑦ 
ᕿᒥᕐᕈᒃᑲᓐᓂᓛᖅᑕᕗᑦ ᐱᓐᖑᐊᕐᕕᐅᔪᓂᑦ 
ᐱᓕᕆᖃᑎᒋᓗᒋᑦ ᐃᓕᖅᑯᓯᓕᕆᔨᒃᑯᑦ. 
 
ᐅᖃᓚᐅᖅᓯᒪᒐᒪ ᓴᖅᑮᓯᒪᒐᒪ ᖃᓄᖅ ᑖᒃᑯᐊ 
ᑲᒪᒍᓐᓇᖃᑦᑕᕐᒪᖔᑕ ᑭᓐᖒᒪᔭᐅᔪᓂᑦ 
ᐱᖁᑎᖅᔪᐊᓂ. ᒪᓕᒋᐊᖃᖅᑐᑦ ᒫᓐᓇ ᓄᓇᓕᓐᓂᑦ 
ᓴᓇᔭᐅᓇᐃᓐᓇᕆᐊᖃᖅᑐᑎᒃ. 
 

ᐊᐅᓱᐃᑦᑐᒥ ᓴᓇᒋᐊᕐᓂᐊᓚᐅᖅᑐᒍᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᓪᓚᕝᕕᖓᓂᑦ ᐊᒻᒪᓗ 
ᐱᓐᖑᐊᕐᕕᖓᓂᒃ. ᓄᓇᓕᓐᓅᖃᑦᑕᖅᑐᑕᓕ ᑕᐃᒃᑯᐊ 
ᐅᖃᐅᓯᖃᓚᐅᕐᒪᑕ ᓄᑖᖑᔪᒥᒃ Hᐋᒻᓚᒃᑯᑦ 
ᐊᓪᓚᕝᕕᖓᓐᓄᑦ ᐱᓐᖑᐊᕐᕕᒻᒧᑦ ᑲᑎᓐᖓᒐᔭᕐᒪᑕ 
ᐊᑲᐅᓂᖅᓴᐅᒐᔭᕐᖓᑦ. ᐃᒃᓯᕙᐅᑖ, ᓈᓚᓚᐅᕋᑦᑎᒍᑦ 
ᑕᐃᒪᓕ ᓴᓇᒋᐊᖅᐸᓪᓕᐊᓛᓕᖅᑐᒍᑦ ᑕᐃᑲᓂ 
ᓄᓇᓕᓐᓂᑦ ᐱᒍᒪᔭᐅᓚᐅᖅᑐᒥᒃ. 
ᐊᖏᓂᖅᓴᐅᓗᒍ ᐱᓇᓱᖏᑦᑐᑦ ᑭᓯᐊᓂᓕ 
ᐊᑲᐅᓂᖅᓴᒃᑯᑦ. 
 
ᐃᒃᓯᕙᐅᑖᖅ, ᐱᓕᕆᕕᐅᔪᑦ ᐊᕐᕌᒍᓄᑦ ᑕᓪᓕᒪᓄᑦ 
ᐊᑭᑐᔪᖅᑐᕈᑎᖏᓐᓄᑦ ᐸᕐᓇᒍᑎᐅᔪᓄᑦ 
ᐱᕙᓪᓕᐊᓪᓗᑕ ᑮᓇᐅᔭᖃᖅᑎᑦᑎᓪᓗᑕ ᐸᕐᓇᓂᕐᒧᑦ 
ᑎᑎᕋᐅᔾᔭᕐᓂᕐᒧᑦ ᐊᑭᑐᔫᑎᓄᑦ ᑕᒪᒃᑯᐊᓗ 
ᓄᓇᓕᐅᔪᑦ ᐅᖃᖃᑎᒋᖃᑦᑕᖅᑐᒋᑦ 
ᐊᑭᑭᓐᓂᖅᐹᖑᔪᒃᑯᑦ ᐊᑐᖃᑦᑕᕈᒪᓪᓗᑕ 
ᑭᓐᖒᒪᔭᐅᔪᓄᑦ. 
 
ᐃᒃᓯᕙᐅᑖᖅ, ᐃᓚᖏᑦ ᐱᒻᒪᕆᐅᔪᑦ ᐃᒥᕐᒧᑦ ᐊᒻᒪᓗ 
ᑭᓈᓗᒃᑕᐅᑎᓄᑦ ᐱᓕᕆᖕᒥᔪᑦ ᑕᐃᑲᓂ 
ᑲᖏᖅᑐᒑᐱᒻᒥ ᑭᓈᓗᖃᕐᕕᒋᔭᖓᑦ ᑭᒻᒥᕈᒻᒥ 
ᓴᓇᔭᐅᒋᐊᖅᑕᐅᓂᖓ ᐊᑐᕆᐊᓄᓪᓗ 
ᖃᒪᓂᑦᑐᐊᕐᒥᓗ ᐃᒥᕐᒧᑦ ᒥᓪᓗᐊᕐᕕᐅᔪᖅ ᑖᒃᑯᐊ 
ᐊᑐᖃᑦᑕᖅᑕᕗᑦ ᑮᓇᐅᔭᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᒐᕙᒪᑐᖃᒃᑯᓐᓂᓪᓗ. 
 
ᐊᐱᕆᔭᐅᖃᑦᑕᓲᖑᒐᑦᑕ ᐃᒥᐅᑉ ᐱᐅᔫᓂᖓᓄᑦ. 
ᓇᓗᓇᐃᖅᓯᒍᒪᕗᖓ ᐃᒥᖅ ᖃᐅᔨᓴᖅᑕᐅᖃᑦᑕᕐᖓᑦ 
ᐊᑦᑕᓇᓐᖏᒃᑲᓗᐊᕐᒪᖔᖅ ᑕᒫᖅᑕᖅᑐᒥᒃ. ᑕᐃᒪᓐᖓᑦ 
ᖃᐅᔨᓴᖅᑕᐅᔾᔫᒥᔭᒃᐸᓪᓗᑎᒃ ᑕᒪᒃᑯᐊ ᓄᓇᓕᐅᔪᑦ 
ᐊᑦᑕᓇᖏᖅᑐᒥᒃ ᐃᒥᖃᕈᓐᓇᖁᓪᓗᒋᑦ ᖃᐅᑕᒫᑦ.  

ᐅᖅᓱᐊᓗᓕᕆᔨᒃᑯᓐᓂᓪᓕ ᐊᒥᓱᑲᓪᓚᐅᖕᒪᑕ 
ᓯᕗᓪᓕᐅᔾᔭᐅᖁᔭᐅᔪᑦ ᑲᒪᒋᔭᐅᕙᓪᓕᐊᔪᑦ 
ᐅᕝᕙᓘᓐᓃᑦ ᐸᕐᓇᒃᑕᐅᓛᖅᑐᑦ ᐊᕐᕌᒍᓄᑦ 
ᑕᓪᓕᒪᓂᑦ. ᑖᒃᑯᐊᓗ ᐊᖏᓪᓕᒃᑲᓐᓂᕆᐊᖃᕐᓂᖏᑦ 
ᐅᖅᓱᐊᓗᖃᐅᑎᐅᔪᑦ, ᒪᓕᒃᓗᑎᒃᓗ 
ᒪᓕᒃᑕᐅᒋᐊᕐᓗᓂ ᐊᒃᓱᕈᕐᓇᕈᑎᒋᕙᓕᕐᒪᒍ 
ᑕᒪᒃᑯᓄᖓ ᑮᓇᐅᔭᓂᒃ ᐊᑐᖅᑐᒃᓴᓂᑦ. ᑕᒪᒃᑯᐊ 
ᑲᒪᒋᓇᓱᒃᑕᕋᓗᐊᕗᑦ ᑭᓯᐊᓂ ᐃᓱᒪᒋᐊᖃᕐᒥᔭᕗᑦ 
ᐃᓱᒪᐃᓐᓇᕿᑎᖃᖏᓐᓇᑦᑕ ᑮᓇᐅᔭᓂᒃ ᑕᒫᓃ 
ᓄᓇᕗᒻᒧᓕᒫᖅ. 
 
ᐃᒃᓯᕙᐅᑖᖅ, ᐃᓕᓴᖅᓯᔪᒍᓪᓗ ᐊᔪᕐᓇᖅᑑᓂᐊᕐᖓᑕ 
ᐊᕐᕌᒍᑦ ᑕᓪᓕᒪᐅᔪᑦ ᑕᒪᒃᑯᐊ 
ᐱᑐᖃᕈᖅᐸᓪᓕᐊᓕᖅᑎᓪᓗᒋᑦ ᓄᓇᓕᓐᓂᑦ 
ᐱᖁᑎᖅᔪᐊᖑᔪᑦ. ᓲᕐᓗ ᐱᓐᖑᐊᕐᕕᐅᔪᖅ, 
ᖃᑦᑎᕈᑎᖃᕐᕖᑦ, Hᐋᒻᒪᓚᒃᑯᑦ ᐊᓪᓚᕕᖏᑦ, 
ᓄᖅᑲᖔᕐᕕᐅᔪᑦ, ᓄᓇᓯᐅᑎᖃᕐᕖᑦ ᐃᒥᖅᑐᕈᑏᓪᓗ. 
ᖃᐅᔨᒪᓪᓗᑕᓗ ᓄᓇᕗᑦ ᒐᕙᒪᒃᑯᖏᑦ 
ᐊᔅᓱᕈᖃᑦᑕᕐᖓᑕ ᑕᒪᒃᑯᐊ ᐱᖁᑎᖅᔪᐊᓄᑦ ᐊᒻᒪ 
ᓂᕆᐅᒋᔭᐅᔪᓂᒃ ᑮᓇᐅᔭᖃᖅᑎᑕᐅᓪᓗᑕ 
ᒐᕙᒪᑐᖃᒃᑯᓐᓂ ᐱᖁᑎᖅᔪᐊᓄᑦ.  
 
$248-ᒥᓕᐊᓐ ᐊᕐᕌᒍᓂ 7-ᓂᒃ ᐊᒻᒪᓗ ᑕᐃᓐᓇ 
ᒑᓯᒧᑦ ᑖᒃᓰᔭᕐᓂᕐᒧᑦ $60-ᒥᓕᐊᓐ ᐊᕐᕌᒍᑦ 
ᑕᓪᓕᒪᓄᑦ. ᖁᓚᓐᖏᑦᑎᐊᖅᑐᒍᑦ ᑕᒪᓐᓇ 
ᐱᔪᓐᓇᐅᑎᒋᓂᐊᕋᑦᑎᒍ ᓄᓇᑦᑎᓐᓂ, ᑭᓯᐊᓂᓕ 
ᓇᓗᓇᐃᖅᓯᒍᒪᕗᖓ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑦᑎᒃᑲᓐᓂᕐᓂᐊᕐᖓᑕ ᓄᓇᕗᒻᒥᓪᓗ.  
 
ᑕᐃᒪᓕ ᑖᒃᑯᐊ ᐅᖃᐅᓯᕆᔭᒃᑲ 
ᑲᔪᓯᑦᑎᐊᕈᓐᓇᓂᐊᖅᑐᔅᓴᐅᕗᑦ ᐊᑭᑐᔪᖅᑐᕈᑎᓄᑦ 
ᐊᒻᒪᓗ ᐱᓕᕆᐊᕆᔭᕆᐊᖃᖅᑕᑎᓐᓄᑦ. ᖃᐅᔨᒪᔪᒍᑦ 
ᑭᓐᖒᒪᔭᐅᔪᓂᒃ ᐊᔅᓱᕈᓐᓇᖅᑐᓂᓗ ᑕᒪᔅᓱᒧᖓ 
ᐊᑭᑐᔫᑎᓄᑦ ᐸᕐᓇᓂᕐᒧᑦ. 
 

ᑕᒪᓐᓇ ᓯᕗᓂᑦᑎᓐᓂ ᑕᐅᑐᑦᑕᕗᑦ 
ᑲᑐᔾᔨᖃᑎᖃᕈᒪᓪᓗᑕ ᐃᑲᔪᖅᑐᐃᓪᓗᑕ ᓄᓇᓕᓐᓂᑦ 
ᓄᓇᕗᒻᒥᐅᑦ ᑭᓐᖒᒪᔭᖏᑦ ᑲᒪᒋᓗᒋᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ, ᐊᒻᒪᓗ 
Monopoly-ᓂᑦ ᐃᖅᑲᐃᑲᐃᓐᓇᕋᒪ waterworks-
ᓕᕆᑎᓪᓗᑎᑦ. ᑮᓇᐅᔭᓐᖑᐊᖑᔮᖅᑐᑦ. 
 
ᐄ, ᑖᒃᑯᐊ ᑕᕝᕙ ᒥᓂᔅᑕ ᐅᓂᒃᑳᕇᕐᖓᑦ ᑕᐃᒪ 
ᐃᓇᑦᑎᔪᒪᕖᑦ ᐃᓕᓐᓂᑦ ᐃᓚᐅᒍᒪᓂᐊᖅᑐᓂᒃ ᑕᒫᓂ 
ᐅᕙᒍᑦ ᓵᖓᓃᑦᑎᓪᓗᒋᑦ? ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑕᖅ. Monopoly-ᖏᒃᑲᓗᐊᖅᑐᖓ ᑭᓯᐊᓂ 
ᐄ ᑲᑎᒪᔨᒃᑲ ᐊᐱᕆᕙᒃᑲ ᐱᓕᕆᔨᒪ ᐃᓚᖏᓐᓂ 
ᑕᒫᓂ ᓵᒥᐅᑕᖃᖃᑕᐅᔪᓐᓇᕐᒪᖔᕐᒪ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ ᑖᒃᑯᐊ 
ᐃᓚᒋᔪᓐᓇᕐᓂᐊᖅᑕᖏᑦ ᑕᒪᐅᓐᖓᖅᑎᒍᓐᓇᕈᕕᒋᑦ 
ᖁᔭᒋᓂᐊᕐᒥᔭᒋᑦ. 
 
ᑖᒃᑯᐊ ᑕᒪᐅᓐᖓᖃᑎᒋᒻᒥᒐᕕᒋᑦ ᒥᓂᔅᑕ ᑖᒃᑯᐊ 
ᑭᒃᑰᒻᒪᖔᑕ ᓇᓗᓇᐃᕈᓐᓇᕈᕕᒋᑦ. 
ᐊᓪᓚᐅᖏᑦᑑᒐᓗᐊᑦ ᐅᕙᑦᑎᓐᓄᑦ ᑭᓯᐊᓂ 
ᑲᑎᒪᕕᑦᑎᓐᓂ ᐃᓕᓴᖅᓯᔭᕆᐊᖃᕋᑦᑕ ᑭᒃᑯᓕᒫᓂᑦ 
ᑕᕝᕗᖓᖅᑐᓂᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑕᖅ. ᑖᒻᓇ ᑕᓕᖅᐱᒃᖠᓐᓃᑦᑐᖅ ᑐᒡᓕᕋ, 
ᑳᑎᓖᓐ ᓛᔅᒪᓐᑦ ᐊᒻᒪᓗ ᓴᐅᒥᒃᖠᓐᓂᑦ ᐃᒃᓯᕙᔪᖅ 
ᒥᔅᑕ ᐅᐃ ᒍᕇᓐ, (ᑐᓵᔨᑎᒍᑦ) ᑖᓐᓇᓕ 
ᑐᑭᒧᐊᒃᑎᑦᑎᔨ ᓄᓇᓕᓐᓂ ᐱᖁᑎᖅᔪᐊᓄᑦ.  

(ᑐᓵᔨᒃᑰᕈᓐᓃᖅᑐᖅᔪᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑖᒃᑯᐊ 
ᑕᒫᓃᒍᓐᓇᑐᓪᓗ ᖁᔭᓐᓇᒦᒃ ᖃᐃᔪᓐᓇᕋᔅᓯ. ᑖᒃᑯᐊ 
ᑕᕝᕙ ᑲᑎᒪᔨᕋᓛᑦ ᐃᔅᓯᕙᐅᑕᖓᑕ ᐃᓚᖓᑦ 
ᐅᓂᒃᑳᕕᔅᓴᖃᕐᖓᒡᒎᖅ ᑖᒃᑯᐊ ᓄᓇᓕᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐅᓂᒃᑳᕐᕕᐅᕙᑦᑐᑦ 
ᑲᑎᒪᔨᕋᓛᖏᑦ, ᐃᔅᓯᕙᐅᑕᖓᑕ ᐃᓚᖓᑦ ᒥᔅᑕ ᕋᒻᐳ 
ᐱᒋᐊᕈᓐᓇᓯᒻᒥᔪᑎᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖁᕕᐊᓱᑉᐳᖓ ᐅᖃᐅᓯᖅ ᒪᑐᐃᖅᓯᔾᔪᑎᒋᓂᐊᖅᑐᓂᒃ 
ᑭᒡᒐᑐᕐᓗᒋᑦ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᑐᐃᓐᓇᕐᒥᑦ ᐱᒋᐊᓕᖅᑎᓪᓗᒋᑦ 
ᐃᓱᒪᖅᓴᖅᓯᐅᓕᖅᑎᓪᓗᒋᑦ 2010-2011 
ᐊᖏᑐᔪᖅᑐᕈᑎᔅᓴᐅᔪᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ ᖃᐅᔨᒪᕗᒍᓪᓗ.  
 
ᑖᒃᑯᐊ ᐊᑐᕈᒫᕐᓂᐊᕐᒪᑕ $35.954-ᒥᓕᐊ 2010-
2011 ᐊᕐᕌᒍᒧᑦ. ᐊᑭᑐᔪᖅᑐᕈᑎᔅᓴᖏᑦ 
ᒥᔅᓴᐅᓴᓚᐅᖅᑐᑦ $36.195-ᒥᓕᐊᓐ 2009-2010-ᒧᑦ 
ᐊᒻᒪᓗ $23,107,000 ᐊᕐᕌᒍᒧᑦ 2008-09. 
 
ᐃᒃᓯᕙᐅᑕᖅ, ᐊᐅᓚᓂᕆᔭᖏᑦ ᑖᒃᑯᐊ ᐱᓕᕆᕕᐅᔪᑦ 
ᐊᑦᑐᐃᓂᖃᖅᓯᒪᒻᒪᑕ ᑲᔪᓯᑦᑎᐊᕈᓐᓇᕐᓂᖓᓐᓂ 
ᒐᕙᒪᒃᑯᑦ ᐸᕐᓇᒍᑎᖏᓄᑦ ᐊᑭᑐᔫᑎᓄᑦ ᒫᓐᓇᒫᒃᑯᑦ 
ᒪᓕᒐᓕᐅᖅᑎᐅᔪᑦ ᐅᖃᖅᓯᒪᒻᒪᑕ 
ᐃᓱᒫᓗᒋᑎᒋᔭᖓᓐᓂ ᑕᒪᒃᑯᐊ ᐱᓕᕆᐊᖑᔪᑦ 
ᑲᒪᒋᔭᐅᓂᖏᓐᓄᑦ. 
 
ᒪᐃ 26, 2008-ᖑᑎᓪᓗᒍ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓ ᑐᓴᖅᑎᑦᑎᓚᐅᕐᖓᑦ 
ᑲᑎᒪᑐᐃᓐᓇᑎᓪᓗᒋᑦ, “ᒪᓕᒐᓕᐅᖅᑏᑦ ᖃᐅᔨᒪᒻᒪᑕ 
ᐊᑭᑐᔫᑎᓄᑦ ᑭᖑᕙᕆᐊᖅᑕᐅᔪᑦ ᐊᒃᓱᕈᕐᓇᖅᑑᒻᒪᑦ 
ᑭᓯᐊᓂᓕ ᑕᒪᓐᓇ ᐋᖅᑭᐸᓪᓕᐊᓇᓱᑦᑕᕋᓗᐊᕗᑦ 
ᒐᕙᒪᒃᑯᓪᓗ ᐃᓕᓴᖅᓯᓪᓗᑎᒃ ᖃᓄᖅᑑᕆᐊᖃᕐᒪᑕ 
ᑕᒪᒃᑯᐊ ᐊᒥᓲᓂᕆᔭᖏᑦ ᖃᑦᑏᓐᓇᕈᕆᐊᕐᓗᑎᒃ. 
ᑕᒪᒃᑯᐊ ᐋᖅᑭᒍᑎᔅᓴᓂᒃ ᓂᕆᐅᓐᓂᖃᖅᑯᒍᑦ.” 
 

ᐃᒃᓯᕙᐅᑖᖅ, ᒫᔅᓯ 19, 2009-ᖑᑎᓪᓗᒍ 
ᒥᓂᔅᑕᐅᔪᖅ ᑐᓴᖅᑎᑦᑎᓚᐅᕐᖓᑦ 
ᑲᑎᒪᑐᐃᓐᓇᖅᑎᓪᓗᒋᑦ ᓄᓇᓕᐅᔪᑦ, 
ᐊᐱᖅᓱᐸᓪᓕᐊᒻᒪᑕ ᐃᓱᒪᔅᓴᖅᓯᐅᖁᔨᓪᓗᑎᒃ 
ᐊᔾᔨᒌᒥᒃ ᑮᓇᐅᔭᖃᖅᑎᑦᑎᓂᐊᕐᓗᑎᒃ 
ᐱᖁᑎᖅᔪᐊᓄᑦ. ᑕᒪᓐᓇ ᐃᓱᒪᒋᓪᓗᒍ 
ᓄᑖᓐᖑᖅᑎᐸᓪᓕᐊᔭᕗᑦ ᒪᓕᒋᐊᖃᖃᑦᑕᖅᑕᕗᑦ 
ᓯᕗᓪᓕᐅᔾᔭᐅᖁᔭᐅᔪᓄᑦ ᓄᓇᓕᓐᓂ. 
 
ᐱᖃᓯᐅᔾᔨᓯᒪᔪᒍᑦ ᖁᓕᓂᒃ ᐱᓕᕆᐊᓂᒃ ᐊᕐᕌᒍᓄᑦ 
ᑕᓪᓕᒪᓄᑦ ᐊᑭᑐᔪᖅᑐᕈᑎᓄᑦ ᓇᑉᐸᓪᓗᐊᖏᑦ 
ᐊᑭᓕᖅᑕᐅᓗᑎᒃ ᐱᖁᑎᖅᔪᐊᓕᕆᓂᓕᕐᒧᑦ ᑲᓇᑕᒥ 
ᐊᒻᒪᓗ ᓄᓇᓕᓐᓂᑦ ᑭᒥᔫᑕᐅᓂᖅᓴᐅᔪᓄᑦ. 
ᑕᐃᒃᑯᐊᓕ ᑲᓇᑕᒥ ᐃᑲᔪᕈᑎᒋᔭᖓ $19.5-ᒥᓕᐊᓐ 
ᐊᒻᒪᓗ ᐱᖃᓯᐅᔾᔨᓯᒪᔪᒍᑦ ᑎᓴᒪᐅᔪᒥᑦ 
ᓇᑉᐸᓪᓗᐊᖏᑦ ᐊᑭᓕᖅᓱᖅᑕᐅᓗᑎᒃ ᑲᓇᑕᒥ 
ᐸᕐᓇᒍᑕᐅᔪᑦ ᐱᖁᑎᖅᔪᐊᓄᑦ ᑮᓇᐅᔭᓂᒃ ᑲᓇᑕᒥ 
ᐃᓱᓕᕝᕕᖓ ᐃᑲᔪᕈᓐᓇᕐᓂᖓ $20-ᒥᓕᐊᖑᒻᒪᑦ. 
 
ᖃᐅᔨᒪᓪᓗᓯᓗ ᑕᒪᒃᑯᐊ ᑮᓇᐅᔭᖁᑎᒋᔭᐅᔪᑦ 
ᐃᓱᓕᒍᒫᕐᓂᐊᕐᒪᑕ ᒫᔅᓯ 31, 2012-ᒥ.  
 
ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᔪᑦ ᐱᔪᓐᓇᕐᓗᑎᒃ 
ᒐᕙᒪᑐᖃᒃᑯᓐᓂᑦ ᐱᖁᑎᖅᔪᐊᓄᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐅᖃᖃᑎᖃᕐᓗᑎᓪᓗ 
ᖃᐅᔨᓇᓱᓪᓗᑎᒃ ᐱᓕᕆᐊᖑᔪᓂᒃ. 
ᑎᓕᐅᕆᒃᑲᓂᕐᒥᔪᑦ ᑖᒃᑯᓂᖓ ᐱᓕᕆᕕᓐᓂᑦ 
ᑐᓴᖅᑎᑕᐅᔫᒥᔭᖃᑦᑕᕈᒪᓪᓗᑎᒃ ᑕᒪᔅᓱᒪ ᒥᔅᓵᓄᑦ. 
ᑲᑎᒪᔨᕋᓛᖑᔪᑦ ᐃᓕᑕᖅᓯᔪᑦ ᑕᒪᒃᑯᐊ 
ᑭᒃᖒᒪᔭᐅᒍᔪᑦ ᓄᓇᓕᓐᓂ ᐅᖓᑕᐅᓕᔅᓯᒪᔫᒐᓗᐊᑦ 
ᓄᓇᕗᑦ ᒐᕙᒪᒃᑯᖏᑕ ᐱᔪᓂᑦ 
ᑲᒪᒋᔪᓐᓇᖅᑕᖏᓐᓂᑦ, ᑭᓯᐊᓂ 
ᑲᑐᔾᔨᖃᑎᒌᑦᑎᐊᕐᓗᑎᒃ ᐊᑭᑐᔫᑎᓄᑦ ᐸᕐᓇᓂᕐᒧᑦ 
ᐋᖅᑭᔅᓱᐃᓂᕐᒧᓪᓗ ᐱᑕᖃᕆᐊᓕᒃ. 
 
ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᑦᑎᐊᖅᑑᒐᓗᐊᑦ 
ᐱᔪᓐᓇᕐᓂᕐᒧᑦ ᓴᓇᔪᓐᓇᕐᓂᕐᒧᑦ ᑕᕝᕙᓂ ᓄᓇᓕᓐᓂ  

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᓵᓐᖓᑎᒃᑲᓐᓂᖁᓪᓗᒋᑦ 
ᒐᕙᒪᒃᑯᑦ ᐊᑭᑐᔫᑎᓄᑦ ᐊᒻᒪᓗ ᒥᔅᓴᐅᓴᑦᑕᐅᕙᑦᑐᑦ 
ᒪᓕᒐᓕᐅᖅᑎᐅᔪᑦ ᐃᓱᒪᔅᓴᖅᓯᐅᕆᐊᖃᖅᐳᑦ 
ᐊᖏᕐᓗᑎᒃ ᕿᐱᓗᑦᑐᑎᓪᓘᓐᓃᑦ ᑕᒪᒃᑯᓂᖓ 
ᐊᑭᑐᔪᖅᑐᕈᑎᔅᓴᖏᓐᓂᑦ ᐱᕙᓪᓕᐊᒋᐊᓕᖅᑎᓪᓗᒋᑦ. 
 
ᒥᓂᔅᑕᐅᔪᖅ ᓵᖓᓃᑎᓪᓗᒍ ᑲᑎᒪᔨᕋᓛᑦ 
ᐅᖃᐅᔾᔭᐅᓚᐅᖅᓯᒪᒐᑦᑕ ᑖᒃᑯᐊ ᐊᓯᔾᔩᓯᒪᓂᕋᖅᑐᑎᒃ 
ᐊᑭᑐᔪᖅᑐᕈᑎᓄᑦ ᐸᕐᓇᒍᑕᐅᔪᓂᒃ, ᐸᕐᓇᓂᕐᒧᑦ, 
ᑎᑎᕋᐅᔭᕐᓂᕐᒧᑦ, ᓄᑖᖑᔪᓄᑦ ᐱᓕᕆᐊᓄᑦ, 
ᐊᑭᑐᔫᑎᓄᑦ. ᖃᐅᔨᒪᒐᓗᐊᖅᑐᒍᑦ ᑖᒃᑯᐊ 
ᑲᑎᓕᒫᕐᓗᒋᑦ ᐊᑭᖏᑦ ᐊᖏᔪᓄᑦ ᐊᑭᑐᔪᖅᑐᕈᑎᓄᑦ 
ᖃᐅᔨᒪᔭᐅᓪᓚᕆᔾᔮᓐᖏᑦᑑᒐᓗᐊᖅ 
ᖁᔭᓈᖅᓯᒪᓪᓗᑎᓪᓗ ᐱᕙᓪᓕᐊᓂᖏᓐᓄᑦ, ᑭᓯᐊᓂ 
ᖃᐅᔨᒪᔭᕆᐊᖃᖅᐳᒍᑦ ᒪᓕᒐᓕᐅᖅᑎᓕᒫᑦ 
ᑐᑭᓯᐅᒪᑎᑕᐅᑦᑎᐊᕆᐊᖃᕐᒪᑕ 
ᐃᓱᒪᓕᐅᑦᑎᐊᕈᓐᓇᕐᓂᐊᕐᖓᑕ ᑕᐃᒃᑯᐊ 
ᑮᓇᐅᔭᑎᒍᑦ ᑲᒪᔪᓐᓇᕋᔭᕋᓗᐊᕐᒪᖔᑕ. 
 
ᐆᒃᑑᑎᒋᓗᒍ, ᐱᓕᕆᕕᐅᔪᖅ 2010-11 
ᐊᑭᑐᔪᖅᑐᕈᑎᔅᓴᐃᑦ ᐱᖃᓯᐅᔾᔨᔪᑦ $400,000 
ᐸᕐᓇᒍᑕᐅᔪᓄᑦ ᓄᑖᒧᑦ Hᐋᒻᒪᓚᒃᑯᑦ 
ᐊᓪᓚᕝᕕᖓᓐᓄᑦ ᐊᕐᕕᐊᓂ, ᑭᓯᐊᓂᓕ 
ᓇᓗᓇᐃᖅᓯᓯᒪᓪᓚᕆᑦᑐᒥᑦ ᒥᔅᓴᐅᓴᔅᓯᒪᓐᖏᑦᑐᖅ 
ᖃᓄᖅ ᐊᑭᖃᓪᓚᕆᒃᑲᔭᕐᒪᖔᖅ, ᑕᒪᓐᓇ 
ᕿᒥᕐᕈᓇᑦᑕᐅᖁᔭᐅᒃᑲᓂᖅᑐᓂᓗ. 
 
ᐃᒃᓯᕙᐅᑖᖅ, ᔮᓐᓄᐊᕆ 2009 ᒐᕙᒪᑐᖃᒃᑯᓐᓂᑦ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᓇᓗᓇᐃᖅᓯᓚᐅᕐᒪᑕ 
ᐱᓐᖑᐊᖅᑐᓕᕆᓂᕐᒧᑦ ᐱᖁᑎᖅᔪᐊᓄᑦ $500-
ᒥᓕᐊᓐ ᐊᕐᕌᒎᓐᓂᒃ ᒪᕐᕉᓐᓂᒃ 
ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ ᓴᓇᓂᕐᒧᑦ ᓄᑖᖑᔪᓂᒃ 
ᐱᓐᖑᐊᕐᕕᐅᔪᓂᑦ, ᐊᒻᒪᓗ ᓴᓇᒋᐊᖅᑕᐅᓂᖏᓐᓄᑦ 
ᐱᓐᖑᐊᕐᕕᐅᔪᑦ ᑲᓇᑕᓕᒫᒥ. 
 
ᔪᓚᐃ 7, 2009 ᓄᓇᕗᑦ ᒐᕙᒪᒃᑯᖏᑦ 
ᒐᕙᒪᑐᖃᒃᑯᓪᓗ ᐅᖃᓚᐅᕐᒪᑕ ᓄᑖᖑᔪᑦ  

ᐱᖁᑎᖅᔪᐊᓄᑦ ᒪᑭᒪᔾᔪᑎᒃᑲᓐᓂᐅᓂᐊᖅᑐᑦ $7.2-
ᒥᓕᐊᖑᓂᐊᕐᒪᑕ. ᒪᕐᕉᓐᓄᒃ ᐅᖃᖅᓯᒪᓚᐅᖅᑐᑎᒃ 
ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐃᖃᓗᓐᓂᓗ ᓄᓇᓕᐸᐅᔭᒃᑯᑦ ᐃᑲᔪᕐᓂᖃᕐᓂᐊᖅᑐᑦ 
$748,740 ᓴᓇᔭᐅᒋᐊᕐᓂᖓᓄᑦ ᑕᐃᓐᓇ 
ᐊᓐᓂᑭᑦᑐᕐᕕᐅᔪᒥᑦ ᐋᖅᑭᓱᖅᑕᐅᓂᖓᓄᑦ ᐊᒻᒪ 
ᓴᓇᔭᐅᓂᖓᑦ ᑕᓗᖅᔪᐊᕐᒥ Hᐋᒻᒪᓚᒃᑯᑦ 
ᐊᓪᓚᕝᕕᖓᑕ $2.5-ᒥᓕᐊᕌᕐᓂᐊᕐᒥᔪᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓗᓂ ᐊᒻᒪᓗ 
ᐊᓯᖏᓐᓂᑦ ᐃᑲᔪᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ.  
 
ᒪᓕᒐᓕᐅᖅᑏᑦ ᓇᓗᓇᐃᖅᑎᔪᑦ ᓯᑎᐱᕆ 3, 2009-
ᖑᑎᓪᓗᒍ ᑲᓇᑕᒥ ᓄᓇᕗᒻᒥᓗ ᑐᓴᒐᔅᓴᐅᔪᓂᑦ 
ᐅᖃᖅᓯᒪᓚᐅᖅᓯᒪᓚᐅᖅᑐᖅ ᓄᓇᓕᓐᓂ 
ᑕᓗᖅᔪᐊᖅ, ᐃᓪᓗᒑᖅᔪᒃ, ᐃᓪᓗᓕᒃ ᐊᒻᒪᓗ 
ᓴᓂᑭᓗᐊᖅ ᐃᑲᔪᖅᑕᐅᓂᐊᖅᑐᑦ $1.1-ᒥᓕᐊᓐ 
ᑕᒪᒃᑯᓄᖓ ᐱᓐᖑᐊᖅᑐᓕᕆᓂᕐᒧᑦ ᐱᖁᑎᖅᔪᐊᓄᑦ 
ᓇᑉᐸᐃᓂᕐᒧᑦ.  
 
ᐃᑲᔪᖅᑐᐃᑦᑎᐊᖅᑐᒍᑦ ᑕᒪᒃᑯᓂᖓ ᑕᒪᒃᑯᐊ 
ᐱᐅᓯᕚᓪᓕᖁᓪᓗᒋᑦ ᐱᓐᖑᐊᕐᕕᐅᖃᑦᑕᖅᑐᑦ 
ᓄᓇᕗᒻᒥ ᐊᒻᒪᓗ ᑎᒥᒧᑦ ᐊᑲᐅᔫᓂᖓᓄᑦ 
ᐊᑲᐅᓯᔾᔪᑕᐅᔪᓐᓇᖅᑐᓂᑦ ᒪᓕᒐᓕᐅᖅᑎᐅᔪᑦ 
ᑐᓴᐅᒪᑎᑕᐅᖃᑦᑕᕈᒪᔪᑦ ᖃᓄᑎᒋ 
ᑲᔪᓯᓂᐊᕐᓂᕆᔭᖓᓄᑦ ᒐᕙᒪᑐᖃᒃᑯᓐᓂ 
ᑮᓇᐅᔭᕆᔭᒥᑦ.  
 
ᐊᒻᒪᓗ ᐃᒪᐃᖁᔨᓚᐅᕐᒥᔪᑦ ᑖᒃᑯᐊ ᐱᓕᕆᕕᐅᔪᑦ 
ᐱᐅᓯᕚᓪᓕᖅᑐᑦ ᓴᓇᒋᐊᕐᓂᕐᒧᑦ ᑕᒪᒃᑯᓄᖓ 
ᓴᖅᑭᔮᖅᐸᒌᖅᑐᓄᑦ ᐊᑐᖅᑕᐅᑦᑎᐊᕈᓐᓇᕐᓗᑎᑦ 
ᑕᖅᑭᓂᑦ ᓲᕐᓗ ᐆᑦᑑᑎᒋᓗᒍ ᑕᒪᒃᑯᐊ ᐃᓕᓯᓂᕐᒧᑦ 
ᓯᑯᓐᖑᐊᖑᔪᒥᑦ ᓯᑯᓪᓚᕆᐅᖏᑦᑐᒥᑦ 
ᐊᓐᓂᑭᑦᑐᕐᕕᒻᒥ. 
 
ᑲᑎᒪᔨᕋᓛᖑᔪᓪᓗ ᓇᓗᓇᐃᖅᓯᕗᑦ $100,000 
ᓴᓂᕐᕙᑦᑕᐅᓯᒪᒻᒪᑕ 2010-11 ᐊᑭᑐᔪᖅᑐᕆᑦᑐᓄᑦ 
ᓄᑖᒧᑦ ᐊᓐᓂᑭᑦᑐᕕᒻᒧᑦ ᑲᖏᖅᓯᓂᕐᒥ  

ᓇᓗᓇᐃᖅᓯᓯᒪᓂᕆᔭᖓᓕ ᐅᖃᖅᓯᒪᔪᖅ 
ᐊᑭᖃᕋᔭᓐᖑᐊᕐᓂᖓᓐᓂ $16-ᒥᓕᐊᑲᓴᓐᓂᑦ.  
 
ᒫᔾᔨ 19, 2009-ᖑᑎᓪᓗᒍ ᓵᖓᓃᑦᑎᓪᓗᒋᑦ 
ᑲᑎᒪᑐᐃᓐᓇᑎᓪᓗᒋᑦ ᒥᓂᔅᑕᐅᔪᖅ ᐅᖃᓚᐅᕐᒥᔪᖅ 
ᓄᓇᓕᓐᓂᑦ ᑲᑎᒪᖃᑎᖃᖃᑦᑕᑎᓪᓗᒋᑦ 
ᐅᑭᐅᖑᓚᐅᖅᑐᒥᑦ ᐊᒻᒪᓗ ᐃᓚᒋᔭᐅᖃᑦᑕᓚᐅᖅᑐᓂ 
ᐊᕕᒃᑐᖅᓯᒪᔪᓄᑦ ᒪᐃᔪ ᑲᑎᒪᓂᖏᓐᓂ 
ᐅᖃᖅᑐᖃᖃᑦᑕᓚᐅᕐᖓᑦ 
ᑭᖑᕐᕕᑦᑕᐅᒋᐊᖃᕐᓂᖏᓐᓄᑦ ᑕᒪᒃᑯᐊ 
ᓄᓇᓯᐅᑎᐅᔪᑦ ᐊᒻᒪᓗ ᑐᐊᐸᑦᑕᕐᕕᐅᕙᑦᑐᑦ 
ᐃᓱᒫᓗᒍᑎᖃᓚᐅᕐᒥᔪᑦᑕᐅᖅ. 
 
ᑕᒪᒃᑯᐊ ᑐᐊᐸᑦᑕᕐᕕᐅᕙᑦᑐᑦ ᐊᒥᓱᑲᓪᓚᐅᔪᑦ 
ᓄᓇᓕᐅᔪᑦ ᐊᒥᒐᖅᓯᖃᑦᑕᕐᖓᑕ ᑐᐊᐸᐅᔪᓂᒃ 
ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᓄᓇᓕᐅᔪᑦ ᓴᓪᓕᐅᑉ 
ᓯᓚᑖᓃᑦᑐᒡᒍᑕᐅᔪᑦ ᑕᒪᒃᑯᐊᖑᑎᓪᓗᒋᑦ. 
 
ᑕᐃᒪᓕ ᐃᖅᑲᓇᐃᔭᖅᑎᒋᔭᕗᑦ ᐱᓕᕆᕙᓪᓕᐊᒻᒪᑕ 
ᓄᓇᓯᐅᑎᓄᑦ ᐊᒻᒪᓗ ᑐᐊᐸᑦᑕᕈᑕᐅᔪᓂᒃ 
ᑭᖑᕐᕕᑦᑕᐅᑲᐅᑎᒋᔪᓐᓇᕐᓂᐊᕐᖓᑕ ᑕᒪᒃᑯᐊ 
ᓄᓇᓕᐅᔪᑦ ᓲᕐᓗ ᐅᓯᓕᖅᓲᑏᑦ ᒪᓂᖅᑭᔅᓴᐃᑏᑦ 
ᐅᓯᔾᔪᑏᑦ ᑐᐊᐸᔭᑕᕐᓂᕐᒧᑦ ᓄᓇᕗᒻᒥ ᑕᐃᒪᓕ 
ᑕᒪᒃᑯᓂᖓ ᓴᖅᑭᔮᖅᑎᑦᑎᓂᐊᕐᓂᖃᕐᓗᓂ 
ᖃᓄᖅᑑᕈᑎᔅᓴᐅᒍᓐᓇᕋᔭᖅᑐᓂᒃ ᐊᕐᕌᒍᒥ ᓄᑖᒥ.  
 
ᐃᒃᓯᕙᐅᑖᖅ, ᖁᕕᐊᓱᓚᐅᕐᒥᔪᒍᑦ ᑖᒃᑯᐊ 2010-
2011 ᐊᑭᑐᔪᖅᑐᕈᑎᓄᑦ ᐱᖃᓯᐅᔾᔨᓯᒪᔪᑦ 
ᑐᐊᐸᔭᑕᕐᓂᕐᒧᑦ ᐊᕐᕕᐊᓂᑦ, ᐃᒡᓗᓕᒑᖅᔪᓐᓂ, 
ᓇᐅᔮᓂᑦ. ᕿᓚᓈᖅᐳᒍᓪᓗ 
ᑐᓴᖅᑎᑕᐅᖃᑦᑕᓂᐊᕐᓂᑎᓐᓂ ᑕᒪᒃᑯᓄᖓ 
ᐱᓕᕆᐊᖑᔪᓄᑦ. 
 
ᐊᒻᒪᓗᑦᑕᐅ ᖃᐅᔨᓚᐅᕐᒥᔪᒍᑦ ᑖᒃᑯᐊ ᐸᕐᓇᒍᑕᐅᔪᑦ 
ᐆᑦᑐᕈᑕᐅᓂᐊᖅᑐᓂᒃ ᓂᐅᕕᕐᓂᕐᒧᑦ 
ᓯᖃᓕᔾᔪᑎᐅᒐᔭᖅᑐᒧᑦ ᕿᑎᕐᒥᐅᓂᑦ  

ᐊᑐᖅᑕᐅᖃᑦᑕᕐᓂᐊᕐᓗᓂ ᑕᐅᕙᓂ ᐊᒻᒪᓗ 
ᑐᓴᖃᑦᑕᕈᒪᓂᐊᕆᕗᒍᑦ. ᑖᓐᓇ 
ᖃᓄᐃᓕᖓᓕᕐᒪᖔᖅ ᐆᒃᑐᖅᑕᐅᔪᖅ 
ᑲᔪᓯᑦᑎᐊᖃᓪᓗ ᑎᓕᐅᕆᒃᑲᓂᕐᓂᐊᖅᑯᒍᑦ 
ᑕᐃᒫᔅᓴᐃᓐᓇᖅ ᐱᓕᕆᖁᓪᓗᒋᑦ ᐊᓯᖏᓐᓂ 
ᐊᕕᒃᑐᖅᓯᒪᔪᓂᒃ. 
 
ᐃᒃᓯᕙᐅᑖᖅ, ᓯᑎᐱᕆ 21, 2009-ᖑᑎᓪᓗᒍ 
ᒐᕙᒪᑐᖃᒃᑯᓐᓂ ᑐᓴᕋᔅᓴᐅᔪᖅ ᓇᓗᓇᐃᖅᓯᓚᐅᕐᒪᑦ 
8-ᖑᔪᑦ ᑳᓐᑐᓛᖑᔪᑦ ᑐᓂᔭᐅᓚᐅᖅᑐᑦ 
ᖃᐅᔨᓴᕐᓂᕐᒧᑦ ᐅᖃᖅᓯᒪᓪᓗᑎᒃ ᒐᕙᒪᑐᖃᒃᑯᑦ 
“ᓴᓇᓂᕋᖅᑕᐅᓪᓗᑎᒃ ᐱᖁᑎᖅᔪᐊᖑᔪᓂᒃ 
ᐊᖅᑯᓯᐅᖅᐸᓪᓕᐊᓪᓗᑎᒃ ᓄᓇᕗᒻᒧᑦ 
ᐊᖏᕐᕋᔅᓴᕆᔭᐅᔪᓂᒃ. 1,800 ᐅᖓᑖᓕ 
ᐃᓪᓗᖃᕐᕕᔅᓴᐅᔪᑦ ᖃᐅᔨᓴᖅᑕᐅᓚᐅᖅᑐᑦ 
ᓴᖅᑮᓪᓗᑎᒃ ᐃᖅᑲᓇᐃᔮᓂᒃ ᐊᒻᒪᓗ 
ᐃᓪᓗᖃᑦᑎᐊᓂᖅᓴᐅᔪᓐᓇᖁᓪᓗᒋᑦ ᐊᒥᓱᓄᑦ 
ᓄᓇᕗᒻᒥᐅᑕᐅᔪᑦ ᓄᓇᓖᑦ.” 
 
ᑎᓕᐅᕆᒃᑲᓂᖅᐳᑦ ᑖᒃᑯᓂᖓ ᐱᔨᑦᑎᖅᑎᐅᔪᓂᒃ 
ᐱᓕᕆᖃᑎᖃᖁᓪᓗᒋᑦ ᓄᓇᓕᓐᓂᑦ 
ᐃᓪᓗᓕᕆᔨᖅᔪᐊᒃᑯᓂᓪᓗ ᑕᒪᒃᑯᓄᖓ 
ᑐᐊᐸᔭᑕᕐᓂᕐᒧᑦ ᐊᒻᒪᓗ ᖃᔨᐅᓴᕐᓂᕐᒧᑦ 
ᐃᒃᓯᕙᐅᑕᖅ.  
 
ᓴᓂᕐᕙᐃᓯᒪᕗᑦ ᐱᓕᕆᕕᒃᑯᑦ $7,365,000 2009-
2010 ᐃᒪᓕᕆᓂᕐᒧᑦ ᑖᕙᓂ ᖁᕐᓗᖅᑑᒥ. ᑖᓐᓇ 
ᐊᖏᓂᖅᐹᖑᓚᐅᖅᑐᖅ ᐱᓕᕆᐊᖑᔪᓂᒃ ᐊᑭᑐᔪᓂᒃ 
2009-2010 ᓇᓗᓇᐃᖅᓯᒪᓂᕆᔭᖏᓪᓕ ᑖᔅᓱᒧᖓ 
ᓇᓗᓇᐃᖅᓯᓯᒪᓚᐅᕐᖓᑕ ᑖᒃᑯᐊ ᓄᓇᓕᐅᔪᑦ 
ᓄᑖᖑᔪᒥᑦ ᐃᒥᖅᑕᕐᕕᐅᔪᒥᑦ ᐱᖃᕋᓗᐊᖅᑎᓪᓗᒋᑦ 
2000-ᒥ ᖁᕐᓗᖅᑑᒥ ᓴᓂᑦᑕᕈᑎᖓ 
ᓴᓃᔭᖅᑕᐅᒐᓗᐊᖅᑎᓪᓗᒍ ᒪᓕᓐᖏᒻᒪᑦ ᑲᓇᑕᒥ 
ᐃᒥᖅᑕᐅᔪᓐᓇᖅᑐᒥᑦ ᐃᓱᓐᖏᑦᑐᒥᑦ. ᑕᐃᒪᓕ 
2010-2011 ᒥᔅᓴᐅᓴᔅᓯᒪᓛᖅᑐᖅ $1,826,000 
ᓴᓂᕐᕙᖅᑕᐅᓯᒪᒻᒥᔪᑦ ᐃᒥᕐᒧᑦ ᓄᓇᓕᓐᓂᒃ 
ᐃᒥᓕᕆᔾᔪᑎᖓᓄᑦ 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦᑕᐅᖅ $340,000 
ᓴᓂᕐᕙᑦᑕᐅᓯᒪᒻᒥᔪᑦ 2010-2011 
ᐊᑭᑐᔪᖅᑐᕈᑎᖏᓐᓄᑦ ᖃᐅᓱᐃᑦᑐᒥᑦ ᑭᓈᓗᒻᒧᑦ 
ᐃᒪᖃᐅᑎᒻᒧᓪᓗ. ᑐᓴᖅᑎᑕᐅᖃᑦᑕᕈᒪᓂᐊᕆᕗᒍᑦ 
ᖃᓄᐃᓕᖓᓕᕐᒪᖔᑦᑕ ᑖᒃᑯᐊ ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ, ᐊᑦᑕᓇᓐᖏᑦᑐᒥᑦ ᐃᒪᖃᑦᑎᐊᕐᓂᐅᔪᒥᑦ 
ᓄᓇᑦᑎᓐᓄᑦ ᑖᓐᓇ ᐱᓕᕆᐊᖑᓪᓗᐊᑕᕆᐊᖃᕐᖓᑦ 
ᒐᕙᒪᒃᑯᓐᓂ ᓇᓗᓇᖅᑐᖅ ᖃᑦᑎᐅᔪᓄᑦ ᓄᓇᕗᒻᒥ 
ᓄᓇᓕᐅᔪᑦ ᒪᓕᒃᑲᓗᐊᕐᒪᖔᑕ ᐃᒥᖅᑕᐅᔪᓐᓇᖅᑐᒥᑦ 
ᐃᒥᕐᒥᑦ.  
 
ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑕᒫᓂ 
ᐊᕐᕌᒍᒥ 2009-10 ᐊᑭᑐᔪᖅᑐᕈᑏᑦ 
ᐅᖃᒃᑲᓐᓂᓚᐅᕐᒥᒐᑦᑕ ᒪᓕᒐᓕᐅᖅᑏᑦ ᓴᖅᑮᖁᓪᓗᒋᑦ 
ᐃᒪᐅᑉ ᖃᓄᖅ ᐱᐅᔫᓂᖓᓄᑦ ᐊᑐᓂᑦ ᓄᓇᓕᓐᓂᑦ. 
ᓄᓇᕗᑦᒥ ᐊᕐᕌᒍ ᐃᓱᓕᓚᐅᖏᓐᓂᖓ ᑭᓯᐊᓂ 
ᑕᐃᒪᐃᓯᒪᔪᖃᖏᒻᒪᑦ ᐊᒻᒪᓗ ᒪᓕᒐᓕᐅᖅᑏᑦ 
ᑎᓕᐅᕆᒃᑲᓐᓂᖅᐳᑦ ᒥᓂᔅᑕᐅᔪᒥᒃ 
ᐱᔪᓐᓇᖅᓯᑐᐊᖅᑲᑦ ᓴᖅᑮᖁᓪᓗᒍ. 
 
ᑲᑎᒪᔨᕋᓛᖑᔪᑦᑕᐅᖅ ᖃᐅᔨᓚᐅᕆᕗᑦ ᑲᓇᑕᒥ 
ᐸᕐᓇᒍᑕᐅᔪᑦ ᑲᒪᒋᔭᐅᓂᖏᓐᓄᑦ ᓄᓇᓕᓐᓂᑦ 
ᑭᓈᓗᖕᒧᑦ ᐊᖏᖅᑕᐅᓯᒪᖕᒪᑕ ᐊᒥᓱᑲᓪᓚᐅᔪᓂᑦ 
ᑲᓇᑕᒥ ᒫᔾᔨ 27-ᖑᑎᓪᓗᒍ ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ ᓴᖅᑮᓚᐅᕐᖓᑦ ᐅᓂᒃᑳᒥᒃ 
ᒪᓕᒐᓕᐅᕐᕕᖕᒥ ᑕᒪᑦᓱᒧᖓ ᑐᕌᖓᔪᒥ. 
 
ᒥᓂᔅᑕᐅᑉ ᐅᓂᒃᑳᖓ ᓇᓗᓇᐃᖅᓯᓚᐅᖅᑐᖅ 
“ᓄᓇᕗᑦ ᑯᐹᐃᒃ ᐊᒻᒪ ᓂᐅᕙᓐᓛᓐ ᑕᒪᑦᓱᒥᖓ 
ᐃᑲᔪᖅᑐᐃᓯᒪᖏᑦᑐᑦ.” ᐅᓂᒃᑳᖑᔪᕐᓗ 
ᐅᖃᖅᓯᒪᓚᐅᕐᒥᔪᖅ “ᓄᓇᕗᑦ 
ᐊᖏᖃᑎᖃᖅᑑᒐᓗᐊᖅ ᐃᓱᒪᒋᔭᐅᓂᖓᓄᑦ 
ᐸᕐᓇᒍᑎᒧᑦ ᑭᓯᐊᓂᓕ ᐃᓱᒫᓗᒍᑎᖃᒻᒪᕆᒃᑐᖅ 
ᐊᑭᑐᔪᒻᒪᕆᐊᓘᒐᔭᕐᓂᖓᓂ ᐊᑐᓕᖅᑎᑕᐅᓂᖓᓄ 
ᐊᒻᒪᓗ ᑮᓇᐅᔭᓂᒃ ᐱᕕᒃᓴᖃᖅᑎᓐᓇᑕ… ᓄᓇᕗᓪᓗ  

ᐃᑲᔪᖅᑐᐃᓂᐊᖅᑐᖅ ᑕᐃᒪᐃᑦᑐᓂᒃ ᑮᓇᐅᔭᓂᒃ 
ᖁᓚᐃᕐᓇᐃᖅᓯᒪᔪᖃᓕᖅᑲᑦ.” 
 
ᐅᖃᒃᑲᓐᓂᕈᒪᔪᖓ ᒪᓕᒐᓕᐅᖅᑎᐅᔪᑦ 
ᐅᖃᐅᔾᔭᐅᓯᒪᖕᒪᑕ ᑕᐃᒪᐃᑦᑐᒧᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᒍᑕᐅᔪᒥᒃ ᓄᓇᕗᒻᒥ ᐊᑭᖃᕈᓐᓇᕐᖓᑦ $500 
ᒥᓕᐊᓂᑦ. ᐅᖃᐅᔾᔭᐅᓯᒪᓪᓗᑕᓗ ᑖᒃᑯᐊ 
ᐱᔨᑦᑎᖅᑎᐅᔪᑦ ᐊᒻᒪᓗ ᐊᕙᑎᓕᕆᔨᒃᑯᑦ 
ᐱᕙᓪᓕᐊᓇᓱᐊᖅᓯᒪᖕᒪᑕ ᓄᓇᓕᓐᓂᑦ 
ᐱᖁᑎᐅᔪᓂᑦ. 
 
ᓯᑎᐱᕆ 18, 2009-ᖑᑎᓪᓗᒍ ᐊᖓᔪᖅᑳᕆᔭᐅᔪᖅ 
ᑲᓇᑕᒥ ᓄᓇᓕᓐᓂ ᑲᑐᔾᔨᖃᑎᒌᓄᑦ 
ᑎᑎᕋᓚᐅᖅᓯᒪᖕᒪ ᑲᓇᑕᒥ ᐊᖓᔪᖅᑳᖅᔪᐊᒧᑦ 
ᐱᔾᔪᑎᖃᖅᑐᖅ ᒐᕙᒪᑐᖃᒃᑯᑦ ᒪᓕᒐᖏᓐᓂᑦ 
ᐱᐅᓴᖅᑕᐅᓂᖏᓐᓄᑦ ᑕᒪᒃᑯᐊ ᑭᓈᓗᖕᓂᑦ. 
 
ᑕᐃᓐᓇ ᑎᑎᖅᑲᒃ ᐅᖃᖅᓯᒪᓚᐅᖅᑐᖅ ᑭᓯᐊᓂ 
ᐃᓱᒫᓗᒍᑎᖃᕐᓂᕋᓚᐅᕐᖓᑕ 
ᐊᑐᓕᖅᑎᑕᐅᓂᐊᕐᓂᖅᐸᑕ ᒪᓕᒐᐅᔪᑦ ᓄᓇᓕᓐᓄᑦ 
ᑭᓯᐊᓂ ᐊᑭᓕᖅᓱᖅᑕᐅᒐᓱᒃᓗᑎᐅᒐᔭᕐᒪᑕ ᑕᐃᒪᓕ 
ᒐᕙᒪᒋᔭᓯ ᐊᖏᖁᔭᕋᓗᐊᕗᑦ ᑲᓇᑕᓕᒫᒥ 
ᐸᕐᓇᒍᑎᑖᖁᓪᓗᒋᑦ ᐃᑲᔪᕐᓂᐊᕐᓗᑎᓪᓗ ᓄᓇᓕᒻᒥ 
ᑲᓇᑕᒥ ᐃᒪᖃᑦᑎᐊᕐᓂᒻᒧ ᒐᕙᒪᑐᖃᒃᑯᑦ 
ᒥᒃᓴᐅᓴᖏᑎᒍᑦ ᑕᒪᒃᑯᓂᖓ ᐱᐅᓴᐃᓂᕐᒧᑦ ᐃᒥᕐᓂᒃ 
ᒪᓕᒃᓯᒪᔭᕆᐊᖃᕐᓂᐊᕐᖓᑕ ᓄᑖᖑᔪᓄᑦ 
ᒪᓕᒐᐅᔪᓄᑦ ᐊᑭᖃᕋᔭᖅᑐᓂᓗ $12 ᐱᓕᐊᓐ 
ᐅᑭᐅᓄᑦ ᐊᕙᑎᓄᑦ. 
 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᑐᑦ 
ᐱᔨᑦᑎᕐᕕᐅᔪᓄᑦ ᐊᕙᑎᓕᕆᔨᒃᑯᓐᓂᓪᓗ 
ᐱᓕᕆᖃᑎᒌᑦᑎᐊᕈᓐᓇᖁᓪᓗᒋᑦ ᓴᖅᑮᓂᕐᒧᑦ 
ᑲᒪᓂᕐᒧᑦ ᐱᖁᑎᖅᔪᐊᖑᔪᓂ ᑕᒪᒃᑯᓄᖓ 
ᑭᓈᓗᖃᕐᕖᑦ ᐊᒻᒪᓗ ᐊᒃᑕᕐᕕᐅᔪᑦ 
ᑎᑭᓕᐅᕆᒃᑲᓐᓂᖅᐳᒍᓪᓗ ᑕᒪᒃᑮᓐᓂᒃ 
ᐊᔪᐃᓐᓇᖁᓪᓗᒋᑦ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ  

ᓄᓇᕗᒻᒥ ᐃᒥᕐᒧᑦ ᐱᐅᓴᐃᔾᔪᑎᒃᓴᐅᒐᔭᖅᑐᓂ 
ᒪᓕᒃᑐᓂᑦ ᑲᓇᑕᒥ ᒪᓕᒋᐊᖃᖅᑎᑕᐅᔪᒥᒃ. 
 
ᐃᒃᓯᕙᐅᑖᖅ, 2010-11 ᐊᑭᑐᔪᖅᑐᕈᑎᒃᓴᐅᔪᑦ 
ᑎᑎᕋᖅᓯᒪᔪᑦ ᓇᓗᓇᐃᖅᓯᖕᒪᑕ $2.25 ᒥᓕᐊᓐ 
ᐊᑐᐃᓐᓇᐅᑎᑕᐅᓂᐊᖅᑐᑦ ᐃᖃᓗᓐᓄᑦ 
ᑮᓇᐅᔭᖃᖅᑎᑦᑎᓂᐊᕐᓗᑎᒃ ᒑᓯᒧᑦ ᑕᒃᓰᒧᑦ 
ᑕᒃᓰᔭᕐᓂᕐᒧᑦ ᑖᒃᑯᐊ ᒪᓕᒐᓕᐅᖅᑎᓕᒫᖑᔪ 
ᑕᖅᑲᒃᑯᐊᓗ ᖃᐅᔨᒪᑦᑎᐊᕈᓐᓇᕐᓂᐊᕐᖓᑕ ᖃᓄᖅ 
ᑮᓇᐅᔭᖅ ᐊᑐᖅᑕᐅᖃᑦᑕᕋᓗᐊᕐᒪᖔᑕ ᐊᒻᒪᓗ 
ᑎᓕᐅᕆᒃᑲᓐᓂᖅᐳᒍ ᑖᒃᑯᓂᖓ ᐊᖏᖃᑎᖃᖁᓪᓗᒋ 
ᐊᓯᖏᓐᓂᑦ ᓄᓇᓕᐅᔪᓂ ᓴᖅᑮᔪᓐᓇᖅᑐᓂᒃ 
ᑕᐃᒪᑦᑐᒥᒃ ᑲᒪᑦᑎᐊᕈᓐᓇᓂᕐᒧᑦ.  
 
ᐊᒻᒪᓗᑦᑕᐅᖅ ᑖᒃᑯᐊ ᐱᓕᕆᕕᐅᔪᑦ 2010-11 
ᐊᑭᑐᔪᖅᑐᕈᑎᖏᑦ ᐱᖃᓯᐅᔾᔨᔪᑦ $3.9 ᒥᓕᐊᓐ 
ᒥᑭᔫᑎᓄᑦ ᐊᑭᑐᔫᑎᓄ ᐱᓕᕆᐊᓄᑦ ᓲᕐᓗ 
ᐃᒪᐃᑦᑐᓄ ᓄᓇᓯᐅᑏᑦ ᓴᓇᔭᐅᓂᖏᓐᓄᑦ 
ᓄᓇᓕᓐᓂᑦ ᐸᕐᓇᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ 
ᑐᐊᐸᔭᑦᑕᕐᓂᕐᒧᑦ ᐊᒻᒪᓗ ᑯᕕᔪᖃᖅᑲ ᑲᒪᔾᔪᑎᓄ 
ᐊᒻᒪᓗ ᓇᓗᓇᐃᖅᓯᓯᒪᖁᔨᓪᓗᑎᒃ ᑖᒃᑯᓄᐊ 
ᐱᓕᕆᐊᖑᔪᓄᑦ ᐊᑭᑐᔪᖅᑐᕈᑎᐅᒐᔭᖅᑐᓂᒃ 
ᓴᖅᑭᑕᐅᕙᒃᑐᑦ ᒪᓕᒐᓕᐅᕐᕕᖕᒥ. ᑕᐃᒃᑯᐊ 
ᐅᖓᑕᓃᑉᐸᑦ 10-ᐳᓴᖏᑦ ᐱᓕᕆᕕᐅᔪᑦ 
ᐊᑐᕈᒫᕐᓂᐊᖅᑕᖏᓐᓂ ᑮᓇᐅᔭᖏᓐᓂᑦ. 
 
ᐃᒃᓯᕙᐅᑖᖅ, ᖃᑯᑎᒃᑯᑦ ᒪᓕᒐᓕᐅᖅᑎᓕᒫᑦ 
ᑎᑎᖅᑲᐅᓯᐊᖅᑐᒐᓚᐅᕙᖕᒪᑕ ᒐᕙᒪᒃᑯᓐᓂᑦ 
ᓄᑦᑎᕆᓂᐊᖅᑐᓂ ᑮᓇᐅᔭᓂᑦ ᐊᑭᑐᔫᑎᓂᒃ ᐊᕐᕌᒍᒥ 
ᑲᒪᒋᔭᐅᓯᒪᔪᓂᒃ. ᑕᐃᒪᓕ 
ᑐᓴᐅᒪᑎᑕᐅᑦᑎᐊᕆᐊᖃᖅᑐᑦ 
ᖃᓄᐃᓕᖓᓪᓚᑦᑖᓕᕐᒪᖔᑕ ᑕᒪᒃᑯᐊ ᐊᑭᑐᔫᑎᓄᑦ 
ᐊᑐᖅᑐᒃᓴᑦ ᐱᓕᕆᐊᖑᓂᐊᖅᑐᑦ ᑎᓕᐅᕆᓪᓗᑎᓪᓗ  

ᓇᓗᓇᐃᖅᓯᓯᒪᑦᑎᐊᖁᔨᓪᓗᑎᒃ 
ᑐᑭᓯᓇᑦᑎᐊᖅᑐᒥᓪᓗ ᐃᓱᒫᓗᒍᑎᒋᔭᐅᔪᓂᒃ 
ᖃᓄᐃᒻᒪᑦ ᑮᓇᐅᔭᖅ ᓄᒃᑎᖅᑕᐅᓚᐅᖏᒻᒪᖔᑦ. 
 
ᐃᓕᓴᖅᓯᕗᒍᓪᓗ ᑖᒃᑯᐊ ᑲᒪᔭᕆᐊᖃᕐᒪᑕ 
ᐅᖅᓱᐊᓗᖃᐅᑎᒋᔭᖏᓐᓂᑦ ᓄᓇᓕᓐᓂᑦ. ᓄᓇᓖᑦ 
ᐃᓄᒋᐊᔅᓯᕙᓪᓕᐊᓂᖏᓐᓄᑦ ᐊᒻᒪᓗ ᒪᓕᒋᐊᓖᑦ 
ᒪᓕᑦᑕᐅᒋᐊᖃᕐᓂᖏᓐᓄᑦ ᓄᑖᓐᖑᖅᑎᒋᐊᖃᕐᖓᑕ 
ᐊᖏᓪᓕᑎᑦᑎᒋᐊᕐᓗᑎᓪᓗ. ᑕᐃᒪᓕ ᑕᐃᒫᒃ 
ᐊᖏᓪᓕᒋᐊᖅᑕᐅᑉᐸᑕᓗ ᐅᖅᓱᐊᓗᖃᐅᑎᖏᑦ 
ᖃᖓᑕᓲᒃᑯᖅᑲᐃ ᐅᐸᑦᑕᐅᔭᕆᐊᖃᖃᑦᑕᕋᔭᖏᑦᑐᑦ 
ᐅᖅᓱᐃᒍᑎᓕᖅᑎᓪᓗᒋᑦ. 
 
ᐊᕐᕌᒍᑕᒫᖅᓯᐅᒻᒥᑦ ᑲᑎᒪᓂᖃᖅᑎᓪᓗᒋᑦ 
ᐃᖃᓗᑦᑑᑦᑎᐊᒥᑦ, ᓄᓇᕗᒻᒥ ᑲᑐᔾᔨᖃᑎᒌᖑᔪᑦ 
ᐱᖁᔨᕗᖔᕈᒻᒥᑦ ᐊᖏᓚᐅᕐᒥᒻᒪᑕ ᐳᔪᕈᔪᓐᓂᑦ 
ᓄᓇᕗᒻᒥ ᓄᖅᑲᖓᑎᑦᑎᒋᐊᓂᕐᒧᑦ ᐊᔾᔨᖓᓂᑦ 
ᕿᓚᓈᖅᐳᒍᑦ ᐱᓂᐊᕆᐊᔅᓴᖅ ᑖᔅᓱᒧᖓ 
ᑎᓕᐅᖅᑐᒍᓗ ᒥᓂᔅᑕᐅᔪᖅ ᓴᖅᑮᖁᓪᓗᒍ 
ᒪᓕᒐᓕᐅᕐᕕᒻᒥ ᑕᐃᒪᐃᑦᑐᒥᑦ. 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᒃᑲ ᒪᑐᐃᖅᓯᔾᔪᑎᒃᑲ 
2010-2011 ᐱᔨᑦᑎᖅᑎᐅᔪᓄᑦ ᐊᑭᑐᔫᑎᓄᑦ 
ᐊᑐᖅᑐᔅᓴᑦ. ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐹᑦ. 
ᖄᖅᓯᕈᓐᓇᖅᓯᕗᑎᑦ, ᑕᖃᕙᓪᓚᐃᓕᕋᑖᕋᕕᑦ. ᐄ, 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᐃᒪ ᑲᔪᓯᒍᓐᓇᓯᒻᒥᒐᑦᑕ 
ᑭᓯᐊᓂ ᑲᔪᓯᓚᐅᖏᓂᑦᑎᓐᓂ 
ᐃᖅᑲᐃᑎᒋᐊᒃᑲᓐᓂᕈᒪᕙᓯ ᑖᒃᑯᐊ ᐊᑐᒐᕗᑦ 
ᓇᒻᒪᓖᑦ 77(1) ᐊᑐᓂ 10 ᒥᓂᑦᒥ ᓂᓪᓕᐊᒍᓐᓇᕋᔅᓯ 
ᐊᒻᒪᓗ ᐊᑐᒐᕗᑦ 77(2) ᐃᓱᒪᖅᓲᑎᒋᑦᑎᐊᕐᓂᐊᕋᔅᓯ 
ᓇᓕᖅᓯᑐᐃᓐᓇᖅ ᓂᓪᓕᑲᓐᓂᕈᓐᓇᕋᓗᐊᖅᑐᓯ  

ᑭᓯᐊᓂ ᓂᓪᓕᖅᑎᑕᐃᓐᓇᕆᓚᐅᕐᓗᓯ 
ᐃᓕᓴᕆᒃᑲᓐᓂᕈᓐᓇᖃᑦᑕᕐᓂᐊᕋᔅᓯ. 
 
ᐊᒻᒪᓗ ᐊᐱᕆᒃᑲᓐᓂᕈᒪᕙᓯ ᓇᓪᓕᐊᓂᑐᐃᓐᓇᖅ 
ᐃᒫᒃ ᐃᓗᓪᓕᖅᑐᔪᓂᑦ ᐊᐱᖅᓱᕈᒪᒍᔅᓯ ᑖᒃᑯᐊ 
ᒪᑉᐱᒐᐃᑦ ᒪᑉᐱᐸᓪᓕᐊᓕᕈᑦᑎᒍ ᑕᐃᑲᓂ 
ᐊᐱᖅᓲᑎᒋᖃᑦᑕᕈᓐᓇᓂᐊᖅᑲᓯ ᑕᒪᒃᑯᐊ 
ᓇᓚᐅᑦᑖᖅᓯᒪᔪᑦ. ᓇᓕᖅᓯᑐᐃᓐᓇᖅ 
ᓂᕈᐊᖅᑕᐅᖃᑎᒋᓯᒪᔭᒃᑲ ᓂᓪᓕᑲᐃᓐᓇᕈᒪᕕᓰ? 
ᑖᒃᑯᓄᖓ ᐅᖃᐅᓯᐅᕋᑖᖅᑐᓄᑦ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ 
ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂ, 
ᐅᖃᐅᓯᕆᖅᑲᐅᔭᖏᑦ ᑕᐅᑐᒃᖢᒋᑦ ᑖᒃᑯᓄᖓ 
ᓇᓪᓕᐅᑎᓯᒪᖅᑰᕐᒪᑦ. ᓯᕗᓪᓕᖅᐹᒥᖃᐃ ᐊᐱᕆᓗᒍ 
ᑖᒃᑯᐊ ᑭᖑᓪᓕᖅᐹᒥᑦ ᐅᖃᓕᒫᖅᑲᐅᔭᖓ 
ᑎᑎᕋᖅᓯᒪᒻᒪᑦ page 5 of 6, 6-ᖓᓕᑭᐊᖅ 
ᐅᕝᕙᓗᑭᐊᓗᑭᐊᖅ ᐊᒋᐊᕐᓂᑦ ᓇᑲᑎᕆᔪᑦ 6-
ᖃᖂᔨᒻᒪᑕ ᑖᒃᑯᐊ. ᑖᓐᓇ ᐅᖃᐅᓯᕆᒃᑕᕋᒃᑯ. 
 
ᐊᒻᒪᓗ ᖁᔭᓐᓇᒦᕈᒪᕙᕋ ᑎᑎᕋᖅᓯᒪᔪᖃᕐᒪᑦ ᑕᕝᕙᓂ 
ᒪᒥᐊᓇᐅᒐᓗᐊᖅ, ᐃᓐᓇ ᒪᑉᐱᖅᓯᒪᕋᑖᖏᓇᒃᑯ 2-
ᖓᓂ ᖃᓪᓗᓈᑑᖅᑐᖅ ᑕᕝᕙᓂ 2-ᖓᓂ 
ᑐᐊᐸᓕᐅᕈᒻᒥᑦ ᓯᖁᖅᑎᕈᒻᒥ ᑎᑎᕋᖅᓯᒪᔪᖃᕐᒪᑦ 
ᐊᒻᒪᓗ ᓇᐅᔮᑦ ᐊᕐᕕᐊᓗ ᐃᓪᓗᓕᒑᖅᔪᓪᓗ ᓇᐅᔮᓪᓗ 
ᑕᐃᖅᑲᐅᒻᒪᒋᑦ. ᑕᐃᒪ ᑕᒫᓂ ᖃᐃᖅᓱᓕᐊᓘᓪᓗᑕ 
ᐅᔭᕋᓕᐊᓘᓪᓗᑕᓗ ᓄᓇᕗᒥ ᐊᔪᓕᖃᑦᑕᕋᑦᑕ.  
 
ᓇᐅᔮᓂᓵᑦᑎᐊᖅᑎᓪᓗᖓ ᐃᑉᐸᔅᓴᓐᓂᑦ ᒪᐃᔭ 
ᐅᖃᓪᓚᖃᑎᒋᒐᒃᑯ ᐊᒥᒐᒃᓴᓗᐊᖏᒻᒧᒎᖏᒃᑯᐊ 
ᑖᒃᑯᐊ Granular stocks ᖃᓪᓗᓈᑐᑦ 
ᐊᒥᒐᖅᓯᓂᐊᓂᒧᒡᒎᖅ ᐃᔅᓯᕙᐅᑖᖅ ᑐᐊᐸᓐᓂᑦ, 
ᐊᖅᑯᑎᒧᑦ ᑐᐊᐸᓕᐅᕈᒪᒐᓗᐊᖅᖢᑎᑦ 
ᑲᑎᓯᒪᔪᖃᕈᓐᓃᕐᒪᑦ. ᒥᑦᑕᕐᕕᐅᓂᒃᑯᐊ 
ᑐᐊᐸᖁᑎᖏᓐᓂᑦ ᐊᑐᓕᒻᒪᕆᖅᑰᓚᐅᕐᒪᑕ ᐊᒻᒪᓗ 
ᖃᐅᔨᒪᔪᒍᑦ ᑕᒪᑉᑕ ᓄᓇᒃᑰᕈᑎᖁᑎᕗᑦ. 
 
ᐃᒥᖅᑕᖅᑕᐅᔭᕆᐊᓖᑦ, ᑯᕕᕋᖅᑕᐅᔭᕆᐊᓖᑦ, 
ᐊᑦᑕᕐᓗᑯᐃᑦ. ᐊᑦᑕᐅᑎᑕᖃᕆᐊᖃᖅᑐᖅ,  

ᖁᕕᖃᐅᑎᑕᖃᕆᐊᖃᖅᑐᖅ 
ᐃᒥᖅᑕᐅᑎᑕᖃᕆᐊᖃᖅᖢᓂᓗ. 
ᒪᓂᕋᐅᖏᓗᐊᖅᑎᓪᓗᒍ ᑕᒪᓐᓇ ᐊᖅᑯᑎᒃ 
ᓱᕋᑦᑎᖅᐸᓪᓕᐊᔪᐊᓘᓕᖃᑦᑕᕐᒪᑕ. 
 
ᑐᐊᐸᖃᕆᐊᖃᓪᓚᑦᑖᖃᑕᐅᒻᒪᑦ ᓇᐅᔮᑦ. ᑕᐃᒪᓕ 
ᑖᓐᓇ ᐅᖃᐅᓯᕆᒐᒃᑯ ᐅᖃᓪᓛᓂᒃᑯᒪ 
ᐊᐱᕆᓂᐊᖅᖢᒍ. 
 
ᐊᒻᒪᓗᑦᑕᐅᖅ ᑕᐃᓐᓇ ᐅᖃᐅᓯᕆᔭᖓ 
ᖃᓪᓗᓈᑐᖅᑲᐃ Gas Tax Program, 
ᑎᑎᕋᖅᓯᒪᒻᒪᑦ ᐊᒻᒪᓗ ᑐᓴᖅᑰᓚᐅᖅᖢᖓ 
ᐅᖃᓕᒫᖅᑰᓚᐅᖅᖢᖓᓗ ᑕᒪᑐᒪ ᐊᑖᒍᑦ ᐃᒃᑯᐊ 
ᓄᓇᓖᑦ ᐳᓚᕋᖅᑕᐅᓛᖅᑰᕐᒪᑕ. ᐃᒻᒪᖃ 
ᐳᐃᒍᖏᓐᓂᕈᒪ ᐋᕐᓗᒃ consultants 
ᑕᐃᒃᑯᓂᖓᐅᖅᑰᖅᑐᖅ ᐅᓇ Gas Tax Program, 
ᑎᑎᕋᖅᓯᒪᒻᒪᑦ ᐳᓚᕋᕐᓂᐊᖅᑐᑦ 
ᑎᑎᕋᖅᓯᒪᖏᑦᑑᒐᓗᐃᑦ ᐃᓚᒋᒻᒪᒍ. 
 
ᑕᐃᒪ ᒪᕐᕉᓐᓂᒃ ᐊᐱᖅᑯᑎᖃᓂᐊᕋᒪ ᓇᐅᔮᖃᐃ 
ᑐᐊᐸᓕᐅᕈᑎᖃᓕᖅᐸᑕ ᐅᐱᕐᖔᓘᓐᓃᑦ 
ᐅᒥᐊᖅᔪᐊᑯᓘᓐᓃᑦ ᓇᐅᔮᑦ ᓯᕗᓪᓕᖅᐹᖑᔪᓐᓇᖅᐳᖅ 
ᐊᒥᒐᖅᓯᓪᓚᑦᑖᓕᕐᒪᑕ ᐊᐱᖅᑯᑎᒐ ᓯᕗᓪᓕᖅ. ᐊᒻᒪ 
ᐱᖃᑖ ᐊᐱᖅᑯᑎᒐ, ᑕᐃᒃᑯᐊ ᒐᓯ ᑖᒃᓯᒥᒃ ᐱᓕᕆᔪᑦ 
ᐊᑖᓂᑦ ᑰᒑᖅᔪᓪᓗᖃᐃ ᓇᐅᔮᓪᓗ 
ᑎᑭᑕᐅᕌᓂᓚᐅᖅᐳᖅ ᐃᒃᑯᐊ ᐋᕐᓗᒃ ᖃᐅᔨᒪᔨᑕᖏᑦ 
ᑕᒪᑐᒧᖓ ᓄᓇᓕᓐᓄᑦ ᑎᑭᑦᑕᕐᓂᐊᖅᑰᓚᐅᕐᒪᑕ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᖁᓕᓂᒃ 
ᒥᓂᑦᓯᖃᕋᕕᑦ ᐊᑕᐅᓯᐅᓈᖅᑎᖃᑦᑕᖁᔪᖅ 
ᐊᐱᕆᔪᒪᓕᕋᐃᒍᕕᑦ. ᒥᓂᔅᑕ ᑯᓱᒐᖅ ᑖᒃᑯᓂᖓ 
ᑭᐅᒋᐊᕈᓐᓇᖅᑮᑦ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 
ᑭᐅᒋᐊᕈᓐᓇᖅᑐᖓ. ᐊᐱᖅᓱᕐᓂᐊᕐᓂᕋᖅᑲᐅᒻᒪᑦ 
ᐊᐱᖅᓱᕐᓇᖅᓯᖅᐸᑦ ᓵᓐᓇᓘᕙ ᑭᐅᖁᔨᕖᑦ 
ᐅᕝᕙᓘᕝᕙ ᐊᐱᖅᓱᒻᒪᕆᓕᕈᕕᑦ ᑭᐅᓯᒋᐊᖁᔨᒻᒪᖔᑦ 
ᑖᓐᓇ ᑭᐅᒋᐊᕈᓐᓇᖅᖢᒍ. ᑭᐅᒋᐊᒥᐊᓚᐅᕐᓚᒍᐊᐃ.  
 
ᑕᐃᒃᑯᐊ ᐅᖃᐅᑎᔪᓐᓇᖅᐸᕋᓕ ᒫᓐᓇ 
ᐱᓕᕆᐊᕆᔭᕗᑦ ᑕᐃᒃᑯᐊ ᐅᖃᐅᓯᕆᖅᑲᐅᒐᒃᑭᑦ 
ᐅᖃᐅᓯᕆᓯᒪᑉᓗᒋᓪᓗ ᑖᒃᑯᓄᖓ ᒪᐃᔫᔪᓄᑦ 
ᑲᑎᒪᑎᓪᓗᒋᑦ ᐅᕐᓂᒃᓯᒪᓗᒃᑖᓕᖅᖢᒋᑦ. ᑕᒪᓐᓇ  

ᑐᐊᐸᓕᕆᓂᖅ ᓄᓇᕗᓗᒃᑖᕐᒥᑦ 
ᓄᓇᕗᓗᒃᑖᑲᓴᑦᑎᐊᒦᓛᒃ ᑐᐊᐸᓕᕆᓂᖅ 
ᐃᖢᐊᓐᖏᓕᐅᕈᑕᐅᒻᒪᑦ. ᓴᓪᓕᖅ 
ᑐᐊᐸᑦᑎᐊᕆᒃᑐᑑᖅᑯᖅ 
ᐊᒥᒐᖅᓯᓗᐊᓐᖏᑦᑐᑑᖅᑰᖅᖢᓂ ᓴᓪᓕᐅᑉ ᓄᓇᖓ, 
ᑭᓯᐊᓂ ᑕᒪᓐᓇ ᐱᓕᕆᐊᕆᔭᕗᑦ. 
 

ᓇᓗᓇᐃᑐᐊᖅᐸᑦ ᑕᐃᒪ ᑕᐅᕙᓂ ᕿᑎᕐᒥᐅᓂᑦ 
ᖃᐅᔨᓴᖅᑕᐅᓂᕆᔭᖓ ᐊᐅᔭᖅ ᑐᐊᐸᓕᐅᕈᑎᓂᒃ 
ᓄᓇᓕᓐᓄᑦ ᐊᐅᓚᖅᑎᖃᑦᑕᕆᐊᕈᒥᓇᖅᖢᑕᐅᒻᒪᑦ. 
ᑕᐃᒪᓐᓇᐃᑦᑑᕗᖅ ᐃᔅᓯᕙᐅᑖᖅ. ᑖᒃᑯᐊᓗ 
ᓇᓪᓕᒃᑭᑕᕐᓗᒋᑦ ᑎᑭᑕᐅᖃᑦᑕᕈᓐᓇᖅᓯᓇᔭᖅᖢᑎᒃ 
ᑕᒪᒃᑯᓄᖓ. ᑕᐃᑲᓂᓕ ᓇᐅᔮᓂᑦ 
ᑐᐊᐸᓕᐅᕈᑕᐅᓐᖏᑦᑐᒥᒃ ᐅᖃᐅᓯᖃᖅᑐᖅ ᐃᓛᒃ 
ᑎᑎᕋᖅᓯᒪᔪᖃᖅᑐᖅ ᑭᓯᐊᓂ ᑐᐊᐸᒃ ᓈᕕᑕᐅᓚᐅᓗᓂ 
ᑕᒡᕘᓇ ᓈᕕᓯᒪᔪᒃᑯᑦ ᒥᑭᓕᕇᑦ 
ᐲᖅᐸᓪᓕᐊᓪᓗᑎᐅᔾᔪᑎᒥᑦ ᑕᐃᒪᓐᓇᐃᑦᑐᒥᒃ 
ᑐᐊᐸᒃᑖᕈᑎᔅᓴᐅᓇᔭᖅᑐᒥᒃ ᐅᖃᐅᓯᖃᖅᓯᒪᔪᑦ. ᑭᓯᐊᓂ 
ᑐᐊᐸᓕᐅᕈᑎᑕᖃᕆᐊᖃᕐᓂᐊᕐᒥᑉᐸᒃ, ᐄ, 
ᑎᑭᑕᐅᖃᑕᐅᓂᐅᔭᖅᑐᖅ ᑕᒪᕐᒥᓗᒃᑖᖅ 
ᑐᐊᐸᓕᐅᕈᑕᐅᔭᕆᐊᓕᑦ ᑎᑭᑕᐅᔪᒥᓇᕐᒪᑕ 
ᓇᓪᓕᑭᑦᑕᕐᓗᑎᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᐊᐃᑉᐸᖓᓗ ᐊᐱᖅᑯᑎᒋᖅᑲᐅᔭᖓ 
ᐳᐃᒍᕋᕕᐅᖅᑲᐃ? ᑖᓐᓇ ᐋᕐᓗᒃ ᖃᐅᔨᒪᔨᑕᖏᑦ 
ᐳᓚᕋᓐᓂᐊᕐᖓᑖ? ᑖᓐᓇ 
ᐊᐱᖅᑯᑎᒋᓯᓐᓈᖅᑲᐅᔭᖓ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᐃᒃᑯᐊ ᐋᕐᓗᒃ 
ᖃᐅᔨᒪᔨᑕᖏᑦ ᑕᐃᒃᑯᐊ ᖃᐅᔨᓴᖅᑎᐅᕙᑦᑐᑦ 
ᓄᓇᓕᓐᓄᑦ ᑎᓕᓯᒪᒐᑦᑎᒍᑦ ᓄᓇᓖᑦ ᑕᒪᕐᒥᓗᑦᑖᖅ 
ᓄᓇᕘᒥᑦ ᑎᑭᑕᐅᖁᑉᓗᑎᒍᑦ ᕿᒥᕐᕈᔪᓐᓇᓂᐊᕐᒪᑕ 
ᓄᓇᓕᒃ ᓱᓇᒥᒃ ᐊᒥᒐᖅᓴᕐᒪᖔᑦ, ᐱᖁᑎᖏᑦ ᓱᓇ 
ᐋᖅᑭᐅᒪᕙᑦ ᓱᓇ ᐋᖅᑭᐅᒪᓐᖏᓚᑦ, 
ᓄᑖᓐᖑᕆᐊᖃᖅᐸᑦ ᒪᑯᓂᖓ ᕿᒥᕐᕈᓂᐊᕐᒪᑕ. ᖃᓄᖅ 
ᓇᒧᓪᓗ ᓄᓇᓕᒃ ᓯᕗᒻᒧᒋᐊᕈᒪᓐᓂᖅᑕᖃᕐᒪᖔᑦ. ᑖᓐᓇ 
ᑎᑭᑕᐅᓂᐅᔭᖅᑐᖅᑕᐅᖅ ᓄᓇᓕᒃ ᐃᓛᒃ ᓄᓇᓖᑦ 
ᑕᒪᕐᒥᒃ. ᒫᓐᓇ ᓄᓇᑉᓯᓐᓄᑦ ᑎᑭᓯᒪᓐᖏᑦᑐᖅᓱᓕ 
ᑕᐃᒃᑯᐊ ᐅᕗᖓ ᓄᓇᓕᒻᒧᑦ ᑎᑭᓐᓂᐊᖅᐳᒎᓈ ᐅᑉᓘᑉ 
ᓇᓗᓇᐃᖅᓯᒪᓐᖏᓐᓇᑉᑎᒍᔅᓱᓕ. ᑭᓯᐊᓂ 
ᐃᖏᕐᕋᔭᓕᖅᑑᒐᓗᐊᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 
ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇᑦᑕᐅᖅ 
ᒪᑉᐱᖅᑐᕌᖓᓂᑦ 4, ᑖᒃᑯᐊ 5-ᖑᔪᖅᑲᐃ, 4-ᒦᒻᒪᑦ 
ᐃᒪᖅ ᑕᒪᓐᓇ ᓴᓗᒪᔭᕆᐊᖃᕐᒪᑦ ᓄᓇᓕᓐᓂ 
ᐃᒡᓗᓂᑦ ᐃᒥᖅᑕᐅᖃᑦᑕᖅᑐᖅ 
ᓴᓗᒪᔭᕆᐊᖃᓪᓚᑦᑖᕐᒪᑦ. ᖃᐅᔨᒪᕗᖃᐃ ᓇᓕᐊᒃ 
ᐃᒪᖅ ᐃᒥᖅᑕᖃᑦᑕᖅᑐᓪᓗ ᓄᓇᒃᑰᕈᑎᓄᑦ  

ᐊᒡᔭᖅᑐᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ utilidor-
ᖑᓂᕋᖅᑕᐅᔪᑦ. ᖃᐅᔨᒪᕗᖅᑲᐃ ᑖᒃᑯᐊ 
ᒥᓂᔅᑑᕝᕙᓘᓐᓃᑦ ᐅᕝᕙᓘᓃᑦ ᐃᖅᑲᓇᐃᔭᖅᑎᖏᑦ 
ᓇᓕᐊᒃ ᓴᓗᒪᓂᖅᓴᐅᓲᖕᒪᖔ 
ᓴᓗᒻᒪᐃᓕᖃᑦᑕᓐᖏᓐᓂᖅᓴᐅᒻᒪᖔᑦ ᖃᓄᐃᒻᒪᒃᑭᐊᖅ 
ᓴᓗᒻᒪᐃᓕᖃᑦᑕᖅᐸᑦ ᓄᓇᖅᔪᐊᓗᒃᑖᒥᑦ ᐃᒪᖅᐳᑦ 
ᓴᓗᒪᓛᖑᓇᔭᖅᑎᓪᓗᒍ ᑕᒫᓂ. ᓇᓕᐊᓪᓕᑭᐊᖅ 
ᑖᒃᑯᐊ utilidor ᐅᕝᕙᓘᓐᓃᑦ ᓄᓇᒃᑰᕈᑎᒃᑯᑦ 
ᐊᒡᔭᖅᑕᐅᓲᑦ ᓴᓗᒪᓂᖅᓴᐅᖅᑰᔨᖃᑦᑕᖅᐸᑦ 
ᐊᑯᓂᐅᔪᒥᒃ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ ᑖᓐᓇ ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑭᐅᓇᓱᒍᓐᓇᖅᑕᕋ. 
ᖃᐅᔨᒪᓐᖏᓚᖓ ᓇᓕᐊ ᓱᓪᓗᓕᒃᑰᖅᑐᕐᓘᕝᕙ 
ᐊᔾᔭᖅᑕᐅᔪᕐᓘᕝᕙ ᓄᓇᒃᑰᕈᑎᒃᑯᑦ 
ᓴᓗᒪᓂᖅᓴᐅᒻᒪᖔᑦ. ᑖᒃᑯᐊ ᐊᔾᔭᖅᑐᐃᔾᔪᑕᐅᕙᑦᑐᑦ 
ᖃᑦᑕᐃᑦ ᓴᓗᒪᓲᖑᒻᒪᑕ ᐊᒻᒪ ᓱᓪᓗᓕᒃᑯᑦ ᐃᖏᕐᕋᔪᑦ 
ᑕᕝᕙᖓᔅᓴᐃᓐᓇᖅ ᐃᒪᕐᒥᐅᓲᖑᒻᒪᑦ. 
ᖃᐅᔨᒪᓐᖏᓚᖓ ᓇᓕᐊ ᐃᒪᔅᓯᐊᓂᖅᓴᐅᒻᒪᖔᖅ 
ᐅᖃᕈᓐᓇᖅᐳᖓᓕ ᒫᓐᓇ ᐋᓐᓂᐊᖅᑐᓕᕆᓂᕐᒧᑦ 
ᐅᖃᖃᑎᖃᖃᑦᑕᖅᖢᑕ ᐃᒪᖅ ᓄᓇᓕᓐᓂ ᑕᒪᐃᓐᓂ 
ᐃᒥᒐᒃᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᐅᓇ ᐅᖃᐅᓯᕆᒋᐊᖅᑕᕋᓗᐊᕋ, 
ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ ᑐᓂᓂᐊᓕᖅᐸᕋ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 
ᓂᖏᐅᖓᓐ, ᓂᓪᓕᕈᒪᓯᒪᒻᒥᒐᕕᑦ. ᐱᕕᖃᓕᕐᒥᔪᑎᑦ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒧᑦ 
ᐊᐱᖅᑯᑎᒋᔪᒪᔭᕋᓕᐅᓇ. ᐃᓪᓗᓕᒑᖅᔪᒻᒥ 
ᓴᖅᑭᑕᐅᕋᑖᓚᐅᖅᑐᒥᓂᖅ ᑕᐃᑲᓂ 
ᐳᓛᕆᐊᖅᓯᒪᑎᓪᓗᖓ. ᓯᖃᓕᑦᑎᔾᔪᑏᖏᓛᑦ 
ᑐᐊᐸᓕᐅᕈᑏᑦ ᐊᑐᐃᓐᓇᐅᒐᔪᓐᖏᓐᓂᖓᓄᑦ 
ᖃᑯᑎᒃᑰᔭᖅ ᓄᓇᓕᓐᓄᑦ ᑕᑯᔅᓴᕈᖅᑎᑕᐅᓲᒻᒪᑕ. 
ᐃᒃᐱᒋᔭᐅᖃᑦᑕᖅᓯᒪᓂᑰᒥᒻᒪᑦ ᒐᕙᒪᒃᑯᓐᓄᑦ 
ᓲᖃᐃᒻᒪᑦ ᐊᑭᓕᖅᑐᖅᑕᐅᓪᓗᓂ ᑕᐃᒫᒃ 
ᓯᖃᓕᑦᑎᔾᔪᑏᓪᓗ ᐊᑐᖅᑕᐅᓪᓗᑎᓪᓗ 
ᐊᑐᖅᑐᐊᖅᑕᐅᓪᓗᑎᐅᔪᔅᓴᐅᔪᖅ 
ᐊᑭᑐᔫᖃᑦᑕᓲᖑᓂᖓᓄᑦ. 

Hᐋᒻᒪᓚᐅᔪᐃᑦ ᐊᓐᓂᕈᔾᔭᐅᖃᑦᑕᓲᖃᑦᑕᖅᓯᒪᕙᓗᒻᒪᑕ 
ᑐᐊᐸᒻᒥ ᑕᐃᑲᓐᖓᑦ ᓯᖃᓪᓕᔭᐅᔪᒥᑦ. 
 
ᑕᒪᓐᓇ ᐃᓱᒪᔅᓴᖅᓯᐅᕈᑕᐅᕙᓪᓕᐊᓚᖓᒻᒪᖔᑦᑕᐅᖅ 
ᑐᑭᓯᔪᒪᒐᓗᐊᖅᑐᖓ ᐅᕙᓂ. ᐃᖏᕐᕋᔭᑦᑎᑕᐅᒐᔭᕐᒪᑦ 
ᑖᓐᓇ ᑐᐊᐸᓕᐅᕈᑦ ᐃᖏᕐᕋᔭᑦᑎᑕᐅᓕᖅᐸᑦ ᓄᓇᓕᒻᒧᑦ 
ᐊᒥᖅᑳᖃᑦᑕᐅᑎᔾᔪᑕᐅᒐᔭᕐᓂᖓᓂ 
ᑕᐅᑐᖅᑑᑕᖃᕐᓂᖅᓴᐅᔪᓐᓇᕐᒪᖔᑦᑕ 
ᐊᖅᑯᓯᐅᕈᑕᐅᓗᓂᑐᒥᑦ ᐅᔾᔨᕆᖅᑲᐅᒐᓗᐊᖅᑐᖓ. 
ᑭᓯᐊᓂ ᑐᑭᓯᑦᑎᐊᕆᐊᒃᑲᓐᓂᕈᒪᒐᒪ 
ᑕᐃᒪᐃᓐᓇᐃᓕᐅᖅᐸᓪᓕᐊᓕᕋᔭᕐᒪᖔᑕ 
ᐊᒥᖅᑳᖅᔫᒥᓗᑎᑦ ᒐᕙᒪᒃᑯᓐᓄᑦ ᐋᖅᑭᑦᑕᐅᔪᑦ 
ᑭᓯᐊᓂᑐᐃᓐᓇᐅᓐᖏᑦᑐᑦ Hᐊᒻᒪᓚᐅᔪᓄᑦᑕᐅᖅ 
ᐊᖅᑯᓯᐅᕈᔾᔭᐅᔪᒪᔪᐃᑦ ᓱᓇᓕᐅᕈᑕᐅᔪᒪᔪᑦ 
ᑕᐃᑲᓐᖓᓴᐃᓐᓇᖅ ᓯᖃᓕᔭᐅᓂᑯᒥ 
ᐊᑐᖃᑦᑕᑑᓪᓗᐊᕋᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑯᓱᒐᖅ, ᑭᐅᒋᐊᕈᓐᓇᖅᑭᐅᒃ? 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄᑦᓯᐊᖅ. ᑕᐃᒪᓐᓇᑦᑎᐊᖅ ᑕᕝᕙ ᐅᖃᐅᓯᕆᔭᖅᑐᑦ 
ᐱᓕᕆᐊᖃᕈᒪᕗᒍᑦ. ᓇᓗᓇᐃᑐᐊᖅᐸᑦ ᖃᓄᖅ ᑕᒪᓐᓇ 
ᑐᐊᐸᓕᐅᕈᑎ ᒫᓐᓇ ᑐᐊᐸᓕᐅᕐᓂᕆᔭᖏᓐᓄᑦ 
ᕿᑎᕐᒥᐅᓂᑦ ᖃᐅᔨᓴᕐᓂᖅ ᓯᕗᒧᑦᑎᐊᖅᐸᑦ, 
ᓯᕗᒧᑦᑎᐊᕈᒥᓇᖅᖢᓂᓗ. ᐃᒡᓗᓕᒑᖅᔪᒃ ᐆᒃᑑᑎᒋᓗᒍ, 
ᐃᒡᓗᓕᒑᖅᔪᒻᒧᑦ ᑐᐊᐸᓕᐅᕈᑦ ᑕᐃᑯᓐᖓᕋᔭᖅᐸᑦ 
ᓇᓗᓇᓐᖏᒻᒪᑦ ᑕᐃᑲᓂ ᑐᐊᐸᓕᐅᕆᐊᖃᖅᑕᖏᑦ 
ᓈᒻᒪᓯᑦᑎᐊᖅᐸᑕ ᐊᓯᐊᓄᑦ ᓄᓇᓕᒻᒧᑦ 
ᓅᓕᓵᕋᔭᖅᖢᓂ. ᑕᐃᑲᓂ ᑐᐊᐸᓐᖑᖅᑎᑕᐅᔪᑦ ᐅᔭᕋᒃ 
ᑕᐃᑲᓂ ᑐᐊᐸᐅᓕᖅᐸᓪᓕ Hᐋᒻᒪᓚᒃᑯᓐᓄᑦ 
ᐊᐅᓚᑕᐅᓕᑦᑎᐊᕋᔭᖅᑐᖅ ᒐᕙᒪᒃᑯᓐᓄᑦ 
ᐱᒋᔭᐅᔪᓐᓃᕐᓗᓂ. 
 

ᑕᐃᒃᑯᐊ Hᐋᒻᒪᓚᑎᑦ ᐃᓱᒪᓲᑎᒋᔪᓐᓇᖅᓯᒐᔭᕐᒪᔾᔪᒃ 
ᒐᕙᒪᒃᑯᓐᓄᑦ ᑭᑐᓐᓄᑦ ᐊᖅᑯᓯᐅᕈᒪᔪᓄᑦ 
ᓂᐅᕐᕈᑎᒋᔪᓐᓇᖅᓯᓗᓂᔾᔪᓪᓘᓐᓃᒃ ᐱᔪᓐᓇᖅᓯᓇᔭᕐᒪᑕ 
ᐃᒻᒪᖃ ᑕᐃᑲᓐᖓᑦ ᑮᓇᐅᔭᓕᐅᕈᑎᒋᓗᒍ ᓇᒻᒥᓂᖅ 
ᑐᐊᐸᓕᐅᕈᑎᑖᕈᓐᓇᖅᓯᖃᑕᕋᔭᕐᓂᖏᓐᓂ. ᑕᐃᒪᓐᓇᓕ 
ᑕᐅᑐᖅᑰᒐᖃᖅᑐᒍᑦ Hᐊᒻᒪᓚᒃᑯᓐᓄᑦ 
ᑎᒍᒥᐊᖅᑕᐅᔪᓐᓃᕋᔭᖅᖢᓂ ᑐᐊᐸᓕᐅᕈᑎᐅᑉ 
ᐃᖏᕐᕋᓂᐊ ᐃᖏᕐᕋᔭᓐᓂᐊ ᐱᓕᕆᐊᕆᓂᐊᖅᐸᕗᑦ. 
ᑐᐊᐸ ᓴᓇᐅᔭᕌᓂᑦᑎᐊᐸᓪᓕ Hᐊᒻᒪᓚᒃᑯᓐᓄᑦ 
ᑐᓂᕐᕈᑕᐅᓇᔭᖅᖢᓂ ᑕᐃᒃᑯᐊ 
ᐃᓱᒪᖅᓲᑎᒋᑦᑎᐊᕋᔭᖅᖢᓂᔾᔪᒃ ᑕᒪᓐᓇ ᑐᐊᐸᒃ 
ᐊᑭᖃᕐᓂᐊᐸᓪᓗ ᐊᑭᖃᕐᓂᐊᖏᑉᐸᓪᓗ ᑭᐊᑉᓗ 
ᐊᑐᕐᓂᐊᕐᒪᖔᒍ ᑖᒃᑯᓄᖓ Hᐊᒻᒪᓚᒃᑯᓐᓄᑦ 
ᑐᓂᔭᐅᓇᔭᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ  

ᓂᖏᐅᖓᓐ, ᐊᐱᕆᒃᑲᓐᓂᕈᒪᕖᑦ?  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᒋᐊᒃᑲᓂᕐᒪᑦ. 
ᐊᐱᖅᑯᑎᒋᒃᑲᓂᕈᒪᑲᐃᓐᓇᖅᑕᕋ, ᓄᓇᓖᑦ ᐃᓚᖏᑦ 
ᑐᐊᐸᖃᐅᓐᖏᑦᑐᓂᓛᒃ ᐅᑕᖅᑭᓗᑎᑦ 
ᑭᓯᐊᓂᐅᖃᑦᑕᓲᖑᒻᒪᑕ, ᐅᑕᖅᑭᕋᔮᕆᐊᖃᓲᖑᓪᓗᑎ 
ᐅᑕᖅᑭᑯᑖᕆᐊᖃᓲᖑᓪᓗᑎᓪᓗ. 
 
ᐊᑭᑐᓗᐊᖅᑐᐋᓗᒻᒪᖅᑲᐃ ᐊᕕᑦᑐᖅᓯᒪᔪᐃᑦ ᑖᒃᑯᐊ 
Regions ᐊᑐᓂ ᑕᐃᒪᓐᓇᐃᓕᐅᕐᕕᐅᒋᐊᖏᓐᓃ? 
ᐊᑕᐅᓯᑐᐊᖅ ᐃᖏᕐᕋᔭᓐᓂᐊᕐᒪᑦ ᕿᑎᕐᒥᐅᑦ 
ᐱᐊᓂᒃᐸᑦ ᐃᒻᒪᖃ ᓇᓪᓕᐊᓐᓄᑭᐊᖅ 
ᕿᑭᖅᑖᓗᒻᒧᓪᓗᑭᐊᖅ ᑭᕙᓪᓕᒧᕐᓗᑭᐊᓕᕋᔭᕆᕗᖅ. 
ᑖᓐᓇ ᑐᑭᓯᒃᑲᓐᓂᕈᒪᒐᓗᐊᖅᑐᒍ. ᖁᔭᓐᓇᒥᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓴᒐᖅ: ᖁᔭᓐᓇᒦᒃ 
ᐃᒃᓯᕙᐅᑕᖅ. ᐅᕝᕙ ᐊᐱᖅᑯᑎᑦᑎᐊᕙᖅ 
ᐅᒡᒍᐊᖅᐳᖓ ᑐᑭᓯᑦᓯᐊᖅᑐᔅᓴᐅᓐᖏᓐᓂᑯᒃᑭᑦ 
ᑲᑎᒪᔨᐅᖃᑎᒃᑲᓗ. 
 
ᑖᓐᓇ ᐊᐅᓪᓛᕈᓐᓇᑦᓯᐊᕐᓂᐊᖅ ᓇᓗᓇᐃᖅᑕᐅᑉᐸᑦ 
ᑕᒪᒃᑯᓇᓐᖓᑦ ᑐᐊᐸᓕᐅᕈᑎᓂᒃ ᐱᒃᑲᓐᓂᕋᔭᖅᐳᒍᑦ. 
ᕿᑎᕐᒥᐅᓂᑦ ᐃᖏᕐᕋᔭᑉᐳᑦ ᑕᑉᐹᓂ ᐱᓕᕆᓗᓂ 
ᑭᕙᓪᓕᕐᒥᑦ ᐱᑕᖃᒻᒫᕐᓗᓂ ᐊᓯᐊᓂ ᑭᕙᓪᓕᕐᒥ 
ᐃᖏᕐᕋᔭᓐᓂᐊᕐᓗᓂ ᐊᒻᒪ ᐃᒻᒪᖃ ᕿᑭᖅᑖᓗᒻᒥ 
ᒪᕐᕉᔭᕆᐊᖃᖅᐸᑎᒃ ᐅᖓᓯᓐᓂᖏᑦ ᐊᒥᓲᓂᖏᓪᓗ 
ᒪᓕᒡᓗᒋᑦ ᑕᐃᒪᓐᓇ ᐋᖅᑭᒃᓱᐃᓇᔭᖅᑐᒍᑦ. 
 
ᐊᑕᐅᓰᓐᓇᕐᒥᒃ ᒫᓐᓇ ᐱᖃᖅᑐᒎᒐᓗᐊᖅ ᑭᓯᐊᓂ 
ᐊᐅᓪᓛᑦᓯᐊᕐᓂᐊᕐᓂᖓ ᓇᓗᓇᐃᖅᐸᑦ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᕕᑦᑐᖅᓯᒪᔪᑦ ᑕᒪᒃᑯᐊ ᐃᓛᒃᑯᑦ ᐊᑐᒐᒃᓴᖏᓐᓂ 
ᐱᑕᖃᓕᕋᔭᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᒥᓂᔅᑕ 
ᓂᖏᐅᖓᑦ. 
 
ᓂᖏᐅᖓᑦ: ᖁᔭᓐᓇᒦᒃ ᐃᒃᓯᕙᐅᑕᖅ. 
ᑭᖑᓪᓕᖅᐹᕆᑲᐃᓐᓇᓕᕐᓗᒍᖃᐃ. 
 
ᖃᑯᒍᑭᐊᖅ ᕿᑎᕐᒥᐅᓂᑦ ᑕᒪᓐᓇ pilot project-
ᖑᔪᖅ ᐱᐊᓂᒃᓯᒐᔭᕐᓂᖓᓂ ᐅᕙᓂ 
ᑕᑯᔫᔭᓐᖏᓐᓇᒪ.. ᐱᐊᓂᒃᓯᒪᒐᔭᖅᐸᑦ ᕿᑎᕐᒥᐅᓄᑦ 
ᖃᑯᒍᑦ? ᐊᒻᒪ ᓴᓪᓕᕈᓇ ᑕᐃᔭᐅᖅᑲᐅᒻᒪᑦ 
ᑐᐊᐸᓕᐊᓘᓂᕋᖅᑕᐅᓪᓗᓂ 
ᓂᐅᕐᕈᑎᖃᕈᓐᓇᑦᑎᐊᕋᓗᐊᕐᒥᔪᒍᑦ ᓴᓪᓕᕐᒥᐅᑎᒍᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓂᖏᐅᖓᑦ. ᐄ, 
ᒥᓂᔅᑕ ᑯᓱᒐᖅ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄᑦᑎᐊᖅ 
ᐃᒃᓯᕙᐅᑕᖅ. ᖁᔭᓐᓇᒦᒃ. ᐄ, ᑖᓐᓇ ᒫᓐᓇ 
ᑐᐊᐸᓕᐅᕈᓐᓃᕐᒪᑕ ᐊᖅᑯᓯᕆᓕᖅᑰᕐᒪᑕ ᑕᑉᐹᓂ.  
 
ᑖᓐᓇ ᐅᑭᐅᖅ ᐊᓂᒍᓚᐅᖅᑎᓐᓇᒍ 
ᐱᐊᓂᒃᓯᒪᓕᕐᓂᐊᖅᑐᖅ ᐃᓛᒃ 
ᐱᓕᕆᐊᖑᓂᑰᓚᐅᖅᑐᖅ. ᑕᐃᒪ ᑕᑯᔪᒥᓇᖅᐳᖅ 
ᐊᐅᔭᖅ ᑕᒪᓐᓇ ᑲᔪᓯᕙᓪᓕᐊᓂᐊ, 
ᑲᔪᓯᕙᓪᓕᐊᔪᒃᓴᐅᑉᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
ᑖᒃᑯᐊᓗ ᑲᑎᒪᔩᑦ ᑐᓴᐅᒪᑎᑦᑎᐊᕐᓂᐊᖅᐸᒃᑲ 
ᑕᒪᑐᒥᖓ ᒥᒃᓵᓄᑦ ᖃᓄᐃᑉᐸᓪᓕᐊᓂᕆᔭᖓᓂ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑖᒃᑯᓄᖓ 
ᓂᓪᓕᐅᑎᔅᓴᐃᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᕋᒪᑦᑕᐅ ᒪᑉᐱᒐᖅ 5-ᒥ ᒥᓂᔅᑕᐃᑦ 
ᐅᖃᐅᓯᕆᖅᑲᐅᔭᖏᓐᓂ ᑖᒃᑯᐊ ᒐᕙᒪᑐᖃᒃᑯᓐᓂ 
ᐱᖁᑎᖅᔪᐊᓕᕆᔾᔪᑎᒃᓴᑦ. 
 
ᑖᒃᑯᐊ ᐱᕙᓪᓕᐊᑎᑦᑎᔾᔪᑏᑦ ᐅᖃᐅᓯᒪᒻᒪᕆᒻᒪᑕ 
ᑐᓴᖅᑎᑦᑎᔾᔪᑕᐅᓯᒪᓪᓗᑎᓪᓗ ᑖᒃᑯᐊ ᑮᓇᐅᔭᐃᑦ  

ᓄᓇᕗᒻᒨᕐᓂᐊᖅᑐᑦ Canadian Press-ᒥ 
ᑎᑎᕋᖅᓯᒪᒻᒪᑦ ᒪᐃᔪ ᔮᓐ Hᐃᒃᔅ ᑕᒪᑐᒥᖓ 
ᓈᒻᒪᑦᓴᖏᑦᓱᒥᓂᐅᓂᕋᖅᓱᒍ. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᑦᑎᐊᓐᖏᓐᓂᕋᖅᑐᒋᑦ ᓄᓇᕗᒻᒥ. 
 
ᑕᒪᒃᑯᐊ ᐱᓕᕆᐊᒃᓴᐃᑦ ᐱᒋᐊᖅᑕᐅᓯᒪᔪᑦ ᑖᒃᑯᐊ 
ᐃᓄᐃᑦ ᐊᒥᓲᓂᖏᓐᓂ ᒪᓕᑦᑐᑎᒃ 
ᑮᓇᐅᔭᖅᑖᕆᔭᐅᒻᒪᑕ. ᑖᒃᑯᐊᖑᕚᑦ $3.2 ᒥᓕᐊᓐ 
ᑎᑭᑎᑕᐅᓂᐊᖅᑐᑦ? ᑕᒪᓐᓇ ᑕᐃᒪᐃᓕᖓᕙ? 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ ᑭᐅᒋᐊᕈᓐᓇᖅᑮᑦ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄᑦᓯᐊᖅ. ᑖᓐᓇ 
ᑕᒧᑐᒧᖓ ᒥᑦᓵᓄᑦ ᐱᓕᕆᔨᒋᔭᕋ ᒥᔅᑕ ᒍᕇᓐ 
ᑭᐅᑎᐊᓪᓚᓐᓂᐊᕋᒃᑯ ᓈᒻᒪᒃᓴᕈᕕᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᑏ ᒥᔅᑕ ᒍᕇᓐ. 
ᐅᖅᓱᐊᓗᓕᕆᔨᐅᕙᔪᔫᒐᓗᐊᖅ 
ᑕᐃᒪᐃᑦᑐᓕᕆᔨᐅᓕᕐᒥᔪᖅ ok ᒥᔅᑕ ᒍᕇᓐ 
ᓂᓪᓕᕈᒪᕕᑦ? 
 
ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᓱᓕᔪᑎᑦ ᑖᒃᑯᐊ ᑮᓇᐅᔭᐃᑦ 
ᒐᕙᒪᑐᖃᒃᑯᓐᓃᓐᖔᖅᑐᓱᐃᑦ $3.6-ᒥᓕᐊᓐ 
ᐱᖁᑎᖅᔪᐊᓅᖓᓪᓗᑎᒃ ᑖᒃᑯᐊ ᓄᓇᑦᓯᐊᖅ 
ᒐᕙᒪᖏᑦ ᐱᓚᐅᖅᑕᖏᑦ ᑕᕝᕘᓇ ᐃᓛ ᓇᓕᒧᖓᓂ 
$3.6-ᒥᓕᐊᓂᒃ ᑐᓂᓯᒋᐊᖃᓚᐅᕐᒪᑕ $7.2 ᒥᓕᐊᓐ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᐊᓕᐊᑦ, ᓂᓪᓕᑲᓐᓂᕈᒪᕕᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑲᔪᓯᔾᔪᑎᒋᓪᓗᒍ ᑕᐃᓐᓇ ᐊᐱᖅᓲᑏᑦ ᑕᐃᓐᓇ 
$248-ᒥᓕᐊᓐ ᐅᖃᐅᓯᕆᕋᑖᖅᑕᐃᑦ ᐊᕐᕌᒍᓄᑦ 

7-ᓄᑦ ᐊᑐᕐᓂᐊᑎᓪᓗᒍ. ᑐᑭᓯᐅᒪᔭᒃᑯᓪᓕ 
ᒐᕙᒪᑐᖃᒃᑯᑦ ᓴᓂᕐᕙᐃᓚᐅᕐᖓᑦ ᐃᓗᐃᒃᑲᓂᑦ $25-
ᒥᓕᐊᓐ 7-ᓄᑦ ᐊᕐᕌᒍᓄᑦ ᐅᕝᕙᓘᓐᓃᑦ 
ᐊᓯᐊᒎᕈᓐᓇᖅᑐᑦ ᑎᒍᓗᒋᑦ ᑖᒃᑯᐊ ᐊᑕᐅᑦᓯᒃᑯᑦ 
ᑮᓇᐅᔭᐃᑦ. 
 
ᔫᑳᓐᖑᕙᓪᓚᐃᔪᖅ ᓯᕗᓕᖅᑎ ᑕᓂᔅ ᕕᓐᑎᔅ 
ᐱᔭᕆᐊᑐᓚᐅᒪᒡᒎ ᑕᐃᒫᒃ 7-ᓄᑦ ᐊᕐᕌᒍᓄᑦ 
ᐋᖅᑭᒃᓯᒪᓂᐊᕐᓂᕋᓕᓚᐅᖅᑕᖓ. 
ᖃᓄᐃᓕᖓᓂᐊᖅᑭᑕᓕ 7-ᓄᑦ ᐊᕐᕌᒍᓄᑦ. 
ᑐᓴᕈᒪᑐᐃᓐᓇᖅᑐᖓ, ᑖᒃᑯᐊ $248 ᒥᓕᐊᓐ 
ᑎᒍᑦᑕᐅᑎᒋᓂᐊᖅᐸᕘᑦ ᐅᕝᕙᓘᓐᓃᑦ ᐅᑭᐅᓄᑦ 7-
ᓄᑦ ᐱᒐᔭᖅᐸᕗᑦ ᐊᕐᕌᒍᑕᒫᑦ $25 
ᒥᓕᐊᖑᕙᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑭᐅᖅᑕᖅᑐᒥ ᐄ, 
ᑖᒃᑯᐊ ᒐᕙᒪᓕᕆᔩᑦ ᔫᑳᓐ 
ᖃᐅᔨᒪᑦᑎᐊᕆᐊᕋᓱᐊᕆᐊᖃᖅᑕᓯ. ᖁᔭᓐᓇᒦᒃ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᒍᓄᑦ 7-ᓄᑦ 
ᐋᖅᑭᔅᓯᒪᓂᐊᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᔅᓱᒧᖓ 
ᓱᓖ? ᐊᓯᐊᓅᑦ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒻᒪᕈᓐᓃᓛᕋᓗᐊᖅᑐᖓ. 
 
ᒪᑉᐱᒐᖅ 3-ᒥᑦ ᑕᕝᕙᓂ ᖁᕕᐊᓱᑦᑐᖓ ᐊᐅᓱᐃᑦᑐᖅ 
ᐅᖃᐅᓯᐅᒻᒪᑦ, ᖁᕕᐊᓲᑎᖃᒻᒪᕆᒻᒪᑕ ᐃᒪᓐᓇᓕ 
ᐃᓪᓗᖅᔪᐊᖅᑖᕐᓂᐊᑐᐃᓐᓇᕐᓂᕐᒥᓂᐅᓐᖏᑦᑐᖅ, 
ᐊᓪᓚᕝᕕᖃᕐᓂᐊᕐᓂᕐᒥᓂᓪᓗ ᐊᒻᒪᓗ 
ᑲᑎᒪᕕᒃᑖᕐᓗᑎᑦ. ᑖᓐᓇ ᖁᕕᐊᒋᔭᐅᑦᑎᐊᖅᑐᖅ,  

ᐃᑲᔪᖅᑎᒌᓐᓂᒃᑯᑦ ᑕᒪᓐᓇ ᐋᖅᑭᑦᑕᐅᓂᖓ 
ᑖᒃᑯᐊᑦᑕᐅᖅ ᐊᓯᖏᑦ ᐱᓕᕆᕕᐅᔪᑦ. 
 
ᑭᓯᐊᓂᑦᑕᐅᖅ ᑕᐃᓐᓇ ᓄᓇᕗᑦ ᓯᓚᑦᑐᖅᓴᕐᕕᒃ 
ᐱᖃᓯᐅᔾᔭᐅᓚᐅᓐᖏᒻᒪᑦ. ᑐᑭᓯᐅᒪᔭᐅᓚᐅᖅᑐᖅ 
ᑕᐃᓐᓇ Hᐋᒻᒪᓚᑐᖃᕕᓂᖅ ᐱᔭᕇᖅᑕᐅᑉᐸᑦ 
ᐃᓐᓇᕐᓄᑦ ᐃᓕᓐᓂᐊᕐᕕᓕᐅᓕᕐᓂᐊᖅᑐᖅ. ᓄᓇᓖᑦ 
ᐃᓅᓯᓕᒫᕐᒧᑦ ᐃᓕᓐᓂᐊᖅᐸᓪᓕᐊᓂᕐᒨᖓᒍᒪᒻᒪᑕ 
ᑖᓐᓇ ᐱᒻᒪᕆᒋᔭᐅᒻᒪᑦ ᓄᓇᓕᓐᓂ. 
 
ᑭᓯᐊᓂ ᑕᐃᒪ ᐅᖃᐅᓯᐅᖅᑲᐅᔪᓂᑦ ᐃᒃᓯᕙᐅᑕᐅᑉ 
ᑐᒡᓕᐊᖏᓪᓗᑦ ᑖᒃᑯᐊ ᑮᓇᐅᔭᐃᑦ 
ᓄᑦᑎᖅᑕᐅᓂᐊᕐᒪᑕ… ᑕᐃᒪᑦᑕᐅᖅ ᑲᖏᖅᖠᓂᕐᒧᑦ 
ᓄᑦᑎᕆᓯᒪᔪᖃᕐᒪᑦ $1 ᒥᓕᐊᓂᑦ ᑕᕝᕙᓐᖓᑦ 
ᐅᖃᐅᓯᕆᔭᕐᓂᒃ. ᑕᐃᒪᓕ ᐃᓱᒪᓕᕋᒪ ᑕᒪᓐᓇ 
ᓱᒃᑲᐃᓪᓕᔾᔪᑕᐅᓂᐊᕐᒪᖔᖅ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᕈᓐᓇᖅᑳ, ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᑐᑭᓯᐅᒪᔭᒃᑯᓪᓕ ᑖᓐᓇ ᑮᓇᐅᔭᖅ ᒐᕙᒪᑐᖃᒃᑯᓐᓂᑦ 
ᐱᖃᑦᑕᖅᑕᕗᑦ ᐊᑐᖅᑕᐅᒋᐊᖃᕐᖓᑦ 
ᑭᖑᕙᕆᐊᖅᓯᒪᓂᖓᓄᑦ ᑖᓐᓇ 
ᐱᓕᕆᐊᖑᑲᐃᓐᓇᖅᑐᖅ 
ᐃᑲᔪᖅᑎᖐᓐᓂᒃᑰᕆᐊᖃᕋᑦᑕ ᑕᒪᓐᓇ 
ᓄᑦᑎᖅᑕᐅᓂᖓ ᐊᕝᕕᐊᕈᑕᐅᒋᐊᖃᓐᖏᑦᑑᒐᓗᐊᖅ 
ᓴᓇᔭᐅᓂᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐅᖃᐅᓯᖃᖅᑲᐅᒻᒪᑦ  



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

609

ᐃᒥᖃᑦᑎᐊᕆᐊᖃᕐᓂᑎᓐᓂᑦ ᐊᒻᒪ ᑭᓈᓗᖃᕐᕕᓐᓂᑦ. 
ᑐᓴᕈᒪᒐᓗᐊᕋᒪ ᑕᒪᒃᑯᓇᓐᖓᑦ. 
 
ᑐᓴᐅᑎᒃᑯᑦ ᐅᖃᐅᓯᐅᖃᖃᑦᑕᕐᓂᖏᑦ ᓱᓪᓗᓕᓐᓂᑦ 
ᐊᒻᒪᓗ ᒥᔅᑕ ᓂᓐᖓᐅᑉ ᐅᖃᐅᓯᕆᓪᓗᓂᐅᒃ. ᒥᓂᔅᑕ 
ᑐᓴᖅᑎᑦᑎᒋᐊᖅᑐᕈᓐᓇᖅᐹ ᑖᒃᑯᐊ 
ᖃᓄᐃᓕᐅᓕᕋᓗᐊᕐᒪᖔᑕ ᖃᐅᓱᐃᑦᑐᒥ? ᑕᐃᑲᓂ 
ᑲᑎᒪᔪᖃᓚᐅᕐᒪᑦ ᓇᒡᒐᔾᔭᐅᖑᑎᓪᓗᒍ ᐅᓐᓄᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ, 
ᐅᓂᒃᑳᕆᐊᑲᐃᓐᓇᕈᓐᓇᖅᑭᑦ ᑖᔅᓱᒪ ᒥᔅᓵᓄᑦ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑲᑎᒪᖃᑎᖃᓚᐅᖅᑐᑦ ᓄᓇᓖᑦ 
ᑲᑎᒪᔨᖏᓐᓂᑦ ᒫᓐᓇᓵᖑᓚᐅᖅᑐᖅ. ᑕᒪᓐᓇ 
ᐱᓕᕆᐊᖑᕙᓪᓕᐊᔪᖅ, ᒫᓐᓇ 
ᐅᓂᒃᑳᒐᒃᓴᖃᓗᐊᓐᖏᑦᑐᒍᑦ. ᑭᓯᐊᓂᓕ 
ᒪᓕᒐᓕᐅᖅᑎ ᐊᒻᒪ ᓄᓇᓖᑦ ᑐᓴᐅᒪᑏᓐᓇᓚᖓᔭᕗᑦ 
ᑕᒪᓐᓇ ᓯᕗᒧᐊᑉᐸᓪᓕᐊᑎᓪᓗᒍ ᑕᒪᓐᓇ ᓱᓪᓗᓕᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕ ᑖᒃᑯᐊ ᖃᓄᐃᓕᐅᕈᓘᔭᕈᑕᐅᔪᑦ ᐱᔾᔪᑎᒋᓪᓗᒍ 
ᓂᕆᐅᒋᔭᐅᔪᓪᓗ ᖁᑦᑎᑦᑐᒥᑦ ᑕᐃᒃᑯᐊ 
ᐅᓇᑕᖅᑐᔅᓴᐃᑦ ᑕᑉᐹᓃᔭᕋᖅᑎᓪᓗᒋᑦ ᖃᐅᓱᐃᑦᑐᒥ, 
ᓲᕐᓗ ᑐᑦᑕᕐᕕᐅᕙᓪᓕᐊᑐᐃᓐᓇᓕᕐᖓᑦ. 
ᓂᕆᐅᒃᑲᓗᐊᖅᑐᒍᑦ 
ᐊᑭᑦᑐᕋᐅᑎᖃᑕᐅᑦᑎᐊᕐᓂᐊᕐᓂᑦᑎᓐᓂᑦ ᖁᑦᑎᑦᑐᒥ 
ᖃᐅᔨᓴᕐᕕᒃᓴᒧᑦ ᐊᒻᒪᓗ ᑕᐃᑲᐅᒻᒥᒻᒪᑦ ᖁᑦᑎᑦᑐᒥ 
ᑐᕙᖓᓂᒃ ᖃᐅᔨᓴᕐᓂᖅᔪᐊᖅ. 
 
ᐱᔪᒪᓂᕆᔭᐅᒻᒪᑦ ᐊᒻᒪᓗ 
ᐃᖏᕐᕋᕕᐅᔪᒻᒪᕆᐅᓂᐊᖅᑰᖅᑐᓂ ᑭᓯᐊᓂᓕ 
ᐃᖏᕐᕋᕕᐅᓂᖅᓴᐅᑉᐸᑦ ᐃᒥᖅ ᐊᒻᒪ ᑭᓈᓗᓕᕆᓂᖅ 
ᐊᑐᖅᑕᐅᓂᖅᓴᐅᓂᐊᕐᒥᒻᒪᑦ. ᑐᓴᕈᒪᒐᓗᐊᖅᑐᖓ  

ᑕᒪᓐᓇ ᐃᓱᒪᒋᖃᓯᐅᔾᔭᐅᓯᒪᒻᒪᖔᖅ 
ᐸᕐᓇᓇᓱᑦᑕᑦᑎᓐᓂᑦ ᖃᐅᓱᐃᑦᑐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ 
ᐅᖃᐅᓯᕆᔭᑎᑦ ᑕᒪᑐᒪ ᐃᓚᒋᒻᒪᒋᑦ 
ᐊᑐᖅᐸᓪᓕᐊᔭᑦᑕ, ᑕᒪᒃᑯᐊᓕᒫᑦ 
ᐃᓱᒪᒋᔭᐅᒋᐊᖅᑐᓕᒫᑦ ᐊᒻᒪᓗ ᐊᓯᖏ ᑕᒪᑐᒧᖓ 
ᑐᕌᖓᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ ᒥᓂᔅᑕ ᑯᓱᒐᖅ. ᑕᐃᒫ? 
ᐆᑲᐃ. ᓱᓖ? 5 ᒥᓂᑦᒥᒡᒎᖅ ᐊᑐᓵᕋᓱᒻᒪᑦ 
ᓱᑲᓪᓕᒋᐊᓵᖅᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 5 ᒥᓂᖃᕋᒪ 
ᓱᓕ. ᐸᑐᕆᓴ ᐅᓂᒃᑳᕐᕕᒋᒃᑲᓐᓂᕐᓚᒍ. 
 
ᓇᓗᓇᐃᖅᓯᒍᓐᓇᖅᑮᑦ ᑖᒃᑯᐊ ᐅᓇᓕᔅᓴᔭᓂᑦ 
ᖃᐅᔨᒋᐊᖅᓯᒪᕕᓰ ᐅᖃᖃᑎᒋᓂᐊᕐᓗᒋᑦ ᐊᒻᒪ 
ᑎᑭᑎᑕᐅᓂᐊᖅᑐᓂᑦ ᐊᒻᒪ 
ᓄᓇᓕᓐᓃᖔᕐᓂᐊᖅᑐᓂᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐸᑐᕆᓴ 
ᐊᒻᒪ ᐅᕌᓐ ᖃᐅᔨᒪᖁᓪᓗᒋᑦ ᑖᒃᑯᐊ 
ᐅᖃᖅᕕᒋᓯᒪᔭᕗᑦ ᐅᓇᑕᖅᑐᒃᓴᓕᕆᔨᒃᑯᑦ. 
 
>>ᐃᓪᓚᖅᑐᑦ 
 
ᑕᒪᓐᓇ ᐱᔭᕆᐊᑐᔫᒻᒪᑦ ᐊᑯᓂᕈᓗᒃ 
ᐋᖅᑭᓱᖅᐸᓪᓕᐊᒋᐊᖃᕐᒪᑦ. ᐅᖃᖃᑎᒋᓯᒪᕙᕗᑦ ᐊᒻᒪ 
ᑲᔪᓯᓯᒪᐃᓐᓇᓂᐊᖅᑐᒍᑦ ᐅᖃᓕᒪᖃᑎᒋᓗᒋᑦ 
ᑕᒪᒃᑯᐊ ᐃᓚᐅᓂᖃᕆᐊᖃᖅᑑᔮᖅᑐᑦ ᐃᒪᕐᒧᑦ  

ᑭᓈᓗᓕᕆᓂᕐᒧᑦ ᖃᐅᓱᐃᑦᑐᒥᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᓂᒃᑳᕈᓐᓇᖅᐲᑦ ᖃᓄᖅ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕋᔪᓕᕆᔨᒃᑯᓐᓂᑦ ᐱᓕᕆᖃᑎᖃᕐᒪᖔᔅᓯ? 
 
ᖃᐅᔨᒪᖅᑰᕋᔅᓯ ᑖᓐᓇ ᒥᑦᑕᕐᕕᒃ ᖃᐅᓱᐃᑦᑐᒥᑦ 
ᑕᐃᒃᑯᐊᑐᐊᖑᒻᒪᑕ ᐃᒥᖅᑐᕈᑎᖓᓂᒃ ᐃᓛᒃ 
ᐃᓗᐊᓐᖏᓕᐅᕈᑎᖃᕐᓇᕋᓐᖏᑕᒃᑲ ᑭᓯᐊᓂ 
ᑭᓈᓗᖃᕐᕕᖃᕐᒪᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᑲᒪᒋᔭᐅᔪᒥᒃ, ᐃᓱᒪᓇᖅᑐᓂᓗ ᐅᖃᖃᑎᒋᕙᒃᑲᕕᒋᑦ 
ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓕᔪᖅ ᐄ, ᓱᓕᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ. ᒥᓂᔅᑕ. ᑖᒃᑯᓄᖓ ᓱᓖ. 
ᖁᔭᓐᓇᒦᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓇᓗᓇᐃᔭᐃᓂᖅᓴᐅᖁᑲᐃᓐᓇᖅᑕᕋᓗᐊᕋ ᒥᓂᔅᑕ 
ᓱᓇ ᑲᒪᒋᔭᐅᓯᒪᓕᕐᒪᖔᖅ, ᑲᑎᒪᓚᐅᕐᒪᖔᑕ 
ᐳᓛᕆᐊᓚᐅᕐᒪᖔᑕ, ᖃᓄᑎᒋ ᐸᕐᓇᐃᓯᒪᒻᒪᖔᑕ 
ᐃᒥᖅᑐᕈᑎᓄᑦ. 
 
ᐃᓱᒫᓘᑎᖃᕋᒪ ᖃᐅᓱᐃᑦᑐᒥ ᓯᔾᔭᖓᓄᐊᕈᕕᑦ 
ᓱᓪᓗᓕᑦᑕᖃᕐᒪᑦ ᓄᐃᑕᔪᒥᒃ ᐃᒪᕐᒥᒃ ᐊᒻᒪᓗ 
ᑭᓈᓗᒻᒧᑦ ᑯᕕᕕᖓ ᑕᑲᓄᖓᑦᑕᐃᓐᓇᖅ ᐱᓪᓗᓂ.  

ᑕᒪᓐᓇ ᐃᓱᒫᓘᑕᐅᒻᒪᑦ ᓄᓇᓕᓐᓂ ᐆᒪᔪᕐᓄᑦ 
ᐊᓯᖏᓐᓄᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᐃᑦᑐᒥᒃᑭᐊᖅ 
ᑐᓴᕈᒪᒐᓗᐊᖅᑐᑎᑦ ᐅᓂᒃᑳᖅᓯᒪᔪᒥᑦ, ᑭᓯᐊᓂ 
ᐱᓕᕆᖃᑎᒋᔭᕗᑦ ᑖᒃᑯᐊ ᐱᓕᕆᕕᐅᔪᑦ. ᒫᓐᓇ 
ᖃᐅᔨᒋᐊᖅᑏᑦ ᑕᑉᐱᑲᓃᑉᐳᑦ ᒫᓐᓇᐅᔪᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ ᒥᓂᔅᑕ ᑯᓱᒐᖅ. 
ᑖᒃᑯᓄᖓ ᓱᓕ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒻᒪᑦ ᓂᕆᐅᒋᖅᑲᐅᔭᕐᓂᒃ… 
ᖃᓄᐃᑦᑐᓂᒃᑯᐊ ᖃᐅᔨᓴᕆᐊᖅᑏᑦ 
ᑕᑉᐹᓃᓐᓇᕋᖅᑕᖏᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): Trow 
Engineering. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᓱᓕ. 
ᐊᐱᖅᑯᓯᔅᓴᐃᑦ. ᐃᓵᔅᓯᒪᔪᖃᕈᓐᓃᕐᖓᑦ ᑖᒃᑯᓄᖓ 
ᒪᑉᐱᕈᑎᓄᑦ. ᑕᐃᒫᒃ ᑖᒃᑯᐊ 
ᕿᒥᕐᕈᕆᐊᕈᓐᓇᓯᒻᒥᒐᑦᑎᒍᑦ ᐃᓗᓕᖏᑦ 
ᖃᓄᐃᑦᑑᒻᒪᖔᑕ. ᑕᕝᕙᓐᖓᑦ ᐱᒋᐊᕐᓗᑕ H-3, 
ᑕᕝᕙᓐᖓᑦ ᐱᒋᐊᕐᓗᑕ. ᑖᒃᑯᐊ ᖃᓄᐃᒋᔭᐅᕙᑦ H-
3? ᑖᒃᑯᐊ ᑲᑎᑦᑐᒋᑦ ᐊᑐᖅᑕᐅᔪᒪᔪᑦ 
ᐊᕐᕌᒎᓂᐊᖅᑐᒥᑦ ᐊᑭᑐᔪᖅᓯᐅᑏᑦ $26,359,000 
ᖃᓄᐃᒋᔭᐅᕙᑦ ᐸᕐᓇᐅᑎᑦ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᐃᓗᓕᖏᑦ H-4-ᒥᑦᑐᑎᑦ. 
ᑖᒃᑯᐊ ᖃᓄᐃᒋᔭᐅᕙᑦ? ᒪᒥᐊᓇᖅ. ᒥᔅᑕ 
ᓂᖏᐅᖓᓐ ᐃᓵᔅᓯᒪᕖᑦ? 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ H-4-
ᒦᑦᑐᑦ ᐃᓗᐊᓃᑦᑐᓃᓚᕋᑖᖅᐲᑦ? ᑕᐃᒪᐃᑦᑑᒃᐸᑦ,  

ᐊᐱᕆᔪᒪᒐᓗᐊᕋᒃᑯ ᒥᓂᔅᑕ ᑯᓱᒐᖅ.  
 
ᐃᒃᓯᕙᐅᑕᖅ: ᐄ, ᑖᒃᑯᐊ, ᒥᔅᑕ ᓂᖏᐅᖓᓐ, 
ᑲᑎᑦᑐᒋᑦ H-4 ᐊᒻᒪ H-5, $26,359,000-ᖑᒻᒪᑕ. 
ᑖᒃᑯᐊ ᐊᒡᒍᖅᓯᒪᔪᑦ H-4 ᐊᒻᒪ 5-ᒦᑦᑐᑦ. 
ᓇᓕᐊᓐᓂᑐᐃᓐᓇᖅ ᐊᐱᕆᔪᓐᓇᖅᑐᑎᑦ 
ᐃᓗᐊᓃᑦᑐᓄᑦ. ᒥᔅᑕ ᓂᖏᐅᖓᓐ, ᓇᓕᐊᓐᓂᑦ 
ᐊᐱᕆᔪᒪᒐᕕᑦ?  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. H-4-ᒦᑦᑐᒥᑦ 
ᐊᐱᖅᑯᑎᖃᕈᒪᔪᖓ. ᑐᑭᓯᒋᐊᕈᑎᒋᖅᑳᕐᓗᒍ ᐅᓇ 
ᐊᐱᖅᑯᑎᖃᕈᒪᒐᒪᐃᓛᒃ ᐱᓐᖑᐊᕐᕕᕈᔪᐃᑦ ᒥᒃᓵᓄᑦ. 
 
ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐅᐱᕐᖔᖅ ᔫᓐ 5-
ᖑᑎᓪᓗᒍ ᐊᐱᕆᓚᐅᖅᓯᒪᒐᒃᑯ ᓄᓇᓕᖁᑎᒋᔮᒃᑲ 
ᑕᐃᒃᑯᐊ ᓯᑯᓐᖑᐊᒥᑦ ᑐᒃᓯᕋᕐᓂᕋᖅᖢᒋᒃ ᑕᒪᓐᓇ 
ᐃᓱᒪᔅᓴᖅᓯᐅᕈᑕᐅᓯᒪᔫᓪᓗᐊᕐᒪᖔᖅ. 
ᐊᐱᖅᑯᑎᒋᓚᐅᖅᑳᖅᑕᕋᓂ ᓴᓪᓕᕐᒥᓗ ᐊᕐᕕᐊᓂᓗ 
ᖃᐅᔨᓴᖅᑕᐅᓂᐊᕐᓂᕋᐃᓚᐅᕐᒪᑦ ᐊᐅᔭᖅ. ᒫᓐᓇ 
ᐊᐅᔭᐅᖅᑲᐅᔪᖅ. 
 
ᒥᓂᔅᑕᖃᐃ ᓇᓗᓇᐃᕆᐊᕈᓐᓇᖅᐸ 
ᖃᓄᐃᓕᐅᔾᔪᑕᐅᓯᒪᖕᒪᖔᑦ ᑕᒪᓐᓇ ᐊᒻᒪ 
ᖃᐅᔨᓴᕐᓂᐅᖅᑲᐅᔫᑉ ᓇᓕᖅᑲᖓᓂ 
ᖃᐅᔨᑎᑕᐅᔫᓪᓗᐊᕋᔭᕐᒪᖔᕐᒪ? 
ᑐᓂᔭᐅᔫᓪᓗᐊᕋᔭᕐᒪᖔᕐᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, 
ᑭᐅᒋᐊᕈᓐᓇᖅᑭᐅᒃ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᒪᒥᐊᓇᖅ. ᓱᓇᒥᒃ 
ᑐᓂᔭᐅᔫᓪᓗᐊᕈᓐᓇᕐᒪᖔᖅᐱᑦ?  
 
ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ, 
ᓇᓗᓇᐃᑲᐃᓐᓇᕈᓐᓇᖅᑭᐅᒃ?  
 

ᓂᖏᐅᖓᓐ (ᑐᓵᔨᑎᒍᑦ): ᐊᔾᔨᖏᓐᓂ 
ᐅᓂᒃᑳᓕᐊᕆᓯᒪᔪᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ ᐊᐱᕆᔭᕆᐊᖃᖅᑲᐅᒐᒃᑭᑦ. 
ᐄ, ᑐᓂᔭᐅᓂᐊᖅᐳᑎᑦ ᑖᒃᑯᐊ ᓴᖅᑭᓐᓂᐊᖅᐸᒃᑲ 
ᓇᓗᓇᐃᖅᓯᒪᓕᑐᐊᖅᐸᑕ. ᕕᕗᐊᕆᒥ ᐃᓱᐊᓂ ᒫᑦᓯ 
ᐱᒋᐊᕐᓂᐊᓂ ᑕᒫᓂ ᐱᐊᓂᒃᓯᒪᓕᕐᓂᐊᕐᒪᑦ ᑕᐃᓐᓇ 
ᕿᒥᕐᕈᓂᐅᔪᖅ. ᐱᐅᓂᑐᐊᖅᐸᑦ ᑕᑯᑎᑕᑉᓴᕈᑐᐊᖅᐸᑦ 
ᐃᓕᖕᓄᑦ ᑐᓂᓯᓂᐊᖅᐳᖓ ᑕᑯᔪᒪᔪᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒫᓂ ᐊᕐᕌᒎᔪᒥ ᒪᓕᒐᓕᐅᖅᑎᒃᑯᑦ 
ᐊᖏᓚᐅᖅᓯᒪᒻᒪᑕ $440,000 ᑲᖏᖅᓯᓂᕐᒧᑦ 
ᐊᓐᓂᑭᑦᑐᕐᕕᖓᓄᑦ. 
 
ᐊᒻᒪᓗ ᑖᒃᑯᐊ 2010-2011 ᐊᑭᑐᔪᖅᑐᕈᑎᖏᑦ 
ᐱᖃᓯᐅᔾᔨᒻᒪᑕ $100,000-ᓂᑦ ᐸᕐᓇᑕᐅᓂᖓᓄᑦ 
ᓄᑖᖑᔪᒥᑦ ᐊᓐᓂᑭᑦᑐᕐᕕᐅᔪᒥ ᑲᖏᖅᓯᓂᕐᒥ. 
ᐅᖃᖅᑲᐅᒐᒪ ᐅᐊᑦᑎᐊᕈ ᑕᐃᒃᑯᐊ 
ᓇᓗᓇᐃᖅᓯᒪᔾᔪᑎᒋᔭᖏᑦ ᐅᖓᑎᑦᑎᐊᖓᓃᒻᒪᑕ 
$16.1-ᒥᓕᐊᓐ ᐊᑭᖃᕋᔭᓐᖑᐊᖅᑐᓂ ᓄᑖᒧᑦ 
ᐊᓐᓂᑭᑦᑐᕕᒻᒧᑦ. 
 
ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓅᓛᖅᑳ 
ᐃᑲᔪᖅᑕᐅᔪᓐᓇᕐᒪᖔᕐᒥ ᑮᓇᐅᔭᖃᖅᑎᑦᑎᓂᕐᒧᑦ 
ᑖᔅᓱᒧᖓ ᐱᓕᕆᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. 
ᑖᒃᑯᐊ ᐸᕐᓇᓐᓂᖏᑦ ᑎᑎᕋᐅᔭᖅᑕᐅᓂᖏᑦ  

ᐱᔭᕇᖅᑕᐅᓯᒪᓕᖅᑲᑕ ᖃᐅᔨᒪᓕᕈᑦᑕᓗ 
ᖃᑦᑎᕌᕋᔭᕐᒪᖔᖅ. ᐄ, ᑕᐃᒃᑯᐊ ᕿᓄᕕᒋᓛᖅᑕᕗᑦ 
ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᔪᓐᓇᕋᔭᕐᒪᖔᑕ 
ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐅᓂᒃᑳᖃᖅᑎᓪᓗᒍ Standing Committee-ᑯᓐᓂ, 
ᐅᖃᓚᐅᕋᒪᐃᓛᒃ ᑕᐃᔅᓱᒪᓂ, ᓄᓇᓖᑦ 
ᐊᓐᓂᑭᑦᑕᕐᕕᖏᑦ 
ᓄᑕᐅᓯᓕᖅᑕᐅᒐᓚᓚᐅᖅᓯᒪᓐᖏᑎᓪᓗᒋᓪᓘᓐᓃᑦ 
ᑖᔅᓱᒥᖓ ᐃᓂᖁᓇᐃᓪᓕᐅᕋᓱᒃᖢᖓ 
ᐅᖃᓚᐅᕋᒪᐃᓛᒃ ᑕᐃᒃᓱᒪᓂ ᓄᓇᓖᑦ 
ᐊᓐᓂᑭᑦᑐᖅᔪᐊᕐᕕᖏᑦ 
ᓄᑕᐅᓯᖅᓱᖅᑕᐅᒋᐊᒐᓚᓚᐅᖅᓯᒪᓐᖏᑦᑎᓪᓗᒋᓪᓘᓐ
ᓃᑦ, ᑖᑦᓱᒥᖓ ᐃᓂᖁᓇᐃᓪᓕᐅᕈᓱᑦᑐᖓ 
ᐅᖃᐅᓯᕆᓚᐅᖅᓯᒪᒐᒃᑯ ᓄᑖᕐᒥᒃ 
ᑲᖏᖅᖠᓂᕐᒨᕋᔭᖅᑐᒥᒃ $100,000 
ᐱᒋᐊᕈᑕᐅᓂᐊᕐᓗᓂ, ᐃᓛᒃ 
ᖃᐅᔨᓴᕈᑕᐅᕙᓪᓕᐊᒐᔭᖅᑐᖅᑲᐃ. 
 
ᓄᓇᓖᑦ ᐃᓚᖏᑦ ᐊᓐᓂᑭᑦᑐᐊᖅᔪᕐᕕᖃᓕᖅᑐᐃᑦ 
ᓄᑕᐅᑦᑎᑦᑎᕆᐊᖅᑕᐅᓚᐅᖅᓯᒪᓐᖏᑎᓪᓗᒋᓪᓘᓐᓃᑦ 
ᓄᑖᖅᑖᖅᑐᖃᕋᓱᐊᖅᑎᓪᓗᒍ ᐱᔪᓇᐃᓪᓕᓚᐅᖅᑐᒍ 
ᓇᒻᒥᓂᖅ ᐱᔾᔪᑎᒋᓗᐊᖅᓱᒍ ᑲᖏᖅᖠᓂᕐᒥ 
ᐊᓐᓂᑭᑦᑐᖅᔪᐊᕐᕕᒋᔭᖓᑦ 
ᓯᑯᓐᖑᐊᖃᖅᑐᑑᖃᑦᑕᖅᓯᒪᓂᑰᒻᒪᑦ ᑭᕙᓪᓕᕐᒥ. 
ᐃᓚᐃᑎᒍᑦ ᓱᒋᐊᒃᑲᓐᓂᕈᑎᒃᓴᒥᑦ 
ᐱᑕᖃᓚᐅᖅᓯᒪᑎᓐᓇᒍ ᓄᑖᖅᑖᖅᐸᓪᓕᐊᓂᐊᕐᓂᖓ. 
 
ᓄᓇᓕᐅᔪᓂᑦ ᓲᕐᓗ 
ᓴᖅᑯᑦᑎᒃᑲᓐᓂᑐᐃᓐᓇᖅᑑᔮᕐᓂᖓᓄᑦ ᓄᓇᓖᓪᓗ 
ᐃᓚᖏᑦ capital plan-ᒦᑦᑐᖁᑎᖃᕋᓗᐊᖅᖢᑎᒃ 
ᐲᖅᑕᐅᑦᑎᐊᒻᒪᕆᑦᑐᖁᑎᖃᖃᑦᑕᖅᑎᓪᓗᒋᑦ. 
 
ᑖᓐᓇ ᓄᑖᖅ ᓴᖅᑭᓕᖅᑎᓪᓗᒍ, ᐃᒃᓯᕙᐅᑖᖅ 
ᐱᔪᓇᐃᒋᓚᐅᕋᒃᑯ ᓲᕐᓗ ᖄᖅᑎᑦᑎᑐᐃᓐᓇᕆᐊᖓᓂ 
ᑕᐃᒃᑯᓂᖓᑦᑕᐅᖅ 
ᐱᔭᕆᐊᖃᓗᐊᓐᖑᐊᖃᑕᐅᔫᒐᓗᐊᒥᒃ 
ᓄᑕᐅᓯᑦᑎᕆᐊᖃᖅᑐᓂᒃ. ᐅᕝᕙᓘᓐᓃᑦ ᐆᑦᑑᑎᒋᓗᒍ, 
ᓴᓪᓕᕐᒥᑦ ᐃᓕᓐᓂᐊᕐᕕᑦᑖᕋᓱᐊᕐᓂᐅᓚᐅᖅᑐᖅ 
ᐲᖅᑕᐅᓚᐅᖅᓯᒪᒻᒪᑦ. 
ᑕᒪᒃᑯᐊᕈᓘᔭᐅᓚᐅᖅᑳᖅᑎᓪᓗᒋᑦ ᐃᓕᓐᓂᐊᕐᓂᕐᓗ  

ᓯᕗᓂᒃᓴᕆᓂᐊᖅᑕᖅᑎᓐᓂᒃ 
ᐱᒻᒪᕆᐅᓛᖑᔪᖁᑎᒋᔭᐅᑎᓪᓗᒍ ᐆᒧᖓ 
ᒐᕙᒪᒋᔭᑦᑎᓐᓄᑦ ᒫᓐᓇ.  
 
ᕿᑎᒡᕖᑦ ᑕᒪᒃᑯᐊ ᑕᐃᒫᒃ 
ᓄᑖᖅᑖᖅᑐᖃᖅᐸᓪᓕᐊᖕᒪᑕ ᑖᓐᓇ ᑲᔪᓯᑉᐸᑦ, 
ᓄᑕᐅᖅᓯᖅᓱᖅᑕᐅᔪᖅᑕᖃᕆᐊᓚᐅᖅᓯᒪᑦ-
ᓗᐊᖅᑎᓐᓇᒋᑦ ᐊᒥᓱᒐᓚᒻᒪᕇᑦ 
ᐊᓐᓂᑭᑦᑐᐊᖅᔪᕐᕕᖃᖅᑐᐃᑦ. 
 
ᑕᒪᓐᓇ ᐊᑲᐃᓪᓕᐅᕈᑎᒋᓂᕋᖅᑐᒍ 
ᐅᖃᐅᓯᕆᓚᐅᕋᒃᑯ, ᐃᒃᓯᕙᐅᑖᖅ 
ᓇᓗᓇᐃᕆᐊᒃᑲᓐᓂᑐᐃᓐᓇᖅᐸᕋ ᒫᓐᓇ. ᑕᐃᒃᑯᐊ 
ᓄᓇᓖᑦ capital plan-ᑯᑦ ᐊᖅᑯᓯᐅᔭᕋᓱᒃᖢᑎᒃ 
ᐆᒃᑐᖅᑐᑐᖃᐅᓕᖅᑑᒐᓗᐊᓪᓗ 
ᓴᖅᑭᕝᕕᐅᓚᐅᖅᓯᒪᑎᓐᓇᒋᑦ ᑕᐃᒫᒃ ᓄᑖᕐᒥᒃ 
ᐊᓐᓂᑭᑦᑐᐊᖅᔪᕐᕕᒃᓴᒥᒃ ᓴᖅᑭᖅᑐᖃᕆᐊᓯᑎᓪᓗᒍ. 
 
ᑕᒪᓐᓇ ᐅᔾᔨᕆᔭᐅᓯᒪᑦᑎᐊᕋᓗᐊᕐᒪᖔᖅ ᒥᓂᔅᑕᒧᑦ 
ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᖁᕕᐊᓇᕐᓗ ᐊᐱᕆᔾᔪᑎᒋᒃᑲᓐᓂᕋᖕᓂ ᑖᓐᓇ 
ᐊᓐᓂᑭᑦᑐᐊᖅᔪᑦᑖᕋᔭᕐᓂᐅᔪᖅ ᑕᒪᓐᓇ 
ᑲᔪᓯᓇᔭᕐᓂᖅᐸᑦ ᕿᒥᕐᕈᓂᐅᔪᖅ. ᑖᓐᓇ ᐅᑭᐅᓄᑦ 
ᐊᕗᖓ ᐊᐅᔭᖅ ᐱᒋᐊᕋᔭᓐᖏᒻᒪᑦ ᐅᔾᔨᕐᓇᖅᖢᓂ, 
ᓯᕗᒧᑦ ᐃᓱᒪᒃᓴᖅᓯᐅᕈᑎᒋᓇᓱᒃᖢᒍ.  
 
ᐅᔾᔨᕆᔭᐅᖁᑐᐃᓐᓇᖅᖢᒍ ᐅᖃᐅᓯᕆᔭᐃᑦ ᒪᓕᒃᖢᒍ, 
ᑖᒃᑯᐊ ᑮᓇᐅᔭᑦ ᐊᑐᕋᔭᖅᑐᑦ ᓇᑉᐸᐃᓂᕐᒧᑦ 
ᑕᒪᑐᒧᖓ Hᐋᑭᕐᕕᐅᓇᔭᖅᑐᒧᑦ 
ᐊᒃᑐᐊᓂᖃᓐᖏᑦᑎᐊᒻᒪᕆᖕᒪᑕ ᐃᓕᓐᓂᐊᕐᕕᖕᒧᑦ 
ᐊᑐᕋᔭᖅᑐᓂᒃ ᐋᓐᓂᐊᕐᕕᖕᒧᓪᓘᓐᓃᑦ. ᑕᒪᒃᑯᐊ 
ᑮᓇᐅᔭᑦ ᐊᔾᔨᒌᓲᖑᓐᖏᒻᒪᑕ. 

ᐊᑐᒐᒃᓴᐃᑦ Building Canada Fund ᐴᒃᓴᐅᑎᐊ 
ᑕᑯᓇᔭᕈᑦᑎᒍ ᐃᓗᐊᓂ ᑖᒃᑯᓄᖓ ᐊᑐᕐᓂᖅ 
ᐊᔪᕐᒪᑦ, ᑖᓐᓇ ᖃᐅᔨᒪᔭᐅᖁᑉᓗᒍ ᓲᕐᓗ ᓴᓪᓕᓂ 
ᐃᓕᓐᓂᐊᕐᕕᒃᑖᓐᖏᓕᖅᐳᒍᖅᑲᐃ, ᑲᖏᖅᖠᓂᐅᑉ 
Hᐋᑭᕐᕕᐊ ᐱᔾᔪᑎᒋᓪᓗᒍ ᑕᐃᒪᓐᓇ ᐊᒃᑑᑎᓂᖅ 
ᐊᔪᕐᒪᑕ, ᐊᔾᔨᒌᓐᖏᑦᑑᑎᐅᖕᒪᑕ ᑮᓇᐅᔭᑦ 
ᐊᑐᒐᒃᓴᐅᕙᒃᑐᑦ ᑕᒪᑐᒧᖓ.  
 
ᑕᐃᓐᓇᓗ ᐅᐊᑦᑎᐊᖅ ᐅᖃᐅᓯᕆᖅᑲᐅᔭᐃᑦ 
ᑮᓇᐅᔭᖅ ᐊᖏᖅᑕᐅᓚᐅᖅᑑᒐᓗᐊᖅ ᑲᑎᒪᑎᓪᓗᑕ 
ᔫᓂᒥ ᑲᖏᖅᖠᓂᐅᑉ Hᐋᑭᕐᕕᐊᓄᑦ 
ᐋᖅᑭᒃᓯᔾᔪᑕᐅᓂᐊᖅᖢᓂ, ᑕᐃᓐᓇ ᐱᓯᒪᓐᖏᒻᒪᔾᔪᑦ 
Hᐋᒻᒪᓚᒃᑯᖏᑕ ᐊᒡᓛᑦ ᐅᑎᖅᑎᓚᐅᕐᒪᒍ ᑮᓇᐅᔭᖅ 
ᑕᐃᒪ ᐃᓚᖓ ᑰᒑᖅᔪᒃ Hᐋᒻᒪᖓᑦ ᐊᒡᓚᒡᕕᖓᑕ 
ᓴᓇᔭᐅᓂᖓᓄᑦ ᑐᓂᔭᐅᓕᖅᑐᓂ ᐊᒻᒪ ᒫᓐᓇ 
ᑮᓇᐅᔭᑦ ᑕᐃᒃᑯᐊ ᐊᓯᖏᑦ $242,000 ᐊᓯᖏᓐᓄᑦ 
ᐃᓕᐅᖅᑲᖅᑕᐅᕙᓪᓕᐊᔪᑦ ᐊᑐᖅᑕᐅᓂᐊᖅᖢᑎᒃ.  
 
Hᐋᒻᒪᓚᖓ ᑲᖏᖅᖠᓂᐅᑉ ᐱᔪᒪᔪᓐᓃᓚᐅᕐᒪᔾᔪᑦ 
ᑖᓐᓇ ᑮᓇᐅᔭᖅ ᐅᔾᔨᕈᓱᓕᕋᒥᒃ ᐋᖅᑭᒍᑎᒃᓴᖓᓄᑦ 
ᓈᒻᒪᒍᓐᓇᓐᖏᒻᒪᑦ, ᖃᐅᔨᓴᖅᑎᓪᓗᒋᑦ ᑖᔅᓱᒥᖓ 
ᖃᓄᖅ ᐋᖅᑭᒋᐊᕈᓐᓇᕋᔭᕐᒪᖔᖅ, 
ᓂᕈᑦᑐᕆᐊᕈᓐᓇᕋᔭᕐᒪᖓᓪᓗ Hᐋᑭᕐᕕᖓ. ᑕᒪᒃᑯᐊᓗ 
ᐅᖁᕐᓗᖀᑦ ᐱᑉᔪᑎᒋᑉᓗᒋᑦ ᖃᐅᔨᓴᓕᕋᒥᒃ 
ᐅᔾᔨᕈᓱᓕᓚᐅᕐᒪᑕ $8-ᒥᓕᐊ ᐅᖓᑎᑲᓵᓄᑦ 
ᐊᑭᖃᕐᓂᐊᕐᓂᖓᓄᑦ ᐋᖅᑭᒃᓱᖅᑕᐅᓇᓱᒐᔭᖅᐸᑦ 
ᒫᓐᓇ ᑕᐃᓐᓇ ᕿᑎᕐᕕᐅᔪᖅ.  
 
ᑕᒪᒃᑯᓂᖓ ᐱᔾᔪᑎᖃᐅᖅᖢᑎᒃ ᐱᔪᒪᔪᓐᓃᓚᐅᕐᒪᑕ 
ᑖᑉᓱᒥᖓ. ᑮᓇᐅᔭᒥᑦ 
ᐊᑐᕐᓂᕐᓗᒃᑕᔫᒥᑐᐃᓐᓇᕐᓂᐊᕐᒪᑕᒎᖅ 
ᐊᑑᑎᖃᕐᓂᖅᓴᒧᑦ ᐅᑎᖅᑎᓕᓚᐅᕐᒪᔾᔪᒃ ᑕᐃᒪᓐᓇᒧᑦ 
$440,000 ᑰᒑᖅᔪᒃ Hᐊᒻᒪᓚᑦ 
ᐊᒡᓚᒡᕕᖓᓄᐊᓚᕿᓕᓚᐅᖅᓯᒪᕗᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓂᖏᓂᐅᖓᓐ. 
 
ᓂᖏᓂᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᐅᒪᖅᑰᓕᕋᓗᐊᖅᑐᖓᐃᓛᒃ ᑕᐃᒃᑯᐊᓕ 
ᐃᓕᓐᓂᐊᕐᕕᒃᓴᖅ ᐃᓛᒃᑯᑦ 
ᑮᓇᐅᔭᓕᖅᑕᐅᓲᖑᓂᖏᓐᓄᑦ ᑕᒪᒃᑯᐊ 
ᑕᐃᒪᐃᑦᑑᒐᓗᐊᖅᑎᓪᓗᒋᑦ ᑭᓯᐊᓂ 
ᐆᒃᑑᑎᒋᑐᐃᓐᓇᖅᑲᐅᔭᕋ. 
 
ᒐᕙᒪᒋᔭᑦᑕ ᓯᕗᓪᓕᐅᑎᔭᕆᐊᖃᕈᒪᓯᒪᔭᖏᑦ 
ᐃᓕᓐᓂᐊᓂᕐᒧᑦ ᐱᒻᒪᕆᐅᔪᖅᑯᑎᕗᑦ 
ᒥᑭᓐᓂᖅᓴᐅᒋᐊᕐᓂᐊᕈᑦᑎᒍᑦ ᒪᑯᐊ 
ᐃᓱᒪᒋᔭᒃᓴᐅᔭᕆᐊᖃᖅᑰᕐᒪᑦ ᐱᒻᒪᕆᐅᒋᔭᕗᑦᑕᐅᖅ 
ᐃᒃᐱᒋᔭᐅᔾᔫᒥᓗᓂ. ᓇᒦᓕᖅᐱᑕ ᐱᓕᕆᐊᖅ 
ᓇᓗᓇᐃᖅᓯᓚᐅᖏᒻᒪᓪᓘᓐᓃᑦ ᕿᑎᒡᕖᑦ 
ᒥᒃᓵᓅᖓᓂᖅᓴᐅᔪᓂᑦ ᑖᓐᓇ 
ᓇᓗᓇᐃᒃᑲᓐᓂᕈᒪᑐᐃᓐᓇᖅᖢᒍ. 
 
ᐊᒻᒪ ᐅᖃᕋᓱᓗᐊᖅᑲᐅᔪᖓ ᐃᒃᓯᕙᐅᑖᖅ ᓄᓇᓖᑦ 
ᑖᒃᑯᐊ ᓄᓇᕗᑦᒥ, ᐊᑯᓂᑲᓪᓚᐅᓕᖅᑐᖅ 
ᕿᒥᕐᕈᔭᐅᓚᐅᖅᓯᒪᖏᑦᓱᑎᓪᓗ ᓄᑕᐅᓯᕈᑎᔅᓴᒥᓪᓗ 
ᓴᕝᕙᐃᕕᐅᓯᒪᓚᐅᖅᓯᒪᒐᑎᑦ 
ᐱᔪᖅᑕᖃᓗᐊᖅᓯᒪᓚᐅᖅᓯᒪᑎᓐᓇᒍ ᑕᐃᒫᒃ ᓄᑖᒥ, 
ᓄᑖᖑᓛᖑᐃᓐᓇᖅᑐᒥᑦ ᑕᐃᒪᓐᖓᑦ 
ᓄᑕᐅᓯᑎᖅᑕᐅᓛᖑᓯᒪᔪᒥᒡᓗ, 
ᓄᑖᖅᑕᖅᑐᖃᕈᒪᓕᒻᒥᒋᐊᖓ 
ᐊᒃᑐᖅᑕᐅᔾᔪᑎᒋᔪᑐᐃᓐᓇᓕᕐᒪᑦ 
ᓄᓇᓕᕋᒫᕐᒥᐅᑕᐅᓪᓗᓂ. ᑕᒪᓐᓇ ᐱᔾᔪᑎᒋᓪᓗᒍ 
ᑖᓐᓇ ᓂᓪᓕᕈᑎᒋᓗᐊᖅᑲᐅᔭᕋ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᔅᓴᒥᑦ 
ᑐᓴᖏᓐᓇᒪ. ᑖᒃᑯᓄᖓ ᓱᓕ ᒪᑉᐱᒐᕐᓄᑦ, ᒥᔅᑕ 
ᐃᐊᓕᐊᑦ ᐊᐱᕆᔪᒪᓯᒪᒻᒥᔪᖅ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᑖᓐᓇ ᒥᔅᑕ ᓂᖏᐅᖓᓐ ᑐᑭᓯᑦᑎᐊᖅᑕᕋ. 
ᖃᐅᓱᐃᑦᑐᖅᑕᐅᖅ ᐊᓐᓂᑭᑦᑐᕕᑦᑖᑦᑕᓰᓐᓇᓕᓛᕐᖓᑕ 
ᐊᕐᕌᒍᑦ 15 ᐊᔪᐃᓐᓇᕋᓱᔅᓯᒪᕈᓘᔭᑦᑕᕋᑦᑕ. 
ᐊᔅᓱᐊᓗᓪᓗ ᑕᐃᓐᓇ ᖁᕕᐊᒋᔭᐅᓪᓗᓂ. 
 
H4-ᒥ ᓄᓇᕗᒻᒥ ᐊᔾᔨᒌᖏᑦᑐᓂᑦ ᐊᑭᑐᔫᑎᓄᑦ 
ᐊᐱᖅᑯᑎᔅᓴᖃᖅᑕᐅᒐᒪ 2009-2010 
ᐊᑭᑐᔪᖅᑐᕈᑎᓂᑦ ᓴᓂᕐᕙᐃᓯᒪᔪᖃᓚᐅᕐᖓᑦ 
ᖃᐃᕆᓴᐅᑎᐅᒐᔭᖅᑐᒥᑦ ᑕᑉᐸᐅᖓ 
ᐊᐅᓱᐃᑦᑐᒨᕋᔭᖅᑐᖅ ᑭᓯᐊᓂ ᑎᑭᓯᒪᖏᒻᒪᑦ 
ᑕᑉᐱᑯᖓ. 

ᑕᒫᓂ ᐊᕐᕌᒍ ᓄᖑᖏᑦᑑᒐᓗᐊᑦ ᑕᐃᓐᓇ 
ᖃᐅᔨᒍᒪᑐᐃᓐᓇᖅᑐᖓ ᑕᒪᓐᓇᓕ 
ᖃᓄᐃᓕᖓᓛᓕᕐᒪᖔᑦ 
ᓇᓗᓇᐃᖅᓯᒋᐊᕈᓐᓇᖅᑯᖃᐃ ᒥᓂᔅᑕ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓇᓗᓇᐃᑦᑎᐊᑲᓐᓂᕈᓐᓇᖅᑭᐅᒃ 
ᓱᑯᑦᑎᐊᓃᒻᒪᖔᖅᐱᑦ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. H4-ᒥᑦ 
ᐸᐅᖓᑦᑎᐊᑯᓗᒃ “ᓄᓇᕗᑦ ᐊᔾᔨᒋᖏᑦᑐᑦ ᒥᑭᔫᑎᓄᑦ 
($250,000 ᒥᑭᓂᖅᓴᓂᓪᓘᓐᓃᑦ) ᐊᑖᒍᓪᓘᓐᓃᑦ.” 
ᐊᑭᑐᔫᑎᓄᑦ $3.9 ᒥᓕᐊᓐ ᓴᓂᕐᕙᖅᑕᐅᓯᒪᕗᑦ. 
ᓄᑦᑎᕈᑎᒃᓴᖃᕐᒪᖅᑲᐃ ᖃᐅᔨᒪᓐᖏᑕᑦᑎᓐᓂᑦ ᓱᓕ 
ᑕᒪᑐᒧᓐᖓ. ᑖᓐᓇ ᑕᐃᓱᒧᖓᖃᐃ 
ᑐᕌᖓᒐᔭᕐᒪᖔᖅ. ᑐᑭᓯᓇᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒥᐊᓇᖅ ᒥᔅᑕ ᐃᐊᓕᐊᑦ. 
ᐊᕐᕌᓂᓴᐅᔪᒥᖃᐃ ᐊᐱᖅᑯᑎᔅᓴᖃᖅᑭᑦ ᓄᓇᓕᓐᓄᑦ. 
 
ᒥᓂᔅᑕ ᑯᓱᒐᖅ ᑐᓴᖅᑎᓐᖑᐊᑕᖅᓯᓐᓇᓚᐅᕐᒥᑎᒍᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᒃᑯᐊ 
ᓄᓇᓕᓐᓅᖅᑕᐅᓚᐅᖅᑐᑦ ᓯᒃᑭᐅᔪᑦ. 
 
ᓄᓇᓖᑦ ᑮᓇᐅᔭᓂᑦ ᐃᓗᐃᒃᑲᐅᔪᓂᑦ 
ᑐᓂᓯᖃᑦᑕᕈᓐᓇᖅᓯᓕᓚᐅᕋᑦᑎᒍ ᐊᕐᕌᒍᑕᒫᑦ ᒫᓐᓇ 
ᐱᒋᐊᖅᑐᒍ. ᑖᒃᑯᐊ ᑮᓇᐅᔭᐃᑦ 
ᓂᐅᕕᕈᑕᐅᔪᓐᓇᕐᓂᐊᖅᑐᑦ ᓄᓇᓕᓐᓄᑦ 
ᓈᒻᒪᒋᔭᒥᓐᓂ ᓄᓇᓯᐅᑎᐸᐅᔭᕐᓂᑦ, ᒐᕙᒪᒃᑯᓐᓄᑦ  

ᑐᔅᓯᕋᖏᓪᓗᑎᑦ ᓴᓕᒎᑎᑖᕈᑎᔅᓴᒥᒃ, ᐅᓯᓕᕋᐅᑎᒥᒃ 
ᖃᐃᕆᓴᐅᑎᔅᓴᒥᓪᓘᓐᓃᑦ.  
 
ᑕᐃᒃᑯᐊ ᓄᓇᓖᑦ ᐃᒻᒥᓂᒃ ᐃᓱᒪᖅᓱᕐᓗᑎᑦ 
ᓂᐅᕕᖃᑦᑕᕈᓐᓇᓂᐊᕐᖓᑕ ᑕᒪᒃᑯᓂᖓ 
ᓄᓇᓯᐅᑎᐸᐅᔭᕐᓂᑦ. ᑖᒃᑯᐊ ᐃᓕᐅᒃᑲᓄᑦ ᑕᐃᒫᒃ 
ᑮᓇᐅᔭᑦ ᑕᐃᒫᒃ ᑐᓂᕙᑦᑕᕗᑦ ᐃᓱᒪᖅᓱᕐᓗᑎᑦ 
ᖃᖓᒃᑯᑦ ᓂᐅᕕᕈᒪᒐᔭᕐᒪᖔᑕ ᑕᐃᒪᐃᑦᑐᓂᑦ 
ᓴᓕᒎᒻᒥᒃ ᐅᓯᓕᕋᐅᑎᒥᓪᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓕ 
ᐊᐱᖅᑯᓯᔅᓴᐃᑦ? ᑭᖑᓪᓕᖅ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓗᐃᒃᑲᐅᔪᓂᑦ ᑮᓇᐅᔭᐃᑦ ᒥᒃᓵᓄᑦ ᑐᓐᖓᕕᖃᖅᐹ 
ᐊᒥᓲᓂᕆᔭᐅᔪᓄᑦ ᐅᕝᕙᓘᓐᓃᑦ ᐊᑐᓂ ᓄᓇᓕᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᓪᓗᒋᑦ ᓄᓇᓖᑦ 
ᐊᒻᒪᓗ ᒪᐃᔭᐅᖃᑦᑕᖅᓯᒪᓪᓗᖓᓗ 
ᑲᑎᒪᔭᖅᑐᖃᑦᑕᓲᖑᕙᓚᐅᕋᒪ ᑕᒪᒃᑯᐊ ᓄᓇᓖᑦ 
ᒥᑭᓂᖅᓴᐃᑦ ᐱᓐᖏᓂᖅᓴᐅᖃᑦᑕᕐᓂᖏᑦ 
ᑐᓴᐅᒪᓇᖅᐸᓚᐅᕐᒪᑕ. ᑕᐃᒪᐃᓕᖓᒍᓐᓃᓯᔪᖅ, 
ᓄᓇᓕᓕᒫᖑᔪᑦ ᐊᔾᔨᒌᖑᔪᓂᑦ ᐱᑎᑕᐅᒐᔭᕐᖓᑕ 
ᑕᐃᒪᓐᓇᓪᓗᐊᓂ ᑮᓇᐅᔭᖃᖅᑎᑕᐅᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᐊᓪ. 
ᐊᐱᖅᑯᑎᔅᓴᖃᒃᑲᓂᖅᑮᑦ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᓱᓕ ᓄᑖᖑᔪᒥᖅᑲᐃ ᐊᓐᓂᑭᑦᑐᕐᕕᒃᓴᒥᒃ  

ᐃᓚᔭᐅᖁᔨᓐᓂᖅᐹᑦ ᑲᖏᖅᖠᓂᕐᒧᑦ 
ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒧᑦ ᐅᕝᕙᓘᓐᓃᑦ ᒥᓂᔅᑕ 
ᐸᕐᓇᐅᑎᒧᑦ ᑎᓕᐅᕈᑎᒋᓐᓂᖅᐸᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ, ᑭᐅᔪᓐᓇᖅᑭᐅᒃ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᑎᓕᐅᕆᔾᔪᑎᖃᓚᐅᓐᖏᑦᑐᖓ, ᐃᒃᓯᕙᐅᑖᖅ. 
ᖁᔭᓐᓇᒦᒃ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ. ᑖᒃᑯᓄᖓ 
ᓱᓕ ᐊᐱᕆᔪᒪᔪᑦ? ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 
ᐊᑕᐅᓯᐅᖅᑰᕐᒪᑦ ᐊᑕᐅᑦᑎᒦᖅᑰᕐᒪᑕ H-3 ᐊᒻᒪ H-4 
ᐊᒻᒪ H-5. 
 
(ᑐᓵᔨᑎᒎᓕᖅᑐᖅ)ᒪᒃᐱᒐᕐᒥ H5-ᒥ, ᓇᐅᔮᓂ 
ᐊᕕᒃᑐᖅᓯᒪᔪᑎᒍᑦ ᐅᖃᐅᓯᑦᑕᖓ 
ᓇᓗᓇᐃᖅᓯᖏᒻᒪᑦ ᐱᖃᓯᐅᑎᑦᑎᓇᓂᓗ, 
$215,000 ᓇᐅᔮᓄᓪᓚᕆᒃ ᑐᕌᖓᕙᑦ ᐊᑕᖏᖅᑐᒍ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, 
ᑭᐅᒍᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑖᓐᓇ 
ᓇᐅᔮᓄᓗᒃᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑖᒃᑯᓄᖓ ᓱᓕ ᐊᐱᕆᔪᒪᔪᑦ? ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᒪᑉᐱᒐᖅ 5-ᒨᖅᑐᒋᒐᒪ ᐱᖁᑎᓪᓚᑦᑖᓄᑦ.  

ᓇᓗᓇᐃᔭᕆᐊᕈᑎᓂ ᕿᒥᕐᕈᓚᐅᖅᑕᑦᑎᓐᓂ 
ᐅᑐᐱᕆᒥ, ᑕᐃᑲᓃᓐᓇ ᐅᑐᐱᕆᒥ ᑲᑎᒪᔨᕋᓛᑎᒍᑦ 
ᑲᑎᒪᓂᖃᓚᐅᖅᐱᑖ? ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐅᐸᒍᑎᓚᐅᖅᓯᒪᒻᒪᑦ ᒪᓕᒐᓕᐅᖅᑎᑐᐃᓐᓇᕐᓄᑦ, 
ᐅᖃᖅᓯᒪᓚᐅᖅᑐᓂᓗ ᐊᕗᖓᓗᐊᖓᔪᐊᓗᐃᑦ 
ᐊᑭᖏᓐᓄᑦ ᓇᓚᐅᒃᓵᖅᑕᐃᑦ ᓱᕙᓕᑭᐊᖑᓇᕋᖅᑐᒋᑦ, 
ᑮᓇᐅᔭᑐᕐᓇᕋᖅᑐᒋᑦ ᐊᒻᒪᓗ ᐱᔾᔪᑕᐅᓗᐊᕐᓇᕋᖅᑐᒋᑦ 
ᐱᓇᓱᐊᒐᐃᑦ ᖄᖏᐅᑎᖃᑦᑕᕐᓂᖏᓐᓂᑦ 
ᑮᓇᐅᔭᖅᑐᕈᑎᓕᐊᓂᑦ. 
 
ᓇᓗᓇᐃᔭᕆᐊᕈᑎᓂ 20-ᖑᒻᒪᑕ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᕋᖅᑐᓕᕆᔨᒃᑯᓐᓂ, 
ᐱᓕᕆᐊᒃᓴᐃᑦ ᐃᒪᓐᓇᒃ X-ᒥᒃ ᐊᑭᖃᕐᓂᐊᕐᒪᑕ 
2010-2011-ᒧᑦ. 
 
ᓇᓗᓇᐃᖅᓯᒍᓐᓇᖅᑮᑦ ᖃᓄᖅ ᑕᒪᓐᓇ 
ᐱᓕᕆᕕᒋᔭᔅᓯᓐᓂ ᑲᒪᒋᔭᐅᓂᐊᕐᒪᖔᖅ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 
ᐅᖃᐅᓯᕆᓚᐅᖅᓯᒪᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ, ᑭᐅᒋᐊᕈᓐᓇᖅᑭᐅᒃ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, ᑕᒫᓂ 
ᐊᕐᕌᒍᒥ ᐱᒋᐊᕐᓗᓂ ᐸᕐᓇᐸᓪᓕᐊᔪᒍᑦ 
ᑎᑎᖅᑐᒐᖅᐸᓪᓕᐊᓪᓗᑕᓗ ᑖᒃᑯᓄᖓ 
ᐱᓕᕆᐊᖑᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᔾᔨᒋᑦᑎᐊᓐᖏᐅᔭᖅᑕᖓ ᐊᐱᖅᑯᑎᒃ, 
ᐊᕐᕌᒍᑕᒫᖅᓯᐅᑎᑦ ᑲᑎᒪᑎᓪᓗᒋᑦ ᓄᓇᓕᓐᓄᑦ 
ᑲᑐᔾᔨᖃᑎᒌᑦ ᐱᖁᔨᕗᖔᓚᐅᕐᒪᑕ ᐱᔾᔪᑎᖃᖅᑐᒥᒃ 
ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᓂᑦ ᐸᕐᓇᐃᓂᕐᒧᑦ 
ᐃᓚᐅᓂᖏᓐᓂᑦ. ᑐᓴᖅᑎᑦᑎᔪᓐᓇᖅᑮᑦ 
ᑲᑎᒪᔨᕋᓛᓄᑦ ᖃᓄᖅ ᐱᓕᕆᕕᓯ 
ᐱᓕᕆᖃᑎᖃᕐᒪᖔᑕ ᓄᓇᓕᓐᓂᑦ ᑕᒪᑐᒥᓐᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, 
ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐ 
ᑭᐅᑎᓐᓂᐊᕐᖓᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᑏ, 
ᒥᔅᑕ ᒍᕇᓐ. 
 
ᒍᕇᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒻᒥ /ᑲᑎᒪᔨᕋᓛᑦ ᐱᖁᑎᖅᔪᐊᖑᔪᓄᑦ 
ᐱᖓᓲᒻᒪᑕ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓂᑦ 
ᐊᒻᒪᓗ ᐱᖓᓱᑦ ᒪᓕᒐᓕᐅᖅᑏᑦ 
ᐋᖅᑮᔭᕆᐊᖃᖅᑐᑎᑦ ᓄᓇᓕᓐᓂ ᐱᓕᕆᐊᒃᓴᓂᑦ, 
ᐊᒻᒪᓗ ᐊᕐᕌᒍᑦ ᒪᕐᕈᑕᒫᑦ ᐃᓕᖅᑯᓯᖃᖅᐸᓚᐅᖅᐳᑦ 
ᐳᓚᕋᖅᑐᑎᑦ ᓄᓇᓕᓐᓂᑦ ᑐᓴᖅᑎᑕᐅᖁᓪᓗᒋᑦ 
ᓯᕗᓪᓕᐅᔾᔭᐅᔪᒃᓴᓂᑦ ᓄᓇᓕᓐᓂ. 
 
ᑕᒫᓂ ᐊᕐᕌᒍᒥ ᒫᓐᓇᒧᑦ ᐳᓚᕋᕆᐊᖃᕋᓗᐊᖅᑐᑕ 
ᐱᓚᐅᕈᓐᓃᖅᑐᒍᑦ ᐋᕐᓗᒃᑯᓐᓃᓐᖔᖅᑐᓂᑦ 
ᐳᓚᕋᖅᑎᑦᑎᓚᐅᕋᑦᑕ ᐱᖁᑎᖅᔪᐊᓕᕆᔪᓂᑦ 
ᐸᕐᓇᐅᑎᓂᑦ. ᐅᓇ ᐱᔾᔪᑎᖓ ᓄᓇᓕᓕᒫᓂᑦ 
ᑲᑎᖃᑎᖃᕐᓂᐊᓚᐅᕐᖓᑕ ᓇᓗᓇᐃᕐᓗᒋᓪᓗ 
ᐱᖁᑎᖅᔪᐊᑦ ᖃᓄᐃᓕᖓᓂᖏᓐᓂᑦ, 
ᓇᓗᓇᐃᕐᓗᒋᓪᓗ ᖃᓂᒃᑐᒧᑦ ᐊᒻᒪ ᐅᖓᓯᒃᑐᒧᑦ 
ᑐᕌᒐᕆᔭᐅᔪᑦ ᐱᖁᑎᖅᔪᐊᓂᑦ 
ᐱᔭᕆᐊᖃᕐᓂᐊᖅᑐᓂᑦ ᓄᓇᓕᓐᓂ. 
 
ᑕᐃᒪᓕ ᑐᓴᒐᒃᓴᓂᑦ ᐱᑎᑕᐅᓯᒪᓕᕈᑦᑕ ᐅᓂᒃᑳᒥᒃ 
ᑕᐃᒃᑯᐊ ᑲᑎᑎᖅᑕᐅᓕᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᑦ 
ᓄᓇᓕᓐᓂ ᐅᖃᖃᑎᒌᓐᓂᕐᒧᑦ ᐃᓕᖅᑯᓯᖓᓄᑦ. 
ᑕᒪᒃᑯᐊᓗ ᐅᓂᒃᑳᑦ ᐱᔭᕇᖅᑕᐅᓯᒪᓕᖅᐸᑕ 
ᐳᓚᕋᕐᕕᒃᓴᖃᖅᑐᒍᑦ ᓄᓇᓕᓐᓄᑦ ᓯᑎᐱᕆᐅᔪᒫᖅᑐᒥ 
ᐅᑐᐱᕆᒥᓘᓐᓃᑦ ᐊᕐᕌᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂᓕ H-5 ᑕᖏᓕᓐᓂᑦ ᐱᖁᑎᓂ, 
ᐊᕐᕌᒎᓕᖅᑐᓂ ᑭᖑᓪᓕᕐᓂ ᖃᑦᑎᐅᒐᓗᐊᒃᑭᐊᖅ, 
ᐱᓕᕆᕕᒃᑯᓐᓄᑦ ᐅᖃᐅᑎᔭᐅᖏᓐᓇᐅᔭᕋᑦᑕ 
ᐊᑭᑐᔪᖅᑐᕈᑏᑦ ᐊᑭᑦᑐᐸᓪᓕᐊᖏᓐᓇᕐᓂᖏᓐᓂᑦ 
ᐋᓪᐴᑕᒥ. 
 
ᐱᕈᖅᐸᓪᓕᐊᔪᑦ ᐱᕕᔾᔪᐊᕐᓂᑯᖏᓐᓄᑦ ᐊᒻᒪ ᒫᓐᓇ 
ᑮᓇᐅᔭᑎᒍᑦ ᑲᑕᓐᓂᐅᖃᑖᓚᐅᖅᑐᖅ ᖃᓄᖅ 
ᐊᑦᑐᐃᓂᖃᖅᓯᒪᕙ ᓄᓇᕗᑦ ᒐᕙᒪᒃᑯᑦ 
ᐸᕐᓇᐃᓂᖓᓂᒃ? ᓱᓕ ᖁᕝᕙᓯᑉᐹ ᐅᕝᕙᓘᓐᓃᑦ 
ᑲᑕᒃᓯᒫᖅᔪᑉᐸ ᑳᓐᑐᕌᑎᒍᑦ ᓴᓇᓂᑎᒍᑦ 
ᐊᓯᖏᓐᓂᓪᓘᓐᓃᑦ? (ᑐᓵᔨᒃᑰᕈᓐᓃᖅᑐᖅ)  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ. 
ᑖᓐᓇ ᑐᖏᓕᕆᔭᕋ ᑭᐅᖁᓂᐊᕋᒃᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 
ᓚᐅᔅᒪᓐ.  
 
ᒥᔅ ᓚᐅᔅᒪᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᓪᕘᑕᒦᓐᖔᖅᑐᖓ ᑕᐃᒃᑯᐊ 
ᑲᑕᑉᐹᓪᓕᖅᓯᒪᒻᒪᕆᑦᑐᑦ 25-ᐳᓴᒥ ᑕᐃᒃᑯᐊ ᐊᑭᖏᑦ 
ᓴᕐᓇᓂᕐᒧᑦ, ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᑕᒪᒃᑯᐊ 
ᐃᓪᓗᔅᓴᐅᔪᑦ ᓲᕐᓗ ᖁᐊᖅᑎᑕᒐᐃᑦ. 
 
ᓄᓇᕗᒻᒥᓕ ᐃᖅᑲᓇᐃᔭᖅᑏᑦ ᐊᑭᑐᔫᕗᑦ ᓱᓕ, 
ᑭᓯᐊᓂᓕ ᐃᓚᖏᑦ ᐊᑭᑭᓪᓕᖅᓯᒪᕗᑦ ᓴᓇᔾᔪᑏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐅᔅᒪᓐ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂᔅᓴᐃᓐᓇᖅ ᐃᓪᓗᓕᐅᖅᑎᑕᖃᕐᖓᑦ ᓄᓇᕗᒻᒥ 
ᐃᓪᓗᓕᐅᖅᐸᑦᑐᓂᒃ ᐊᒻᒪ ᐱᖁᑎᖅᔪᐊᓂᒃ 
ᒐᕙᒪᒃᑯᓐᓄᑦ, ᑕᐃᒃᑯᐊᖏᒃᑯᐊ ᐊᑭᑐᑎᑦᑎᕚᑦ? 
 
ᕿᒥᕐᕈᓇᔅᓯᒪᕕᓯ ᐊᓯᖏᓐᓂᑦ ᐃᓪᓗᓕᐅᖅᑎᓂᑦ 
ᓯᓚᑖᓃᑦᑐᓂᒃ ᓄᓇᕗᑦ ᑲᒪᔪᓐᓇᖅᑐᓂᑦ 
ᐊᑭᑭᓐᓂᖅᓴᐅᔪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ. ᑕᒫᓂ 
ᐱᓕᕆᓂᖅ  ᐊᑭᑐᔪᐊᓘᒻᒪᑦ ᒪᓕᒃᑐᒍ ᓄᓇᓕᐅᑉ 
ᐅᖓᓯᓐᓂᕆᔭᖓ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᓂᑦ 
ᓄᓇᓕᓐᓂ. 
 
ᐃᓱᒪᒋᔭᐅᖃᓯᐅᔾᔭᐅᒋᐊᖃᕐᖓᑕ ᐊᒥᓱᑦ ᑕᕝᕙᓂ. 
ᐃᓪᓗᓕᐅᖅᑐᖃᕈᓐᓇᖅᑐᖅ ᓄᓇᓕᒻᒥ ᓇᓪᓕᐊᓐᓂᒃ. 
ᐊᒥᒐᖅᓯᓂᖏᓐᓄᑦ ᐃᖅᑲᓇᐃᔭᖅᑎᓂᑦ 
ᖃᐅᔨᒪᔨᓂᓪᓘᓐᓃᑦ ᑐᔪᕐᒥᕕᒻᒦᒋᐊᖃᓲᖑᕗᑦ 
ᑕᒪᒃᑯᐊᓗ ᐱᔾᔪᑏᑦ ᑲᑎᓯᕙᑉᐳᑦ. 
 
ᓄᓇᓯᐅᑎᐸᐅᔭᐃᓪᓗ ᐊᑐᖅᑐᐊᖅᑕᐅᔭᕆᐊᖃᖅᑐᑎᑦ 
ᐱᕙᒻᒥᔪᖅ. ᐊᒥᓱᑎᒍᑦ ᑎᑭᑎᑦᑎᔭᕆᐊᖃᖅᐸᒃᑐᑦ 
ᓄᓇᓕᓐᓄᑦ ᓴᓇᔾᔪᑎᓂᑦ ᐊᔾᔨᒌᓐᖏᕈᓘᔭᖅᑐᓂᓪᓗ 
ᑎᑭᑎᑕᐅᔭᕆᐊᖃᖅᐸᒃᑐᑎᑦ ᐊᑐᐃᓐᓇᐅᓐᖏᑦᑐᓂᑦ 
ᓄᓇᓕᓐᓂ. 
 

ᑕᒪᒃᑯᐊ ᐃᓱᒪᒋᖃᓯᐅᑎᓪᓗᒋᑦ ᖃᐅᒪᔾᔪᑎᓪᓗ 
ᐆᒻᒪᖅᑯᑏᓪᓗ ᑕᒪᒃᑯᐊ ᐊᑭᑦᑐᕈᑕᐅᕙᑉᐳᑦ 
ᐱᓕᕆᐊᓄᑦ, ᐃᒃᓯᕙᐅᑖᖅ, ᐊᓯᖏᓪᓗ ᐊᒥᓱᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 
ᐊᑎᓕᐅᖅᓯᒪᔪᑦ ᐱᑕᖃᕈᓐᓃᕐᖓᑕ. ᑖᒃᑯᓄᖓ. ᒥᔅᑕ 
ᐃᐊᓕᐊᑦ, ᐃᓵᑲᐅᖅᑐᒥᒻᒪᑦ. ᐊᑏ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2009-2010-ᒥ ᐊᑭᑐᔪᖅᑐᕈᑎᑦ $2.5-ᒥᓕᐊᓐ 
ᓴᓂᕐᕙᖅᑕᐅᓚᐅᖅᓯᒪᒻᒪᑕ ᑭᓈᓗᖃᕐᕕᒻᒧᑦ 
ᐃᒃᐱᐊᖅᔪᒻᒥ.  
 
ᑎᑎᖅᑲᐅᓯᐊᓚᐅᖅᓯᒪᒐᒪ ᒥᓂᔅᑕᐅᑉ ᐊᓪᓚᕝᕕᖓᓂ 
ᐅᖃᖅᓯᒪᔪᖅ ᒪᕐᕈᐃᓕᖅᑲᖓᓂᐊᕐᓂᕋᖅᑐᒍ ᖃᓄᖅ 
ᓴᓇᔭᐅᓛᕐᒪᖔᖅ ᑭᓈᓗᖃᕐᕕᒃ. ᓯᕗᓪᓕᖅᐹᖓᓂ 
ᐊᖅᑯᑎᓕᐅᕐᓗᑎᑦ ᖃᖅᑲᒃᑯᑦ ᐊᒻᒪᓗ ᑭᖑᓪᓕᖅ 
ᐊᕐᕌᒎᓛᖅᑐᒥᑦ ᑖᓐᓇ ᑭᓈᓗᖃᐅᑎᒃ 
ᓴᓇᔭᐅᓚᑦᑖᓕᕋᔭᖅᑐᓂ.  
 
ᑕᑯᓕᓵᕐᒥᒐᒃᑯ ᑕᒫᓂ ᐊᕐᕌᒍᒥ ᐊᑭᑐᔪᖅᑐᕈᑎᓂᑦ 
ᑕᕝᕙᓃᓐᖏᒻᒪᑦ, ᖃᓄᕐᓕᑭᐊᕐᖓᐃ ᑖᓐᓇ 
ᑲᔪᓯᑦᑎᑕᐅᓂᐊᖅᑲ ᑕᕝᕙᓂ ᓇᓗᓇᐃᖅᓯᒪᑎᓐᓇᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑖᒃᑯᓄᖓ ᑭᐅᔭᐅᓇᓱᒍᓐᓇᖅᑲ? 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ.  
(ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᒐᕕᓪᓗ. 
ᑮᓇᐅᔭᖃᖅᑎᑕᐅᒐᔭᖅᑐᑦ ᒑᓯᒧᑦ ᑖᒃᓰᔭᐃᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕ: ᑖᒃᑯᓄᖓ ᓱᓖ? ᐊᐱᖅᑯᓯᔅᓴᐃᑦ H-4 
ᐊᒻᒪ 5. ᐱᑕᖃᕈᓐᓃᖅᑲᑦ. ᑲᑎᑦᑐᒋᑦ 
ᐊᖏᖅᑕᐅᒋᐊᓖᑦ ᐸᕐᓇᐅᑏᑦ ᐊᑭᑐᔪᖅᓯᐅᑎᓄᑦ. 
ᑲᑎᑦᑐᒋᑦ $26,359,000. ᐊᖏᖅᑭᓯᐅᒃ? 
 



ᐱᖓᑦᓯᖅ, ᓄᕕᐱᕆ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ 
ᐊᐃᑉᐸᖓᓅᕈᓐᓇᓯᒻᒥᒐᑦᑕ. H-6. ᑖᒃᑯᐊ 
ᐅᖅᓱᐊᓗᓕᕆᔨᒃᑯᓐᓄᑦ ᑐᕌᖓᔪᑦ. ᑲᑎᑦᑐᒋᑦ 
ᐊᑐᖅᑕᐅᔪᒪᔪᑦ ᑮᓇᐅᔭᐃᑦ ᐊᑭᑐᔪᖅᓯᐅᑎᓄᑦ. 
$9,595,000? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑲᖐᓱᕈᔪᑉᐸᓕᕋᑦᑕ 
ᐊᑭᑦᑐᐸᓪᓕᐊᓂᐊᕐᓂᐅᔪᓂᑦ ᐊᓪᓛᒃ ᐅᖅᓱᐊᓗᐃᑦ. 
ᒐᕙᒪᒃᑯᑦ ᐅᖃᖃᑦᑕᓚᐅᖅᓯᒪᒻᒪᑕ 
ᐊᑭᑦᑐᓗᐊᖅᑕᐃᓕᒍᑎᖃᕐᓂᐊᕆᐊᒃᓴᖅ 
ᐅᖅᓱᐊᓗᒻᒧᑦ. ᒫᓐᓇᓕ ᐅᖅᓱᐊᓗᒃ ᐊᑭᑭᒻᒪᑦ ᑭᓯᐊᓂ 
ᖃᐅᔨᒪᓐᖏᓇᑦᑕ ᖃᓄᑎᒋᒨᖓᓂᐊᕐᒪᖔᖅ ᑲᓇᑎᒥ 
ᑮᓇᐅᔭᖅ ᖃᑭᓯᒪᓕᕐᓂᖓᓄᑦ ᐊᒻᒪ ᑭᓱᑐᐃᓐᓇᐃᑦ 
ᐊᑭᑦᑐᓂᐊᖅᑰᕐᒪᑕ.  
 
ᒥᓂᔅᑕ ᐃᓱᒪᔅᓴᖅᓯᐅᖅᓯᒪᕚ ᐊᑐᕐᓂᐊᕆᐊᔅᓴᖅ 
ᐊᑭᑦᑐᓗᐊᖅᑕᐃᓕᒍᑎᒥᒃ ᐊᐅᔭᐅᔪᒫᖅᑑᑉ 
ᐊᑭᒃᓴᖏᓐᓄᑦ ᐅᖅᓱᐊᓗᒻᒧᑦ ᓄᓇᕗᒻᒥ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, ᑖᒃᑯᐊ 
ᐊᑭᑐᔪᖅᓯᐅᑎᓃᒃᑲᓗᐊᕋᑦᑕ ᑖᒃᑯᐊ 
ᐅᖅᓱᐋᓗᓕᕆᔨᒃᑯᑦ ᑕᑯᓐᓇᕈᓯᐅᒃ H-7 ᑖᒃᑯᐊ 
ᐅᖅᓱᖃᐅᑎᖃᕐᕖᑦ ᓴᓇᔭᐅᒪᓂᐊᖅᑐᑦ ᑖᒃᑯᐊ 
ᐊᕐᕌᒍᒋᓂᐊᖅᑕᑎᓐᓂ ᑖᒃᑯᐊ ᐅᕙᒍᑦ ᓵᖓᓃᑦᑐᑦ. 
ᑕᐃᒫᒃ ᑖᓐᓇ ᐊᐱᖅᑯᑏᑦ ᑖᒃᑯᓄᖓ 
ᖃᐅᑕᒫᖅᓯᐅᑎᓂᑦ ᐊᑐᖅᑕᐅᕙᑦᑐᓂᑦ 
ᐊᐱᖅᑯᑎᐅᔮᕋᓗᐊᕐᖓᑦ. 
 
ᐊᓯᐊᓂᖅᑲᐃ ᐊᐱᕆᔪᒪᒍᕕᑦ 
ᐊᐱᕆᔪᓐᓇᕋᓗᐊᖅᑐᑎᑦ ᑖᒃᑯᓄᖓ ᑐᕌᖓᔪᓂᑦ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᓵᔨᒃᑰᕈᓐᓃᖅᑐᖅ) H-6-ᒥ ᐊᐱᖅᓱᕋᓱᖃᑖᖅᐳᖓ. 
ᑖᒃᑯᓇᓂ H-6, Petroleum Revolving Funds 
ᑕᕝᕙᓃᒻᒪᑕ $9,595,000. (ᑐᓵᔨᑎᒍᑦ) ᑕᐃᒃᑯᐊ 
ᐊᑭᓕᖅᑕᐅᒋᐊᓖᑦ (ᑐᓵᔨᒃᑰᕈᓐᓃᖅᑐᖅ) ᐅᑯᐊ  

ᐅᖅᓱᐊᓗᒻᒧᑦ ᐊᑐᖏᑦᑑᑦ, ᐊᑐᖏᒻᒪᑖ? ᐅᕝᕙᓘᓐᓃᑦ 
ᑖᒃᑯᓄᖓ ᐊᑐᕐᒪᑕ. ᐊᑐᖅᐸᑕ ᑕᐃᒪ 
ᐊᐱᖅᑯᓯᕆᕋᑖᖅᐸᕋ (ᑐᓵᔨᑎᒍᑦ) 
ᐊᑭᑦᑐᓗᐊᖅᑕᐃᓕᒍᑎᒧᑦ (ᑐᓵᔨᒃᑰᕈᓐᓃᖅᑐᖅ) 
ᐊᑐᖅᑕᐅᓂᐊᕐᒪᖔᑦ? ᑖᓐᓇ policy. ᖁᔭᓐᓇᒦᒃ 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓇᒦᒃ ᒥᔅᑕ ᐊᕐᕚᕐᓗᑦ. ᑖᒃᑯᐊ 
ᐃᓗᓕᖏᑦ ᑕᕝᕙ H7-ᒦᑦᑐᑦ ᐅᖅᓱᖃᐅᑎᑦ. 
ᐊᑭᑐᔪᖅᓯᐅᑎᑦ H7-ᒦᑦᑐᑦ ᑲᑎᑦᑐᒋᑦ $9,595,000 
ᐊᑭᑐᔪᖅᓯᐅᑎᓃᒃᑲᑦᑕ ᖃᐅᑕᒫᖅᓯᐅᑎᓃᖏᑦᑐᒍᑦ. 
 
ᑖᒃᑯᓄᖓ ᐊᐱᖅᑯᓯᔅᓴᐃᑦ ᐅᖅᓱᖃᐅᑎᓄᑦ 
ᓄᓇᓕᓐᓂᑦ. ᒥᔅᑕ ᐊᖅᕚᕐᓗᒃ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒪᒥᐊᓇᖅ ᑕᑯᖃᑖᓐᖏᓇᒃᑭᑦ ᓇᐃᓈᖅᓯᒪᔪᓂ 
ᒪᑉᐱᒐᖅ 7-ᒦᑦᑐᑦ. 
 
ᐄᐳᕉᖑᓂᑕᐃᓐᓇᓛᖅᑐᖅ ᑲᒪᒋᓕᕈᑦᑎᒍ 
ᐊᐅᓚᔾᔪᑎᑦ. ᐊᐱᖅᑯᑎᒋᖔᓛᓕᖅᐸᕋ 
ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓇᒦᒃ ᒥᔅᑕ ᐊᕐᕚᕐᓗᑦ. ᑖᓐᓇ 
ᐊᐱᖅᑯᑎᑦᑎᐊᕙᒃ ᐊᑭᖓ ᐊᐱᖅᑯᑎᒋᓂᐊᕐᒥᔭᕗᑦ. 
ᑖᒃᑯᓄᖓ ᓱᓕ. ᒥᓂᔅᑕ ᑯᓱᒐᖅ, ᓂᓪᓕᒐᓛᒍᒪᒍᕕᑦ 
ᑖᔅᓱᒧᖓ ᓂᓪᓕᕈᓐᓇᕋᓗᐊᕐᒥᔪᑎᑦ ᑭᓯᐊᓂ 
ᑭᐅᔪᒪᖏᒃᑯᕕᐅᒃ ᖃᓄᐃᖏᒻᒥᔪᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᒥᔅᑕ 
ᐊᖅᕚᕐᓘᑉ ᐊᐱᖅᑯᑎᒋᔭᐃᑦ ᖃᓄᐃᔅᓴᖏᒃᑯᕕᑦ 
ᐃᔅᓯᕙᐅᑖᖅ ᑭᐅᔪᓐᓇᕐᖢᒍ. 
 
ᒫᓐᓇ ᕿᒥᕈᔾᔭᕗᓪᓕ ᐱᓕᕆᐊᕆᔭᕗᓪᓕ 
ᓂᐅᕕᒃᓵᓕᓂᕐᒥᑦ ᕿᒥᕈᓂᖅᓴᐅᒐᑦᑕ. 
ᑐᓐᖓᑦᓯᐊᓐᓂᖅᓴᐅᓲᖑᒻᒪᑦ Hᐃᐊᑦᔨᓐᓂᕐᒥᑦ 
ᐊᔾᔨᒌᖏᒻᒪᑎᑦ ᑖᒃᑯᐊ ᓂᐅᕕᖅᓵᓕᓚᓱᓐᓂᒥᓪᓕ 
ᒫᓐᓇ ᕿᒥᕈᔪᒍᑦ ᐊᕐᕌᓂᑐᑦ ᑖᒃᑯᐊ ᐅᖅᓱᐃᑦ 
ᐊᓯᔾᔨᖃᑦᑕᕐᓂᖏᑦ ᐊᑭᖏᑦ, ᕿᓚᒥᐊᓗᒃ 
ᐊᓯᔾᔨᓲᖑᓂᖏᑦ ᒪᓕᑦᑐᒋᑦ  

ᓂᐅᕕᒃᓵᓕᓯᒪᓪᓚᑦᑖᕐᓗᓂ 
ᑐᖅᑯᖅᓯᒪᕙᒌᒍᓐᓇᓕᖅᑐᓂᓪᓕ ᕿᒥᕈᔪᒍᑦ ᑕᒪᑐᒪ 
ᐅᖅᓲᑉ ᒥᔅᓵᓄᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᑭᖓ ᐊᐱᖅᑯᑎᒋᓛᖅᑕᕗᑦ 
ᖃᐅᑉᐸᑦ, ᐊᐅᔨᒪᓂᐊᖅᑯᑎᑦ ᐊᑐᐃᓐᓇᐅᓂᐊᖅᑯᑎᑦ. 
 
ᑖᒃᑯᓄᖓ ᓱᓕ, ᐊᐱᖅᑯᓯᔅᓴᐃᑦ H-6 $9,595,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ ᑲᑎᑦᑐᒋᑦ ᐊᑭᑐᔪᖅᓯᐅᑏᑦ 
ᓇᐃᓪᓕᒋᐊᖅᓯᒪᔪᑦ $35,954,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᑕᕝᕙ ᐊᖏᖃᑎᒌᑉᐱᓰ 
ᑲᑎᒪᔨᐅᖃᑎᒋᔭᒃᑲ ᑖᒃᑯᐊ ᓄᓇᓕᒃᑯᑦ ᒐᕙᒪᒋᔭᖏᑦ 
ᐊᒻᒪᓗ ᒐᕙᒪᓕᕆᓂᕐᒧᑦ ᐊᐅᓚᑦᑎᔩᑦ 
ᖃᓄᐃᒋᒍᓐᓃᕋᔅᓯᐅᒃ. ᐊᖏᕈᓐᓇᖅᓯᔭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ 
ᐱᔭᕇᕐᖓᑕ. ᑖᒃᑯᐊ ᐊᓯᖏᓐᓄᑦ ᓅᑉᐸᓪᓕᐊᒍᒪᕕᓰ? 
ᑕᐃᒪ ᑖᓐᓇ ᒥᓂᔅᑕᐅᔪᖅ ᓂᓪᓕᑲᐃᓐᓇᕈᒪᔪᔅᓴᐅᒻᒪᑦ 
ᑖᒃᑯᓄᖓ ᒥᔅᓵᓄᑦ ᐱᕕᖃᖅᑎᑲᐃᓐᓇᕆᕙᕋ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᔅᓯᕙᐅᑖᖅ. ᖁᔭᓐᓇᒦᖅᐳᖓᓗ ᐊᖏᔪᒥᑦ ᑖᒃᑯᐊ 
ᑲᑎᒪᔨᐅᖃᑎᒃᑲ ᐊᐱᖅᓱᑦᑎᐊᕈᓐᓇᖃᐅᒻᒪᑕ ᑖᒃᑯᐊ 
ᒥᔅᓵᓄᑦ ᑐᑭᓯᒃᑲᓐᓂᕈᒪᔭᕌᖓᔅᓯ ᑎᑎᕋᕐᕕᓐᓄᑦ 
ᖃᐃᑦᑕᐃᓕᖏᑎᐊᖅᑐᓯ ᐅᓪᓚᖃᑦᑕᓂᐊᖅᐳᓯᓗ. 
ᖁᔭᓐᓇᒦᒃ ᑖᓐᓇ ᐅᖃᖃᑎᒋᔪᓐᓇᑎᐊᖅᑲᐅᒐᑦᑎᒍᑦ 
ᑕᐃᒃᑯᐊ ᐅᖃᐅᓯᕆᖅᑲᐅᔭᓯ. ᒥᔅᑕ ᕋᒻᐹᑦ 
ᐅᖃᐅᓯᕆᖅᑲᐅᔭᖏ ᑲᑎᒪᒋᐊᖅᑎᓪᓗᑕ, 
ᐅᔾᔨᕆᓂᐊᖅᐸᕗᑦ ᕿᒥᕈᓂᐊᖅᐸᕗᓪᓗ.  
 

ᖁᔭᓐᓇᒦᖅᐸᒃᑲᓗ ᓴᓂᓐᓃᖅᑲᐅᔪᑦ ᑳᑕᓖᓐ ᓛᔅᒪᓐ 
ᐊᒻᒪ ᒥᔅᑕ ᒍᕇᓐ. ᐱᓕᕆᔨᒃ ᑕᓃᖏᒐᓗᐊᑦ ᐃᓚᓪᓗ 
ᑕᒫᑦᑐᑦ ᖁᔭᓇᒦᖅᐸᒃᑲ ᐊᖏᔪᒥᑦ ᐊᒃᑎᑦ 
ᖠᕆᓲᖒᒪᑕ ᓄᓇᓕᓂ ᑕᒪᐃᓐᓂ ᐱᓕᕆᔨᖃᐅᕋᑦᑕ 
ᑕᒪᕐᒥᓗᑦᑖᖅ ᖁᔭᓐᓇᒦᖅᐸᒃ ᐃᒃᓯᕙᐅᑖᖅ 
ᖁᔭᓐᓇᒦᑦᑕᐅᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ ᐊᒻᒪᓗ 
ᐃᖅᑲᓇᐃᔭᖅᑎᓯ. ᕿᓚᒥᐋᓐᓄᒃ ᐱᔭᕇᕈᓐᓇᕋᑖᕋᔅᓯ 
ᑐᓱᒋᒐᓗᐊᖅᑲᓯ ᑕᐃᒪᐃᑕᐅᕙᔪᓐᖏᓇᑦᑕᓕ. 
 
>>ᐃᓪᓚᖅᑐᑦ 
 
ᑖᒃᑯᐊ ᑕᕝᕙ ᐱᔭᕇᕐᖓᑕ ᐊᒻᒪᓗ ᑖᒃᑯᐊᑐᐊᖅ 
ᐃᖅᑯᓪᓚᐅᑕᐅᖅᑲᐅᓪᓗᑎᒃ ᐅᓪᓗᒥ 
ᐱᒋᐊᖁᔭᐅᓪᓗᑎᒃ. ᖃᓄᐃᓕᖓᔪᒪᓕᖅᑭᓯ 
ᓂᕈᐊᖅᑕᐅᖃᑎᒋᓯᒪᔭᒃᑳ? ᐱᔭᕇᕈᒪᓕᖅᑭᓰ? 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪᐃᒻᒪᑦ, ᑖᒃᑯᐊ ᐱᔭᕇᕈᒪᒻᒪᑕ 
ᐅᓪᓗᒥ. ᓅᑦᑎᒋᐊᖅᑐᖃᕈᓐᓇᖅᑲ ᑖᓐᓇ 
ᑲᑎᒪᓂᖅᐳᑦ ᒪᑐᖁᓗᒍ? ᓅᒋᐊᖅᑳ ᒥᔅᑕ ᐊᕐᕚᕐᓗᒃ, 
ᐊᐃᕙᔾᔪᑕᐅᔪᓐᓇᕋᓂ. ᑖᒃᑯᓄᖓ ᐊᑲᐅᔅᓴᖅᑐᑦ 
ᒪᑐᓂᕐᒥ ᑲᑎᒪᓂᑦᑎᓐᓂ? ᐊᑲᐅᔅᓴᖏᑦᑐᑦ? 
ᓂᕈᐊᓐᖏᑦᑐᑦ? ᑲᔪᓯᕗᖅ. ᖁᔭᓐᓇᒦᒃ. ᑕᐃᒪ 
ᐅᖃᖅᑎᑦᑎᔨ ᐅᑕᖅᑭᒍᓐᓇᓯᒻᒥᔭᕗᖅᑲᐃ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑖ 
20. ᑲᑎᒪᑐᐃᓐᓇᓂᕐᒧᑦ ᐅᓂᒃᑳᕐᓂᖅ. ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᑲᑎᒪᔨᖁᑎᑎᑦ 
ᕿᒥᕐᕈᕙᓪᓕᐊᖅᑲᐅᒻᒪᑦ ᒪᓕᒐᒃᓴᕐᒥᑦ 8 ᐊᒻᒪᓗ  

ᐊᑭᑐᔪᖅᓯᐅᑏᑦ ᓈᓚᐅᖅᑖᖅᓯᒪᔪᑦ 
ᖃᓄᐃᓕᐅᕆᐊᖃᓛᕐᒪᖔᑕ ᐅᓂᒃᑳᕆᔪᓐᓇᓯᓪᓗᒋᑦ. 
ᐊᒻᒪᓗ, ᓅᑦᑎᒋᐊᖅᑯᖓ ᑖᒃᑯᐊ 
ᑲᑎᒪᔾᔪᑎᒋᖅᑲᐅᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ ᑖᒃᑯᐊ 
ᐅᓂᒃᑳᖏᑦ ᐊᖏᖅᑕᐅᖁᓪᓗᓂᒋᑦ. ᐊᐃᑉᐱᖅᑕᐅᕚ? 
ᒥᔅᑕ ᓗᐃ ᑕᐹᖅᔪᒃ, ᐊᐃᑉᐲᓪᓗᓂ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
(ᑐᓵᔨᒃᑰᕈᓐᓃᖅᑐᖅ) ᑲᑎᒪᔾᔪᑎᔅᓴᑎᓐᓂ 22. 
ᑲᑎᒪᔾᔪᑎᔅᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᒋᐊᕐᓗᒋᑦ ᒪᓕᒐᓕᐅᖅᑏᑦ ᑲᑎᒪᓂᐊᖅᑐᑦ 
ᐅᓪᓛᒃᑯᑦ ᑲᑎᒪᔨᓕᒫᑦ 9-ᒥ Committee Room-ᒥ.  
 
ᑲᑎᒪᔾᔪᑎᔅᓴᑦ ᓅᕖᕝᕙ 26, 2009 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 13 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᓄᖅᑲᕐᓂᐊᓕᖅᑯᒍᑦ ᑎᑭᒐᓱᐊᕐᓂᖓᓂ ᓅᕖᕝᕙ 26, 
2009, 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 17:39ᒥ



 

 

 
 


